
ᐃᖃᓗᒻᒥᐅᖅ  ᕚᕕ ᒫ ᐃᓚᐅᔪᖅ ᓄᓇᕗᑦ ᐅᓪᓗᖓᓂ ᐱᓐᖑᐊᕐᓂᐅᔪᓄᑦ, ᔪᓚᐃ 9, 2008. 

ᑎᑎᖅᑲᐃᑦ  ᐊᐅᓪᓚᖅᑎᑕᐅᔪ ᑦ
ᓅᕙᐃᕝᕙ 18, 2008

ᐋᑎᑯ 32 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒻᒥ ᓴᖅᑮᖁᔨᓯᒪᒻᒪᑦ ᓄᓇᕗᒻᒥ ᐃᓅᓯᓕᕆᓂᕐᒧᑦ ᑲᑎᒪᔨᓂᒃ. ᐋᑎᑯ 32.3.4
ᐱᔭᕆᐊᖃᖅᑎᑦᓯᒻᒪᑦ ᑖᒃᑯᓇᓐᖓᑦ ᑲᑎᒪᔨᓂᒃ ᐃᒫᒃ, “ᐸᕐᓇᐃᕐᓗᑎᒃ ᑐᓂᓯᓗᑎᓪᓗ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᖃᓄᐃᓕᖓᓂᖏᓐᓄᑦ
ᐃᓄᐃᑦ ᐱᖅᑯᓯᖏᑦ ᐊᒻᒪᓗ ᐃᓅᓯᖏᑦ ᓄᓇᕗᑦᑖᖑᓯᒪᔪᒥ ᓯᕗᓕᖅᑎᖓᓐᓄᑦ ᒐᕙᒪᒃᑯᖏᑦᑕ ᓄᓇᕗᑦ ᒪᓕᒐᓕᐅᕐᕕᒻᒥ
ᑲᑎᒻᒪᐅᑎᖏᓐᓅᕋᔭᖅᑕᖏᓐᓂ, ᐊᒻᒪᓗ ᒥᓂᔅᑕᖓᓐᓄᑦ ᐃᓄᓕᕆᔨᑐᖃᒃᑯᑦ ᒐᕙᒪᑐᖃᒃᑯᑦ ᑲᑎᒻᒪᐅᑎᖏᓐᓅᕋᔭᖅᑕᖏᓐᓂ.”

ᑲᒪᒋᒋᐊᓕᑦᑕ ᖄᖓᒍᒃᑲᓐᓂᖅ ᐊᑖᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ, ᑲᑎᒪᔩᑦ, ᓄᓇᕗᑦ ᑐᓐᖓᕕᒃᑯᑎᒍᑦ ᑐᓂᒪᓂᖃᕐᒪᑕ
ᐱᕚᓪᓕᑎᑦᓯᓂᕐᒧᑦ ᐃᓅᓯᖏᓐᓂᒃ ᐃᓄᐃᑦ ᓄᓇᕗᒻᒥᐅᑦ, ᐱᓗᐊᖅᑐᒥᒃ ᐃᓄᐃᑦ ᐃᓅᓯᖏᓐᓄᑦ ᐱᖅᑯᓯᖏᓐᓄᓪᓗ. 

ᒪᓕᑦᓱᒍ ᐋᑎᑯ 32.3.4, ᐊᒻᒪᓗ ᐃᓱᒪᒋᑦᓱᒍ ᐱᒻᒪᕆᐅᓂᖓᑦ ᐃᓄᐃᑦ ᐃᓂᖏᑦᑕ ᐃᓅᓯᕐᒨᖓᔪᓄᑦ ᐱᖅᑯᓯᕐᓄᓪᓗ ᐃᓱᒫᓘᑕᐅᔪᓄᑦ,
ᖁᕕᐊᓱᒻᒪᕆᑉᐳᒍᑦ ᑐᓂᓯᒋᐊᑦᓴᖅ ᐅᑯᓇᓐᖓᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᖃᓄᐃᓕᖓᓂᖏᓐᓄᑦ ᐃᓄᐃᑦ ᐱᖅᑯᓯᖏᑦ ᐃᓅᓯᖏᓪᓗ,
ᑕᐃᔭᐃᔪᖅ ᓄᓇᕗᒻᒥ ᐋᓐᓂᐊᖅᑐᓕᕆᓂᖅ. ᐅᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᕐᕌᒍᖓᓄᑦ 2007/08. 

ᓱᓕᔪᒥᒃ, 

ᑲᑎᒪᔩᑦ
ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᓐᓄᑦ
ᓄᓇᕗᒻᒥ ᐃᓅᓯᓕᕆᓂᕐᒧᑦ ᑲᑎᒪᔩᑦ

ᐹᓪ ᖃᓗᔾᔭᒃ ᐊᖓᔪᖅᑳᖅ, ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᓐᓄᑦ

ᔭᐃᒥᓯ ᐃᑦᑐᓗᒃ ᓯᕗᓪᓕᖅ ᐊᖓᔪᖅᑳᑉ ᑐᖏᓕᖓ, ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᓐᓄᑦ

ᕋᐃᒪᓐ ᓂᖏᐅᑦᓯᐊᖅ ᐊᖓᔪᖅᑳᑉ ᑐᖏᓕᖓ ᑮᓇᐅᔭᓕᕆᓂᕐᒧᑦ, ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᓐᓄᑦ

ᑖᒧᓯ ᐊᓕᖅᑲᑐᖅᑐᖅ ᐊᖓᔪᖅᑳᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ

ᔮᔨ ᐃᖃᓪᓗᖅ ᐊᖓᔪᖅᑳᑉ ᑐᖏᓕᖓ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ

ᓵᓕ ᐃᕙᓕᒃ ᐊᖓᔪᖅᑳᖅ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ

ᔫᓯ ᑯᓱᒐᒃ ᐊᖓᔪᖅᑳᖅ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ

ᔮᓂ ᓂᖏᐅᖓᓐ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ

ᐱᐅᓪ ᓚᐃᔪᓪ ᓂᕈᐊᖅᑎᐅᒐᓂ ᑲᑎᒪᔨ, ᓄᓇᕗᒻᒥ ᐸᐸᑦᓯᔩᑦ 

ᑭᒻᒥᕈᑦ, ᓄᓇᕗᑦ

ᐊᔾᔨᓕᐅᒐᖓ ᕗᕌᖕᑯ ᕗᓴᒥ



ᐊᓂᒍᖅᓯᒪᓕᖅᑐᑦ 9 ᐊᕐᕋᒍᐃᑦ ᓄᓇᕗᖅᑖᓚᐅᖅᑎᓪᓗᒋᑦ, ᐊᑐᓕᖅᑎᑕᐅᓂᖏᓐᓄᑦ ᓄᓇᕗᒻᒥ
ᓄᓇᑖᕈᑎᓄᑦ ᐊᖏᕈᑏᑦ ᐃᓗᓕᖏᑦ 4-ᖓᓃᑦᑐᑦ. ᓄᓇᓕᖕᓂ ᐊᐅᓚᑦᑎᔨᐅᓪᓗᑎᒃ, ᓄᓇᕗᑦ
ᓇᖕᒥᓂᖃᖏᒻᒪᑦ ᓄᓇᒥᐅᑕᑐᖃᕐᒥᓂᒃ, ᐱᕙᓪᓕᐊᓯᒪᖏᓛᖑᓪᓗᑎᒡᓗ ᑮᓇᐅᔭᓕᐅᕐᕕᒋ -
ᔪᓐᓇᖅᑕᖏᑦ ᒐᕙᒪᒋᔭᐅᔪᓕᒫᓂ ᑲᓇᑕᒥ, ᓄᓇᕗᑦ ᐊᓯᖏᓐᓂᒃ ᐊᖏᔪᓂᒃ ᑮᓇᐅᔭᓕ -
ᐅᕈᑎᖃᕈᓐᓇᖏᓪᓚ ᓴᓂᐊᓂ ᑲᓇᑕᒥᒃ ᐱᖃᑦᑕᖅᑕᖏᓐᓂᒃ. ᑕᐃᒪᐃᒃᑲᓗ ᐊᖅᑎᓪᓗ ᒎᓐᓃᑦ,
ᓄᓇᕗᑦ ᓵᖓᒋᕗᖅ ᐊᑭᑦᑐᖅᐸᓪᓕᐊᖃᑕᐅᑐᐃᓐᓇᖅᑐᓂᒃ ᐋᓐᓂᐊᖅᑐᓕᕆᓂᕐᒧᑦ 
ᐊᑐᕆᐊᓕᖕᓂᒃ, ᑕᐃᒫᔅᓴᐃᓐᓇᖅ ᐊᓯᖏᓐᓂᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᓄᓇᓕᖕᓂᓗ
ᐊᐅᓚᑦᑎᔨᕕᒋᔭᖏᓐᓂ ᐊᒻᒪᓗ ᐃᓚᖏᑦ ᐊᑭᑐᔫᒻᒪᕆᐅᓪᓗᑎᒃ ᐊᔾᔨᒋᔭᐅᖏᑦᑐᑦ ᐊᑭᓕᒐᒃᓴᐃᑦ
ᓄᓇᕗᒦᓱᑎᒃ. 

ᑕᒪᕐᒥᑲᓴᐃᑦ ᖃᓗᓈᓃᑦᑐᑦ ᑲᓇᑕᒥᐅᑦ ᖃᐅᔨᒪᕙᒌᖅᑐᑐᖃᐅᖕᒪᑕ ᐱᑕᖃᕐᓂᐊᕐᓂᖏᓐᓂᒃ
ᐃᓱᐊᖅᓴᐃᔨᓪᓚᕇᑦ (ᓗᑦᑖᓐ) ᑕᑯᔭᐅᔪᓐᓇᑦᑎᐊᖅᓱᑎᒃ, ᐊᒻᒪᓗ ᐊᓐᓂᐊᕐᕕᖃᖅᓱᑎᒃ. ᑕᒪᐃᓐᓂᑲᓴᒃ
ᐃᓄᐃᑦ ᐃᓱᐊᖅᓴᐃᔨᖃᖃᑦᑕᖏᑦᑐᑦ ᐃᓚᒥᓄᑦ, ᐅᓪᓗᒥᓗ ᐊᑕᐅᓯᓐᓇᐅᓪᓗᓂ ᐋᓐᓂᐊᕐᕕᒃ
ᒪᑐᐃᖓᔪᖅ ᓄᓇᕗᒻᒥ. ᐊᒥᓱᑦ ᓄᓇᕗᒻᒥᐅᓄᑦ ᐱᔨᑦᑎᕋᐃᔪᑦ ᓄᓇᕗᒦᖏᒻᒪᑕ, ᒪᑯᓇᓂ 
ᑭᓯᐊᓂ ᓄᓇᓕᒡᔪᐊᕐᓂ, ᐋᓐᑎᐅᕆᔫ, ᒫᓐᑐᕆᔮ, ᐊᓪᐴᑕ ᐊᒻᒪᓗ ᓄᓇᑦᓯᐊᕐᒥ. ᑕᒪᓐᓇ
ᑐᑭᓯᓇᖅᑎᒋᐊᒃᑲᓐᓂᕈᒪᓪᓗᒍ, ᐃᓱᒪᒋᔭᐅᔭᕆᐊᖃᕋᔭᖅᑐᖅ ᐋᓐᑎᐅᕆᔫᒥᐅᑕᐅᓗᓂ
ᐋᓐᓂᐊᖅᓯᐅᖅᑎᓪᓚᕆᖕᒥ ᑕᑯᔪᒪᒍᓂ, ᐋᓐᓂᐊᕐᕕᓪᓚᕆᖕᒥ, ᐊᐅᓛᕆᐊᖃᕋᔭᖅᑐᖅ ᒥᐊᒃᓯᑰᒧᑦ. 

ᑕᐃᒪᐃᓕᖓᔪᓂᒃ ᐃᓄᐃᑦ ᓵᖓᕙᒃᑐᑦ ᐋᓐᓂᐊᖅᑐᓕᕆᒋᐊᕌᖓᒥᒃ. ᐋᖅᑭᒋᐊᕐᓂᐊᖅᐸᑕ 
ᑕᒪᒃᑯᐊ ᐊᑲᐅᖏᓕᐅᕈᑕᐅᔪᑦ, ᑕᒪᕐᒥᒃ ᓄᓇᕗᒻᒥᐅᑦ ᐃᓚᒋᔭᐅᔪᑦ ᐱᓕᕆᖃᑎᒌᒌᐊᖃᖅᐳᑦ,
ᐃᓱᒪᒋᔭᐅᒐᔪᖏᑦᑐᓂᒃ ᐃᓱᒪᒃᓴᖅᓯᐅᕈᑎᖃᕐᓗᑎᒃ, ᐊᑑᑎᖃᑦᑎᐊᖅᑐᓂᒃ ᐱᑕᖃᖃᑦᑕᕐᓂᐊᕐᒪᑦ
ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ ᐊᑐᒐᒃᓴᐃᓪᓗ. ᑕᒪᕐᒥᒃ ᐃᖃᓇᐃᔮᖃᖅᑐᑦ ᐃᓚᒋᔭᐅᔪᑦ
ᖃᓄᐃᑦᑕᐃᓕᒪᔭᕆᐊᖃᕐᓂᖏᓐᓂᒃ ᐃᓄᐃᑦ ᐱᓕᕆᖃᑕᐅᔭᕆᐊᖃᖅᑐᑦ, ᐃᒃᐱᒋᔭᐅᑦᑎᐊᕐᓗᑎᒡᓗ. 

ᐃᓗᓕᖏᑦ 32-ᒦᑦᑐᑦ ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᓂᒃ∗•ᓄᓇᕗᒻᒥ ᐃᓅᓯᓕᕆᓂᕐᒧᑦ
ᐱᕙᓪᓕᐊᑎᑦᑎᓂᕐᒧᑦ ᑲᑎᒪᔨᓂᒃ  ᓴᖅᑭᑦᑎᖃᑦᑕᕆᐊᖃᕐᓂᖏᓐᓂᒃᐊᕐᕋᒍᑕᒫᖅ 
ᐅᓂᒃᑳᓂᒃ ᖃᓄᐃᓕᖓᓕᕐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐃᓅᓯᖏᓐᓂᓗ. 2007/08-ᒥ
ᐅᓂᒃᑳᑦ ᕿᒥᕐᕈᐊᖅᐳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐋᓐᓂᐊᖃᕐᓂᖏᓐᓂᒃᑯᑦ ᐊᒻᒪᓗ
ᐋᓐᓂᐊᖅᑐᓕᕆᔾᔪᑎᖏᓐᓂᒃ ᓄᓇᕗᒻᒥ. ᐅᓂᒃᑳᑦ ᐅᖃᐅᓯᖃᖅᑐᑦ ᐱᖓᓱᓂᒃ ᐊᑕᖃᑎᒌᒃᑐᓂᒃ
ᐃᓱᒪᒋᔭᐅᔪᒃᓴᓂᒃ: ᖃᓄᐃᓐᓂᖏᑦ ᐋᓐᓂᐊᖃᖏᓐᓂᖏᓐᓂᒃ ᐃᓄᐃᑦ, ᑮᓇᐅᔭᖃᖅᑎᑕ -
ᐅᕙᖕᓂᖏᓐᓂᒃ ᐊᒻᒪᓗ ᐱᑕᖃᖅᑎᑕᐅᓂᕆᔭᖏᓐᓂᒃ ᐋᓐᓂᐊᖅᑐᓕᕆᔾᔪᑏᑦ ᐊᒻᒪᓗ ᖃᓄᖅ
ᐋᓐᓂᐊᖅᑐᓕᕆᔾᔪᑏᑦ ᐋᖅᑮᐅᒪᔭᐅᖕᒪᖔᑕ, ᐊᑐᐃᓐᓇᐅᑎᑕᐅᖃᑦᑕᕐᒪᖔᑕᓗ.

ᐃᓄᐃᑦ ᐱᕙᓪᓕᐊᑎᑦᑎᑐᐃᓐᓇᖅᐸᓪᓕᐊᕗᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ
ᓯᕗᓪᓕᐅᔾᔭᐅᔭᕆᐊᓖᑦ ᐊᒻᒪᓗ ᑕᒪᕐᒥᐸᓗᒃ  ᐃᓚᒋᔭᐅᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ
ᐱᓕᒻᒪᒃᓴᖅᑕᐅᕙᒃᑐᑦ ᐊᒻᒪᓗ ᑐᓂᔭᐅᕙᒃᑐᑦ ᐃᓄᒻᒪᕆᐅᖏᑦᑐᓂᑦ. ᐃᓄᐃᑦ
ᐱᐅᓯᕚᓪᓕᖅᑎᑦᑎᔪᒪᓯᒪᖕᒪᑕ ᐋᓐᓂᐊᖃᕐᓇᖏᑦᑐᓕᕆᔾᔪᓯᐅᕙᒃᑐᒥᒃ ᓄᓇᕗᒥ. ᐃᓄᖕᓂᒃ
ᐃᓚᐅᓂᖃᖅᑎᑦᑎᖏᒻᒪᑦ, ᐊᐅᓚᓂᖃᕐᓇᓂᓗ ᐃᓄᐃᑦ ᐅᖃᐅᓯᖏᑦᑎᒍᑦ, ᐃᓄᖕᓂᓪᓗ
ᐃᖅᑲᓇᐃᔮᖃᖅᑎᑦᑎᓇᓂ ᑭᒡᒐᖅᑐᐃᓂᒃᑯᑦ ᖁᕝᕙᓯᖕᓂᕆᔭᖓᒍᑦ, ᐊᒻᒪᓗ ᓈᒻᒪᖏᑦᑐᒥᓪᓗ
ᓇᓗᓇᐃᖅᓯᕙᒃᑐᑎᒃ ᐃᓄᐃᑦ ᒪᒥᓴᖅᑎᓂᒃ ᒪᒥᓴᓂᕐᒧᓪᓗ ᐱᓕᒻᒪᒃᓴᕈᑕᐅᕙᒃᑐᓂᒃ.
ᓈᒻᒪᓐᖏᓗᐊᖅᑐᒥᒃ ᐋᖅᑭᒋᐊᖅᑕᐅᓯᒪᓪᓗᓂ ᑮᓇᐅᔭᖃᖅᑎᑕᐅᓐᖏᓗᐊᖅᐸᒃᑐᑎᓪᓗ
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᑎᕋᕈᑎᒋᔭᐅᕙᒃᑐᑦ ᐱᓇᓱᐊᖅᑕᐅᕙᒃᑐᓗ ᑲᓇᑕᐅᑉ
ᓂᒋᐊᓃᑦᑐᒥ ᐊᒻᒪᓗ ᑐᓂᔭᐅᕙᖕᓂᖏᑦ ᖃᓪᓗᓈᑎᑐᑐᐊᖅ ᐊᖏᖅᑕᐅᓯᒪᔪᓐᓃᕐᒪᑕ.

ᐱᔾᔪᑕᐅᓂᖏᓐᓂ ᐋᓐᓂᐊᖅᑐᓕᕆᔾᔪᑎᓂ ᐊᑐᖅᑐᑦ, ᐃᓄᐃᑦ ᐱᓕᕆᖃᑎᖃᑦᑎᐊᒃᑲᓐᓂᕆ -
ᐊᖃᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ ᑲᓇᑕᐅᓪᓗ ᒐᕙᒪᒃᑯᖏᓐᓂᒃ, ᐊᑐᖅᑕᐅᔪᑦ ᐱᖅᑯᓯᖏᑦ
ᐃᖏᕐᕋᑦᑎᐊᕐᓂᖅᓴᐅᖁᓪᓗᒋᑦ, ᐊᑑᑎᖃᑦᑎᐊᕐᓂᖅᓴᐅᓗᑎᒃ ᐊᒻᒪᓗ ᓴᖅᑭᔮᕐᓂᖅᓴᐅᓪᓗᑎᒃ
ᐃᓄᐃᑦ ᐃᓕᖅᑯᓯᖏᓐᓂᒃ ᐃᓅᓯᕆᔭᖏᓐᓂᒡᓗ. ᑕᒪᓐᓇ ᑐᑭᓕᒃ ᐊᖏᖅᑕᐅᓯᒪᓂᖏᓐᓂᒃ,
ᐊᑐᖅᑕᐅᕙᓪᓕᐊᓂᖏᓐᓂᒃ ᐊᒻᒪᓗ ᐃᒃᐱᒋᔭᐅᑦᑎᐊᕐᓂᖏᓐᓂᒃ ᐃᓄᐃᑦ ᐃᓕᖅᑯᓯᑐᖃᖏᑦ
ᐃᓱᐊᖅᓴᐃᓂᕐᒧᑦ ᕐᑲᒪᓂᕐᒧᓪᓗ, ᐊᒻᒪᓗ ᐊᒥᓱᕈᕆᐊᖅᑎᑎᓂᖅ ᐃᓄᐃᑦ ᐃᖅᑲᓇᐃᔭᕐᓂᖏᓐᓂᒃ
ᐋᓐᓂᐊᖅᑐᓕᕆᓂᐅᖃᑕᐅᔪᓂ. 

ᐃᓄᐃᑦ ᓄᓇᕗᒻᒥ ᕿᒪᒃᑰᖏᓐᓇᕐᒪᑕ ᐊᒥᓱᓂ ᐋᓐᓂᐊᖅᑐᓕᕆᓂᕐᒥᒃ ᐊᑐᖅᑐᓂ. ᑐᑭᑖᕈᑏᑦ
ᐋᓐᓂᐊᖅᑐᓕᕆᓂᒧᑦ, ᒪᑯᐊ ᓲᕐᓗ ᐃᓕᓐᓂᐊᕌᓂᒃᓯᒪᓂᖅ, ᐃᒡᓗᖃᑦᑎᐊᕐᓂᖅ,
ᑮᓇᐅᔭᓕᐅᕈᓐᓇᕐᓂᖏᓪᓗ ᑐᑭᓯᕚᓪᓕᕈᑕᐅᔪᓐᓇᖅᑐᑦ ᐱᓗᐊᓕᖅᑐᓂᒃ ᐊᔾᔨᒋᔭᐅᑎᑕᐅᖏᓗ -
ᐊᕐᓂᖏᓐᓂᒃ. ᐅᒡᒍᐊᕐᓇᖅᑐᖅ ᓄᓇᕗᑦ ᒐᕙᒪᒃᑯᖏᑦ ᒫᓐᓇᒥ ᐊᔪᖅᑎᑕᐅᓗᐊᕐᒪᑕ
ᐊᑐᒐᒃᓴᖃᖅᑎᑕᐅᖏᓗᐊᖅᓱᑎᒡᓗ ᐊᒃᓱᕈᕐᓗᑎᒃ ᐱᓕᕆᔪᓐᓇᕋᔭᖅᑕᖏᓐᓂᒃ ᐱᐅᓯᒋᐊᖅᑎᑦᑎ -
ᓂᕐᒧᑦ ᐋᓐᓂᐊᖃᕐᓇᖃᑦᑕᖏᓐᓂᕐᒥᒃ, ᐱᓇᓱᐊᒡᒐᐃᓐᓇᖅᓱᑎᒡᓗ ᓯᕗᓪᓕᖅᐹᑐᐃᓐᓇᓂᒃ
ᐊᐅᓚᑦᑎᔨᐅᓂᕐᒥᒃ ᐋᓐᓂᐊᖅᑐᓕᕆᓂᕐᒥᒃ ᐱᔨᑦᑎᕋᐃᓂᕐᒥᒃ. 

ᐊᒃᓱᕈᕐᓇᖅᑐᖃᕋᓗᐊᖅᑎᓪᓗᒍ, ᓂᕆᐅᖕᓂᖃᕐᓇᖅᐳᖅ. ᑲᓇᑕᐅᑉ ᓄᓇᕗᓪᓗ ᒐᕙᒪᖏᑦ
ᐱᓕᕆᖃᑎᖃᖅᐸᓪᓕᐊᓕᖅᑐᑦ ᐊᖏᓂᖅᓴᒥᒃ ᐃᓄᖕᓂᒃ. ᐊᒥᓱᑦ ᐃᑲᔫᑏᑦ ᓄᓇᕗ ᒐᕙᒪᒃᑯᑦ
ᐃᖏᕐᕋᑎᑕᖏᓐᓂ ᐋᓐᓂᐊᖅᑐᓕᕆᓂᕐᒥᒃ, ᐱᓗᐊᖅᑐᒥᒃ ᓄᓇᓕᖕᓂ ᖃᓄᐃᑎᑦᑎᑕᐃᓕᒪᕐᓂᕐᒧᑦ
ᑲᔪᓯᑎᑕᐅᕙᓪᓕᐊᓕᖅᑐᑦ ᒐᕙᒪᐅᖏᑦᑐᓄᑦ ᑎᒥᖁᑎᒋᔭᐅᔪᓄᑦ ᐊᒻᒪᓗ ᐃᓄᐃᑦ
ᑲᑐᔾᔨᖃᑎᒋᖏᓐᓄᑦ ᐃᑲᔪᖅᐹᓪᓕᕈᑕᐅᓪᓗᑎᒃ ᐃᓄᐃᑦ ᐋᓐᓂᐊᖃᖏᓐᓂᖅᓴᐅᓂᖏᓐᓄᑦ
ᐃᓅᓯᖃᑦᑎᐊᕐᓂᖅᓴᐅᓂᕐᒧᓪᓗ. 

ᐊᔾᔨᓕᐅᒐᖓ ᕗᕌᖕᑯ ᕗᓴᒥ

ᕿᑭᖅᑕᓂ ᐋᓐᓂᐊᕐᕕᒃ ᐃᖃᓗᓐᓂ

ᓇᐃᓈᖅᓯᒪᔪ ᑦ  ᑐᑭᓯᑎ ᑦᑎᒋᐊᕈᑏᑦ

∗•ᑐᓐᖓᕕᒃᑯᑦ ᑎᒥᖁᑎᖏᑦ, ᐃᓄᖕᓂᒃ ᑲᑐᔾᔨᖃᑎᒌᖑᔪᑦ ᑎᓕᔭᐅᓯᒪᔪᑦ ᐅᔾᔨᖅᑐᖅᑎᐅᔭᕆᐊᖃᕐᓂᕐᒥᒃ
ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑕᐅᓯᒪᔪᑦ, ᐱᓕᕆᐊᖑᓗᑎᒡᓗ ᓄᓇᕗᒻᒥ
ᐃᓅᓯᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑲᑎᒪᔩᑦ ᑎᓕᔭᐅᓯᒪᓂᖏᓐᓂᒃ.

07 ᐊᕐᕋᒍᑕᒫᖅ ᐅᓂᒃᑳᓕᐊᑦ 
ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ

ᑖᒃᑯᐊ ᐅᓂᒃᑳᓕᐊᑦ ᐃᓱᓕᓯᒪᔪᑦ ᓯᑕᒪᓂᒃ ᓴᖅᑭᑦᑎᓯᒪᓪᓗᑎᒃ ᑐᙵᕕᒻᒪᕆᐅᓇᔭᖅᑐᓂᒃ
ᐊᑐᓕᖁᔭᓕᐊᓂᒃ: 

1) ᐃᑲᔪᖅᓱᖅᑕᐅᓂᖏᑦ ᓯᕗᓪᓕᖅᐹᑦ ᐋᓐᓂᐊᖅᑐᓕᕆᓂᕐᒥᒃ ᑲᒪᒋᔭᖃᕈᑎᓂᒃ
ᐱᒋᐊᕈᑎᒋᖅᑳᕐᓗᒋᑦ. ᒐᕙᒪᒃᑯᑦ (ᓄᓇᕗᒻᒥ ᑲᓇᑕᒥᓗ) ᐃᓄᐃᓪᓗ ᑕᐅᑐᒋᐊᖃᖅᑐᑦ
ᐊᑯᓂᐅᔪᒧᑦ ᑐᕌᖓᔪᓂᒃ ᐊᐅᓚᑦᑎᓂᖅ ᐋᓐᓂᐊᖅᑐᓕᕆᓂᕐᒧᑦ ᐊᑭᓕᖅᑐᕆᐊᖃᖅᑐᓂᒃ
ᐱᓇᓱᐊᕐᓗᑎᒃ ᓯᕗᓪᓕᖅᐹᖅᓯᐅᑎᓂᒃ ᐋᓐᓂᐊᖅᑐᓕᕆᓂᕐᒥᒃ ᑲᒪᒋᔭᐅᔪᓐᓇᖅᑐᓂᒃ,
ᐃᓱᒪᒋᔭᐅᓗᐊᕐᓗᑎᒃ ᓯᖓᐃᔪᑦ (ᓇᔾᔨᔪᑦ) ᐊᒻᒪᓗ ᓄᑕᕋᓛᑦ ᑲᒪᒋᔭᐅᖃᑦᑕᕐᓂᖏᑦ,
ᓴᖏᓂᖅᓴᐅᓂᖏᑦ ᐋᓐᓂᐊᖅᑐᓕᕆᓂᕐᒥᒃ ᐅᐊᑦᑎᔨᐅᓂᖏᑦ ᐃᓄᓕᒫᓂᒃ
ᐋᓐᓂᐊᖅᑐᓕᕆᔨᐅᑎᑕᐅᔪᑦ, ᐊᔪᕈᓐᓃᖅᓴᖅᑕᐅᓂᖏᑦ ᓄᓇᓕᖕᓃᑦᑐᑦ, ᑲᑎᑎᖅᑕᐅᓯᒪᑦᑎ -
ᐊᒃᑲᓐᓂᕐᓂᒡᓗ ᓱᖏᐅᑎᓯᒪᑦᑎᐊᕐᓂᖅᓴᐅᓗᑎᒃ ᐊᕕᒃᑐᖅᓯᒪᓗᐊᖅᑐᑦ ᐊᑐᒐᒃᓴᐃᑦ
ᐊᑐᐊᒐᖏᓪᓗ. ᑕᒪᓐᓇ ᑐᑭᖃᖅᑐᖅ ᐊᓯᔾᔨᖅᓯᕙᓪᓕᐊᓂᕐᒥᒃ ᐃᓄᓕᕆᓂᕐᒥᒃ-
ᐋᓐᓂᐊᖅᑐᓕᕆᓂᕐᒥᒡᓗ ᐱᖅᑯᓯᕆᔭᐅᔪᑦ, ᑕᐅᑐᒐᕆᔭᐅᓗᑎᒃ ᐱᑕᖃᖔᕆᐊᖃᓕᕐᓂᖏᑦ
ᐋᓐᓂᐊᕐᕖᑦ ᐃᓱᐊᖅᓴᐃᔩᓪᓗ ᖃᓗᓈᓂᒃ ᓄᓇᕗᒻᒧᑦ. 

2) ᓄᓇᕗᒻᒥ ᐊᒻᒪᓗ ᑲᓇᑕᒥ ᒐᕙᒪᒃᑯᑦ ᐅᖃᖃᑎᒌᖏᓐᓇᕆᐊᖃᖅᑐᑦ ᑐᑭᓯᐅᒪᖃᑦᑕᐅᑎ -
ᓗᑎᒃ ᐃᓚᐅᓗᑎᒡᓗ ᐃᓄᐃᑦ ᓴᓇᔭᐅᓯᒪᓂᖏᓐᓂᒃ ᐊᑐᐃᓐᓇᐅᑎᑕᐅᓂᖏᓐᓂᓗ
ᐋᓐᓂᐊᖅᑐᓕᕆᔾᔪᑏᑦ. ᑕᒪᓐᓇ ᒪᓕᒐᐅᑎᑕᐅᓪᓗᐊᖅᑐᖅ ᐃᓗᓕᐊᓂ 32-ᖓᓂ ᓄᓇᕗᒻᒥ
ᓄᓇᑖᕈᑎᓂ. ᐃᓄᐃᑦ ᐊᒃᑐᖅᑕᐅᔪᒃᓴᑐᐊᖑᖏᒻᒪᑕ/ᐊᒃᑐᐃᔪᓐᓇᖅᑐᑑᖏᒻᒪᑕ. ᐃᓄᐃᑦ
ᐃᓚᐅᓂᖏᑦ ᐋᖅᑮᐅᒪᓂᖏᓐᓂ ᖃᓄᕐᓗ ᐊᑐᐃᓐᓇᐅᓂᐊᕐᒪᖔᑕ ᐋᓐᓂᐊᖅᑐᓕᕆᓂᖅ 

ᒪᓕᒐᖅᑎᒍᑦ ᒪᓕᒃᑕᐅᔪᒃᓴᐅᖕᒪᑕ; ᑐᙵᕕᓪᓗᐊᑕᐅᖕᒥᔪᖅ ᓈᒪᓂᐊᖅᑐᓂᒃ 
ᓯᕗᓪᓕᖅᐹᖅᓯᐅᑎᓂᒃ ᐋᓐᓂᐊᖅᑐᓕᕆᓂᕐᒥᒃ ᑲᒪᔨᐅᓂᕐᒥᒃ ᐱᖅᑯᓯᖃᓕᖅᐸᓪᓕᐊᓂᕐᒧᑦ. 

3) ᐃᒃᐱᒋᔭᐅᑦᑎᐊᕐᓂᖏᑦ ᐊᒻᒪᓗ ᐊᐅᓚᑦᑎᔾᔪᑎᒃᓴᓄᑦ ᑮᓇᐅᔭᖃᓂᖏᑦ ᐃᓄᐃᑦ ᓄᓇᓖᓪᓗ
ᐊᑐᖅᑕᐅᔪᓂ. ᓴᖅᑭᑦᑎᑦᑎᐊᒃᑲᓐᓂᕈᑕᐅᔪᓐᓇᖅᑐᑦ ᐱᓕᕆᖃᑎᒌᖕᓂᖏᓐᓂ ᐃᓄᐃᑦ
ᒐᕙᒪᐃᑦ, ᒐᕙᒪᐅᖏᑦᑐᓪᓗ ᑎᒦᑦ ᐊᖏᖅᑕᐅᓯᒪᑦᑎᐊᕆᐊᓖᑦ. ᓄᓇᓕᖕᓃᑦᑐᑦ ᑎᒥᐅᔪᑦ,
ᐃᓚᒋᔭᐅᒐᒥᒡᓗ ᓄᓇᓕᖕᒥᐅᑦ ᖃᓄᐃᑦᑕᕆᐊᖃᖏᓐᓂᖏᓐᓂᒃ, ᐱᓗᐊᖅᑐᒥᒃ ᐃᓄᐃᑦ
ᑲᑐᔾᔨᖃᑎᒌᖏᑦ ᐊᓯᖏᓪᓗ ᑮᓇᐅᔭᓕᐅᖅᑎᐅᖏᑦᑐᑦ ᓄᓇᓕᖕᓂ ᑎᒥᐅᔪᑦ,
ᐱᕕᒃᓴᖃᖅᑎᑕᐅᑦᑎᐊᕆᐊᖃᕐᒥᔪᑦ ᐱᑕᖃᐃᓐᓇᕐᓂᐊᖅᑐᓂᒡᓗ (ᐊᒥᓱᓄᑦ ᐊᕐᕌᒍᓄᑦ)
ᑮᓇᐅᔭᒃᓴᖃᖅᑎᑕᐅᓗᑎᒃ. 

4) ᐊᑐᕐᓗᑎᒃ ᐃᖃᓇᐃᔭᖅᑎᒃᓴᓂᒃ. ᐃᓄᐃᑦ ᐋᓐᓂᐊᖅᑐᓕᕆᔾᔪᑎᖃᕈᒪᖕᒪᑕ
ᐃᒃᐱᒍᓱᑦᑎᐊᖅᑐᓂᒃ ᐃᖃᓇᐃᔭᖅᑎᖏᓐᓂᒃ ᐊᒻᒪᓗ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᓂᒃ
ᐃᓄᖕᓂᒃ, ᒪᓕᒃᑕᐅᖁᓪᓗᒋᑦ ᐃᓗᓕᖏᓃᑦᑐᑦ 23-ᒥ ᓄᓇᑖᕈᑎᓂ. ᒐᕙᒪᒃᑯᑦ
ᐋᖅᑭᔭᕆᐊᖃᕐᒥᔪᑦ ᐊᑲᐅᖏᓕᐅᕈᑕᐅᔪᓂᒃ ᐃᖃᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᒻᒪᓗ
ᑕᐃᑲᓃᖏᓐᓇᕐᓂᐊᖅᑐᓂᒃ ᐃᖅᑲᓇᐃᔭᖅᑎᓂᒃ, ᐱᓗᐊᖅᑐᒥᒃ ᓇᔭᖑᐊᕐᓂᖅ, ᓈᒪᔪᓂᒃ
ᐊᑭᓕᖅᑐᖅᑕᐅᑦᑎᐊᖅᑐᓂᒃ ᐊᑭᓕᖅᑐᖅᑕᐅᖃᑦᑕᕐᓗᑎᒃ ᐃᓕᓐᓂᐊᖅᐸᓪᓕᐊᖏᓐᓇ -
ᕈᓐᓇᕐᓗᑎᒃ, ᐊᒻᒪᓗ ᐱᐅᓯᕙᓪᓕᐊᖏᓐᓇᕐᓗᑎᒃ ᐃᖃᓇᐃᔭᕐᕕᖏᑦ. 

ᐊᔾᔨᓕᐅᒐᖓ ᕗᕌᖕᑯ ᕗᓴᒥ

ᐃᖃᓗᓐᓂ ᐃᓄᑐᖃᖓᑦ ᓯᓕᔅᑏᓐ ᐃᕿᔾᔪᑦ (ᓴᐅᒥᐊᓂ) ᐊᒻᒪᓗ ᐋᓐᓂᐊᕕᒻᒥ ᐃᖅᑲᓇᐃᔭᖅᑎ ᒥᐊᓕ ᒥᐅᓂᒃ.

ᐋᓐᓂᐊᖅᑐᓕᕆᓂᖅ ᐊᖏᔪᒻᒪᕆᐊᓘᖕᒪᑕ ᓱᓇᓕᒫᖃᖅᓱᓂ, ᑖᒃᑯᐊᓗ ᐅᓂᒃᑳᓕᐊᑦ ᑕᒪᐃᓐᓂᒃ
ᖃᐅᔨᓴᖅᓯᒪᔪᕕᓂᐅᓂᕋᕐᓂᐊᖏᑦᑐᑦ ᐃᓄᐃᑦ ᐋᓐᓂᐊᖃᕐᓇᖏᓐᓂᖏᓐᓂᒃ ᐅᕙᓗᓐᓃᑦ
ᑕᒪᐃᓐᓂᑦᑎᐊᖅ ᓄᓇᕗᒻᒥ ᐋᓐᓂᐊᖅᑐᓕᕆᔾᔪᑎᖏᓐᓂᒃ ᐊᑐᖅᑕᐅᔪᓂᒃ. ᑭᓯᐊᓂᓕ, ᐅᓂᒃᑳᓕᐊᑦ
ᑕᐅᑐᖕᓂᐊᖅᑐᑦ ᒫᓐᓇᐅᔪᖅ ᖃᓄᐃᓕᖓᓂᖏᓐᓂᒃ ᐃᓄᐃᑦ ᐋᓐᓂᐊᖅᑐᓕᕆᓂᒃᑯᑦ, ᖃᓄᕐᓗ
ᐃᓅᓯᓕᕆᓂᖅ-ᐋᓐᓂᐊᖅᑐᓕᕆᓂᕐᒧᓪᓗ ᐊᑐᖅᑐᔪᑦ ᐊᐅᓚᑕᐅᓲᖑᖕᒪᖔᑕ ᐊᒻᒪᓗ ᖃᓄᖅ
ᑮᓇᐅᔭᖃᖅᑎᑕᐅᓲᖑᖕᒪᖔᑕ, ᐱᖅᑯᓯᕆᔭᐅᕙᒃᑐᓂᒡᓗ ᑲᒪᒋᔭᐅᓂᕐᒥᒃ. ᑖᒃᑯᓇᓂ ᐅᓂᒃᑳᓕᐊᓂ,
ᐱᓗᐊᖅᑐᒥᒃ ᐃᓱᒪᓘᑕᐅᔪᑦ ᓲᕐᓗ ᐊᑭᑐᓂᖏᓐᓂᒃ ᐋᓐᓂᐊᖅᑐᓂᒃ ᑲᒪᓂᖅ, ᓇᔭᖑᐊᓂᒃ
(ᐋᓐᓂᐊᓯᐅᖅᑎᓂᒃ), ᐃᓄᓕᒫᑦ ᐋᓐᓂᐊᓕᖅᑕᐃᓕᒪᔭᕆᐊᖃᕐᓂᖏᓐᓂᒃ, ᓄᓇᓕᖕᓂ
ᖃᓄᐃᖏᓐᓂᖅ, ᐊᒻᒪᓗ ᐱᓕᕆᖃᑎᒌᒋᐊᖃᕐᓂᖏᓐᓂᒃ ᐃᓚᐅᑎᑕᐅᓂᖏᓐᓂᓗ ᐃᓄᐃᑦ
ᐃᓄᐃᓪᓗ ᖃᐅᔨᒪᔭᖏᑦ ᐅᖃᐅᓯᐅᓂᐊᖅᑐᑦ.

ᓄᓇᕗᒻᒥ ᐃᓄᐃᑦ ᐊᒥᓲᓂᖏᑦ ᓇᓃᓂᖏᓪᓗ
ᐃᓄᐃᑦ ᐊᒥᓲᓂᖏᑦ ᓄᓇᕗᒻᒥ 29,325-ᖑᕗᑦ.1 85 ᐳᓴᓐᑎᖏᑦ ᐃᓄᐃᑦ ᓄᓇᖃᖅᑐᑦ 25-ᓂ
ᓄᓇᓕᖕᓂ, ᐊᒥᓲᓂᖏᑦ ᕿᑎᐊᓃᑦᑐᑦ 1,179, ᐱᖓᓱᓂᒃ ᖃᐅᔨᓴᐅᑎᓕᖕᓂ ᒪᓕᒃᑐᓂ.
ᐊᒥᓲᓂᖏᑦ ᓄᓇᕗᒥ 0.1 ᐃᓄᐃᑦ ᐊᑐᓂ ᑭᓚᒦᑕᐅᑉ ᐃᓗᐊᑕ ᐊᖏᓂᖓᒍᑦ, ᐊᔾᔨᒌᓐᓂᕐᓯᐅᕐᓗᒍ
ᐃᓄᐃᑦ ᐊᒥᓲᓂᕆᔭᐅᔪᑦ ᑲᓇᑕᓕᒫᒥ 3.5-ᖑᓂᖓᒍᑦ. 64 ᐳᓴᓐᑏᑦ ᐃᓄᐃᑦ ᐃᓄᒃᑎᑐᑦ
ᐅᖃᐅᓯᖃᖅᑐᑦ ᐊᖏᕐᕋᒥᓂ. 

ᐃᓄᖁᑎᖏᑦ ᓄᓇᕗᒻᒥ ᒪᒃᑯᖕᓂᖅᓴᐅᔪᑦ ᐊᒥᓱᕈᖅᐸᓪᓕᐊᓗᑎᒡᓗ ᐅᑭᐅᖃᕋᔪᓛᖑᓪᓗᑎᒃ 
20-ᓂᒃ, ᓴᓂᐊᓂ 40-ᖏᓃᑦᑐᓂᒃ ᐅᑭᐅᓕᖕᓂ ᑲᓇᑕᓕᒫᒥᐅᓂ ᐊᓯᖏᓐᓂ. ᒫᓐᓇ ᐃᓄᐃᑦ
ᐊᒥᓲᓂᖏᑦ ᒪᕐᕈᐃᖅᑕᖅᓯᒪᔪᒥᒃ ᐊᒥᓱᕈᕆᐊᖅᓯᒪᔪᑦ 1981-ᒥᒃ (ᑕᐃᔅᓱᒪᓂ 15,600). ᓈᓴᐅᑎᓕᒃ
1-ᒥᒃ ᓇᓗᓇᐃᒃᑯᑕᐅᔪᖅ ᒪᒃᑯᖕᓂᖅᓴᐅᓂᖏᓐᓂᒃ ᐃᓄᐃᑦ ᓄᓇᕗᒻᒥ, ᓴᓂᐊᓂ ᐊᓯᖏᑦ
ᑲᓇᑕᒥᐅᑦ.

ᐊᔾᔨᒋᔭᐅᖏᒻᒪᑦ ᑲᓇᑕᒥ, ᖃᔅᓰᓐᓇᕈᖅᐸᓪᓕᐊᓂᖏᓐᓂ ᐃᓄᖁᑎᖏᑦ ᒥᑭᓂᖅᓴᓂ ᓄᓇᓕᖕᓂ
ᑎᑭᑕᐅᓴᕋᐃᖏᓐᓂᖅᓴᓂ, ᕿᒥᕐᕈᐊᖅᑕᐅᒐᒥᒃ ᐃᓄᐃᑦ ᐊᒥᓲᓂᖏᑦ 20-ᓂ ᐊᕐᕌᒍᓂ,
ᑐᑭᑖᓚᐅᖅᑐᑦ ᑕᒪᕐᒥᑲᓴᐃᑦ ᐊᕕᒃᑐᖅᓯᒪᔪᑦ, ᐊᖏᓂᖅᓴᐃᑦ ᒥᑭᓂᖅᓴᐃᓪᓗ ᓄᓇᕗᒻᒥ ᓄᓇᓖᑦ
ᐊᒥᓱᕈᖅᐸᓪᓕᐊᔪᑦ. 

ᓇᓃᓐᓂᖏᑦ ᐋᓐᓂᐊᖅᑐᓕᕆᕖᑦ
ᐅᖓᓯᖕᓂᖏᑦ ᓄᓇᓖᑦ ᐋᓐᓂᐊᕐᕖᓪᓗ ᐅᐸᒋᐊᓕᖏᑦ ᓄᓇᕗᒻᒥ ᐅᖓᓯᓛᖑᔪᑦ, ᑲᓇᑕᒥ,
ᓯᓚᕐᔪᐊᓕᒫᒥᐅᓐᓂᖏᒃᑯᑎᒃ. ᐊᓯᖏᑦ ᑲᓇᑕᐅᑉ ᐊᕕᒃᑐᖅᓯᒪᓂᖏᑦ ᐃᓄᐃᑦ ᓄᓇᓕᖕᓂᓗ
ᐊᐅᓚᑦᑎᕖᑦ ᐊᑐᓲᖑᖏᑦᑐᑦ ᑕᐃᒫᑎᒋ ᐊᒥᓲᑎᒋᔪᓂᒃ ᐋᓐᓂᐊᕐᕕᖕᓂ, ᐊᒥᓱᓂᒡᓗ ᑲᓇᑕᐅᑉ
ᓄᓇᕐᔪᐊᖏᓐᓂᒃ, ᓴᓂᐊᓂ ᓄᓇᕗᒻᒥᐅᑦ. ᑕᐃᒪᐃᓕᖓᑎᑕᐅᓇᓱᐊᖅᓯᖏᑦᑐᑦ. ᓄᓇᕗᑦ ᑎᒍᒥᐊᕐᒪᑦ
ᐊᖏᓂᖅᐹᓂᒃ ᓄᓇᓂᒃ ᖃᓗᓈᓂᒃ ᐅᑭᐅᖅᑕᖅᑐᒥᐅᓄᑦ ᐋᓐᓂᐊᖅᑐᓕᕆᔾᔪᑎᓂᒃ ᑲᓇᑕᒥ;
ᐅᒡᒍᐊᕐᓇᖅᑐᖅ, ᑮᓇᐅᔭᐃᑦ ᖃᓄᐃᓕᐅᕈᑎᒃᓴᐃᑦ ᑕᒪᒃᑯᓄᖓ ᐊᓯᖏᓄᓪᓗ ᓄᓇᕗᑦ
ᐱᒋᐊᓕᓵᖅᑎᓪᓗᒍ ᓈᒻᒪᖏᑦᑐᒻᒪᕆᐅᓚᐅᕐᓂᖏᑦ. ᑕᐃᒪᐃᓐᓄᖓᓄᑦ, ᓈᒻᒪᒐᔭᖏᑦᑐᖅ
ᐱᐅᖏᑎᑦᑎᓂᕐᒥᒃ ᓄᓇᕗᑦ ᒐᕙᒪᒃᑯᖏᓐᓂᒃ ᑎᒍᓯᓚᐅᕐᓂᖏᓐᓄᑦ ᐱᖁᑎᑭᒃᓴᕐᓂᕐᒥᒃ
ᐊᑲᐅᖏᓕᐅᕈᑕᐅᔪᓂᒃ. ᓲᖃᐃᒻᒪᓗᓐᓃᑦ, ᐊᒥᓱᑦ ᐋᓐᓂᐊᖅᑐᓕᕆᔾᔪᑕᐅᔪᑦ ᓄᓇᕗᑦ ᓯᓚᑖᓂᑦᑐᑦ
ᐊᑐᖅᑕᐅᔭᕆᐊᓖᑦ,  ᐊᑐᖅᐸᒃᑐᑦ ᓯᓚᑖᓂᒥᐅᑕᓂᒃ ᖃᐅᔨᒪᓂᖃᖅᑐᓂᒃ ᑎᑭᑎᑕᐅᖃᑦᑕᖅᑐᓂᒃ
ᓄᓇᕗᑦᒧᑦ, ᓱᓕᔫᓗᐊᖏᓚᖅ ᑕᐃᔭᐅᔪᓐᓇᕐᓂᖏᑦ ᓄᓇᕗᒻᒥ ᐋᓐᓂᐊᖅᑐᓕᕆᓂᕆᔭᐅᓗᑎᒃ.
ᐊᓯᖏᑦ ᓄᓇᕗᑦ ᐱᓕᕆᐊᖑᕙᒃᑐᑦ, ᓲᕐᓗ ᐋᓐᓂᐊᖅᑐᓕᕆᓂᖅ ᐃᒡᓗᓕᕆᓂᕐᓗᓐᓃᑦ
ᐆᒃᑑᑎᒋᓗᒋᑦ, ᐊᑭᓕᖅᑐᖅᑕᐅᓗᐊᕆᐊᖃᖏᑦᑐᑦ ᐱᔨᑦᑎᕋᖅᑕᐅᓂᖏᓐᓄᑦ ᓄᓇᕗᑦ ᓯᓚᑖᓂ.  

ᓇᓗᓇᐃᒃᑯᑕᖅ 1  ᑐᓂᐅᖅᑲᐃᓂᖅ ᓄᓇᕗᒥ ᑲᓇᑕᒥᐅᓪᓗ 
ᐃᓄᐃᑦ ᐊᒥᓲᓂᖏᓐᓂᒃ

ᓯᕗ ᓪᓕᖅᐹᑦ  ᐅᖃᐅᓯ ᒃᓴᐃᑦ

ᓇᑭᖔᕐᓂᖏᑦ: ᓄᓇᕗᒻᒥ ᐃᖃᓇᐃᔭᕐᕕᒃ ᓈᓴᐃᔨᓂ 2005. ᓈᓴᐃᔩᑦ ᑲᓇᑕᒥ 2006.

08

07 ᐊᕐᕋᒍᑕᒫᖅ ᐅᓂᒃᑳᓕᐊᑦ 
ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ

ᓄᓇᕗᒻᒥ ᐋᓐᓂᐊᖅᑐᓕᕆᓂᖅ ᐊᑭᑐᓪᓗᑎᒃ ᐅᖓᓯᒃᑐᒧᑦ ᐃᑲᔪᖅᓯᔾᔪᑕᐅᕙᒃᑐᖅ,
ᐋᓐᓂᐊᓯᐅᖅᑏᓪᓗ ᐊᐅᓚᐃᓐᓇᕆᐊᖃᖅᓱᑎᒃ ᑕᐃᒪᖓᑦ ᒐᕙᒪᑖᖅᐸᓪᓕᐊᓕᖅᑎᓪᓗᒋᑦ ᐃᓄᐃᑦ
60-ᖏᓐᓂ ᐊᕐᕌᒎᓚᐅᖅᑐᓂ. ᐳᕙᒡᓗᓕᕐᒪᑕ ᐊᒥᓱᐊᓗᐃᑦ 1950-ᖏᓐᓂ, ᐱᖅᑯᓯᕆᔭᐅᓕᖅᑐᖅ
ᓴᖅᑭᑉᐸᓪᓕᐊᓕᓚᐅᖅᓯᒪᔪᖅ ᐃᓄᐃᑦ ᑐᐊᕕᕐᓇᖅᑐᒥᒃ ᐊᐅᓪᓚᖅᑎᑕᐅᖃᑦᑕᖅᓱᑎᒃ
ᐋᓐᓂᐊᕐᕕᖕᓄᑦ ᑯᐸᐃᖕᒥ, ᐋᓐᑎᐅᕆᔫᒥ, ᒫᓂᑑᐸᒥ ᐋᓪᐴᑕᒥᓗ, ᐅᓪᓗᒥᓗ ᓱᓕ
ᑕᐃᒪᐃᓕᐅᕆᐊᖃᖅᓱᑎᒃ. ᓄᓇᕗᒻᒥ ᓯᕗᓪᓕᐅᔪᑦ ᐋᓐᓂᐊᓯᐅᖅᑏᑦ ᐋᓐᓂᐊᖅᑐᓕᕆᔭᐅᔪᓪᓗ
ᐃᑳᖃᑦᑕᖏᒻᒪᑕ ᑲᓇᑕᒥᒃ (ᓴᓂᒧᑦ ᑲᓇᖕᓇᕐᒥᒃ ᐅᐊᖕᓇᕐᒧᑦ), ᑭᓯᐊᓂ ᐊᔪᓕᐅᖅᑲᖅᓯᒪᔪᑦ

ᖃᓗᓈᓂᒃ ᐅᑭᐅᖅᑕᖅᑐᒧᑦ ᐃᑳᖔᖃᑦᑕᖅᓱᑎᒃ (ᑐᑭᒧᑦ); ᕿᑭᖅᑖᓗᖕᒥᒃ ᐋᑐᕚᒧᑦ
(ᒫᓐᑐᕆᔮᒨᕙᓚᐅᖅᑑᒐᓗᐊᖅ), ᑭᕙᓪᓕᕐᒥᒃ ᐅᐃᓂᐸᐃᖕᒧᑦ, ᐊᒻᒪᓗ ᕿᑎᖅᒥᐅᓂ ᔭᓗᓇᐃᒧᑦ
ᐃᐊᑦᒪᓐᑕᓐᒧᓪᓗ. ᐊᑭᖏᑦ ᑕᐸᐃᕐᓇᖅᑐᑦ: ᓇᑉᐸᖏᑦ $100 ᒥᓕᔭᓐ ᑲᓇᑕᐅᑉ
ᓇᓪᓕᐅᒃᑯᒫᒃᓴᖃᖏᑦᑐᓄᑦ ᐋᓐᓂᐊᖅᑐᓕᕆᔾᔪᑎᒃᓴᓕᐊᕆᕙᒃᑕᖏᑦ ᐃᓄᐃᑦ ᐋᓐᓂᐊᖅᑐᑦ
ᑲᒪᔨᒋᔭᐅᓂᖏᓐᓄᑦ ᓄᓇᕗᒻᒥ 1996-ᒥᒃ 2006-ᒧᑦ ᐊᑐᖅᑕᐅᓚᐅᖅᑐᑦ ᐊᐅᓪᓛᕈᑎᒃᓴᓄᑦ.
ᑕᒪᓐᓇ ᐋᓐᓂᐊᖅᑐᓕᕆᓂᓪᓚᕆᐅᖏᓚᖅ ᐊᑭᓕᕆᐊᓕᒃ ᑭᓯᐊᓂ ᐃᑲᔫᓯᐊᖑᕙᒃᑐᖅ ᐃᓛᒍᑦ
ᖃᖓᑕᓲᓕᕆᔨᒃᑯᓐᓄᑦ. 

ᐋᓐᓂᐊᕕᓕᐊᖅᑐᓄᑦ ᐃᑲᔪᕐᓂᓴᐅᔪᓄᐊᖅᑎᑦᑎᓂᖅ ᓄᓇᕗᑦ ᐊᕕᒃᑐᖅᓯᒪᓂᐊᓂ ᑲᓇᑕᐅᑉ ᓂᒋᐊᓄᑦ

ᓄᓇᕗᑦ ᑐᓐᖓᕕᒃ ᑎᒥᖓ

ᓄᓇᕗ ᒻ ᒥ  ᐋ ᓐ ᓂ ᐊ ᖅ ᑐᓕᕆᓂ ᕐ ᒧ ᑦ  ᐱ ᖅ ᑯ ᓯᕆ ᔭ ᐅ ᓲ ᑦ  ᐊ ᑐ ᖅ ᑕ ᐅᓂᖏ ᑦ

wkw5 W6fyoEp1Q5

ᐋᓐᓂᐊᖅᑐᓕᕆᓂᖅ ᐃᓄᐃᑦ ᐃᓅᓯᐊᓂ
ᐃᓄᐃᑦ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᒪᒥᓴᐃᓂᕐᒥᒃ ᐱᖅᑯᓯᑐᖃᕐᓂᒃ ᐱᖃᕐᒪᑕ
ᖃᓄᖅᑑᕈᑕᐅᓪᓗᑎᒃ ᐊᔾᔨᒌᖏᑦᑑᑎᓄᒃ ᐋᓐᓂᐊᖅᑐᓕᕆᓂᕐᒧᑦ, ᐊᒻᒪᓗ ᖃᐅᔨᒪᔪᒻᒪᕆᐅᓪᓗᑎᒃ
ᖃᓄᐃᑎᑦᑎᑕᐃᓕᒪᕐᓂᒧᑦ ᐃᓄᖕᓂᒃ ᓄᓇᓕᖕᓂ. ᖃᐅᔨᒪᓂᖃᕐᓂᖏᑦ ᐋᓐᓂᐊᖅᑐᓕᕆᔾᔪᑎᓂᒃ
ᐃᓄᑐᖃᐃᑦ ᐱᒻᒪᕆᐊᓘᒐᓗᐊᖅᑎᓪᓗᒋᑦ,2 ᐃᓄᐃᑦ ᐋᓐᓂᐊᖅᑐᓕᕆᔾᔪᑎᓂᒃ ᐃᓱᐊᖅᓴᐅᑎᓂᒃ
ᖃᐅᔨᒪᓂᖏᑦ ᐱᔾᔪᑎᖃᕐᓂᖅᓴᐅᓲᑦ ᒪᒥᓴᐃᓂᕐᒥᒃ, ᐱᔾᔪᑎᖃᖅᑐᓂᒃ...ᑎᒥᖓᓂᒃ
ᐃᓱᒪᒋᔭᐅᓂᖓᓂᒃ ᐃᓗᐃᑦᑑᔪᒥᒃ ᐊᕙᑎᒧᑦ...ᓲᖃᐃᒻᒪᓗᓐᓃᑦ, ᐋᓐᓂᐊᖅᑐᓕᕆᓂᖅ ᐃᓱᒪᒋᔭᐅᓲᖅ
ᓲᕐᓗ ᐃᓄᖕᓄᖓᖏᓂᖅᓴᐅᓂᕐᒥ, ᓲᕐᓗ ᖃᓗᓈᓂ...ᐱᔾᔪᑕᐅᓂᖏᓐᓄᑦ ᑕᒪᕐᓂᒃ ᐊᑐᓂ ᐃᓄᐃᑦ
ᐊᑕᖕᒪᑕ ᓄᓇᒧᑦ, ᐆᒪᔪᕐᓄᑦ ᐊᕙᑎᒧᓪᓗ ᐃᓅᖃᑎᒥᓄᑦ.3

ᐃᓱᒪᒋᓪᓗᒋᑦ ᐱᖅᑯᓯᑐᖃᐃᑦ ᐃᓄᐃᑦ ᖃᓂᒪᓂᕐᒥᒃ ᑲᒪᒋᔭᖃᖃᑦᑕᕐᓂᖏᑦ, ᐃᓄᐃᑦ
ᐊᑐᓕᖅᑎᑦᑎᖁᔨᔪᑦ ᐱᖅᑯᓯᑐᖃᕐᒥᓂᒃ ᐊᑐᖅᑕᐅᕙᓚᐅᖅᑐᓂᒃ, ᐊᒻᒪᓗ ᓯᓚᑐᓂᖏᓐᓂᒃ
ᐃᓐᓇᑐᖃᐃᑦ ᑕᒪᐃᓐᓂ ᐋᓐᓂᐊᖅᑐᓕᕆᔾᔪᑕᐅᔪᓂ, ᐱᓗᐊᖅᑐᒥᒃ ᑕᐃᒃᑯᓂᖓ ᓇᖕᒥᓂᖅ
ᐃᓅᓯᕐᒧᑦ ᐊᑕᔪᓂᒃ ᓲᕐᓗ ᐃᕐᓂᓱᖃᑦᑕᕐᓂᕐᒥᒃ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖅᑐᓕᕆᓂᕐᒥᒃ.4
ᐃᓄᐃᑦ ᒪᒥᓴᐃᓂᖏᑦ ᐃᓚᖃᖅᑐᑦ ᑕᒪᐃᓐᓂᒃ ᐃᓱᒪᖃᕐᓂᕐᒥᒃ ᐊᒻᒪᓗ ᐃᓱᒪᒋᔭᐅᓂᖏᓐᓂᒃ
ᓇᓕᒧᒌᒌᐊᖃᕐᓂᖏᑦ ᐱᐅᔪᑦ ᐱᐅᖏᑦᑐᓪᓗ ᖃᓄᐃᓕᐅᕈᑕᐅᔪᓐᓇᖅᑐᑦ ᐋᓐᓂᐊᖃᕐᓇᖏᓐᓂᕐᒧᑦ
(ᖃᓂᒪᓇᐃᑦ ᓴᓂᐊᓂ ᖃᓄᐃᖏᓐᓂᐅᑉ). "ᐃᓄᐃᑦ ᖃᐅᔨᒪᔪᒪᖕᒪᑕ ᖃᐅᔨᓴᖅᑕᐅᕙᒃᑐᓂᒃ
ᐱᔾᔪᑎᖃᖅᑐᓂᒃ...ᐃᓱᒪᒋᔭᐅᓲᓂᒃ ᖃᓄᐃᖏᓐᓂᕐᒥᒃ ᐊᒻᒪᓗ ᖃᓄᐃᓇᖏᔾᔪᑕᐅᕙᒃᑐᓂᒃ.”5
ᑕᐃᒪᐃᓐᓂᖏᓐᓄᑦ, ᐱᒻᒪᕆᐊᓘᕗᖅ ᓄᓇᕗᒻᒥ ᐋᓐᓂᐊᖅᑐᓕᕆᔾᔪᑎᓄᒃ ᐊᑐᖅᑕᐅᔪᑦ 
ᐊᒻᒪᓗ ᖃᓄᐃᓕᓂᐊᕐᓂᖏᑦ ᐃᓄᐃᑦ ᑐᑭᓯᐅᒪᔭᐅᖄᕆᐊᖃᕐᓂᖏᑦ ᐃᓄᐃᑦ ᐃᓱᒫᒍᑦ
ᓴᖅᑭᑦᑎᔪᓐᓇᕐᓂᐊᕐᒪᑕ ᑕᒻᒪᖏᑦᑐᓂᒃ ᐊᑑᑎᖃᑦᑎᐊᖅᑐᓂᒡᓗ ᓯᕗᓪᓕᐅᐸᐅᓇᔭᖅᑐᓂᒃ. 

ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑏᑦ
ᓄᓇᕗᑦ ᐊᔾᔨᐅᖏᒻᒪᑦ ᑕᒪᐃᓐᓂᒃ ᑲᓇᑕᒥ ᐊᕕᒃᑐᖅᓯᒪᓂᕆᔭᐅᔪᓂᒃ ᐊᒻᒪᓗ ᐊᐅᓚᑦᑎᕕᖕᓂᒃ.
ᓴᖅᑭᑕᐅᓚᐅᖅᓯᒪᔪᑦ ᐱᖑᖅᑎᑕᐅᔭᕆᐊᖃᕐᓂᖏᓐᓂᑦ ᒪᓕᒐᖑᖅᑎᑕᐅᔪᑦ ᐊᑖᓃᑦᑐᑦ ᓄᓇᕗᒻᒥ
ᓄᓇᑖᕈᑎᓂᒃ6 ᐊᒻᒪᓗ 85 ᐳᓴᓐᑎᖏᓃᑦᑐᑦ ᐃᓄᖁᑎᒋᔭᐅᔪᑦ ᓄᓇᑖᖃᑕᐅᓯᒪᓪᓗᑎᒃ ᓄᓇᕗᒻᒥ
ᓄᓇᑖᕈᑎᓂᒃ ᐊᖏᕈᑎᓂᒃ. 

ᓄᓇᑖᕈᑏᑦ ᐊᖏᕈᑎᖏᑦ ᐊᔩᖃᑎᒌᒎᑕᐅᓚᐅᖅᓯᒪᔪᑦ ᐊᕐᕌᒍᓂᒃ 20ᓂᒃ ᓯᕗᒧᐊᒃᑕᐅᔪᒪᓪᓗᑎᒃ
ᐃᓄᐃᑦ ᐱᔪᓐᓇᐅᑎᖏᑦ ᐱᔪᒪᔭᖏᓪᓗ, ᓄᖅᑲᖅᑎᑕᐅᖁᓪᓗᒋᓪᓗ ᓱᕋᖅᑎᖅᐸᓪᓕᐊᓂᖏᑦ
ᐃᓄᐃᑦ ᐃᓅᓯᖏᑦ ᐊᒻᒪᓗ ᐱᔾᔪᔾᔭᐅᖏᓐᓇᕆᐊᖃᕐᓂᖏᑦ ᓴᖅᑭᓯᒪᔪᑦ ᓯᕗᓪᓕᖅᐹᒥᒃ
ᖃᓗᓈᓂᖔᕐᓂᑯᐃᑦ ᖃᒪᓇᖅᑐᑦ, ᑐᒃᓯᐊᕐᕕᓕᕆᔩᑦ ᐊᒻᒪᓗ ᓂᐅᕕᖅᑏᑦ, ᐊᒻᒪᓗ ᑲᔪᓯᓯᒪᑦᑎ -
ᐊᖐᓐᓇᕐᓂᖏᑦ ᓱᒃᑯᔾᔪᑕᐅᓯᒪᓂᖏᓪᓗ ᑲᓇᑕᐅᑉ ᒐᕙᒪᒃᑯᑦ ᐊᑐᐊᒐᖏᑦ, ᐃᓚᖃᖅᓱᑎᒃ (ᐃᓄᐃᑦ)
ᓄᒃᑎᖅᑕᐅᓂᖏᓐᓂᒃ, ᕿᑐᖓᖏᓐᓂᒃ ᐊᐅᓪᓚᖅᑎᑦᑎᓯᒪᓂᖅ ᐃᓕᓐᓂᐊᕆᐊᖅᑎᑕᐅᓪᓗᑎᒃ,
ᐊᒻᒪᓗ ᓄᓇᓕᖕᒥᐅᑕᕈᖅᑎᑕᐅᓯᒪᓂᖏᑦ. ᐃᓄᐃᑦ ᐊᖏᓚᐅᖅᓯᒪᔪᑦ ᐃᓄᓕᒫᓄᑦ
ᒐᕙᒪᖃᕐᓂᐊᕐᓂᕐᒥᒃ ᓄᓇᕗᒻᒥ ᐱᓂᐊᑐᐊᖅᐸᑕ ᐃᓄᐃᑦ ᐃᓅᖃᑎᒋᒃᑐᐃᑦ ᐱᒻᒪᕆᐅᑎᑕᖏᓐᓂᒃ
ᒪᓕᖕᓂᐊᕐᓂᖅ ᐊᒻᒪᓗ ᐃᓕᖅᑯᓯᖏᑦ ᑐᖓᕕᐅᓂᐊᖅᐸᑕ ᑕᒪᐃᓐᓂᒃ ᓱᓕᕆᐊᖑᔪᓂᒃ. 
ᐃᓗᓕᖏᑦ 32-ᒦᑦᑐᑦ ᐃᓚᒋᔭᐅᖃᑕᐅᔪᑦ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑏᑦ ᑐᕌᒐᖃᖅᑐᑦ
ᑕᐃᒪᐃᓕᖓᓕᖅᑎᑦᑎᕙᓪᓕᐊᔪᒪᓂᕐᒧᑦ. 

ᐃᓗᓕᖏᑦ 32-ᒦᑦᑐᑦ ᒪᓕᒐᖃᖅᑐᑦ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ
ᐱᑕᖃᖅᑎᑦᑎᔭᕆᐊᖃᕐᓂᖏᓐᓂᒃ, "ᐃᓄᖕᓄᑦ ᐱᕕᒃᓴᖃᕐᓂᕐᒥᒃ ᐃᓚᐅᔪᓐᓇᕐᓂᖅ ᐊᒻᒪᓗ
ᐱᕙᓪᓕᐊᓂᖏᓐᓂᒃ ᐃᓅᓯᖏᓐᓄᑦ ᐃᓕᖅᑯᓯᖏᓐᓄᓪᓗ ᐊᑕᓂᐊᖅᑐᓂᒃ ᐊᑐᐊᒐᕐᓂᒃ, ᐊᒻᒪᓗ
ᓴᖅᑭᐅᒪᔭᐅᕙᓪᓕᐊᓂᐊᕐᓂᖏᓐᓂ ᐃᓅᓯᕐᒥᓄᑦ ᐃᓕᖅᑯᓯᕐᒥᓄᓪᓗ ᐊᑐᒐᒃᓴᐃᑦ ᐱᔨᑦᑎᕋᐅᑏᓪᓗ,
ᐃᓚᖃᖅᓱᑎᒃ ᐊᑐᐃᓐᓇᐅᓕᖅᑎᑕᐅᓂᖏᓐᓂᒃ ᓄᓇᕗᒻᒥ; ᐊᒻᒪᓗ ᐱᓇᓱᐊᖅᑕᐅᓂᐊᖅᓱᑎᒃ
ᓄᐃᑕᑎᑕᐅᓂᖏᑦ ᐃᓄᐃᑦ ᑐᕌᒐᕆᔭᖏᑦ ᐊᒻᒪᓗ ᑎᑭᐅᒪᔪᒪᔭᖏᑦ ᒐᕙᒪᒃᑯᑦ ᐋᖅᑭᒃᓱᖅᓯᒪᓂ -
ᐊᖅᑕᖏᓐᓂ ᐃᓅᓯᕐᒥᓂ ᐃᓕᖅᑯᓯᕐᒥᓂᓗ ᐊᑐᐊᒐᐅᓂᐊᖅᑐᑦ, ᐊᑐᒐᒃᓴᐅᓂᐊᖅᑐᑦ ᐊᒻᒪᓗ

ᐱᔨᑦᑎᕋᐅᑕᐅᓂᐊᖅᑐᑦ ᓄᓇᕗᑦ ᐃᓗᐊᓂ."7 ᐊᓯᖏᓐᓂᒃ ᒐᕙᒪᐅᔪᒥᒃ ᑲᓇᑕᒥ ᐱᖁᔭᒥᒃ
ᒪᓕᒋᐊᖃᖅᑎᑕᐅᕗᑦ ᐅᖃᐅᔾᔪᐃᖃᑎᖃᕋᔭᕐᓗᑎᒃ* ᐊᒥᓲᓂᖅᐹᖑᔪᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ
ᐊᒥᓲᓂᕆᔭᖏᓐᓂᒃ ᑕᒪᕐᒥᐸᓗᒃ ᖃᓄᐃᓕᐅᖅᐸᒃᑕᖏᓐᓄᑦ.

ᐃᓚᒋᖕᒥᔭᖓ ᐱᒻᒪᕆᐅᖕᒥᔪᖅ ᐃᓚᒋᔭᐅᔪᖅ ᓄᓇᑖᕈᓂ ᐃᓗᓕᕆᔭᖓ 23-ᒦᑦᑐᑦ ᒪᓕᒐᖃᖅᓱᓂ
ᐅᖃᖅᓯᒪᔪᒥᒃ ᑭᒡᒐᖅᑐᖅᑕᐅᑦᑎᐊᕆᐊᖃᕐᓂᖏᓐᓂᒃ ᐃᓄᐃᑦ ᐃᖃᓇᐃᔭᖅᑎᐅᓗᑎᒃ ᒐᕙᒪᒃᑯᓐᓂ
ᑕᒪᐃᓐᓂ ᐳᖅᑐᓂᓕᖕᓂ, ᑕᒪᐃᓐᓂᓗ ᐃᖅᑲᓇᐃᔮᕆᔭᐅᔪᓂᒃ ᐊᔾᔨᒌᖏᑦᑐᓂ. ᐃᓄᐃᑦ ᑐᑭᓯᐅᒪᔪᑦ
ᓴᖏᓂᖏᑦ ᒐᕙᒪᒃᑯᑦ ᑎᒍᒥᐊᖅᑕᐅᖃᑕᐅᓂᖏᓐᓂᒃ ᐃᖅᑲᓇᐃᔭᖅᑎᓂ ᐊᐅᓚᑦᑎᔨᐅᖃᑕᐅᔪᓂ,
ᓲᕐᓗ ᒪᓕᒐᓕᐅᕐᕕᖕᒥ. ᑕᐃᒪᐃᓐᓂᖓᓄᑦ, ᑕᒪᕐᒥᑲᓴᐃᑦ ᐋᓐᓂᐊᖅᑐᓕᕆᔨᐅᕙᒃᑐᑦ
ᐃᖃᓇᐃᔭᖅᑏᓪᓗ ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᕐᕕᖓᓐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ
ᐃᓄᓕᕆᔨᒃᑯᓐᓄᓪᓗ ᐃᓄᒻᒪᕆᐅᖏᑦᑑᕗᑦ. ᓄᓇᕗᑦ ᒐᕙᒪᒃᑯᑦ ᒪᓕᒋᐊᖃᖅᑐᑦ ᐊᐅᓚᑦᑎᓗᑎᒃ
ᑕᒪᒃᑯᐊ ᐃᖃᓇᐃᔮᖑᔪᑦ ᐃᓐᓄᒃᑕᐅᓯᒪᖃᑦᑕᕆᐊᖃᕐᓂᖏᓐᓂᒃ ᐃᓄᖕᓄᑦ.8

ᐃᓄᐃᑦ ᐱᓕᕆᕙᓪᓕᐊᓂᖏᓐᓂ ᓴᖅᑭᑦᑎᓂᕐᒥᒃ ᐋᓐᓂᐊᖅᑐᓕᕆᔾᔪᑎᓂᒃ ᐋᓐᓂᐊᖅᑐᓕᕆᓂᕐᒥᒡᓗ
ᐃᓄᐃᑦ ᐃᓅᓯᕆᔭᖏᓐᓂᒃ ᒪᓕᒃᑐᓂᒃ, ᐊᑑᑎᒃᓴᐃᑦ ᓲᕐᓗ ᓄᓇᑖᕈᑎᖏᓐᓂ ᐊᖏᕈᑕᐅᓯᒪᔪᑦ,
ᒐᕙᒪᒃᑯᑦ ᐃᓄᖕᓄᑦ ᐊᑐᒐᒃᓴᓕᐊᕆᔭᖏᑦ ᐱᖁᑎᕐᔪᐊᑦ ᐊᒻᒪᓗ ᓴᖏᓂᖏᑦ ᐊᔪᖏᓐᓂᕆ -
ᔪᓐᓇᖅᑕᖏᓪᓗ ᐃᓄᐃᑦ ᓄᓇᓖᑦ ᐃᓄᐃᓪᓗ ᑎᒥᖁᑎᖏᓐᓂ ᑐᑭᓯᐅᒪᔭᐅᑦᑎᐊᕆᐊᖃᖅᐳᑦ
ᐊᑐᖅᑕᐅᖃᑦᑕᕐᓗᑎᒡᓗ. ᑲᔪᓯᑦᑎᐊᕈᓐᓇᕐᓂᖏᑦ ᓄᓇᕗᒻᒥ ᐋᓐᓂᐊᖅᑐᓕᕆᔾᔪᑏᑦ ᐊᓱᐃᓛᒃ
ᑲᒪᒋᔭᐅᔪᓐᓇᕋᔭᖅᐳᑦ ᓯᕗᓪᓕᐅᖅᑎᖃᕐᓗᑎᒃ ᐊᔪᖏᓂᖃᖅᑐᓂᒃ ᐃᓄᖕᓂᒃ ᐊᐅᓚᑦᑎᔨᐅ -
ᓂᐊᖅᑐᓂᒃ ᐊᒻᒪᓗ ᑲᒪᔨᐅᑦᑎᐊᕐᓂᐊᖅᑐᓂᒃ, ᐊᒻᒪᓗ ᑕᒪᕐᒥᒃ ᐱᓕᕆᐊᖃᖃᑕᐅᔪᑦ
ᐊᑐᓕᕆᐊᕈᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᓗᓈᓂᕐᒥᐅᑕᐃᑦ ᐱᖁᓯᖏᓐᓂᒃ ᒪᓕᒃᑐᓂᒃ
ᐋᓐᓂᐊᖅᑐᓕᕆᔾᔪᑎᐅᔪᓂᒃ.

ᐊᔾᔨᓕᐅᒐᖓ ᒫᒋ ᖄᐱᒃ

ᒥᐅᕆᐊᒻ ᐊᒡᓘᑲᒃ ᐊᒻᒪᓗ ᐅᐃᓂ ᐅᕕᖓᔮᖅ ᐃᓚᐅᔫᒃ ᐃᓄᑐᖃᐃᑦ
ᑲᑎᒪᓂᖓᓐᓄᑦ ᐃᖃᓗᓐᓂ. 

* ᖃᓄᐃᓕᐅᖃᑕᐅᓂᖅ ᖁᕝᕙᓯᖕᓂᕐᓴᐅᕗᖅ ᐃᓚᐅᖃᑕᐅᓂᕐᒥᑦ ᐅᖃᐅᔾᔨᓂᕐᒥᓪᓕ. ᑕᑯᓚᐅᕈᒃ ᐅᓂᒃᑳᓕᐊᕆᔭᐅᓯᒪᔪᖅ ᓄᓇᕗᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᓛᑎᒍᑦ ᐱᓕᕆᔨᐅᔪᓄᑦ ᐆᒪᓐᖓᑦ ᑕᒡ ᐅᐊᓕᔅ, ᐊᐅᓚᑦᑎᔨ
ᒪᓕᒐᓕᕆᓂᕐᒧᑦ ᐊᒻᒪᓗ ᑐᓐᖓᕕᔾᔪᐊᒧᑦ, ᒪᓕᒐᓕᕆᔨᒃᑯᑦ, ᓄᓇᕗᑦ ᒐᕙᒪᖓ, ᐃᖃᓗᐃᑦ (ᕕᕗᐊᕆ, 2002).



10 www.tunngavik.com

07 ᐊᕐᕋᒍᑕᒫᖅ ᐅᓂᒃᑳᓕᐊᑦ 
ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ

50-ᖑᓯᒪᔪᓂ ᐊᕐᕌᒍᓂ, ᐃᓅᕕᒋᓕᖅᑕᖏᑦ ᐃᓄᐃᑦ ᓱᑲᓕᓂᖅᐹᖑᔪᒥᒃ ᐊᓯᔾᔨᖅᓯᒪᕐᔪᐊᕐᒪᑕ
ᐃᓄᖁᑎᒋᔭᐅᔪᓂ ᑲᓇᑕᓕᒫᒥ. 2001-ᖑᑎᓪᓗᒍ, ᓈᓴᐃᔩᑦ ᑲᓇᑕᒥ ᖃᐅᔨᓚᐅᖅᑐᑦ 
ᐃᒫᒃ, "ᓱᖏᐅᑎᕙᓪᓕᐊᓇᓱᐊᕐᓂᖅ ᑕᒪᒃᑯᓄᖓ ᓄᑖᓄᑦ ᑕᐃᒪᐃᓕᖓᓕᕐᑐᓂᒃ
ᑲᔪᓯᓯᒪᑦᑎᐊᕋᓂᖏᑦᑐᖅ. ᓇᓗᓇᖏᑦᑐᖅ ᐊᒥᓲᓂᖅᓴᐃᑦ ᐃᖃᓇᐃᔭᒃᓴᖃᖃᑦᑕᖏᓐᓂᖏᑦ,
ᑮᓇᐅᔭᓕᐅᑦᑎᐊᖃᑦᑕᖏᓐᓂᖏᑦ, ᓱᒃᑰᓂᖅᓴᐅᓂᖏᑦ ᐋᓐᓂᐊᖃᑦᑕᕐᓂᒃᑯᑦ ᐊᒻᒪᓗ ᐃᓅᓯᕐᒥᓂ
ᐊᑲᐅᖏᓕᐅᕈᑎᖃᕐᓂᖅᓴᐅᓪᓗᑎᒃ," ᐃᓄᐃᑦ, ᓴᓂᐊᓂ ᐊᓯᖏᓐᓂ ᑲᓇᑕᒥᐅᑕᓂᒃ.9
ᓴᖅᑭᑎᑕᐅᓚᐅᖅᓯᒪᔪᑦ ᕿᒥᕐᕈᐊᖅᑕᐅᓂᖏᓐᓂ ᐃᓅᓯᕐᒥᓂ ᖃᓄᐃᓐᓂᖏᓐᓂ ᐅᑭᐅᖅᑕᖅᑐᒥ
(ᖃᐅᔨᓴᖅᑕᐅᓯᒪᓂᖓ ᖃᓗᓈᑎᑐᑦ ᓇᐃᓈᖅᓱᒍ ᑕᐃᔭᐅᓚᐅᖅᑐᖅ SLiCA-ᒥᒃ) ᐊᕐᕌᓂ
ᓴᖅᑭᑎᑕᓚᐅᖅᑐᑦ, ᑭᓯᐊᓂ ᐱᐅᓂᖅᓴᒥᒃ ᓄᐃᑎᑦᑎᓚᐅᖅᑐᖅ ᓈᓴᐃᔩᑦ ᑲᓇᑕᒥ
ᓂᕆᐅᒋᓚᐅᖅᑕᖏᓐᓂᒃ. The SLiCA ᖃᐅᔨᓴᖅᑕᐅᔪᕕᓃᑦ SLiCA-ᑯᑦᑎᒍᑦ ᖃᐅᔨᓚᐅᖅᑐᑦ
ᐃᒪᐃᓕᖓᔪᓂᒃ, “ᐃᓚᖃᕐᓂᖅ, ᐃᓅᖃᑎᒋᒃᑐᓂ ᐃᑲᔪᖅᑐᐃᖃᑦᑕᕐᓂᖅ ᐊᓯᒥᓂᒃ, ᐊᒻᒪᓗ
ᐃᓕᖅᑯᓯᑐᖃᕐᒥᓂᒃ ᐱᓕᕆᐊᖑᕙᒃᑐᑐᖃᐃᑦ," ᓱᓕ ᐱᒻᒪᕆᐊᓘᕗᑦ ᐃᓄᖕᓄᑦ, ᐊᒻᒪᓗ
ᖃᓄᐃᖏᓐᓂᖅ ᐊᑕᑐᐃᓐᓇᖏᑦᑐᖅ ᑮᓇᐅᔭᓕᐅᕐᕕᖕᓄᑦ ᐃᖃᓇᐃᔮᖃᕐᓂᕐᒧᑦ, ᐊᒻᒪᓗᑦᑕᐅᖅ
ᐊᑐᐃᓐᓇᐅᓂᖏᓐᓂᒃ ᓂᕿᓪᓚᕇᑦ ᓄᓇᒥᖔᖅᓯᒪᔪᑦ/ᐃᒪᕐᒥᓗᓐᓃᑦ ᐊᒻᒪᓗ
ᐃᓚᐅᖃᑕᐅᔪᓐᓇᕐᓂᖏᑦ ᓄᓇᓕᖕᓂ ᐊᐅᓚᑕᐅᔪᓂ ᐃᓄᖕᓂᒃ ᐊᐅᓚᑦᑎᖃᑕᐅᓂᕐᒥᒃ.10
ᐅᖃᕆᐊᓪᓚᓚᐅᕐᒥᔪᑦ ᐃᒫᒃ, "ᑲᓇᑕᓕᒫᒧᑦ ᒐᕙᒪᒃᑯᓐᓄᑦ ᖃᓗᓈᑎᑐᑦ ᐃᓕᖅᑯᓯᖅᑕᖅᑎ -
ᑕᐅᕙᓪᓕᐊᑐᐃᓐᓇᕋᓱᒃᑲᓗᐊᖅᑎᓪᓗᒋᑦ, ᐊᒻᒪᓗ ᖁᔭᓈᖅᑎᑕᐅᓇᓱᐊᖏᓇᕋᓗᐊᖅᑎᓪᓗᒋᑦ
ᐃᓅᓂᕐᒥᓂᒃ ᐃᓕᖅᑯᓯᑐᖃᕐᒥᓂᒃ ᐃᖅᑲᓇᐃᔮᖔᖃᑦᑕᖁᓪᓗᒋᑦ, 9-ᖑᖃᑦᑕᓚᐅᖅᑐᑦ 10-ᓂᒃ ᓱᓕ
ᐃᓱᒪᖃᖅᑐᑦ ᐃᓕᖅᑯᓯᑐᖃᕐᒥᒍᑦ ᐊᑐᖅᐸᒃᑕᖏᑦ ᐱᒻᒪᕆᐅᓘᓂᖃᕐᓂᖏᓐᓂᒃ ᑭᓇᒃᑰᓂᖏᓐᓄᑦ.”11
ᐊᑕᐅᓯᖅ ᐃᓄᒃ ᒪᕐᕉᖕᓂᒃ ᐃᖕᒥᓂᒃ ᐅᖃᐅᓯᖃᓚᐅᖅᑐᖅ ᖃᓄᐃᓐᓂᕐᒥᓂᒃ ᐃᒫᒃ
"ᖃᓄᐃᖏᑦᑎᐊᖅᑐᒥᒃ.”12

ᐃᓄᖕᓂ, ᖃᓄᐃᖏᓐᓂᖅ ᑐᑭᖃᕐᓂᖅᓴᐅᖕᒪᑦ ᖃᓂᒪᓂᖃᕐᓂᖏᓐᓂᑐᐃᓐᓇᐅᕐᒥᐅᖏᑦᑐᖅ.
ᐃᓄᐃᑦ ᑐᑭᓕᐅᕈᑎᖏᑦ ᖃᓄᐃᖏᑦᑎᐊᕐᓂᕋᐃᓂᕐᒥᒃ ᐊᒥᓱᓂᒃ ᐃᓚᖃᕐᒪᑦ/ᐃᓱᒪᓇᕐᒪᑦ ᓲᕐᓗ
ᑎᒥᒥᒃ, ᑮᓇᐅᔭᓕᐅᖃᑕᐅᓂᕐᒥᒃ, ᐃᒡᓗᓕᕆᓂᕐᒥᒃ, ᐃᓕᓐᓂᐊᖅᓯᒪᓂᕐᒥᒃ, ᐊᕙᑎᒥᒃ ᐊᓯᖏᓐᓂᓗ
ᐃᓄᖕᓄᑦ ᐊᒃᑐᐊᓪᓚᕆᒃᑐᓂᒃ ᒫᓐᓇᐅᔪᒥ ᐃᓱᒪᒋᔭᐅᖃᔅᓯᐅᔾᔭᐅᓯᒪᖏᑦᑐᓂᒃ ᓲᕐᓗ ᒪᑯᓇᓂ
ᐃᖕᒥᓂᒃ ᐊᐅᓚᑦᑎᔨᐅᔪᓐᓇᕐᓂᕐᒥᒃ, ᐃᓕᖅᑯᓯᕐᒥᓂᒃ, ᐊᒻᒪᓗ ᕿᑐᖏᐅᖅᑕᐅᕙᓪᓕᐊᓂᐊᖅᑐᑦ
ᓯᓚᑖᓂᒃ. ᑐᑭᑖᕈᑏᑦ ᖃᓄᐃᖏᓐᓂᕐᒥᒃ ᐊᔾᔨᒋᖏᐊᕐᔪᒃᑲᓗᐊᖅᓱᓂᒋᑦ ᐃᓄᖕᓂᒃ ᐊᓯᒥᓂᒃ
ᑲᓇᒥᐅᓂᒃ, ᑕᒪᕐᒥ ᑐᑭᑖᕈᑏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑖᒃᑯᓇᓂ ᑎᑎᕋᐅᑕᐅᓯᒪᔪᓂ ᓱᓕ
ᐊᑑᑎᖃᒻᒪᕆᒃᐳᑦ ᑐᑭᓯᓂᐊᕋᓱᐊᖅᓱᒋᑦ ᒫᓐᓇᐅᔪᖅ ᖃᓄᐃᓕᖓᓂᖏᑦ, ᑕᐅᑐᒃᓱᒋᑦ ᐊᓯᖏᑦ
ᑲᓇᑕᒦᑦᑐᑦ. 

1) ᐃᒡᓗᓕᕆᓂᖅ ᐊᒻᒪᓗ ᓄᓇᓕᖕᓂ
ᐃᓄᓕᒫᓅᖓᔪᑦ ᐱᖁᑎᖃᕐᕖᑦ

ᓈᓴᐃᔩᑦ ᑲᓇᑕᒥ ᐅᖃᓚᐅᖅᑐᑦ ᐃᒪᓐᓇ, "ᐃᓄᐃᑦ ᐃᓅᖃᑦᑕᖅᑐᑦ ᐸᖕᒥᐅᕐᓂᖅᐹᖑᔪᓂ
ᐊᓯᓕᒫᒥᓂᒃ ᑲᓇᑕᒥ.”13 ᖃᓂᒋᔭᖏᓐᓃᑦᑐᑦ 10 ᐃᓄᐃᑦ ᓄᓇᕗᒻᒥ ᐃᒡᓗᖃᖅᑐᑦ
ᐸᖕᒥᐅᓗᐊᖅᑐᒻᒪᕆᖕᓂ - 13-ᖏᖅᑕᖅᓯᒪᔪᓂᒃ ᐳᖅᑐᓂᖅᓴᖃᖅᑐᑦ ᓈᓴᖅᑕᐅᓯᒪᔪᓂᒃ 
ᓴᓂᐊᓂ ᑲᓇᑕᒥᐅᑕᐅᖃᑎᒥᓂᒃ. ᐃᓄᐃᑦ ᐊᖏᕐᕋᕆᔭᖏᑦ ᓯᑕᒪᐃᖅᑕᖅᓯᒪᔪᓂᒃ
ᓴᓇᔭᐅᒋᐊᑦᑎᐊᒃᑲᓐᓂᖃᑦᑕᕆᐊᖃᓲᑦ. ᓈᒻᒪᖏᑦᑐᓂᒃ ᐃᒡᓗᑭᒃᓴᐃᓐᓇᖅᑐᓂᒡᓗ 
ᐱᔾᔪᑕᐅᔪᑦ ᐊᒥᓲᓂᖅᓴᐅᓂᖏᓐᓂᒃ ᐋᓐᓂᖅᑐᐃᖃᑕᕐᓂᕐᒧᑦ14 ᐊᒻᒪᓗ ᐳᕙᖕᒥᒍᑦ
ᖃᓂᒪᓂᖅᑖᖃᑦᑕᕐᓂᖏᓐᓄᑦ ᐃᓄᐃᑦ ᓄᓇᓕᖕᓂ. ᐳᕙᒡᓗᖃᑦᑕᕐᓂᖏᑦ ᐃᓄᐃᑦ ᓄᓇᕗᒻᒥ 
70-ᖏᖅᑕᖅᓯᒪᔪᓂᒃ ᐊᒥᓲᓂᖅᓴᐅᔪᑦ ᑲᓇᑕᐅᑉ ᓇᓕᒧᒌᔮᓂᒃ.15 ᒫᓐᓇᓵᖅ ᖃᐅᔨᓴᖅᑕᐅ -
ᓚᐅᖅᑐᓂ ᑕᑯᒃᓴᐅᓕᖅᑐᑦ ᒪᑯᐊ, "ᐃᓄᐃᑦ ᓄᑕᕋᓛᑦ ᐊᒥᓲᓂᖅᐹᖑᖃᑦᑕᖅᑐᑦ ᐋᓐᓂᐊᕐᕕᖕᓄ -
ᐊᖅᑕᐅᔭᕆᐊᓕᖕᓂ ᐊᓂᖅᓵᖅᑐᕐᕕᖏᓐᓂ ᐱᐅᔪᓐᓃᖅᓯᒪᔪᖃᕐᓂᖏᓐᓂ, ᓯᓚᕐᔪᐊᓕᒫᒥ
ᑕᐃᒪᑦᑐᓪᓗᑎᒃ." ᐊᒥᓲᓂᖏᑦ ᑕᐃᒪᐃᓚᕿᕙᒃᑐᑦ ᐸᖕᒥᐅᓗᐊᖅᑐᓂᒃ ᓱᕕᖅᑐᖃᖏᓗ -
ᐊᕐᓂᖏᓐᓂᓗ ᓈᒪᔪᓂᒃ ᐊᖏᕐᕋᕆᕙᒃᑕᖏᓐᓂ.16

2) ᐃᓕᓐᓂᐊᕐᓂᓕᕆᓂᕐᒧᑦ ᒪᑭᒪᐅᑎᓄᓪᓗ
ᐱᔾᔪᑎᐅᔪᑦ

ᐊᑭᓕᖅᑐᖅᑕᐅᑦᑎᐊᕐᓗᓂ ᐃᓅᓯᓕᐅᕈᑎᒋᔪᓐᓇᕐᓗᒋᑦ ᐃᖅᑲᓇᐃᔮᖃᕐᓂᖅ, ᑮᓇᐅᔭᓕᐅᕐᕕ -
ᐅᔪᓐᓇᖅᑐᑦ ᒪᑭᑕᑦᑎᐊᖏᓐᓇᕐᓂᖏᑦ ᐊᒻᒪᓗ ᖃᓄᐃᖏᑦᑐᓂᒃ ᐃᖅᑲᓇᐃᔭᕐᕕᖃᕐᓂᖏᑦ
ᐃᓚᒋᔭᐅᖃᑦᑕᖅᑐᑦ ᖃᓄᐃᖏᓐᓂᕐᒧᑦ. ᑕᐃᒪᐃᒻᒪᑦ ᐱᒻᒪᕆᐅᕗᖅ ᐃᓄᖕᓄᑦ ᐊᕐᕌᒍᖃᖅᑐᑦ 20-54
ᓄᓇᕗᒥ, 2006 ᐃᓄᐃᑦ ᐊᒥᓲᓂᖏᑦ ᓈᓴᖅᑕᐅᓯᒪᓂᖓᑦ ᐅᓂᒃᑳᓕᐅᖅᓯᒪᕗᖅ ᐃᓄᐃᑦ
ᐃᖅᑲᓇᐃᔮᖃᓐᖏᓯᒪᔪᑦ ᖃᔅᓯᐅᓂᖏᑦ 20.8 ᐳᓴᓐᑎᖓᓃᓪᓗᓂ ᐊᒻᒪᓗ ᓄᓇᖃᖅᑳᖅᓯᒪᔫᖏᑦᑐᑦ
ᖃᔅᓯᐅᓂᖏᑦ 3.9 ᐳᓴᓐᑎᖓᓃᓪᓗᓂ.17

ᑮᓇᐅᔭᓕᐅᖃᑕᐅᔪᓐᓇᕐᓂᖅ ᐱᔾᔪᑕᐅᔪᓐᓇᕐᔪᐊᕐᒪᑦ ᖃᓄᐃᖏᓐᓂᕐᒧᑦ; ᑭᓯᐊᓂ ᓱᓕ
ᖃᐅᔨᓴᖅᑕᐅᔪᖃᓚᐅᖅᓯᒪᖏᓚᖅ ᓇᓗᓇᐃᖅᓯᓯᒪᔪᒥᒃ ᐊᖏᓂᖅᐹᒥᒃ ᐊᕕᒃᓯᒪᓂᖏᓐᓂᒃ
ᐊᔪᖅᓴᖏᑦᑐᐃᑦ ᐊᔪᖅᓴᖅᑐᐃᓪᓗ ᓇᓪᓕᐊᖕᓂᑐᐃᓐᓇᖅ ᑲᓇᑕᒥ ᐃᓄᖃᕐᕕᐅᔪᓂ ᐊᕕᒃᑐᖅᓯᒪᔪᓂ.
ᐊᖏᓂᖅᐹᖑᔪᑦ ᐊᔾᔨᒌᖏᓐᓂᖏᑦ ᐃᓅᖃᑕᐅᔪᓂ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ
ᓄᓇᓕᖕᓂᓗᓐᓃᑦ ᐊᐅᓚᑦᑎᔨᐅᔪᓂ, ᐱᔾᔪᑎᖃᖅᑐᖅ ᐊᔾᔨᒌᖏᓪᓚᕆᖕᓂᖏᓐᓂᒃ ᐃᓄᐃᑦ ᐊᒻᒪᓗ
ᐃᓄᓪᓚᕆᐅᖏᑦᑐᑦ ᓄᓇᕗᒻᒥ, ᑕᐃᔅᓱᒪᓂ 2001-ᖑᑎᓪᓗᒍ ᓇᓴᐃᔩᑦ ᑲᓇᑕᒥ ᓈᓴᖅᑕᕕᓂᖏᑦ
ᑕᑯᒃᓴᐅᓚᐅᖅᑐᑦ ᐃᓄᐃᑦ ᑮᓇᐅᔭᓕᐅᕐᓂᖃᕋᔪᖕᓂᖏᓐᓂᒃ $13,090-ᓂᒃ ᐊᒻᒪᓗ
ᑮᓇᐅᔭᓕᐅᕐᓂᕆᒐᔪᒃᑕᖏᓐᓂᒃ ᖃᓗᓈᑦ (ᐃᓄᓪᓚᕆᐅᖏᑦᑐᓗᓐᓃᑦ) ᖃᓂᒋᔭᖏᓃᓱᑎᒃ 
$50,128 - ᐊᔾᔨᒌᖏᓐᓂᖃᖅᑐᓂᒃ $37,038-ᓂᒃ.19

ᐃᓕᓐᓂᐊᖅᓯᒪᑦᑎᐊᕐᓂᖅ ᐊᑑᑎᖃᑦᑎᐊᕐᓂᐊᖅᐸᑦ, ᑐᑭᖃᕆᐊᖃᕐᒪᑦ ᐃᓅᓯᕐᒥᓄᓪᓗ ᐊᑕᓗᓂ
ᐃᓕᓐᓂᐊᖅᑎᓄᑦ ᐊᖓᔪᖄᖏᓐᓄᓪᓗ. ᓴᓇᕐᕈᑎᒃᓴᖅᑖᕈᑕᐅᔭᕆᐊᓕᒃ ᐃᓕᓐᓂᐊᖅᑐᓄᑦ
ᐊᑐᕐᓗᑎᒃ ᑐᖓᕕᑐᖃᕆᔭᐅᔪᓂᒃ ᖃᐅᔨᒪᓂᕐᒥᒃ ᐊᒻᒪᓗ ᐊᔪᖏᓐᓂᕐᒥᒃ ᐃᓚᑖᕆᔭᐅᑦᑎ -

ᖃᓄᐃᓕᖓᓂᖏᑦ ᐃᓄᐃᑦ ᐋᓐᓂᐊᖅᑐᓕᕆᓂᒃᑯᑦ

ᐊᔾᔨᓕᐅᒐᖓ ᕗᕌᖕᑯ ᕗᓴᒥ

ᐃᖃᓗᓐᓂ ᐃᓐᓇᕆᔭᐅᔪᖅ ᓯᓕᔅᑏᓐ ᐃᕿᔾᔪᑦ.

ᐊᕐᓂᐊᕈᑎᒃ ᐃᓅᖃᑎᒌᒃᑐᓂ, ᐊᔪᕈᓃᕐᓗᑎᒃ ᐃᓅᖃᑕᐅᑦᑎᐊᕈᓐᓇᕐᓂᖅ ᐃᓚᐅᑦᑎᐊᕐᓗᑎᒃ
ᓄᓇᒥᓂ, ᐊᒻᒪᓗ ᐱᕕᒃᓴᖃᕐᓂᖅᓴᐅᓗᑎᒃ ᐃᖃᓇᐃᔭᖅᑖᖃᑕᐅᕙᓪᓕᐊᔪᓂ. 25 ᐳᓴᓐᑎᒦᑦᑎᓪᓗᒋᑦ
ᐃᓕᓐᓂᐊᕌᓂᖃᑦᑕᖅᑐᑦ, ᓄᓇᕗᒻᒥ20 ᓇᓕᒧᒋᔭᐅᔪᖅ ᓄᓇᖃᖄᖅᑐᓂ ᐃᓕᓐᓂᐊᕌᓂᖃᑦᑕᖅᑐᑦ
ᑲᓇᑕᒥ 54 ᐳᓴᓐᑎᖏᓃᑦᑐᑦ, ᐊᒻᒪᓗ ᑑᒪᓯ ᐴᔾᔪ ᐅᖃᓚᐅᖅᓯᒪᔪᖅ ᐃᒫᒃ, “ᐳᓴᓐᑎᑐᐃᓇᐃᑦ
ᐃᓄᐃᑦ ᓱᕈᓰᑦ ᐃᓕᓐᓂᐊᕌᓂᖃᑦᑕᖅᑐᑦ ᐳᖅᑐᓂᖅᓴᓂᒃ, ᑕᒪᐃᓐᓂᐅᖏᑦᑐᓪᓗ ᐃᓕᓐᓂᐊᕌ -
ᓂᒃᓯᒪᔪᑦ ᖁᑦᑎᖕᓂᖅᓴᒃᑲᓐᓂᕐᓄᑦ ᐃᓕᓐᓂᐊᕆᐊᓲᖑᓇᑎᒃ.”21 2006-ᒥ, 30 ᐳᓴᓐᑎᖏᓃᑦᑐᑦ
ᐃᓄᐃᑦ ᓄᓇᕗᓕᒫᒥ (ᐅᑭᐅᖃᖅᑐᑦ25-64) ᐱᔭᕇᖅᓯᒪᓚᐅᖅᑐᑦ ᖃᓄᐃᑦᑐᑐᐃᓇᓂᒃ
ᖁᑦᑎᖕᓂᖅᓴᓂᒃ ᐃᓕᓐᓂᐊᕐᕌᓂᒃᓯᒪᔪᐃᑦ ᐃᓕᓐᓂᐊᕈᑎᖏᓐᓂᒃ. 10 ᐳᓴᓐᑎᖏᑦ ᐱᔭᕆᖅᓯᓯᒪᔪᑦ
ᓴᓇᔨᐅᔭᕆᐅᖅᓴᓂᕐᒥᒃ ᐃᓕᓐᓂᐊᕈᑎᓂᒃ, 18 ᐳᓴᓐᑏᑦ ᓯᓚᑦᑐᖅᓴᕐᕕᖕᓂ ᓇᓗᓇᐃᒃᑯᑕᖅᑖᖅᓯᒪᔪᑦ
ᐊᒻᒪᓗ 3 ᐳᓴᓐᑏᑦ ᐱᔭᕇᖅᓯᒪᓪᓗᑎᒃ ᔫᓂᕘᓯᑎᒥᒃ (ᖁᑦᑎᖕᓂᖅᐹᓂᒃ ᐃᓕᓐᓂᐊᕈᑎᓂᒃ). 

ᐅᖃᐅᓯᖏᓐᓂ ᐳᔾᔫᑉ, "ᐃᓱᒪᒋᔭᕋᓂ, ᑲᔪᓯᔪᓐᓇᖏᓐᓂᖏᑦ ᐃᓕᓐᓂᐊᕐᕕᖕᓂ ᐊᑐᖅᑕᐅᔪᑦ
ᑕᐃᒪᐃᑦᑐᑦ ᐱᓂᖅᐹᒥᒃ ᐱᔾᔪᑕᐅᓪᓗᑎᒃ ᐃᓕᓐᓂᐊᕈᑎᒃᓴᐃᑦ ᐋᖅᑭᐅᒪᖏᒻᒪᑕ ᐃᓄᒃᑎᑐᑦ
ᐅᖃᐅᓯᖃᖅᑐᑐᖃᐅᔪᓄᑦ.  ᒪᕐᕈᐃᓕᖃᖓᔪᓂᒃ ᐅᖃᐅᓯᓕᔭᕐᒪᑕ ᑕᐃᔭᐅᓂᑐᐃᓐᓈᒍᑦ,
ᓴᖅᑭᑦᑎᓗᑕᐅᖃᑦᑕᖅᓱᓂ ᒪᒃᑯᒃᑐᓂᒃ ᐃᓐᓇᕐᓂᒃ, ᐊᖏᔪᒥᒃ ᖃᓗᓇᐅᔭᑦᑎᐊᕈᓐᓇᖏᑦᑐᓂᒃ
(ᐊᓐᖑᑎᓚᐅᖅᓯᒪᖏᓐᓂᖏᓐᓄᑦ ᖃᓗᓈᑎᑑᖅᑐᓂᒃ ᐃᓕᓐᓂᐊᕈᑎᓂᒃ) ᐅᕙᓗᓐᓃᑦ
ᐃᓄᒃᑎᑑᕈᓐᓇᑦᑎᐊᖏᑦᑐᓂᒃ (ᐱᔾᔪᑕᐅᓪᓗᑎᒃ ᐃᓄᒃᑎᑑᕆᐅᖅᓴᓪᓚᕆᒃᓯᒪᖏᓐᓂᖏᓐᓂᒃ
ᐅᖃᐅᓯᑐᖃᕋᓗᐊᒥᓂᒃ ᖃᓗᓈᐅᔭᕆᐊᖃᓕᖅᑎᓪᓗᒋᑦ). ᐱᐅᓯᕙᓪᓕᐊᕌᕐᔪᒃᓯᒪᔫᒐᓗᐊᖅ 
ᐃᓄᐃᑦ ᐃᓕᓐᓂᐊᕌᓂᒃᐸᓪᓕᐊᓂᖏᑦ ᐊᕐᕋᒍᒐᓴᐅᔪᓂ. ᑭᓯᐊᓂ, ᓱᓕ ᐳᖅᑐᔪᒻᒪᕆᖕᒥᒃ

ᐱᐅᓯᒋᐊᖅᓯᒪᓂᖃᖏᑦᑐᖅ. ᓲᖃᐃᒻᒪᓗᓐᓃᑦ, ᐅᓗᕆᐊᓇᕐᓂᖃᖅᑐᖅ ᐃᓄᒃᑎᑐᑦ
ᐊᑐᖅᑕᐅᔪᓐᓃᖅᐸᓪᓕᐊᑐᐃᓐᓇᕆᐊᖃᕐᓂᖓᓂ, ᔭᒐᐃᓯᒪᔪᔮᕐᓂᐊᓗᒡᓗ ᓄᓇᕗᒻᒥ
ᐱᓗᐊᓕᑐᐃᓐᓇᕆᐊᓕᒃ.”22

3) ᓂᕿᒃᓴᖃᑦᑎᐊᕈᓐᓇᕐᓂᖅ
ᓂᕿᓪᓚᕇᖏᑦ ᐃᓄᐃᑦ ᓲᕐᓗ ᑐᒃᑐᐃᑦ, ᓇᑦᑏᑦ, ᕿᓇᓗᒐᐃᑦ, ᐃᖃᓗᐃᑦ, ᖃᖓᐃᑦ ᐊᕿᒡᒌᓪᓗ
ᓂᕿᒋᔭᐅᖃᑦᑕᖅᑑᒐᓗᐊᑦ ᐊᒥᓱᓄᑦ, ᑭᓯᐊᓂ ᐊᑭᑐᓂᖏᑦ ᐊᖑᓇᓱᒍᓐᓇᐅᑏᑦ ᐊᒻᒪᓗ
ᐊᓯᔾᔨᖅᐸᓪᓕᐊᓂᖏᑦ ᐅᑭᐅᖅᑕᖅᑐᒥ ᐃᓄᔾᔪᑎᒃᓴᐃᑦ ᐱᔾᔪᑕᐅᓕᖅᑐᑦ ᓂᕿᒋᔭᐅᕙᒃᑐᑐᖃᐃᑦ
ᐊᑐᐃᓐᓇᐅᖏᓐᓂᖅᓴᐅᖃᑦᑕᓕᕐᓂᖏᓐᓂᒃ ᑕᐃᔅᓱᒪᓂᓂᒃ. ᐊᑭᑐᔫᑏᑦ ᓂᐅᕕᕐᕕᖕᓂ ᓂᖀᑦ
ᐊᑐᐃᓐᓇᐅᓗᐊᕐᓂᖏᓪᓗ ᐊᑲᐅᖏᓕᐅᕈᑕᐅᓂᖅᐹᖑᖃᑕᐅᔪᑦ ᐅᑭᐅᖅᑕᖅᑐᒥ, 49
ᐳᓴᓐᑎᖏᓃᓱᑎᒃ ᓄᓇᕗᒻᒥ ᐊᖏᕐᕋᖃᖃᑕᐅᔪᑦ ᐊᒥᓱᐃᖅᓱᑎᒃ ᐃᓛᓐᓂᒃᑯᓪᓗᓐᓃᑦ
ᓂᕿᒃᓴᖃᑦᑎᐊᖃᑦᑕᖏᓐᓂᖏᓐᓂᒃ ᐊᕐᕌᒎᓚᐅᖅᑑᑉ ᓯᕗᓂᐊᓂᒃ. ᑕᒪᓐᓇ ᐊᔾᔨᒋᔭᐅᖏᓐᓂᖃᖅᑐᖅ
ᑲᓇᑕᒥᓂ ᓇᓕᒧᐊᓂᒃ 7 ᐳᓴᓐᑎᒦᑦᑐᒥᒃ.23 ᓇᓴᐃᔩᑦ ᑲᓇᑕᒥ ᑕᑯᒃᓴᐅᔪᑦ ᓄᓇᕗᒻᒥ
ᓂᕿᒃᓴᖃᑦᑎᐊᕈᓐᓇᖏᓐᓂᖅ ᐳᖅᑐᓂᖅᐹᖑᔪᖅ ᑲᓇᑕᒥ, ᓯᑕᒪᐃᖅᑕᖅᓯᒪᓪᓗᑎᒃ ᐊᒥᓲᓂᖅᓴᐅᔪᑦ
ᑲᓇᑕᓕᒫᒥᒃ ᑕᑯᓪᓗᒋᑦ (ᑕᑯᑎᑦᑎᔾᔪᑦ 2).24

ᐊᔾᔨᓕᐅᒐᖓ ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᓄᐊᓯᒪᔭᖏᓐᓂᒃ/ᐅᖃᓕᒫᒐᖃᕐᕕᖓᓐᓂᒃ ᐃᑦᓴᕐᓂᑕᕐᓂᓪᓗ ᑲᓇᑕᒥ

ᐃᓄᒃ ᖃᐅᔨᓴᖅᑕᐅᔪᖅ ᐃᓚᖏᑦ ᐅᑕᖅᑭᑎᓪᓗᒋᑦ ᐅᖓᑖᓂ.



12 www.tunngavik.com

08

07 ᐊᕐᕋᒍᑕᒫᖅ ᐅᓂᒃᑳᓕᐊᑦ 
ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ

ᐱᕙᓪᓕᐊᑐᐃᓐᓇᖅᑐᒥᒃ, ᐃᓄᐃᑦ ᓂᕆᖃᑦᑕᓕᖅᑐᑦ ᖃᓗᓈᑦ ᓂᕿᖁᑎᖏᓐᓂᒃ, ᑕᒪᒃᑯᐊᓗ
ᓱᕈᕐᓇᖅᑐᒥᒃ ᐊᒃᑐᐃᔪᓐᓇᖅᑐᑦ ᓂᕿᐅᓂᖏᑦ, ᐱᔾᔪᑕᐅᓗᐊᖅᑐᑦ ᓱᑲᖃᓗᐊᕐᓂᕐᒧᑦ ᐊᒻᒪᓗ
ᖁᐃᓂᓗᐊᓕᕐᓂᕐᒧᑦ ᖃᓗᓈᓂ, ᓴᖅᑭᑉᐸᓪᓕᐊᓕᕐᒥᔪᑦ ᓄᓇᕗᒻᒥ. ᓇᓗᓇᐃᒃᑯᑕᐃᑦ
ᐅᓗᕆᐊᓇᖅᑐᓂᒃ ᐅᖅᓱᖃᕐᓂᖅ ᓄᐃᕙᒃᑐᑦ ᓂᕿᑦᑎᐊᕙᐅᖏᑦᑐᓂᒃ, ᒫᓐᓇᐅᓕᖅᑐᖅ
ᒪᕐᕈᐃᓕᖃᖓᓕᖅᑐᒥᒃ ᐊᒥᓲᓂᖅᓴᐅᓕᖅᑐᑦ ᖃᓗᓈᓂ ᑲᓇᑕᒥᐅᓂ.25

ᐱᒻᒪᕆᐅᓂᖅᐹᑦ ᐃᑲᔫᑕᐅᕙᒃᑐᑦ ᐃᓄᖕᓄᑦ ᓂᕿᖃᑦᑎᐊᕐᓂᕐᒧᑦ ᓂᐅᕕᕐᕕᖕᓂᖔᖅᑐᓂᒃ ᓂᕿᓂᒃ
ᑎᑭᓴᐃᔾᔪᑏᑦ, ᐊᑭᓕᖅᑐᖅᑕᐅᓪᓗᑎᒃ ᐃᓄᓕᕆᔨᑐᖃᒃᑯᓐᓄᑦ. 60 ᐳᓴᓐᑎᖏᓐᓂᑐᑦ ᑕᒪᕐᒥᒃ
ᓂᕿᓂᒃ ᑎᑭᓴᐃᔾᔪᑎᓄᑦ ᐊᑐᖅᑕᐅᓲᑦ ᓄᓇᕗᒻᒥ ᓂᐅᕕᕐᕕᖕᓄᑦ ᓂᕿᑖᕐᕕᖕᓄᑦ, ᐅᑎᖅᑎᑕ -
ᐅᖃᑦᑕᕐᒪᑕ ᐃᓚᖏᑦ ᖃᖓᑦᑕᓲᒃᑰᕈᑏᑦ, ᑎᑭᓴᖅᑕᐅᓂᖏᓐᓄᑦ ᓂᕿᒃᓴᐃᑦ ᓄᓇᕗᒻᒧᑦ. ᓲᕐᓗ
ᐆᒃᑑᑎᒋᓗᒍ, ᐱᓇᓱᐊᕈᓯᑕᒫᖅ ᐊᑭᖃᖅᑐᖅ ᓂᕿᑦᑎᐊᕙᖕᓂᒃ ᓂᕆᔭᒃᓴᓂᒃ ᓯᑕᒪᓄᑦ
ᖃᑕᖑᑎᒌᒃᑐᓄᑦ ᐃᖃᓗᑦᑑᑦᑎᐊᒥ ᐊᑭᖃᖅᑐᑦ $317-ᓂᒃ. ᓂᖀᑦ ᑎᑭᓴᖅᑕᐅᓂᖏᓐᓄᑦ
ᐊᑭᓕᐅᑏᑦ ᐃᑲᔫᓯᐊᖅᑕᖃᖏᑉᐸᑕ ᐊᑭᖃᕋᔭᖅᑐᑦ $765.86-ᓂᒃ. ᓂᖀᑦ ᐊᑭᓕᖅᑕᐅᖃᑦᑕᖏ -
ᑎᓪᓗᒋᑦ ᐊᑭᑭᒡᓕᒋᐊᕈᑕᐅᓗᑎᒃ ᐊᑭᓕᖅᑕᐅᔭᕆᐊᓕᖕᓄᑦ ᓂᕿᓄᑦ, ᐃᖃᓇᐃᔮᖃᖏᑦᑐᑦ 
ᐃᓄᐃᑦ ᐊᑐᕆᐊᕋᔭᖅᑐᑦ ᐅᖓᑖᓂ 100 ᐳᓴᓐᑏᑦ, ᑕᒪᐃᓐᓂᒃ ᐃᓄᓕᕆᔨᒃᑯᓐᓂᒃ
ᓂᕿᒃᓴᖅᑖᕈᑎᒋᕙᒃᑕᖏᓐᓂᒃ ᑖᒃᑯᓄᖓᑐᐊᑦᓯᐊᖅ. "ᐊᓯᖏᓐᓂᒃ ᓂᐅᕕᐅᑎᒃᓴᖃᕈᓐᓃᕋᔭᖅᑐᑦ,
ᐃᓄᐃᓪᓗ ᖄᖃᑦᑕᕋᔭᖅᑐᑦ ᐃᓛᓐᓂᒃᑯᑦ.”26

ᐊᑐᐃᓐᓇᐅᓂᖏᑦ, ᐱᔭᐅᔪᓐᓇᕐᓂᖏᑦ, 
ᓂᕆᔭᐅᕙᖕᓂᖏᓪᓗ ᓄᓇᒥᖔᖅᑐᑦ ᓂᖅᑮᑦ

ᓄᓇᒥᖔᖅᑐᑦ ᓂᖀᑦ ᐱᐅᔪᒻᒪᕆᖕᒥᒃ ᐃᓕᖅᑯᓯᑐᖃᕐᓂ ᖃᓄᐃᖏᓐᓂᕐᒧᓪᓗ ᐃᓄᐃᑦ
ᐃᓅᓯᖏᓐᓂ ᐊᑐᕐᓂᖃᖅᐳᖅ: ᓂᕿᓪᓚᕇᑦ ᐃᓄᐃᑦ ᓂᕆᕙᒃᑕᖏᑦ ᐱᑕᖃᕐᒪᑕ, ᐱᒻᒪᕆᐅᔪᓂᒃ
ᓴᖏᓂᖅᑖᕈᑎᓂᒃ ᓲᕐᓗ ᐊᓐᓂᖅᓵᖅᑐᑦᑎᐊᕈᓐᓇᕐᓂᕐᒧᑦ ᐅᓇᑕᐅᑎᓂᒃ ᐊᒻᒪᓗ
ᐆᒻᒪᑎᕐᓘᑕᐅᔪᓐᓇᖅᑐᓂᒃ, ᐊᒻᒪᓗ ᒥᑭᒡᓕᕚᓪᓕᕈᓐᓇᖅᓱᑎᒃ ᐅᓗᕆᐊᓇᕈᑕᐅᔪᑦ
ᓱᑲᖃᓗᐊᓕᕈᓐᓇᕐᓂᕐᒧᑦ ᐊᐅᖕᒥ.27 "ᓄᓇᒥᖔᖅᑐᑦ ᓂᖀᑦ, "ᐱᒻᒪᕆᐊᓘᖕᒪᑕ ᐃᓅᓯᑦᑎᓐᓂ
ᐃᓅᓪᓗᑕ, ᐊᖏᕐᕋᑦᑎᓐᓂ, ᓄᓇᓕᖕᓇᓗ, ᐱᒻᒪᕆᐅᓪᓗᑎᒃ ᓂᕿᑦᑎᐊᕙᐅᓂᖏᑦ, ᑎᒥᒧᑦ
ᐱᐅᔫᓪᓗᑎᒃ, ᐃᓕᖅᑯᓯᑎᓐᓄᑦ ᐊᑕᓐᓗᑎᒃ, ᐅᒃᐱᕐᓂᑦᑎᓄᑦ ᐊᒻᒪᓗ ᐃᓅᔾᔪᑎᒃᓴᑦᑎᓐᓄᑦ.”28
ᓄᓇᒥᖔᖅᑐᑦ/ᐃᒪᕐᓂᓗ ᓂᕿᓪᓚᕇᑦ ᓂᕆᔭᐅᖃᑦᑕᕐᓂᖏᑦ ᐊᔾᔨᒌᖏᓐᓂᖃᓪᓚᕆᒃᑐᑦ;
ᖃᐅᔨᓴᖅᑕᐅᒐᒥᒃ ᕿᑭᖅᑕᓂ ᐃᓄᐃᑦ29 ᖃᐅᔨᒪᓇᓚᐅᖅᑐᑦ ᐃᓄᐃᑦ ᐊᖑᑏᑦ (ᐅᑭᐅᓖᑦ 13-60)
ᐊᖏᓂᖅᓴᓂᒃ ᐃᓄᒃᓯᐅᑎᓂᒃ ᓂᕿᓪᓚᕆᒃᑐᓲᑦ, ᓴᓂᐊᓂ ᐃᓄᐃᑦ ᐊᕐᓇᐃᑦ, ᑭᓯᐊᓂ ᐃᓄᐃᑦ
ᓂᕕᐊᖅᓯᐊᑦ ᓂᕆᑲᐅᓂᖅᓴᐃᑦ ᐃᓄᒃᓯᐅᑎᓂᒃ ᓂᕿᓂᒃ ᓴᓂᐊᓂ ᐊᖑᑦ ᓄᑲᑉᐱᐊᓂᒃ, ᐃᓄᐃᓪᓗ

ᐊᕐᓇᐃᑦ ᐅᑭᐅᖃᖅᑐᑦ ᐅᖓᑖᓂ 60 ᐊᕐᕌᒍᐃᑦ ᓂᕿᑐᕐᓂᖅᓴᐅᒐᓛᓲᑦ ᐊᖑᑎᓂᒃ ᑕᐃᒫᒃ
ᐅᑭᐅᓕᖕᓂᒃ. 

4) ᐃᓅᑯᑖᖕᓂᐊᕐᓂᖏᑦ ᓂᕆᐅᒋᔭᐅᔪᑦ
ᐊᕐᕌᒍᑕᒫᖅ ᐅᓂᒃᑳᓕᐊᕆᔭᐅᔪᑦ ᐊᔾᔨᒌᖏᓐᓂᖏᓐᓂᒃ ᐋᓐᓂᐊᖃᕐᓇᖏᑦᑐᓖᑦ ᓇᓗᓇᐃᒃᑯᑕᐃᑦ
ᐃᓱᒫᓗᖕᓇᖅᑐᒥᒃ ᑐᑭᓯᓇᖅᑐᑦ ᓄᓇᕗᒻᒥ. ᐃᓚᖓ ᐱᔾᔪᑕᐅᔪᖅ ᖃᓄᐃᖏᓐᓂᕐᒧᑦ ᑐᕌᖓᔪᖅ
ᐃᓅᑯᑖᖕᓂᐊᕐᓂᕐᒥᒃ ᓂᕆᐅᖕᓇᖅᑐᓂᒃ, ᑕᒪᐃᓐᓂᒃ ᑕᑯᓪᓗᒋᑦ ᐃᓄᖁᑎᒋᔭᐅᔪᑦ
ᖃᓄᐃᖃᑦᑕᕐᓂᖏᑦ, ᐊᒻᒪᓗ ᖃᓄᐃᑦᑑᓂᖏᓐᓂᒃ ᐋᓐᓂᐊᖅᑐᓂᒃ ᐃᑲᔫᑕᐅᕙᒃᑐᑦ
ᖃᓂᒪᓕᖅᑎᓪᓗᒋᑦ. ᖃᓄᐃᖏᑦᑐᑦ ᐃᓄᐃᑦ ᐋᓐᓂᐊᖅᓯᐅᑎᖃᐅᑦᑎᐊᖅᑐᑦ ᐊᑯᓂᐅᓂᖅᓴᖅ
ᐃᓅᔪᒥᓇᖃᑦᑕᖅᐳᑦ ᐃᓅᓯᖏᓐᓂ. ᓄᓇᕗᒻᒥ, ᐃᓅᓂᐊᖅᑐᑦ ᐃᓅᓵᖅᑐᓂ ᓄᓇᕗᒻᒥᐅᓂ 11-ᓂᒃ
ᐊᕐᕌᒍᓂᒃ ᐊᑦᑎᖕᓂᖅᓴᐅᔪᖅ ᐊᓯᒥᓂᒃ ᑲᓇᑕᒥᐅᑕᐅᖃᑎᒥᓂᒃ, ᓇᓕᒧᒋᔭᖏᑦ ᐃᓄᐃᑦ ᐅᑭᐅᓕᖕᓂ
64-ᒥᒃ 67-ᒨᖓᓪᓗᑎᒃ. ᐃᓄᐃᑦ ᓇᐃᓂᖅᐹᓂᒃ ᐃᓅᑯᑖᖕᓂᐊᕐᓂᖃᕋᓱᒋᔭᐅᔪᑦ ᑲᓇᑕᒥ
ᐱᖓᓱᓄᑦ ᐊᕕᒃᑐᖅᑕᐅᓯᒪᔪᓂ ᓄᓇᖃᖅᑳᖅᑐᓂᒃ ᐃᓄᖁᑎᒋᔭᐅᔪᓂ.30 2001-ᒥ
ᐃᓅᑯᑖᖕᓂᖃᕐᓂᐊᕋᓱᒋᔭᐅᓚᐅᖅᑐᑦ ᓄᓇᕗᒻᒥ ᑕᐃᒫᒃᓴᐃᓐᓇᐅᓚᐅᖅᓯᒪᔪᖅ
ᑲᓇᑕᒥᐅᑕᐅᖃᑎᖏᓐᓂ 1946-ᒥ.31

5) ᓄᑕᕋᓛᑦ ᑐᖁᖃᑦᑕᕐᓂᖏᑦ ᐃᓅᓵᖅᑐᓪᓗ
ᐅᖁᒪᐃᓐᓂᖏᑦ

ᓄᓇᕗᒻᒥ ᐳᖅᑐᓂᖅᐹᓂᒃ ᓯᖓᐃᓕᖅᐸᓪᓕᐊᓂᖃᖅᑐᑦ ᑲᓇᑕᓕᒫᒥ - ᒪᕐᕈᐃᖅᑕᖅᓯᒪᔪᑲᓴᒃ
ᑲᓇᑕᐅᑉ ᓇᓕᒧᒋᔭᖏᓐᓂ, 2000-ᖑᑎᓪᓗᒍᓗ, ᓄᓇᕗᒻᒥ ᐅᖃᐅᓯᐅᓚᐅᖅᑐᑦ ᐅᕕᒃᑲᐃᑦ
ᓯᖓᐃᓂᖏᑦ 161.3-ᖑᓪᓗᑎᒃ 1,000-ᑕᒫᓂ ᐃᓅᔪᓂ, ᓴᓂᐊᓂᐊ ᑲᓇᑕᐅᑉ
ᓇᓕᒧᒋᖑᐊᖅᑕᖏᓐᓂᒃ 38.2-ᒦᑦᑐᓂ ᐅᕙᓗᓐᓃᑦ ᓯᑕᒪᐃᖅᑕᖅᓯᒪᔪᓂᒃ ᕿᑐᖏᐅᖅᐸᓪᓕ -
ᐊᓂᖅᓴᐅᓪᓗᑎᒃ ᑲᓇᑕᒥᐅᓂᒃ.  

ᐊᔾᔨᓕᐅᒐᖓ ᕗᕌᖕᑯ ᕗᓴᒥ

ᓄᓇᕗᒻᒥ ᐊᒥᓲᓂᖅᐸᐅᕙᑉᐳᑦ ᓇᔾᔨᔪᑦ ᑲᓇᑕᒥ. 

ᓇᑭᖔᕐᓂᖏᑦ: ᓈᓴᐃᔩᑦ ᑲᓇᑕᒥ, 2005. ᓂᕿᒃᓴᖃᑦᑎᐊᖏᓐᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ ᐅᓂᒃᑳᓕᐊᑦ 

ᐊᑯᓂᐅᔪᒥ ᐆᒃᑐᕋᖅᑕᐅᓯᒪᓂᖏᑦ ᓱᕈᓰᑦ ᖃᓄᐃᖏᓐᓂᖏᑦ ᐱᔾᔪᑎᖃᖅᑐᑦ ᓄᑕᕋᓛᑦ
ᑐᖁᖃᑦᑕᕐᓂᖏᓐᓂᒃ. 2001-ᒥ, ᓄᓇᕗᒻᒥ ᓄᑕᕋᓛᑦ ᑐᖁᖃᑦᑕᓚᐅᖅᑐᑦ 15.6-ᖑᓪᓗᑎᒃ 1,000-
ᑕᒫᓂ ᐃᓅᔪᓂ ᐃᕐᓂᐊᖑᔪᓂ, ᐊᒥᓲᓂᖅᓴᐅᓪᓗᑎᒃ ᐱᖓᓱᐃᖅᑕᖅᓯᒪᔪᓂᒃ ᑲᓇᑕᒥᐅᓂ. 
ᑭᓯᐊᓂ, ᑐᖁᖃᑦᑕᖅᑐᑦ ᓄᑕᕋᓛᑦ ᓄᓇᕗᒻᒥ ᐊᒥᓲᔪᓐᓃᖅᐸᓪᓕᐊᖏᓐᓇᖅᑐᑦ ᑕᐃᒪᖓᓂᒃ
ᑎᑎᕋᖅᑕᐅᕙᓪᓕᐊᒋᐊᓚᐅᖅᓯᒪᓪᓗᑎᒃ 1991-ᒥ. ᑐᖁᒐᔪᖏᓐᓂᖅᓴᐅᕙᓪᓕᐊᓂᖏᑦ ᐃᓱᒪᒋᔭᐅᔪᑦ
ᓯᖓᐃᔪᑦ ᖃᐅᔨᔭᐅᒑᖓᒥᒃ ᓇᔾᔨᓕᕐᓂᖏᑦ ᖃᐅᔨᓴᖅᑕᐅᖃᑦᑕᕐᓂᖏᓐᓂᓗ, ᓯᖓᐃᔪᓕᕆ -
ᔨᖃᖃᑦᑕᕐᓂᖏᓄᓪᓗ ᐋᓂᐊᓯᐅᖅᑎᓪᓚᕆᖕᓂᒃ ᐃᕐᓂᓱᓕᖅᑎᓪᓗᒋᑦ, ᐊᒻᒪᓗ ᑭᖑᓂᐊᒍᑦ
ᑲᒪᒋᔭᐅᖏᓐᓇᖅᓱᑎᒃ ᐊᓈᓇᐅᓕᕋᒥᒡᓗ ᐃᓕᓐᓂᐊᖅᑎᑕᐅᖃᑦᑕᖅᓱᑎᒃ. ᑭᓯᐊᓂ,
ᕿᓚᒻᒥᐅᓗᐊᖅᑐᖅ ᕿᑐᖓᑖᖃᑦᑕᖅᑐᑦ ᓱᓕ 18 ᐳᓴᓐᑎᒦᑦᑐᑦ, ᐱᖓᓱᐃᖅᑕᖅᓯᒪᔪᒥᒃ
ᐊᒥᓲᓂᖅᓴᐅᓂᖃᖅᑐᑦ ᑲᓇᑕᓕᒫᒥ ᓇᓕᒧᒋᔭᖏᓐᓂ.32

ᕿᓚᒻᒥᐅᓗᐊᖅᑐᖅ ᐃᓅᔪᑦ ᓄᑕᕋᓛᑦ 75-85 ᐳᓴᓐᑎᖏᓃᑦᑐᑦ ᑕᒪᐃᓐᓂᒃ ᐃᕐᓂᐊᖑᐊᓂᒃᑐᓂ
ᑐᖁᖃᑦᑕᖅᑐᓂ ᑲᓇᑕᒥ. ᐊᔪᖅᓴᕐᓇᖅᑐᒦᓂᖏᓐᓄᑦ ᐱᔾᔪᑕᐅᖃᑦᑕᕐᒥᔪᑦ ᐊᒥᓱᒻᒪᕆᐅᓂᖏᓐᓄᑦ
ᓄᑕᕋᓛᑦ ᑐᖁᖃᑦᑕᖅᑐᑦ.33

ᐃᓚᖓᒍᑦ ᐱᔾᔪᑕᐅᓪᓗᑎᒃ ᐃᓅᓯᓕᐅᕈᑎᒃᓴᖃᑦᑎᐊᖏᓐᓂᖅ, ᐃᕐᓂᐊᖑᓵᖅᑐᑦ ᓄᑕᕋᓛᑦ
ᐅᖁᒪᐃᓐᓂᖏᑦ (ᐊᑕᓃᑦᑐᑦ 2,500 ᒍᓛᒻ, ᑭᓯᐊᓂ ᐅᖓᑖᓂ 500 ᒍᓛᒻ) ᓇᓗᓇᐃᒃᑯᑕᐅᔪᑦ
ᐃᓅᓵᖅᑐᐃᑦ ᖃᓄᐃᓐᓂᖏᓐᓂᒃ, ᐊᒻᒪᓗ ᓇᓗᓇᐃᒃᑯᑕᐅᓗᐊᖅᐸᒃᓱᑎᒃ ᓄᑕᕋᓛᑦ
ᑐᖁᖃᑦᑕᕐᓂᖏᓐᓂᒃ ᐊᒻᒪᓗ ᖃᓂᒪᓂᖃᕐᒃᓂᖏᓐᓂᒃ. ᐅᖁᒪᐃᖏᓗᐊᖅᑐᑦ ᓄᑕᕋᓛᑦ
ᑐᖁᓴᕋᐃᓐᓂᖅᓴᐅᓲᑦ ᓯᕗᓪᓕᖅᐹᒥ ᐊᕐᕌᒍᒥ ᐃᓅᓯᕆᔭᒥᓂ. ᖃᓂᒪᓂᖅᑖᕋᔪᖕᓂᖅᓴᐅᖕᒥᔪᑦ
ᐃᓚᖏᓐᓂᒃ ᐊᔪᕐᓇᕈᑎᓂᒃ, ᓲᕐᓗ ᐃᓱᒪᑦᑎᐊᖏᓐᓂᖅ, ᑕᐅᑐᑦᑎᐊᖏᓐᓂᖅ, ᐊᓂᓵᖅᑐᑦᑎ -
ᐊᕈᓐᓇᕐᓂᖅ, ᐊᒻᒪᓗ ᐃᓕᑦᑎᕆᖕᓂᕐᒥᒃ ᐊᔪᕈᑕᐅᕙᒃᑐᓂᒃ. 

ᐅᖁᒪᐃᓂᖃᖏᓗᐊᕐᓂᖅ ᐱᔾᔪᑎᖃᕈᓐᓇᖅᑐᖅ ᐃᓅᕐᓯᒥ ᐊᑐᖅᑕᐅᕙᒃᑐᓂ, ᓲᕐᓗ
ᓯᒡᒐᓖᖅᑐᖅᑐᖃᖅᑕᕐᓂ ᐊᕙᑎᐊᓂ. 2001-ᒥ, 9 ᐳᓴᓐᑏᑦ ᓄᓇᕗᒻᒥ ᐃᓅᔪᑦ - 3 ᐳᓴᓐᑏᑦ
ᖃᓂᒋᔭᖏᓐᓂ ᐊᒥᓲᓂᖅᓴᐅᓂᖃᓚᐅᖅᑐᑦ ᑲᓇᑕᓕᒫᒥ. 

ᐃᓄᖕᓂ ᐊᖓᔪᖄᖑᔪᑦ, ᐱᑕᖃᖏᓗᐊᕐᒪᑦ ᐃᓕᖅᑯᓯᑐᖃᕐᒥᓂᒃ ᐊᑐᖅᑐᓂᒃ
ᐊᖓᔪᖅᑳᑦᑎᐊᕙᐅᔭᕆᐅᖅᓴᔾᔪᑎᓂᒃ. ᐊᔾᔨᓕᐅᖅᑕᐅᓯᒪᔪᑦ ᓴᓇᔭᐅᓯᒪᔪᑦ ᐊᓯᖏᓐᓂᖔᖅᑐᑦ
ᓄᓇᓕᒡᔪᐊᕐᓂᒃ ᑲᓇᑕᒥ ᐱᑕᖃᖅᑐᑑᕙᒃᑐᑦ ᐃᓚᒌᒃᑐᓄᑦ ᑐᓂᐅᖃᖅᑕᐅᕙᒃᑐᓂ, ᐊᒻᒪᓗ
ᓄᓇᓕᖕᓂ ᐃᓄᖕᓄᑦ ᑐᕌᖓᔪᑦ ᐊᑐᒐᒃᓴᐃᑦ ᐱᔭᒃᓴᐅᔪᓐᓇᖃᑦᑕᖏᑦᑐᑦ ᐱᔾᔪᑎᒃᓴᖃᖏᓂᕐᒧᑦ.
ᓄᓇᕗᓕᒫᒥ ᐃᓕᖅᑯᓯᑐᖃᕐᒥᓂᒃ ᐊᑐᖅᑐᓂᒃ ᐃᓕᓐᓂᐊᕈᑎᒃᓴᖃᖏᑦᑐᖅ
ᐊᖓᔪᖅᑳᑦᑎᐊᕙᐅᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ. 

ᐊᒥᓲᓂᖅᐹᖑᕙᒃᑐᑦ ᐊᑲᐅᖏᓕᐅᕈᑕᐅᔪᑦ ᐋᓐᓂᐊᖅᑐᓕᕆᓂᒃᑯᑦ ᐱᔾᔪᑎᖃᖅᑐᑦ ᓯᖓᐃᔪᓂ
ᐊᕐᓇᓂ, ᐊᑕᔪᑦ ᓂᕿᑦᑎᐊᕙᖃᖏᓐᓂᕐᒧᑦ, ᓯᒡᒐᓖᖅᑐᖃᑦᑕᕐᓂᕐᒧᑦ, ᐊᖓᔮᕐᓇᖅᑐᖃᑦᑕᕐᓂᕐᒧᓪᓗ,
ᑎᒥᒃᑯᑦ ᐋᓂᖅᑎᖅᑕᐅᖃᑦᑕᕐᓂᖅ ᐊᒻᒪᓗ ᖁᐊᖅᓴᐅᒪᑎᑕᐅᓯᒪᐃᓐᓇᕐᓂᖅ, ᐃᒃᐱᖕᓂᐊᓂᕐᒥᒃ
ᐊᑲᐅᖏᓕᐅᕈᑎᓄᑦ ᐊᒻᒪᓗ ᐃᓚᒌᖕᓂ ᐊᑲᐅᖏᓕᐅᕈᑎᓄᑦ.34 ᖃᔅᓯᓪᓚᕇᑦ ᐳᓴᓐᑎᖏ
ᖃᐅᔨᒪᔭᐅᖏᒃᑲᓗᐊᖅᑎᓪᓗᒋᑦ, ᓱᕈᓰᑦ ᐊᒃᑐᖅᑕᐅᓯᒪᔪᑦ ᐃᒥᐊᓗᖃᑦᑕᕐᓂᕐᒧᑦ ᓄᓇᕗᒻᒥ
ᖃᐅᔨᒪᔭᐅᓪᓚᕆᖏᑦᑐᑦ. ᑕᒪᓐᓇ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᓂᖅ ᐊᖏᒡᓕᕙᓪᓕᐊᑐᐃᓐᓇᖅᑐᖅ
ᐋᓐᓂᐊᖃᕐᓇᖏᓐᓂᕐᒧᑦ ᐃᓅᓯᕐᒧᓪᓗ ᐊᑲᐅᖏᓕᐅᕈᑕᐅᓂᖓ.35

ᐃᓱᒫᓗᖕᓇᕐᓂᖅᐹᖑᔪᖅ ᑕᒪᒃᑯᓇᖓᓕᒫᖅ, ᐱᔾᔪᑕᐅᓪᓗᓂ ᓈᒻᒪᖏᓐᓂᖓ ᓄᓇᕗᒻᒥ
ᐃᓅᖃᑎᒌᒃᑐᓂ, ᐊᒃᓱᕈᕐᓇᕐᓂᖅᐹᖑᔪᖅ ᐊᒃᑐᐃᓯᒪᔪᖅ ᐃᓄᖕᓂᒃ ᐊᕐᓇᓂᒃ ᑕᒪᐃᓐᓂᒃ
ᕿᑐᖏᐅᕈᓐᓇᖅᑐᓂ ᐅᑭᐅᓕᖕᓂ, ᐱᔾᔪᑎᖃᖅᑐᖅ ᐋᓂᖅᑎᖅᑕᐅᖃᑦᑕᕐᓂᖏᑦ ᐊᒻᒪᓗ
ᐅᓗᕆᐊᓱᐃᓐᓇᖅᑎᑕᐅᓂᖏᑦ.36

6) ᓇᖕᒥᓂᖅ ᐋᓐᓂᐊᓕᖅᑕᐃᓕᒪᔾᔪᑎᓂᒃ
ᐊᑐᖅᐸᖕᓂᖅ

ᐅᓂᒃᑳᓕᐊᕆᔭᐅᓚᐅᖅᑐᓂ ᐸᓖᓯᒃᑯᓐᓄᑦ37 2001-ᒥ ᐃᓱᒪᓇᖅᑐᖅ 30 ᐳᓴᓐᑎᓃᖏᓐᓃᓐᓂᖏᓐᓂᒃ
ᓄᓇᕗᒻᒥ ᓯᖓᐃᔪᑦ ᐃᒥᖃᑦᑕᕐᓂᖏᑦ ᐊᖏᔪᒥᒃ ᓯᖓᐃᓂᕐᒥᓂ, ᐊᒻᒪᓗ ᐊᒥᓲᓗᐊᖅᑐᐊᓗᐃᑦ 85
ᐳᓴᓐᑎᖏᓐᓃᑦᑐᑦ ᓱᕈᓰᑦ ᓇᓗᓇᐃᒃᑯᑕᖃᖃᑦᑕᖅᑐᑦ ᐃᒥᐊᓗᖕᒥᒃ ᐊᒃᑐᖅᑕᐅᓯᒪᓂᕐᒥᒃ.38 ᖄᖓᓂ,
7-10 ᐳᓴᓐᑎᖏᓃᑦᑐᑦ ᓯᖓᐃᔪᑦ ᐃᓄᐃᑦ ᐊᕐᓇᐃᑦ ᖃᐅᑕᒫᖅ ᓱᐳᖅᑐᖅᐸᒃᓱᑎᒃ.39

2004-ᒥ ᐅᓂᒃᑳᓕᐊᖏᓐᓂ ᐅᕕᒃᑲᐃᑦ ᓯᖓᐃᖃᑦᑕᕐᓂᖏᓐᓂ, ᐸᐅᒃᑑᑎᒃᑯᑦ ᐃᓄᐃᑦ ᐊᕐᓇᐃᑦ
ᑲᑐᔾᔨᖃᑎᒌᒋᑦᑕ ᑎᑎᖅᑲᖁᑎᖏᑦ ᑎᑎᕋᖅᓯᒪᓚᐅᖅᑐᑦ ᐅᖓᑖᓃᓐᓂᖏᓐᓂᒃ 45 ᐳᓴᓐᑎᑦ
ᑭᐅᖃᑦᑕᓚᐅᖅᑐᑦ ᐅᖃᖃᑦᑕᓚᐅᖅᑐᑦ ᐊᖓᔮᕐᓇᖅᑐᓕᒃᑐᕐᓂᖅ ᓯᕗᓪᓕᐅᓂᖓᓂᒃ ᐅᕕᒃᑲᐃᑦ
ᓯᖓᐃᓕᖃᑦᑕᕐᓂᖏᓐᓄᑦ.40 ᐃᒥᓗᐊᑦᑕᕐᓂᖏᑦ ᐊᕐᓇᐃᑦ ᓯᑕᒪᐃᖅᑕᖅᓯᒪᔪᓂᒃ ᐊᒥᓲᓂᖅᓴᐅᔪᑦ
ᑲᓇᑕᓕᒫᒥ ᐃᓄᖕᓂ. 

7) ᐋᓐᓂᐊᖃᕐᓇᖏᑦᑐᓕᕆᓂᒃᑯᑦ ᖃᓄᐃᓐᓂᐅᔪᑦ

ᐆᒻᒪᓯᕆᓂᖅ ᐊᒻᒪᓗ ᓱᒃᑲᓐᓂᒃᑯᓪᓗ ᐆᒻᒪᓯᕆᑲᓴᓐᓂᖅ

2001-ᒥ ᓄᓇᕗᒻᒥ ᐆᒻᒪᓯᕆᖃᑦᑕᖅᑐᑦ 14 ᐳᓴᓐᑎᑲᓴᓂᒃ ᐊᒥᓲᓐᖏᓐᓂᖅᓴᐅᓂᖃᓚᐅᖅᑐᑦ
ᐊᓯᖏᓐᓂᒃ ᑲᓇᑕᒥᐅᓂᒃ; ᐃᓄᐃᑦ ᓂᕆᖃᑦᑕᖅᑕᑐᖃᖏᑦ ᐱᔾᔪᑕᐅᖃᑦᑕᖅᑐᒃᓴᐅᔪᑦ
ᐱᐅᓯᓯᒪᓂᖏᓐᓄᑦ ᐃᓄᐃᑦ ᐆᒻᒪᑎᖃᑦᑎᐊᕐᓂᖏᓐᓄᑦ. ᑭᓯᐊᓂ ᑐᖁᖃᑦᑕᕐᓂᖏᑦ ᑕᒪᒃᑯᓇᖓ
ᑲᓇᑕᒥᐅᑉ ᖃᑕᒃᐸᓪᓕᐊᒐᓗᐊᖅᑎᓪᓗᒍ, ᐊᒥᓱᕈᖅᐸᓪᓕᐊᑐᐃᓐᓇᓕᖅᐳᑦ ᓄᓇᕗᒻᒥ.41
ᑕᐃᒫᑲᓴᒃᑕᐅᖅ, ᓄᓇᕗᒻᒥ ᐃᓅᔪᓐᓃᖅᐸᒃᑐᑦ ᐆᒻᒪᓯᕆᑲᓴᖕᓂᕐᒥᒃ ᐊᑦᑎᖕᓂᖅᓴᐅᔪᔮᕐᒥᔪᑦ
ᐊᓯᓕᒫᖏᓐᓂᒃ ᑲᓇᑕᒥ.

ᓇᑭᖔᕐᓂᖏᑦ:ᓄᓇᕗᒻᒥ ᐅᓂᒃᑳᓕᐊᑦ ᐊᔾᔨᒌᖏᓐᓂᖏᓐᓂᒃ ᓇᓗᓇᐃᒃᑯᑕᕐᓂᒃ (2004) ᐃᖃᓇᐃᔭᕐᕕᖓᓐᓂᒃ
ᐊᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᒐᕙᒪᒃᑯᑦ ᓄᓇᕗᒻᒥ.

07 ᐊᕐᕋᒍᑕᒫᖅ ᐅᓂᒃᑳᓕᐊᑦ 
ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ

ᐃᓅᓯᓕᕆᓂᕐᒧᑦ ᐃᑲᔪᖅᑕᐅᖃᑦᑕᕐᓂᖅ ᐱᒻᒪᕆᐊᓘᖕᒥᔪᖅ ᐃᓐᓇᐃᑦ ᖃᓄᐃᑦᑕᐃᓕᒪᓂᖏᓐᓄᒃ
ᑐᓴᐅᒪᔭᐅᑎᑦᑎᓂᕐᒥᒃ, ᑭᓯᐊᓂ ᖃᓄᐃᓕᑦᑕᐃᓕᒪᕐᓂᒨᖓᔪᑦ ᐊᒻᒪᓗ ᐱᓂᕐᓗᒃᑕᐃᓕᒪᖅᑳᕈᑏᑦ
ᐊᑐᒐᒃᓴᐃᑦ ᐱᑕᖃᖏᓗᐊᕐᒪᑕ ᐊᒥᓱᓂ ᓄᓇᓕᖕᓂ. ᓄᓇᓕᖕᓂ ᐋᓐᓂᐊᓕᖅᑕᐃᓕᒪᔾᔪᑎᒃᓴᓂᒃ
ᑐᓴᐅᒪᔭᐅᑎᑦᑎᔾᔪᑎᒃᓴᐃᑦ ᐱᓕᕆᐊᖑᒃᑲᓐᓂᕆᐊᖃᖅᑐᑦ ᐱᐅᓯᒋᐊᕐᓂᐊᖅᐸᑕ ᐃᓐᓇᐃᑦ
ᖃᓄᐃᓐᓂᖏᑦ ᑕᐃᒪᐃᓐᓂᕐᒧᓪᓗ ᐃᖃᓇᐃᔭᖅᑎᖃᒃᑲᓐᓂᕆᐊᖃᖅᐳᑦ.42

ᓄᖑᔪᐃᑦᑐᖃᓕᕐᓂᖅ ᑳᓐᓴᐃᑦ

ᓇᓗᓇᐃᕈᑎᒃᓴᖅ ᐃᒡᒋᐊᒃᑯᑦ ᑳᓐᓱᖃᕐᓂᖅ ᐊᑦᑎᓐᓂᕐᓴᐅᓪᓗᓂ ᐃᓄᖕᓂᑦ ᑖᒃᑯᓇᓐᖓᓪᓕ
ᑲᓇᑕᒥᐅᑕᓂᑦ ᑲᓇᑕᓕᒫᒥ, ᐃᓚᐅᑎᑕᐅᓇᑎᒃ ᐃᓚᖏᑦ ᖃᓄᐃᑦᑑᓂᐅᔪᑦ: "ᓱᕐᓘᑉ ᑲᖏᐊ,
ᓴᓗᐊᕇᒃᑯᑎᑦ, ᐊᒻᒪᓗ ᐃᒡᒋᐊᒃᑯᑦ ᑳᓐᓲᔪᑦ," ᑕᐃᔭᐅᔪᑦ "ᐃᓄᐃᑦ ᑳᓐᓱᒋᕙᒃᑕᑐᖃᖏᑦ."43 ᓄᓇᕗᒥ,
ᐳᕙᒃᑯᑦ ᑳᓐᓱᑖᖅᐸᒃᑐᑦ ᑐᖁᕙᖕᓂᖏᑦ ᐊᕐᓇᓂ ᖁᕝᕙᓯᖕᓂᕐᓴᐅᕗᖅ ᐊᖑᑎᓂᓪᓕ ᐊᒻᒪᓗ ᖁᓕᑦ
ᐊᒥᓱᐊᖅᑎᖅᑐᓄᑦ ᖁᕝᕙᓯᖕᓂᕐᓴᐅᓪᓗᑎᒃ ᐊᕐᓇᓂᓪᓕ ᑲᓇᑕᓕᒫᒥ.

ᐳᕙᒃᑯᑦ ᑳᓐᓴᑖᖃᑦᑕᕐᓂᕐᒧᑦ ᐃᓅᔪᓐᓃᖃᑦᑕᕐᓂᖏᑦ ᑲᓇᑕᒥ ᐊᒥᓱᕈᖅᐸᓪᓕᐊᓯᒪᔪᑦ 1996-ᒥᒃ
ᐱᒋᐊᖅᓱᑎᒃ, ᐊᒥᓱᕈᖅᐸᓪᓕᐊᓕᔮᓕᖅᓱᑎᒡᓗ ᓄᓇᕗᒻᒥ. ᐅᓗᕆᐊᓇᕈᑕᐅᓗᐊᖅᐸᒃᑐᖅ ᐳᕙᒃᑯᑦ
ᑳᓐᓴᑖᕈᓐᓇᕐᓂᕐᒧᑦ, ᐊᓯᖏᓄᓪᓗ ᐳᕙᒡᓗᓕᕈᑕᐅᕙᒃᑐᓄᑦ, ᐆᒻᒪᑎᕐᓗᓕᕐᓂᕐᒧᑦ, ᓱᕈᕐᓇᖅᑐᓄᓪᓗ
ᓯᖓᐃᒋᔭᐅᔪᓄᒃ ᐱᔾᔪᑎᖃᖅᑐᖅ ᑎᐹᑯᒥᒃ ᓱᐴᖅᑐᖃᕐᓂᕐᒧᑦ. 

ᐅᕕᒃᑲᐃᑦ ᓱᐴᖅᑐᖃᑦᑕᕐᓂᖏᑦ ᒪᕐᕈᐃᓕᖅᑲᖓᔪᒥᒃ ᐊᒥᓲᓂᖅᓴᐅᔪᑦ ᑲᓇᑕᓕᒫᒥ
ᒪᒃᑯᒃᑑᖃᑕᐅᔪᓂ, 77.9 ᐳᓴᓐᑎᖏᓃᑦᓱᑎᒃ, ᓴᓂᐊᓂ ᐊᓯᖏᓐᓂ 32.4 ᐳᓴᓐᑎᒦᑦᑐᓂᒃ.
ᐊᑐᖅᑕᐅᖃᑦᑕᕐᓂᖏᑦ ᓱᐴᑐᒐᕐᓗᐃᑦ ᑲᑉᐱᐊᓇᖅᑐᒥᒃ ᐊᑐᖅᑕᐅᓗᐊᓕᕐᓂᕋᖅᑕᐅᔪᑦ ᓄᓇᕗᒻᒥ
ᑕᒪᐃᓐᓂ ᐅᑭᐅᖃᑎᒌᖏᑦᑐᓕᒫᓂ. 44

ᓇᓚᐅᑦᑖᖅᑕᐅᓯᒪᔪᖅ 65 ᐳᓴᓐᑎᖏᓐᓃᓂᖏᓐᓂᒃ ᓄᓇᕗᒻᒥ ᓯᐴᖅᑐᓲᑦ ᖃᐅᑕᒫᖅ -
ᐳᖅᑐᓂᖅᐹᖑᓪᓗᑎᒃ ᓈᓴᖅᑕᐅᓯᒪᔪᑦ ᓇᓂᓕᒫᖅ ᑲᓇᑕᒥ. 

ᑐᖁᖃᑦᑕᖅᑐᑦ ᐃᕕᐊᖏᕐᒥᒍᑦ ᑳᓐᓴᓖᑦ ᐊᒥᓲᓗᐊᖏᓐᓂᖅᓴᐅᔭᖅᑐᑦ ᓄᓇᕗᒻᒥ, ᐊᓯᖏᓐᓂ
ᓄᓇᓕᖕᓂ ᐊᐅᓚᑦᑎᕕᐅᔪᓂ ᑲᓇᑕᐅᓪᓗ ᐊᕕᒃᑐᖅᓯᒪᓂᖏᓐᓂ.45

ᐃᕕᐊᖏᕐᓂᒃ ᖃᐅᔨᓴᕈᑏᑦ ᐊᑐᐃᓐᓇᐃᔪᑦ ᐃᖃᓗᖕᓂ, ᑭᓯᐊᓂ ᐊᑐᐃᓐᓇᐅᕙᒃᑐᑦ
ᑕᐃᒃᑯᓄᖓᐃᓐᓇᖅ ᖃᓂᒪᓂᖃᖅᑐᓄᑦ, ᐊᑐᖅᑕᐅᖃᑦᑕᕋᑎᒃ ᐃᓄᓕᒫᓂᒃ ᐊᕐᓇᓂᒃ
ᖃᐅᔨᓴᕈᑎᓂᒃ ᐃᖃᓇᐃᔭᖅᑏᑦ ᐊᒥᒐᕐᓂᖏᓐᓄᑦ. ᑳᓐᓴᒥᒃ ᓄᖑᓴᐅᑎᖃᖅᑑᒐᓗᐊᑦ ᐆᑕᐅᑎᓂᒃ
ᑲᖏᖅᖠᓂᕐᒥ, ᑖᒃᑯᐊ ᑭᓯᐊᓂ ᑎᑎᕋᖅᑕᐅᓂᖏᓐᓂ ᓱᓕ, ᐱᑕᖃᖏᑦᑐᑦ ᐃᖃᓗᖕᓂ.

ᐊᒥᓱᑦ ᓄᓇᓖᑦ ᑕᒪᐃᓐᓂᒃ ᑲᒪᒋᔭᐅᔾᔪᑎᓖᑦ ᐊᒻᒪᓗ ᐱᖁᑎᖃᐅᑦᑎᐊᖅᑐᓂᒃ ᐊᕐᓇᓄᑦ
ᐃᑲᔫᑎᓂᒃ, ᑭᓯᐊᓂ ᑕᒪᕐᒥᒃ ᐊᕐᓇᐃᑦ ᐃᒡᓕᐊᕐᒥᒍᑦ ᖃᐅᔨᓴᖅᑕᐅᒐᔪᖏᑦᑐᑦ
ᖃᐅᔨᓴᖅᑕᐅᕙᓪᓕᐊᖃᑦᑕᕆᐊᖃᖅᑐᓂᒃ.46 

ᓇᑭᖔᕐᓂᖏᑦ: ᓄᓇᕗᒻᒥ ᐅᓂᒃᑳᓕᐊᑦ ᐊᔾᔨᒌᖏᓐᓂᖏᓐᓂᒃ ᓇᓗᓇᐃᒃᑯᑕᕐᓂᒃ (2004) ᐃᖅᑲᓇᐃᔭᕐᕕᖓᓐᓂᒃ
ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᒐᕙᒪᒃᑯᑦ ᓄᓇᕗᒻᒥ

ᐊᐅᖕᒥᒍᑦ ᓱᑲᖃᓗᐊᓕᕐᓂ ᖁᐃᓂᓗᐊᕐᓂᕐᓗ

ᓱᑲᖃᓗᐊᕐᓂᖅ ᐊᐅᖕᒥ ᓄᓇᕗᒻᒥ ᐊᔾᔨᒌᖏᓐᓇᖅᑐᑦ 41-ᖑᓕᖅᓱᑎᒃ ᓄᑖᑦ ᖃᐅᔨᔭᐅᖃᑦᑕᖅᑐᑦ
ᐊᕐᕌᒍᑕᒫᖅ. 2001/2002-ᒥ, ᓇᓚᐅᑦᑖᖅᑕᐅᓚᐅᖅᑐᖅ 1.72 ᐳᓴᓐᑏᑦ ᓄᓇᕗᒻᒥ ᐃᓄᐃᑦ Type
2-ᒥᒃ ᑎᒥᒥᓂᒃ ᓱᑲᖃᓗᐊᖅᑐᑦ (4.5 ᐳᓴᓐᑏᑦ ᐃᓄᓪᓚᕆᐅᖏᑦᑐᑦ ᐊᒻᒪᓗ 0.9 ᐳᓴᓐᑏᑦ
ᐃᓄᐃᑦ).47 83 ᐳᓴᓐᑎᖏᓃᑦᑐᑦ ᑲᓇᑕᒥᐅᑦ ᓱᑲᖃᓗᐊᖅᓱᑎᒃ ᐊᐅᖕᒥᓂ ᑲᓇᑕᒥ ᐅᑭᐅᓕᖕᓂ 60
ᐅᖓᑖᓃ, ᓄᓇᕗᒻᒥ 83 ᐳᓴᓐᑏᑦ ᑲᓇᑕᒥᐅᑦ, ᓄᓇᕗᒻᒥᓗ 49 ᐳᓴᓐᑏᑦ ᐊᑖᓃᑦᑐᑦ ᐅᑭᐅᓕᖕᓂ
60-ᓂ, ᓴᓂᐊᓂ 4.8 ᐳᓴᓐᑎᖏᓃᓱᑎᒃ ᑲᓇᑕᒥ.48 "ᑭᓯᐊᓂ ᓱᓕ, ᐊᒥᓲᓗᐊᖏᓐᓂᖏᑦ ᓱᓕ
ᐊᐅᖕᒥᓂᒃ ᓱᑲᖃᓗᐊᖅᑐᑦ, ᓴᓂᐊᓂ ᐊᓯᖏᓐᓂ ᓄᓇᖃᖅᑳᖅᑐᕕᓂᐅᖃᑎᖏᓐᓂᒃ ᑎᒥᐅᔪᓂ,
ᑕᐃᒪᐃᒪᑦ ᐱᓂᕐᓗᒃᑕᐃᓕᒪᑎᑕᐅᔪᓐᓇᖅᑐᑦ ᑲᓇᑕᒥᐅᑉ ᐃᓄᐃᑦ ᑕᒪᑐᒥᖓ."49

ᐅᖁᒪᐃᓗᐊᕐᓂᖅ, ᖁᐃᓂᓗᐊᕐᓂᖅ ᐊᒻᒪᓗ ᐊᐅᓚᔪᓐᓇᖏᓗᐊᖅᑐᑦ ᐃᓄᐃᑦ ᐃᓱᒪᒋᔭᐅᔪᑦ
ᐅᓗᕆᐊᓇᖅᑐᒦᓐᓂᖏᓐᓂ ᓱᑲᖃᓗᐊᓕᕈᓐᓇᕐᓂᖅ. ᐊᑕᐅᑎᒃᑯᑦ ᓄᐃᓚᐅᕐᓂᖏᑦ
ᓱᑲᖃᓗᐊᓕᕐᓂᖅᒧᑦ ᐊᑲᐅᖏᓕᐅᕈᑕᐅᔪᖅ 1900 ᐊᕐᕌᒍᐃᑦ ᕿᑎᐊᓂ ᑲᓇᑕᒥ,
ᐊᒥᓱᕈᕆᐊᕈᑕᐅᓯᒪᔪᑦ ᖁᐃᓂᓗᐊᓕᕐᓂᕐᒥᒃ.50

2003-ᒥ, ᐅᖓᑖᓃᑦᑐᑦ 28 ᐳᓴᓐᑏᑦ ᓄᓇᕗᒻᒥᐅᑦ ᐅᖁᒪᐃᓗᐊᖅᑐᑦ ᐊᒻᒪᓗ 20 ᐳᓴᓐᑏᑦ
ᖁᐃᓂᓗᐊᖅᓱᑎᒃ. ᖃᓂᒋᔭᖏᑦ 60 ᐳᓴᓐᑏᑦ ᓄᓇᕗᒻᒥᐅᑦ ᑎᒥᒥᓂᒃ ᐊᑐᖏᓗᐊᖃᑦᑕᖅᑐᑦ
ᖃᓄᐃᓕᐅᕈᓘᔭᕐᓂᕐᒧᑦ. ᓱᔪᓐᓇᖏᓗᐊᖅᑐᑦ ᐃᖅᑲᐃᓕᓴᕐᓂᕐᒧᑦ ᐅᖃᐅᓯᐅᓚᐅᖅᑐᑦ
ᐅᑭᐅᖃᕐᓂᖏᓐᓂ 45-ᓂᒃ ᐅᖓᑖᓃᓗ. ᓯᒡᒐᓖᖅᑐᖃᑦᑕᕐᓂᖅ ᐅᓗᕆᐊᓇᕈᑕᐅᓇᓱᒋᔭᖅ
ᐱᔭᕆᐊᑦᑐᕈᑕᐅᓂᖏᓐᓄᑦ ᓱᑲᖃᓗᐊᓕᕐᓂᕐᒧᑦ.51

8) ᐊᐃᑦᑐᖅᑕᐅᔪᓐᓇᖅᑐᑦ ᖃᓂᒪᓇᖅᑐᐃᑦ
ᑕᐃᒪᓐᖓᓂᒃ ᖃᓗᓈᑦ ᑎᑭᖅᑳᓚᐅᖅᓯᒪᓪᓗᑎᒃ, ᐃᓄᐃᑦ ᖃᓄᐃᓂᖏᑦ ᓱᒃᑯᑕᐅᖃᑦᑕᖅᓯᒪᔪᑦ
ᐊᐃᑦᑐᖅᑕᐅᓲᓄᑦ ᖃᓂᒪᓇᕐᓂᐅᔪᓄᑦ - ᐊᒥᕐᓗᓕᕐᔪᐊᕐᓂᖅ, ᓂᕿᑐᖃᕐᓂᒃ/ᐃᒪᑦᑎᐊᕙᐅᖏᑦᑐᓂᒃ
ᖃᓂᒪᓈᓗᐃᑦ, ᐊᒻᒪᓗ ᐃᒡᒋᐊᕐᓗᒡᔪᐊᖃᑦᑕᕐᓂᖅ ᓯᕗᓪᓕᖅᐹᖑᓚᐅᖅᓯᒪᔪᑦ. 1900-ᖏᓐᓂᓕ,
ᐳᕙᒡᓗᖃᑦᑕᕆᐊᓕᓚᐅᖅᓯᒪᔪᑦ ᐊᒻᒪᓗ ᐅᖏᓚᖕᓇᖅᑐᓂᒃ ᐊᐅᐸᓪᓛᖃᑦᑕᓕᖅᓱᑎᒃ ᐊᒻᒪᓗ
ᓄᑭᖃᕈᓐᓃᕐᓇᖅᑐᑖᒃᐸᒃᓱᑎᒃ.52

ᐱᓗᐊᖅᑐᑦ ᐊᐃᑦᑐᖅᑕᐅᔪᓐᓇᖅᑐᑦ ᖃᓂᒪᓇᐃᑦ ᐃᓱᒪᓘᑕᐅᔪᑦ ᐃᓄᖕᓄᑦ ᐅᓪᓗᒥ ᐱᔾᔪᑎᖃᖅᑐᑦ
ᐊᓂᖅᓵᖅᑐᑦᑎᐊᕈᓐᓇᕐᓂᕐᒥᒃ. ᐃᒡᒋᐊᕐᓗᖃᑦᑕᕐᓂᖅ ᐊᒻᒪᓗ ᓄᕙᓗᐊᓕᕈᓐᓇᕐᓂᖅ ᐳᕙᒡᓗᓕᕐᓗᓂ
ᐱᖏᓐᓂᖅᓴᐅᖓᓗᐊᑦ ᑭᓯᐊᓂ ᓱᓕ ᐊᒃᑐᐃᕙᒃᑐᖅ ᐃᓐᓇᕐᓂᒃ ᓄᓇᕗᒻᒥ.53 ᐊᓯᖏᑦ

ᐊᐃᑦᑎᖅᑕᐅᔪᓐᓇᖅᑐᑦ ᓲᕐᓗ ᐃᒻᒪᒃᓯᒪᔪᓐᓇᕐᓂᖅ ᕿᒥᕐᓗᒃᑯᑦ/ᖃᕆᑕᒃᑯᑦ ᓇᖑᓕᕈᑎᐅᓲᓪᓗ
ᐊᕿᐊᕈᐊᒍᑦ ᐊᖕᒪᕈᓐᓇᕐᓂᕐᒧᑦ ᐃᓱᒪᓘᑕᐅᖕᒥᔪᑦ. 

2007 -ᒥ ᐱᑕᖃᓯᑳᓪᓚᓚᐅᖅᓯᒪᔪᖅ ᓄᓇᕗᒻᒥ ᐃᓱᐊᖅᓴᐅᑎᓄᑦ ᑐᖁᔪᓐᓇᐃᓕᓯᒪᔪᓂᒃ
ᖁᑉᐱᕈᐊᓗᖕᓂᒃ ᐊᒥᕐᓗᓕᕈᑕᐅᔪᓐᓇᖅᑐᑦ ᐊᒻᒪᓗ ᐊᔪᓕᕈᓐᓇᖅᓱᑎᒃ. ᓴᖏᔪᒻᒪᕇᑦ ᖁᑉᐱᕐᕈᐃᑦ
ᐱᑕᖃᖃᑦᑕᖅᑐᑦ ᐃᓄᒋᐊᓗᐊᖅᑐᓂ ᐸᖕᒥᐅᖅᑐᓂ ᐊᒥᓲᓗᐊᖅᑐᑦ ᑕᐃᒃᑯᓂᖓᑦᓴᐃᓐᓇᖅ
ᐃᒡᓗᖃᖃᑦᑕᖅᑎᓪᓗᒋᑦ.54 ᐃᓄᒋᐊᓗᐊᖅᑐᑦ ᐃᒡᓗᒥᐅᑕᐅᖃᑎᒌᑦ ᓄᓇᕗᒻᒥ ᓇᓂᓕᒫᖅ, 1200-
ᖑᓪᓗᑎᒃ ᐃᓄᐃᑦ ᓱᓕ ᐅᑕᖅᑭᔪᑦ ᐃᒡᓗᑖᖅᑎᑕᐅᔪᒫᕐᓂᖅ ᐃᓄᓕᒫᖅᓯᐅᑎᓂᒃ.55

ᐳᕝᕕᕆᓂᖅ ᐊᓂᖅᓵᖅᑐᕐᕕᒃᑯᑦ ᓈᒻᒪᖏᓐᓂᖃᕐᓂᖅ

ᐊᓂᖅᓵᖅᑐᕐᕕᒃᑯᑦ ᓄᕙᖃᓗᐊᓕᕐᓂᖅ/ᖃᓂᒪᓂᖅᑖᖅᓯᒪᓂᖅ ᐱᒻᒪᕆᐊᓘᓪᓗᓂ ᐊᒥᓱᓄᓪᓗ
ᐊᑲᐅᖏᓕᐅᕈᑕᐅᔪᑦ ᓄᑕᕋᓛᓂ. ᖃᐅᔨᓴᖅᑕᐅᔪᓂ, ᐱᖓᔪᒋᔭᐅᔪᑦ ᑕᒪᐃᓐᓂ ᓄᑕᕋᓛᑦ ᐅᑭᐅᓖᑦ
6-ᓂᒃ ᑕᖅᑭᓂᒃ ᐋᓐᓂᐊᕐᕕᖕᒧᑦ ᐅᓂᑎᑕᐅᓚᐅᖅᑐᑦ (ᕿᑭᖅᑕᓂ ᐋᓐᓂᐊᕐᕕᐅᓕᖅᑐᒥ),
ᐃᒡᒋᐊᕐᓗᖕᓄᑦ ᓄᕙᖃᕐᓂᕐᒧᑦ, ᐊᒻᒪᓗ ᐳᕙᒃᑯᑦ ᓱᕈᖅᓯᒪᔪᖃᕐᓂᕐᒧᑦ.56 2000-2004-ᒥ,
ᐊᔾᔨᓴᐃᓐᓇᖏᓐᓂᒃ ᖃᐅᔨᓴᕐᒪᑕ ᕿᑎᖅᒥᐅᓂ ᐋᓐᓂᐊᕐᕕᖕᒦᑦᑕᕆᐊᓖᑦ ᒪᕐᕈᐃᖅᑕᖅᓯᒪᔪᓂᒃ
ᐊᒥᓲᓂᖅᓴᐅᓚᐅᖅᑐᑦ ᕿᑭᖅᑖᓘᖕᒥᐅᓂ. 60 ᐳᓴᓐᑏᑦ ᑕᒪᐃᓂ ᓄᑕᕋᓛᑦ ᐅᑭᐅᖃᖏᑐᑦ ᓱᓕ
ᕿᑎᖅᒥᐅᓂ ᐋᓐᓂᐊᕐᕕᖕᒦᑦᑕᕆᐊᖃᓚᐅᖅᑐᑦ ᓄᕙᓗᐊᕐᓂᕐᒧᑦ ᐊᓂᖅᓵᖅᑐᕐᕕᖕᒥᓄᓪᓗ
ᐳᕝᕕᕆᓃᑦ, ᖁᓕᓂᒃ ᐊᒥᓲᓂᖅᓴᐅᓂᖃᖅᑐᑦ ᑕᒪᐃᓐᓂ ᑲᓇᑕᒥᐅᓕᒫᓂ.57

ᒫᓐᓇᓵᖅ ᖃᐅᔨᓴᖅᑕᐅᔪᓂ ᕿᑭᖅᑖᓗᖕᒥᐅᓂ58 ᓇᓗᓇᖅᑑᔮᕈᓐᓂᖅᑐᑦ "ᓯᒡᒐᓕᐊᖅᑐᖃᑦᑕᕐᓂᖅ
ᓯᖓᐃᔪᓂ ᐅᓗᕆᐊᓇᕈᑕᐅᒃᑲᓐᓂᖃᑦᑕᖅᑐᑦ ᓄᕙᓕᕐᓂᕐᒧᑦ/ᐃᒡᒋᐊᕐᓗᓕᕐᓂᕐᒧᑦ/
ᐳᕙᒡᓗᖕᓂᕐᒧᓪᓗᓐᓃᑦ, ᓯᑕᒪᐃᖅᑕᖅᓯᒪᔪᒥᒃ ᐊᒥᓲᓂᖅᓴᐅᓂᖃᖅᑐᓂ. ᑕᐃᒃᑯᓇᓂᑦᓴᐃᓐᓇᖅ
ᖃᐅᔨᓴᖅᑕᐅᔪᓂ ᖃᐅᔨᓚᐅᖅᑐᑦ ᐃᒫᒃ, ᐊᒫᒪᒃᑎᑦᑎᖃᑦᑕᕐᓂᖅ ᐅᓇᑕᐅᑎᖃᑦᑎᐊᖅᑐᒻᒪᕆᐅᔪᖅ
ᓄᕙᓕᕐᓂᕐᒥᒃ ᖃᓂᒪᓐᓇᐅᔪᓂᒡᓗ ᓄᕙᖕᓂᐅᔪᓂᒃ/ᐊᓂᖅᓵᖅᑐᕐᕕᖕᓂ. ᑕᒪᒃᑯᐊ ᐊᓂᖅᓵᖅᑐᑦᑎ -
ᐊᕐᓇᖏᑦᑐᑦ ᖃᓂᒪᓃᑦ ᐱᑕᖃᓕᕐᓂᖅᓴᐅᓲᖑᖕᒥᔪᑦ ᓄᑕᕋᓛᓂ ᒥᑭᓂᖅᓴᓂ ᓄᓇᓕᖕᓂ,
ᐃᖃᓗᐃᑦ ᓯᓚᑖᓂ ᐊᒻᒪᓗ ᓄᑕᕋᓛᓂ ᐃᓚᒌᒃᑐᓂ ᐃᓄᒋᐊᓗᐊᖅᑐᓂ ᐃᒡᓗᖃᖅᑐᓂ.
ᖃᐅᔨᔭᐅᓚᐅᖅᑐᑦ ᒪᑯᐊ "ᑲᒪᓇᓚᐅᖅᑐᖅ ᑕᒪᕐᒥᒃ ᓱᕈᓰᑦ ᑐᐊᕕᕐᓇᖅᑐᓄᑦ ᑐᖁᑐᐃᓇᕆ -
ᐊᖃᖅᑐᓄᓪᓗᓐᓃᑦ ᐊᐅᓚᕆᐊᖃᓚᐅᖅᑐᑦ ᖃᓗᓈᓄᑦ, ᒥᑭᔫᑎᐅᓂᖅᓴᓂᖓᖅᑐᑦ ᓄᓇᓕᖕᓂ. 

ᖃᐅᔨᓴᖅᑕᐅᕋᑖᕐᓂᑰᒻᒥᔪᖅ (ᓇᓗᓇᐃᒃᑯᑕᖅ 6b) ᓇᓗᓇᐃᒃᑯᑕᓄᐊᖅᑕᐅᓯᒪᔪᑦ ᐊᑭᖏᑦ
ᐃᖏᕐᕋᔪᓕᕆᓂᕐᒧᑦ, ᐋᓐᓂᐊᕕᒃ ᐊᒻᒪᓗ ᐃᓚᒌᑦ ᑐᔪᕐᒥᑎᑕᐅᓂᖏᑦ ᓄᑕᕋᓛᑦ ᓱᖅᑯᐃᖅᑕᐅᓯᒪᔪᑦ
ᓄᕕᖅᓱᓪᓗᖕᓂᕐᒧᑦ ᐅᕝᕙᓘᓐᓃᑦ ᐳᕝᕕᕆᓂᖅ ᕿᑭᖅᑖᓗᒻᒥ ᐅᓂᒃᑎᑕᐅᓯᒪᔪᑦ ᐋᓐᓂᐊᕕᒻᒧᑦ

ᒪᒃᐱᖅᑐᒐᖅ 42 ᓄᓇᕐᔪᐊᒥ ᐱᕙᓪᓕᐊᔪᑦ ᓄᓇᕐᔪᐊᑉ ᐅᑭᐅᖅᑕᖅᑐᖏᓐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 64:1, 2005 ᑯᕆᐅᕆ, ᑕᐃᕕᑎ ᐊᒻᒪᓗ ᐃᐅᓪ, "ᐊᑭᖏᑦ ᐊᒃᑐᐊᓂᖃᖅᑐᑦ ᓄᑕᕋᓛᑦ
ᓄᕕᖅᓱᓪᓗᒃᑐᑦ ᕿᑭᖅᑖᓗᒻᒥᐅᓂ ᓄᓇᕗᒥ" ᓄᓇᕐᔪᐊᒥ ᐱᕙᓪᓕᐊᔪᑦ ᓄᓇᕐᔪᐊᑉ ᐅᑭᐅᖅᑕᖅᑐᖏᓐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 64:1 2005.

ᓱᕈᓰᑦ ᐋᓐᓂᐊᕕᖓᓂ 
ᐋᓐᑎᐅᕆᐅᑉ ᑲᓇᖕᓇᖓᓂ 
ᑕᐃᑲᓃᑎᑕᐅᔪᑦ 43%

ᓛᒐ ᑐᔪᕐᒥᕕᒃ 4%
ᐃᖏᕐᕋᓂᖅ 

ᐃᖃᓗᖕᓄᑦ 10%
ᐃᖏᕐᕋᓂᖅ 
ᐊᖏᕐᕋᒧᑦ 3%

ᐃᖏᕐᕋᓂᖅ 
ᐋᑐᕚᒧᑦ 40%

ᕿᑭᖅᑖᓗᒃ 
ᐋᓐᓂᐊᕕᖓᓃᑎᑕᐅᔪᑦ 63% 
(ᕿᑭᖅᑖᓗᒃ ᐋᓐᓂᐊᕕᖓᓂ)

ᐃᖏᕐᕋᓂᖅ ᐊᖏᕐᕋᒧᑦ 4%

ᐃᖏᕐᕋᓂᖅ 
ᐃᖃᓗᖕᓄᑦ 33%

ᓱᕈᓰᑦ ᐋᓐᓂᐊᕕᖓᓂ ᐋᓐᑎᐅᕆᐅᑉ ᑲᓇᖕᓇᖓᓂ ᐅᓂᒃᑎᑕᐅᓯᒪᔪᑦ ᕿᑭᖅᑖᓗᒃ ᐋᓐᓂᐊᕕᖓᓄᑦ ᐅᓂᒃᑎᑕᐅᓯᒪᔪᑦ

ᒪᒃᐱᖅᑐᒐᖅ 6b  ᐊᑭᖏᑦ ᑐᓂᐅᖅᑲᖅᑕᐅᓂᖏᑦ ᑲᒪᒋᔭᐅᓂᕐᒧᑦ ᐊᓂᖅᑎᕆᔾᔪᑎᖏᑦᑎᒍᑦ ᖃᓂᒪᖃᕐᓂᕐᒧᑦ ᐃᓄᐃᑦ
ᓄᑕᕋᓛᓂᑦ

07 ᐊᕐᕋᒍᑕᒫᖅ ᐅᓂᒃᑳᓕᐊᑦ 
ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ

ᐃᖃᓗᖕᓂ ᐋᑐᕚᒥᓘᓐᓃᑦ, ᐃᐳ 1999 ᐊᒻᒪᓗ ᒫᔨ 2002 ᐊᑯᓐᓂᖏᓐᓂ. ᑖᒃᑯᓇᖓᑦ 200-ᖑᔪᓂ
ᐋᓐᓂᐊᕐᕕᖕᒧᐊᖅᑕ ᐅᔪᓂ, ᐃᒡᓗᓕᕐᒥᐅᑦ ᐊᒥᓲᓂᖅᐹᓂᒃ ᐃᑲᔪᖅᑕᐅᓚᐅᖅᑐᑦ 48-ᖑᓪᓗᑎᒃ,
ᐊᑭᖃᖅᓱᑎᒃ $1 ᒥᓕᔭᓐᓂᑲᓴᖕᓂᒃ ᑲᒪᒋᔭᐅᓂᖏᓐᓄᑦ, 33 ᐳᓴᓐᑎᖏᓃᓚᐅᖅᑐᑦ 53 ᐳᓴᓐᑎᖏᑦ
ᐊᐅᓛᕈᑎᒃᓴᓄᐃᓐᓇᖅ.59

ᐳᕙᒡᓗᖕᓂᖅ

ᐊᒥᓲᓂᖏᑦ ᖃᔅᓰᓐᓇᕈᖅᐸᓪᓕᐊᒐᓗᐊᖅᓱᑎᒃ ᐱᖓᓱᓂᒃ ᐊᓂᒍᖅᑐᓂ ᐊᕐᕋᒎᓵᖅᑐᓂ,
ᐳᕙᒡᓗᖃᑕᖅᑐᑦ ᓄᓇᕗᒻᒥ ᓱᓕ 70-ᖏᖅᑕᖅᓯᒪᔪᒥᒃ ᐳᖅᑐᓂᖅᓴᐅᒋᕗᖅ ᑲᓇᑕᒥᐅᑦ
ᓇᓕᒧᒋᔭᖏᓐᓂ. ᐊᔪᕐᓇᖅᑐᒻᒪᕆᐅᖃᑦᑕᖅᑐᖅ ᓄᖅᑲᖅᑎᑦᑎᓂᕐᒥᒃ ᐊᐅᓚᕙᓪᓕᐊᓂᖓᓂᒃ
ᐳᕙᒡᓗᖕᓇᖅᓂᖅ, ᐊᑲᐅᖏᓕᐅᕈᑕᐅᖕᒪᑦ ᓱᓕ ᐱᒻᒪᕆᐅᓪᓗᓂ, ᐊᒻᒪᓗ ᓱᒋᐊᖅᑕᐅᖏᑐᐊᕈᓂ
ᐊᑯᓂᐅᔪᒧᑦ ᐱᒻᒪᕆᐅᓗᖕᓂᒡᓗ ᐋᓐᓂᐊᕈᑕᐅᔪᓐᓇᖅᑐᖅ, ᑐᖁᔾᔪᑕᐅᔪᓐᓇᒪᕆᒃᓱᓂ.60

ᐊᐃᑉᐸᕇᖕᓂᕐᒥᒃ ᐊᐃᑦᑐᖅᑕᐅᔪᓐᓇᖅᑐᑦ

ᓄᓇᕗᒻᒥ ᐊᒥᓲᓂᖅᐹᓂᒃ ᖁᑉᐱᕆᓯᒪᖃᑦᑕᖅᑐᑦ chlamydia-ᒥᒃ ᑲᓇᑕᒥ.61 ᐊᕐᕌᒍᒥ 2000-ᒥ,
17-ᖏᖅᑕᖅᓯᒪᔪᒥᒃ ᐊᒥᓲᓂᖅᓴᐃᑦ ᐊᕐᓇᐃᑦ ᐊᒻᒪᓗ 18-ᖏᖅᑕᖅᓯᒪᔪᐃᑦ ᐊᒥᓲᓂᖅᓴᐃᑦ ᐊᖑᑏᑦ
ᖁᑉᐱᕐᕆᓯᒪᓂᕋᖅᑕᐅᓚᐅᖅᑐᑦ ᑕᒪᑐᒥᖓ ᓄᓇᕗᒻᒥ, ᓴᓂᐊᓂ ᑲᓇᑕᓕᒫᑉ.62

15-24-ᓂᒃ ᐅᑭᐅᓖᑦ ᐅᓗᕆᐊᓇᖅᑐᒦᓐᓂᖅᐹᖑᔪᑦ ᑯᑉᐱᕆᑐᐃᓐᓇᕆᐊᖃᕐᓂᕐᒥᒃ chlamydia-ᒥᒃ.
ᓄᓇᕗᒻᒥ ᐊᕐᓇᐃᑦ ᒪᕐᕈᐃᓕᖃᖓᔪᒥᒃ ᐅᖃᐅᓯᐅᒐᔪᖕᓂᖅᓴᐃᑦ ᖁᑉᐱᕐᕆᓯᒪᓂᖏᓐᓂ chlamy-
dia-ᒥᒃ, ᐊᖑᑏᑦ ᓴᓂᐊᓂ.63 ᑕᒪᐃᓐᓂ ᑕᑯᓪᓗᒋᑦ, ᖁᑉᐱᕈᖅᑖᖅᓯᒪᓂᖅ ᑲᑕᒃᐸᓪᓕᐊᖏᓐᓇᖅᑐᖅ
ᑕᐃᒪᑦᙵ 1991-ᒥᒃ.  

ᓄᓇᕗᒻᒥ ᐊᒥᓲᓂᖅᐹᓂᒃ ᖁᑉᐱᕐᕆᓯᒪᖃᑦᑕᕐᒥᔪᑦ gonorrhoea-ᒥᒃ (ᒑᓄᕇᔭ). ᖁᑉᐱᕆᕙᖕᓂᖅ
syphilis-ᒥᒃ ᐊᒻᒪᓗ ᓱᖓᕐᓗᖕᓂ B-ᒥᒃ ᓱᓕ ᖃᐅᔨᒪᔭᐅᖏᑦᑐᑦ ᐊᒥᓲᓂᖏᑦ. ᐊᒥᓱᒻᒪᕆᐅᓂᖏᑦ
ᐊᐃᐸᖃᖃᑦᑕᕐᓂᕐᒃᒧᑦ ᐊᐃᑦᑐᐃᕙᖕᓂᖅ ᐃᓱᒪᓇᖅᑐᖅ ᐊᐃᑉᐸᖃᖃᑦᑕᕐᓂᕐᒥᒃ
ᐃᓕᓐᓂᐊᖅᑎᑕᐅᓯᒪᔭᕆᐊᖃᕐᓂᖅ.64 

9) ᐃᓱᒪᑯᑦ ᖃᓄᐃᓐᓂᖅ
ᐃᖃᓗᒃᑑᑦᑎᐊᕐᒥ ᐃᓱᒪᓕᕆᓂᕐᒧᑦ ᖃᓄᐃᖏᓐᓂᓕᕆᓂᕐᒧᑦ ᐃᓕᓐᓂᐊᖅᑎᓪᓗᒋᑦ 1999-ᒥ, ᐃᓄᐃᑦ
ᑐᑭᓕᐅᓚᐅᖅᑐᑦ ᐃᓱᒪᒃᑯᑦ ᖃᓄᐃᖏᓐᓂᕋᐃᓂᕐᒥᒃ ᐃᒫᒃ, "ᐃᖕᒥᓂᒃ ᖃᓄᐃᒃᓴᖏᓐᓂᖅ
ᐃᓱᒪᒋᔭᒥᓂᒃ, ᐊᒻᒪᓗ ᓇᖕᒥᓂᖅ ᐃᓅᖃᑕᐅᓂᕐᒥᓂᒃ ᓱᓕᔪᖅᓴᕐᓂᖅ ᑕᐃᒪᐃᓗᑎᒃ ᐱᑕᖃᕐᓂᖏᓐᓄᑦ
ᐋᖀᐅᒪᑦᑎᐊᕐᑐᓂᒃ ᑎᒥᐅᑉ, ᐃᒃᐱᖕᓂᐊᓂᐅᑉ, ᐃᓱᒪᐅᑉ, ᐊᒻᒪᓗ ᐊᓂᕐᓂᐅᑉ/ᐅᒃᐱᕐᓂᐅᑉ
ᖃᓄᐃᖏᓐᓂᖏᓐᓂᒃ ᐊᒻᒪᓗ ᐃᓕᖅᑯᓯᕐᒥᒍᑦ ᑭᓇᐅᓂᕐᒥᓂᒃ ᖃᐅᔨᒪᓂᖅ."65

ᖃᓗᓈᑦ ᐃᓱᐊᖅᓴᐅᑎᖃᕈᓯᖏᑦ ᐋᓐᓂᐊᓯᐅᕈᑎᖏᓪᓗ ᖃᐅᔨᓴᕈᑕᐅᒐᔪᖕᒪᑕ ᐃᓱᒪᒃᑯᑦ
ᖃᓄᐃᖏᓐᓂᖃᕐᓂᖅ, ᐆᒃᑐᕋᖅᓱᒋᑦ ᖃᓄᖅ ᐃᓄᐃᑦ ᐃᑲᔪᖅᑕᐅᓇᓱᐊᓲᖑᖕᒪᖔᑕ
ᐃᓱᒪᓗᓕᖅᓯᒪᓪᓗᑎᒃ/ᐃᓱᒪᖃᑦᑎᐊᖏᑎᓪᓗᒋᑦ. ᑕᒪᓐᓇ ᐆᒃᑐᕋᐃᓂᐅᕙᒃᑐᖅ
ᐊᑑᑎᖃᑦᑎᐊᖏᓐᓂᖅᓴᐅᔪᖅ ᓄᓇᕗᒻᒥ ᐱᔾᔪᑕᐅᓪᓗᓂ ᐊᒥᓱᒻᒪᕇᑦ ᐃᓄᐃᑦ
ᐃᑲᔪᖅᑕᐅᓇᓱᐊᖃᑦᑕᖏᒻᒪᑕ ᐃᖕᒥᓂᒃ, ᐊᒻᒪᓗ ᑐᑭᓕᐅᖅᓯᒪᓂᕐᒥᓄᑦ ᐃᓱᒪᓘᑎᒋᔭᖏᑦ
ᐃᓕᖅᑯᓯᑐᖃᕆᓇᓱᒋᓪᓗᒋᑦ.66 ᒫᓐᓇᓵᖅ ᖃᐅᔨᓴᖅᑕᐅᓚᐅᖅᑐᓂ ᐃᓄᐃᑦ ᐃᓱᒪᒃᑯᑦ
ᖃᓄᐃᖏᓐᓂᖃᕐᓂᖏᑦ ᖃᐅᔨᒪᖁᔨᓚᐅᖅᑐᑦ ᐃᒫᒃ, "ᐃᓱᒪᒃᑯᑦ ᐊᒃᓱᕈᕐᓇᖅᑐᑦ
ᓱᖏᐅᑎᔭᐅᓯᒪᖏᑦᑐᑦ ᐃᓄᐃᑦ ᐃᓕᖅᑯᓯᖏᓐᓄᑦ."67 

ᐃᓱᒪᒃᑯᑦ ᖃᓄᐃᖏᓐᓂᖃᕐᓂᖅ ᐃᓱᒪᒃᑯᑦ ᓈᒻᒪᖏᓕᐅᕈᑎᖃᕐᓂᑐᐃᓐᓇᐅᖏᒪᑦ, ᑭᓯᐊᓂ
ᐅᓂᒃᑳᖅᑕᐅᑦᑎᐊᒃᑲᓐᓂᕈᓇᖅᑐᖅ ᒪᑯᐊ ᐱᑕᖃᕐᓂᖏᓐᓂ ᐃᒃᐱᖕᓂᐊᓂᒃᑯᑦ ᐊᒻᒪᓗ
ᑐᑭᓯᐅᒪᓂᒃᑯᑦ ᖃᓄᐃᖏᓐᓂᒃᑯᑦ. ᑖᓐᓇ ᑭᖑᓪᓕᐅᓂᖅᓴᖅ ᑐᑭᓕᐊᕆᔭᐅᓯᒪᔪᖅ ᖃᓂᓐᓂᖅᓴ -
ᐅᔪᖅ ᐃᓄᐃᑦ ᑐᑭᓯᐅᒪᓂᖏᓐᓄᑦ ᐊᕕᒃᑕᐅᓯᒪᖏᓐᓂᖏᓐᓂᒃ ᐃᓱᒪᒃᑯᑦ ᖃᓄᐃᖏᓐᓂᖃᕐᓂᖅ
ᑎᒥᒧᑦ ᖃᓄᐃᖏᓐᓂᕐᒧᑦ ᑕᒪᐃᓐᓂᓗᓐᓃᑦ ᖃᓄᐃᖏᓐᓂᕐᒧᑦ.68 ᖃᐅᔨᓴᖅᑕᐅᒐᒥᒃ
ᐋᓐᓂᐊᖅᑐᓕᕆᔾᔪᑏᑦ ᐊᑐᐃᓐᓇᐅᑎᑕᐅᔪᑦ ᐃᓄᖕᓄᑦ ᑐᑭᑖᓚᐅᖅᑐᑦ ᐃᒫᒃ, "ᑭᓯᐊᓂ 

ᐃᓄᐃᑦ ᐱᒻᒪᕆᐅᑎᑕᖏᑦ, ᐃᓱᒪᓂᖃᕐᓂᖏᑦ ᐊᒻᒪᓗ ᐃᓱᒪᒋᔭᖏᑦ ᐊᑐᓕᖅᑎᑕᐅᒍᑎᒃ
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᐊᔪᕐᓇᖅᑐᖅ ᐃᓱᒪᖃᕈᓐᓇᕐᓂᖅ
ᐊᑐᖅᑕᐅᔪᑦ ᐱᐅᓯᒋᐊᕈᑕᐅᔪᓐᓇᕐᓂᖏᓐᓂᒃ ᐃᓱᒪᒃᑯᑦ ᖃᓄᐃᑦᑐᓃᓐᓂᕐᒧᑦ ᐊᒻᒪᓗ
ᖃᓄᐃᖏᓐᓂᖏᓐᓄᑦ ᐃᓄᐃᑦ ᐊᑐᓂ ᓄᓇᓕᖏᓪᓗ."69 ᑐᓐᖓᕕᒃᑯᑦ ᖃᐅᔨᓯᒪᖏᑦᑐᑦ
ᖃᓄᐃᑦᑐᑐᐃᓐᓇᓂᒃ ᓄᓇᕗᑦ ᒐᕙᒪᒃᑯᑦ ᐱᓇᓱᐊᖅᓯᒪᔭᖏᓐᓂᒃ
ᐊᑐᓕᖅᑎᑦᑎᓇᓱᐊᕈᑕᐅᓇᔭᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓄᓇᕗᒻᒥ ᐃᓱᒪᒃᑯᑦ
ᖃᓄᐃᖏᓐᓂᕐᒧᑦ ᐊᑐᐊᒐᐅᓇᔭᖅᑐᓂᒃ ᐅᕝᕙᓗᓐᓃᑦ ᐊᑐᒐᒃᓴᓕᐊᕆᔭᐅᔪᓐᓇᖅᑐᓂᒃ; ᐊᒻᒪᓗ
ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᑎᑦᑎᓯᒪᓇᑎᒃ ᒫᓐᓇᐅᔪᖅ ᐃᓱᒪᓕᕆᓂᕐᒧᑦ ᖃᓄᐃᖏᓐᓂᕐᒧᑦ
ᖃᓄᐃᓕᐅᕈᑎᒃᓴᓕᐊᕆᓯᒪᔭᓂᒃ. 

10) ᐃᖕᒥᓃᖃᑦᑕᕐᓂᖅ
ᖃᓗᓈᓂ ᑲᓇᑕᒥ, 90 ᐳᓴᓐᑎᖏᑦ ᐃᖕᒥᓃᕐᓂᐅᕙᒃᑐᑦ ᐱᔾᔪᑎᖃᖅᐸᒃᑐᑦ ᐃᓄᖕᓂᒃ ᐃᓱᒪᒃᑯᑦ
ᐋᓐᓂᐊᕐᓂᖃᖅᑐᓂ/ᑕᐃᒪᐃᑦᑎᐊᖏᑦᑐᓂᒃ, ᑭᓯᐊᓂ ᓄᓇᕗᒻᒥ ᑕᒪᓐᓇ ᑕᐃᒪᐃᓕᖓᖏᑦᑐᖅ.
ᑕᒪᐃᓂᑲᓴᒃ ᐃᓄᐃᑦ ᐃᖕᒥᓃᖅᐸᒃᑐᑦ ᐱᔾᔪᑎᖃᖅᐸᖏᑦᑐᑦ ᐃᓱᒪᕐᓗᖕᓂᕐᒧᑦ, ᒪᓕᒃᓱᒋᑦ
ᐅᖃᐅᓯᕆᓯᒪᔭᖏᑦ ᓗᑦᑖᖅ ᓵᒥᐅᓪ ᓛ70 ᐊᒻᒪᓗ ᒪᐃᓪᔅ ᕼᐊᑕᓐ, ᐅᓂᒃᑳᓚᐅᖅᑐᓂᒃ
"ᐃᓱᒪᓕᕆᓂᕐᒧᑦ ᐃᓱᒪᓘᑕᐅᕙᒃᑐᑦ ᐅᑭᐅᖅᑕᖅᑐᒥ ᐱᔾᔪᑎᖃᖅᑐᒻᒪᕆᐅᔪᑦ ᐃᓚᒥᓂᒃ,
ᐃᓅᓯᕐᒥᓂᒃ-ᐃᓅᓯᓕᐅᕈᑎᒃᓴᖃᕐᓂᖏᓐᓂᒃ, ᐊᒻᒪᓗ ᐃᓅᓯᕐᒥᓂᒃ ᐊᓯᔾᔨᖅᓯᒪᔪᓂᒃ;
ᐊᑑᑎᖃᑦᑎᐊᕐᓂᐊᖅᑐᑦ ᓄᓇᓕᖕᓂ ᐃᓱᒪᓕᕆᓂᕐᒧᑦ ᐃᑲᔫᑏᑦ ᖃᓄᖅᑑᖅᓯᒪᔭᕆᐊᖃᖅᑐᑦ
ᐊᒥᓱᓂᒃ ᐃᓱᒪᒧᑦ-ᐃᓅᓯᕐᒧᑦ ᐃᓱᒪᓘᑕᐅᔪᓂᒃ, ᐅᖓᑖᓂᓪᓗᑎᒃ ᐋᓐᓂᐊᖅᑐᓕᕆᓂᑐᐃᓐᓇᐃᑦ
ᒫᓐᓇᐅᔪᖅ ᐊᑐᖅᑕᐅᕙᒃᑐᓂ."71

ᓄᓇᕗᒻᒥ ᐊᒥᓲᓗᐊᖅᑐᒻᒪᕇᑦ ᐃᖕᒥᓃᖅᐸᖕᓂᖏᑦ ᑕᐃᒪᐃᓚᖅᑭᖏᑦᑐᑦ ᐊᒥᓲᓂᖏᓐᓄᑦ
ᐃᓱᒪᓗᖕᓂᖅ, ᑐᑭᓕᐅᖅᑕᐅᓯᒪᔪᑐᖃᐅᓂᖓ ᒪᓕᒃᓗᒍ. ᐊᒥᓲᓂᖏᑦ ᐃᖕᒥᓃᖅᐸᒃᑐᑦ ᐊᖑᑏᑦ
ᐃᓄᐃᑦ ᓄᓇᕗᒻᒥ ᐅᑭᐅᓖᑦ 19-ᒥᒃ 24-ᒧᑦ 50-ᖏᖅᑕᖅᓯᒪᔪᒥᒃ ᐊᒥᓲᓂᖅᓴᐅᓂᖃᖅᑐᖅ
ᑕᒪᐃᓐᓂᒃ ᐊᖑᑎᓂᒃ ᑲᓇᑕᒥ ᑕᐃᒫᒃᓴᐃᓐᓇᖅ ᐅᑭᐅᓕᖕᓂ, ᑭᓯᐊᓂ ᓴᖅᑭᓯᒪᔪᖃᖏᑦᑐᖅ
ᒪᒃᑯᒃᑐᑦ ᐃᓄᐃᑦ ᐊᖑᑏᑦ ᓄᓇᕗᒻᒥ ᐃᓱᒪᕐᓗᖕᓂᖏᓐᓂ, ᑕᐃᒪᐃᖃᑦᑕᖅᑎᓪᓗᒋᓪᓗ 50-
ᖏᖅᑕᖅᓯᒪᔪᒥᒃ ᐊᖑᑎᓂᒃ ᖃᓗᓈᓂ. 

ᓄᓇᕗᒥ ᖃᐅᔨᓴᖅᑎ ᔮᒃ ᕼᐃᒃᔅ ᐱᓕᕆᐊᖓᓂ ᐱᖁᔨᓯᒪᕗᖅ, "ᐃᓄᓕᕆᓂᕐᒧᑦ
ᓇᓗᓇᐃᖅᓯᔾᔪᑏᑦ," ᐱᓗᐊᖅᑐᒥᒃ, "ᓈᒻᒪᖏᑦᑐᒥᒃ ᓱᕈᓯᐅᓂᕐᒥᓂ ᖃᐅᔨᔾᔪᑎᒋᔭᐅᖃᑦᑕᖅᓯᒪᔪᑦ,"
ᐊᓯᖏᓪᓗ ᓱᕈᓯᐅᑎᓪᓗᒋᑦ ᖁᐊᖅᓵᕈᑎᒋᔭᐅᓯᒪᔪᑦ, ᐱᔾᔪᑎᐅᕗᑦ ᐊᒥᓱᑦ ᒪᒃᑯᒃᑐᑦ ᓄᓇᕗᒻᒥᐅᑦ
ᖃᓄᐃᒻᒪᑦ ᐃᓱᒪᒋᔭᖃᖔᓕᖃᑦᑕᕐᒪᖔᑕ ᐃᒻᒥᓃᖃᑦᑕᕐᓂᕐᒥᒃ. ᐃᓕᖅᑯᓯᑐᖃᑎᒌᖏᑦᑐᓂ
ᐃᓱᒪᓕᕆᔨᐅᔪᖅ ᓗᑦᑖᖅ ᓗᐊᕆᓐ ᑳᒪᐃᔭ (Lawrence Kirmayer) ᐅᖃᐅᓯᖃᖅᓯᒪᔪᖅ
ᐃᖕᒥᓃᖃᑦᑕᕐᓂᕐᒥᒃ ᐃᒫᒃ ᓲᕐᓗ "ᓇᓗᓇᐃᒃᑯᑕᓪᓚᕆᐅᔪᖅ ᐃᓅᓯᕐᒥᓂ ᐊᑲᐅᖏᓕᐅᕈᑕᐅᔪᓂ
ᓄᓇᓕᖕᓂ."72 

ᐃᖕᒥᓃᖃᑦᑕᕐᓂᖏᑦ ᓄᓇᕗᒻᒥ ᐊᒥᓲᖏᑦᑐᒻᒪᕆᐅᓚᐅᖅᓯᒪᔪᑦ 1950-ᖏᓐᓂᒃ ᐊᒻᒪᓗ 1960-
ᖏᓐᓂ ᐊᑕᐅᓰᓐᓇᐅᓚᐅᖅᓯᒪᓪᓗᓂ ᑎᑎᕋᖅᑕᐅᓯᒪᓚᐅᖅᑐᖅ.73 ᐊᓚᓯᑲᐅᑉ ᐅᐊᖕᓇᖓᓃ -
ᓚᐅᖅᑐᖅ 1960-ᖏᓐᓂ ᒪᒃᑯᒃᑐᑦ ᐃᖕᒥᓃᖃᑦᑕᕆᐊᓚᐅᖅᓯᒪᔪᑦ. ᒪᒃᑯᒃᑐᑦ ᐃᖕᒥᓃᖃᑦᑕᖅᑐᑦ
ᐊᑯᒃᑭᑦᑐᕐᒥᐅᓂ ᐊᒥᓱᕈᕆᐊᓪᓚᕆᓚᐅᖅᓯᒪᔪᑦ 1970-ᖏᓐᓂᒃ ᐱᒋᐊᖅᓱᑎᒃ 1980-ᖏᓪᓄᑦ,
ᐊᒻᒪᓗ ᓄᓇᕗᒻᒥ ᐱᒋᐊᓕᕆᓪᓗᑎᒃ 1980-ᖏᓐᓂᒃ 1990-ᖏᓐᓄᑦ. ᕼᐃᒃᔅ (Hicks)
ᖃᐅᔨᒪᐅᖅᑐᖅ ᑕᒪᓐᓇ ᑕᐃᒪᐃᓕᕙᓪᓕᐊᓯᒪᓂᖓ ᓇᑭᖔᕐᓂᑰᖅᑳᓚᐅᕐᒪᑕ (ᓯᕗᓪᓕᕐᒥ ᐊᓛᔅᑲᒥᒃ,
ᑭᖑᓂᐊᓂ ᐊᑯᑭᑦᑐᕐᓂ, ᐊᒻᒪᓗ ᑭᖑᓂᐊᓂ ᓄᓇᕗᒻᒥ) ᑕᐃᒪᐃᓕᖓᑐᐃᓐᓇᖅᑐᖅ ᒪᓕᒃᓱᓂ
ᐃᓄᐃᑦ ᑕᒪᒃᑯᓇᓂ ᓄᓇᓖᑦ "ᖃᓗᓈᓄᑦ ᑎᑭᑕᐅᓯᒪᓕᖅᑎᓪᓗᒋᑦ ᖃᓗᓈᑎᑐᑦ
ᐃᓅᓯᖅᑖᖅᑎᑕᐅᕙᓪᓕᐊᓚᐅᖅᓯᒪᔪᑦ ᓄᓇᓕᖃᖅᑎᑕᐅᓕᖅᓱᑎᒃ"– ᓲᕐᓗ ᐊᔭᐅᖅᑕᐅᓪᓗᑎᒃ
ᓄᒃᑎᖅᑕᐅᓪᓗᑎᒃ ᓄᓇᓕᖕᓄᑦ, ᕿᑐᖓᖏᑦ ᐃᓕᖅᑯᓯᕆᖏᑕᖏᓐᓂᒃ ᐊᓪᓛᓂᒃ
ᐃᓕᓐᓂᐊᖅᑎᑕᐅᓕᖅᓱᑎᒃ, ᐊᒻᒪᓗ ᐃᓐᓇᐅᓂᖏᑦ ᐊᖑᓇᓱᒃᑏᑦ ᒥᑭᒡᓕᑎᖅᑕᐅᓪᓗᑎᒃ
ᐃᖅᑲᓇᐃᔭᕈᓐᓇᐃᓪᓗᑎᒃ ᑮᓇᐅᔭᓕᐅᖅᑎᐅᓇᓱᐊᖅᑎᑕᐅᓪᓗᑎᒃ74. ᑰᒪᐃᔭ (Kimayer)
ᐅᖃᓚᐅᖅᑐᖅ ᐃᒫᒃ, "ᒥᑭᔫᑏᑦ ᓄᓇᖅᑲᖄᖅᑐᐃᑦ ᐃᓅᖃᑎᒌᑦᑐᑦ," ᐃᓄᐃᑦ, "ᐊᕙᓗᔭᐅ -
ᓯᒪᓚᐅᖅᑐᑦ ᑎᒍᒥᐊᖅᑕᐅᓕᖅᓱᑎᒃ ᐊᓯᔾᔨᖅᑕᐅᓪᓗᑎᒡᓗ ᐊᑕᐅᓯᕐᒧᑦ ᐊᐅᑦᑕᐅᓂᐊᓕᖅᑐᓂᒃ
ᓴᖏᓂᖃᖅᑐᓄᑦ...ᑐᑭᖃᖅᓱᓂ ᑕᒪᓐᓇ ᑐᑭᖃᕐᓂᖏᑦ ᐊᒻᒪᓗ ᐃᓄᐃᑦ ᑭᓇᐅᓂᖏᑦ ᐊᑐᓂ
ᑕᒪᐃᓐᓂᓗ ᒥᑭᒡᓕᑎᖅᑕᐅᓯᒪᓪᓗᓂ...ᐃᓄᐃᓪᓗ ᑐᔪᕐᒥᐊᖑᔪᔮᖔᓕᖅᓱᑎᒃ ᓇᖕᒥᓂᖅ
ᓄᓇᑐᖃᕐᒥᓂ." 75

ᓄᓇᕗ ᒻ ᒥ  ᐋ ᓐ ᓂ ᐊ ᖅ ᑐᓕᕆᓂ ᕐ ᒧ ᑦ  ᐱ ᖅ ᑯ ᓯᕆ ᔭ ᐅ ᓲ ᑦ  ᐊ ᑐ ᖅ ᑕ ᐅᓂᖏ ᑦ

1999-ᒥᒃ 2003-ᒧᑦ, ᓯᕗᓪᓕᖅᐹᒥ ᐃᖕᒥᓃᑐᑦ ᓄᓇᕗᒻᒥ 11-ᖏᖅᑕᖅᓯᒪᔪᒥᒃ
ᐊᒥᓲᓂᖅᓴᐅᓂᖃᓚᐅᖅᑐᑦ ᑲᓇᑕᒥᐅᑕᐃᑦ ᓴᓂᐊᓂ. 43 ᐳᓴᓐᑏᑦ ᑕᒪᐃᓐᓂ ᐃᖕᒥᓃᖅᓯᒪᔪᑦ
ᓄᓇᕗᒻᒥ ᒪᒃᑯᒃᑑᓚᐅᖅᑐᑦ ᐅᑭᐅᖃᖅᑐᑦ 20-ᓂᒃ.76 ᐱᖓᓱᒋᔭᐅᔪᑦ ᑖᒃᑯᓇᖓᓕᒫᖅ (ᐱᖓᓱᓄᑦ
ᐊᕕᒃᑐᖅᑕᐅᒃᐸᑕ) ᐅᑭᐅᖃᓚᐅᖅᑐᑦ 25-ᓂᒃ ᐅᑭᐅᓂᒃ ᐊᑖᓂ.77

ᒪᒥᐊᓇᖅᑐᒻᒪᕆᒃ, ᐃᖕᒥᓃᖃᑦᑕᕐᓂᕐᒧᑦ ᖃᓄᖅᑑᕈᑕᐅᓕᖅᑐᑦ ᓄᓇᕗᒻᒥ ᐋᓂᐊᓯᐅᖅᑎᓄᑦ
(ᓇᔭᖑᐊᕐᓄᑦ) ᓴᖅᑭᑕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ 2001-ᒥ ᑐᓂᐅᖅᑲᖅᑕᐅᓚᐅᔪᖏᑦᑐᑦ
ᑭᓯᐊᓂ 2007-ᖑᓕᖅᑎᓪᓗᒍ; ᑕᐃᒪᐃᑦᑐᑦᑕᐅᖅ ᐊᔾᔨᖏᑦ ᖃᓄᖅᑑᕈᑏᑦ ᒪᓕᒃᑕᐅᔪᒃᓴᐃᑦ
ᐃᓕᓐᓂᐊᕐᕕᖕᓄᑦ, ᓴᓇᔭᐅᓚᐅᖅᑐᑦ 2003-ᒥ ᑐᓂᐅᖅᑲᖅᑕᐅᓚᐅᖏᑦᑐᑦ ᑭᓯᐊᓂ 200778

ᐊᒻᒪᓗ ᐊᑐᖅᑕᐅᖏᑐᐃᓐᓇᕆᐊᖃᖅᓱᑎᒃ ᐅᓪᓗᒥᐅᓕᖅᑐᖅ. 

ᓱᕋᖕᓇᖅᑐᖅ ᑕᒪᓐᓇ ᑕᑯᓪᓗᒍ, ᐃᓄᐃᑦ ᑲᑐᔾᔨᖃᑎᒌᖏᑦ, ᐃᓄᐃᑦ ᑎᒥᖁᑎᖏᑦ ᐊᓯᖏᓪᓗ
ᐃᖃᓇᐃᔮᖃᖅᑐᑦ ᑕᒪᒃᑯᓂᖓ ᓴᖅᑭᑦᑎᓯᒪᓕᖅᑐᑦ ᓄᓇᒦᔾᔪᑎᒃᓴᓂᒃ ᐊᑐᒐᒃᓴᓂᒃ,
ᓴᖏᓂᖅᑖᕈᑕᐅᔪᓐᓇᖅᑐᓂᒃ ᐃᓕᓐᓂᐊᕈᑎᓂᒃ, ᐊᒻᒪᓗ ᐃᖕᒥᓃᖅᑎᑦᑎᑕᐃᓕᒪᕐᓂᒧᑦ
ᐊᑐᒐᒃᓴᖃᓕᖅᓱᑎᒃ; ᐱᓗᐊᖅᑐᒥᒃ ᖃᓄᖅᑑᕈᑕᐅᔪᑦ ᓴᖅᑭᑕᐅᓚᐅᖅᑐᑦ ᑲᓇᑕᓕᒫᒥ ᐃᓄᐃᑦ
ᒪᒃᑯᒃᑐᑦ ᑲᑎᒪᔨᖏᓐᓄᑦ, ᐊᒻᒪᓗ ᐃᓄᐃᑦ ᒪᒃᑯᒃᑐᑦ ᐃᖕᒥᓃᖅᑎᑦᑎᑕᐃᓕᒪᓂᕐᒧᑦ
ᐃᑲᔫᑎᖏᓐᓂᒃ79, ᐊᒻᒪᓗ ᐃᓕᓐᓂᐊᕈᑎᒃᓴᖃᖅᓱᑎᒃ ᑲᑎᒪᑎᑦᑎᓂᒃᑯᑦ ᓴᖏᓂᖃᕋᓱᐊᕈᓐᓇᕐᓂᕐᒧᑦ
ᐊᒻᒪᓗ ᓄᓇᓕᖕᓂ ᖃᓄᐃᑦᑕᐃᓕᒪᓂᕐᒧᑦ ᓴᓇᔭᐅᓯᒪᔪᓂᒃ ᐃᓐᓇᑐᖃᑦᑎᓐᓄᑦ. 

ᕼᐃᒃᔅ, ᔮ. (ᓴᖅᑭᓛᕐᑐᖅ, 2009)

ᓇᓗᓇᐃᒃᑯᑕᖅ 7  ᐊᒥᓲᓂᖏᑦ ᐃᓄᐃᑦ ᐃᖕᒥᓃᖃᑦᑕᖅᑐᑦ ᓄᓇᕗᒻᒥ 1960-ᒥᒃ 2007-ᒧᑦ

ᕼᐃᒃᔅ, ᔮ. (ᓴᖅᑭᓛᕐᑐᖅ, 2009)

 ᑲᓇᑕᒥᓄᓇᕗᑦ

ᓇᓗᓇᐃᒃᑯᑕᖅ 8  ᖃᔅᓯᐅᓂᖏᑦ ᐃᓅᔪᓐᓃᕐᓯᒪᔪᑦ ᐃᒻᒥᓃᕐᓂᒃᑯᑦ,
ᐃᓄᐃᑦ ᐊᖑᑎᑦ ᓄᓇᕗᒥ (1999-2003) ᐊᒻᒪᓗ ᐊᖑᑎᓕᒫᑦ ᑲᓇᑕᒥ
(1999)

07 ᐊᕐᕋᒍᑕᒫᖅ ᐅᓂᒃᑳᓕᐊᑦ 
ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ

08

07

ᑲᓇᑕᐅᑉ ᒐᕙᒪᒃᑯᖏᑦ ᑐᖓᕕᐅᓂᖅᐹᖑᔪᑦ ᑮᓇᐅᔭᖅᑖᕐᕕᐅᖃᑦᑕᕐᓂᕐᒧᑦ ᑕᒪᐃᓐᓄᑲᓴᑦᑎᐊᖅ
ᐋᓐᓂᐊᖅᑐᓕᕆᔾᔪᑎᓄᑦ ᓄᓇᕗᒻᒥ. ᑮᓇᐅᔭᐃᑦ ᑐᕌᙵᓗᐊᕈᑎᒃ ᓄᓇᓕᖕᓂ ᖃᓄᐃᖏᓐᓂᕐᒧᑦ
ᐃᖃᓗᒃᑑᑦᑎᐊᓂ ᐅᕝᕙᓗᓐᓃᑦ ᓄᑖᒥᒃ ᐋᓐᓂᐊᕐᕕᖕᒧᑦ ᑲᖏᖅᖠᓂᕐᒥ, ᑕᒪᕐᒥᒃ ᑮᓇᐃᔭᐃᑦ
ᐊᒥᓱᓄᑦ ᐊᑐᕐᓂᐊᖅᑐᑦ ᐋᓐᓂᐊᖅᑐᓕᕆᔾᔪᑎᒃᓴᓄᑦ ᓄᓇᕗᒻᒥ ᐋᑐᕚᒥᒃ ᐱᔭᐅᖃᑦᑕᖅᐳᑦ. 

ᓄᓇᕗᑦ ᒐᕙᒪᒃᑯᑦᑕ ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᖏᑦ ᑕᒪᕐᒥᒃᑲᓴᑦᑎᐊᖅ ᑮᓇᐅᔭᖅᑲᖅᑎᑕᐅᕗᑦ
ᑕᓕᒪᓂᒃ: ᓄᓇᕗᑦ ᑮᓇᐅᔭᖅᑖᕈᓯᕆᖃᑦᑕᖅᑕᖏᓐᓂᒃ, ᑲᓇᑕᒥ ᐋᓐᓂᐊᖅᑐᓕᕆᔾᔪᑎᒃᓴᓄᑦ
ᓅᑕᐅᔪᓂᒃ, ᑲᓇᑕᒥ ᐃᓅᓕᕆᔾᔪᑎᒃᓴᓄᑦ ᓅᑕᐅᖃᑦᑕᖅᑐᓂᒃ,80 ᓇᓪᓕᐅᒃᑯᒫᒃᓴᖃᖅᐸᒌᖏᑦᑐᓄᑦ
ᐊᑭᓕᐅᑎᒃᓴᓂᒃ, ᐊᒻᒪᓗ ᐃᓄᓕᕆᔨᑐᖃᒃᑯᓐᓂᒃ ᐊᖏᕈᑎᓂᒃ. ᓄᓇᕗᑦ ᒐᕙᒪᒃᑯᖏᑦ
ᐊᑐᐃᓐᓇᐅᑎᑦᑎᕙᒃᑐᑦ ᐋᓐᓂᐊᖅᑐᓕᕆᔾᔪᑎᒃᓴᓂᒃ ᐱᓗᐊᖅᑐᒥᒃ ᐊᑐᖅᑕᐅᓪᓗᑎᒃ ᒐᕙᒪᒃᑯᑦ
ᐋᓐᓂᐊᖅᑐᓕᕆᔨᒃᑯᖏᑦ ᐃᓄᓕᕆᔨᒃᑯᖏᓪᓗ. ᐊᓯᖏᑦ ᐃᖃᓇᐃᔭᕐᕖᑦ ᑕᐃᒫᑎᒋ ᐊᔾᔨᒌᖏᑦᑐᓂᒃ
ᐃᖅᑲᓇᐃᔭᖅᑎᖃᖏᑦᑐᑦ ᐊᒥᓱᓂᒃ ᖃᐅᔨᒪᔨᑕᖃᖅᑐᓂᒃ ᐊᒻᒪᓗ ᓴᓇᔭᒃᓴᖃᖅᑐᓂᒃ, ᐊᒻᒪᓗ
ᐊᒥᓲᓂᖅᐹᓂᒃ ᐊᑐᒐᒃᓴᓂᒃ ᑲᔪᓯᑎᑕᐅᔭᕆᐊᖃᖅᑐᓂᒃ — ᐋᓐᓂᐊᕐᕕᖕᓂᒃ ᓱᐴᖅᑐᖅᑕᐃᓕ -
ᒪᑎᑦᑎᔾᔪᑎᓄᑦ. ᐊᑭᑐᓂᖅᐹᖑᓪᓚᕆᒃᓱᓂᓗ: ᐋᓐᓂᐊᖅᑐᓕᕆᔾᔪᑏᑦ ᐊᑐᑕᐅᕙᒃᑐᑦ ᐅᖓᑖᓂ
ᓯᑕᒪᐃᑦ ᐊᕕᒃᑐᖅᑕᐅᓯᒪᒍᑎᒃ ᐊᑕᐅᓯᕐᒥᒃ ᓯᑕᒪᒋᔭᐅᔪᒥᒃ ᓄᓇᕗᒻᒥ ᑮᓇᐅᔭᓂᒃ ᐊᑐᖅᑐᒃᓴᓂᒃ,
ᐊᒻᒪᓗ ᐊᑐᖃᑦᑕᖅᑕᖏᑦ ᐊᑭᑦᑐᐸᓪᓕᐊᑐᐃᓐᓇᕐᓂᐊᖅᑐᑦ ᑕᐅᕗᖓᐅᕙᓪᓕ ᐊᓂᖏᓐᓂ,
ᐊᐅᓚᑕᐅᓗᑎᒃ ᐱᔾᔪᑕᐅᔪᓄᑦ ᓄᓇᕗᑦ ᒐᕙᒪᒃᑯᖏᑕ ᐊᐅᓚᑦᑎᓂᖃᕐᕕ ᒋᖏᑕᖏᓐᓂᒃ. 
ᐃᓄᐃᑦ ᑎᒥᖁᑎᖏᑦ, ᕼᐋᒻᒪᓚᐃᑦ, ᒐᕙᒪᐅᖏᑦᑐᑦ ᑎᒥᐅᔪᑦ, ᐊᒻᒪᓗ ᐃᑲᔪᖅᑎᐅᓲᑦ ᑕᒪᕐᒥᒃ
ᐃᓚᐅᕙᒃᑐᑦ ᐋᓐᓂᐊᖅᑐᓕᕆᔾᔪᑕᐅᔪᓂᒃ ᐊᑐᖅᑕᐅᔪᓂ ᖃᓄᐃᑦᑐᓐᓃᕈᑕᐅᓇᔭᖅᑐᓂᒃ ᐊᒻᒪᓗ
ᖃᓄᐃᖏᖁᔨᓂᕐᒥᒃ ᐊᑐᕋᔭᖅᑐᓂᒃ ᓄᓇᓕᖕᓂ ᐊᕕᒃᑐᖅᓯᒪᓂᖏᓐᓂᓗ, ᐊᖏᓂᖅᐹᖑᓪᓗᑎᒃ
ᑮᓇᐅᔭᐃᑦ ᐱᔭᐅᖃᑦᑕᖅᑐᑦ ᐋᑐᕚᒥᒃ-ᐋᓐᓂᐊᖅᑐᓕᕆᔾᔪᐊᒃᑯᓐᓂᒃ ᑲᓇᑕᒥ, ᐃᓛᓐᓂᒃᑯᓪᓗ
ᐊᓯᖏᓐᓂᒃ ᐱᓕᕆᐊᖃᖅᑐᓂᒃ ᓲᕐᓗ ᐃᓄᓕᕆᔨᑐᖃᒃᑯᓐᓂᒃ, ᐃᓕᖅᑯᓯᑐᖃᓕᕆᔨᒃᑯᓐᓂᒃ ᑲᓇᑕᒥ
ᐅᕝᕙᓗᓐᓃᑦ ᐃᖅᑲᓇᐃᔭᖅᑎᓕᕆᔨᖏᓐᓂᒃ ᐊᔪᕈᓐᓃᖅᓴᐃᔨᖏᓐᓂᒡᓗ (HRSDC-ᑯᓐᓂᒃ). 

ᐃᓄᐃᑦ ᑎᒥᐅᔪᑦ ᐊᒻᒪᓗ ᕼᐋᒻᒪᓚᑦᑯᑦ ᑲᑎᖅᓱᐃᓇᓱᐊᒡᒐᕆᐊᖃᖅᑐᑦ ᐊᒥᓱᓂᒃ ᐊᖏᕈᑎᓂᒃ
ᒪᑭᒪᓇᓱᐊᑐᐃᓇᕐᓂᕐᒧᑦ, ᑕᒪᓐᓇᓗ ᐱᔾᔪᑕᐅᕙᒃᑐᖅ ᐃᓱᖃᖏᑦᑐᓂᒃ ᑐᒃᓯᐅᑎᒃᓴᓂᒃ
ᑎᑎᕋᐃᓐᓇᕆᐊᖃᕐᓂᕐᒥᒃ ᐊᒻᒪᓗ ᐊᕕᒃᑐᖅᓯᒪᓪᓗᑐᖅᒥᓗᑎᒃ ᐊᑐᓂ ᑮᓇᐅᔭᓕᕆᓂᖏᑦ ᐊᑐᓂ
ᑮᓇᐅᔭᖅᑖᕆᔭᐅᓂᐊᖅᑐᓄᑦ; ᐃᓚᖏᑦ ᑎᒥᐅᔪᑦ ᐃᓚᒋᐊᖅᓯᖃᑦᑕᕆᐊᖃᐃᓐᓇᖅᑐᑦ ᑮᓇᐅᔭᓂᒃ
ᐊᓯᖏᓐᓃᖔᖅᑐᓂᒃ, ᐱᖃᑦᑕᖅᓱᑎᒃ ᐊᒥᓱᑦ ᓄᓇᕗᒻᒥ ᓄᓇᑖᕈᑎᑎᒍᑦ ᐊᖏᕈᑎᒃᑯᑦ,
ᐊᑐᖅᑕᐅᓪᓗᑎᒃ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒋᖏᑦ, ᑕᐃᒫᒃ ᐱᑕᖃᕈᓐᓇᕐᓂᐊᕐᒪᑕ.

ᐊᔾᔨᒌᖏᓐᓂᓗᐊᑐᐊᖏᑦ ᑖᒃᑯᓇᓂ ᑲᓇᑕᒥᖔᖅᑐᓂ ᑮᓇᐅᔭᖅᑖᖑᕙᒃᑐᓂᒃ ᐋᓐᓂᐊᖅᑐᓕ -
ᕆᔾᔪᑏᓄᑦ ᐊᑐᕐᓂᐊᖅᑐᑦ ᐃᒪᐃᓕᖓᔪᑦ ᐃᓄᐃᑦ ᑎᒥᐅᔪᑦ ᕼᐋᒻᓚᒃᑯᓪᓗ ᐃᑲᔪᖅᑎᐅᓲᓪᓗ
ᑕᐅᑐᒃᑕᐅᓂᖏᑦ ᐱᖓᔪᒋᔭᐅᔪᑎᑐᑦ ᐃᓚᒋᔭᐅᔪᑐᑦ, ᐃᓱᒪᒋᔭᐅᒐᔪᖏᑦᑐᑦ ᓄᓇᕗᑦ
ᒐᕙᒪᒃᑯᖏᓐᓄᑦ ᓇᓕᒧᒋᔭᐅᔪᒥᒃ ᐃᓚᒋᔭᐅᖃᑕᐅᓂᖏᓐᓂᒃ ᖃᓄᐃᓕᐅᕐᓂᐊᕐᓂᕐᒥᓂᒃ
ᐸᕐᓇᐃᒋᐊᕌᖓᒥᒃ ᓯᕗᓪᓕᐅᓂᐊᖅᑐᓂᒡᓗᓐᓃᑦ ᐋᖅᑮᒋᐊᕐᓂᐊᕌᖓᒥᒃ. ᑕᐃᒪᓕ ᓇᓕᒧᒋᔭᐅᓪᓗᑎᒃ
ᑕᐅᑐᒃᑕᐅᒐᒥᒃ ᐋᑐᕚᓄᑦ, ᓄᓇᕗᑦ ᒐᕙᒪᒃᑯᑦ ᑕᒻᒪᐅᒪᓪᓗᑎᒃ ᓱᓕᔪᖅᓴᖅᑐᑦ ᐊᔪᖏᓐᓂᖃᕐᓂᕐᒥᓂᒃ
ᐃᖕᒥᓂᑐᐊᖅ ᐊᑎᓕᐅᕈᓐᓇᕐᓂᖅ ᐊᒥᓱᓄᑦ ᐊᕐᕋᒍᓅᖓᔪᓂᒃ ᐋᓐᓂᐊᖅᑐᓕᕆᔾᔪᑎᒃᓴᓂᒃ
ᑮᓇᐅᔭᖅᑖᕈᑕᐅᓂᐊᖅᑐᓄᑦ ᐊᖏᕈᑎᓂᒃ, ᑭᒡᒐᖅᑐᐃᓗᑎᒃ ᐃᓄᖕᓂᒃ, ᐊᒻᒪᓗ ᐃᓱᒪᖏᓱᑎᒃ
ᐱᓕᕆᖃᑎᖃᕆᐊᖃᕐᓂᕐᒥᓂᒃ ᐊᓯᓕᒫᖏᓐᓂᒃ ᐋᓐᓂᐊᖅᑐᓕᕆᓂᕐᒥᒃ ᐃᓚᐅᔭᕆᐊᖃᖅᑐᓂᒃ
ᓄᓇᕗᒥ. 

ᑕᒪᓐᓇ ᑐᑭᓯᐅᒪᑦᑎᐊᕈᒪᓪᓗᒍ ᒫᓐᓇᐅᔪᖅ ᐋᖅᑭᐅᒪᔭᐅᓂᖓ, ᐱᐅᓂᐊᖅᑐᖅ ᑐᑭᓯᓂᐊᑦᑎᐊᕐᓂᖅ
ᖃᓄᖅ ᐱᒋᐊᖅᐸᓪᓕᐊᓕᓚᐅᖅᓯᒪᖕᒪᖔᑦ ᒫᓐᓇᐅᔪᖅ ᒐᕙᒪᒃᑯᑦ ᐋᓐᓂᐊᖅᑐᓕᕆᓂᕐᒧᑦ
ᐱᔨᑦᑎᕋᐃᓂᖏᑦ ᓄᓇᕗᒻᒥ. 

1) ᑕᐃᔅᓱᒪᓂᖄᖅ ᐱᒋᐊᓕᓵᓚᐅᖅᓯᒪᓂᖏᑦ
ᐋᓐᓂᐊᖅᑐᓕᕆᓂᖅ

ᑕᐃᔅᓱᒪᓂ ᐊᑐᖅᑲᑦᑕᕆᐊᓕᕋᒥᒃ ᐃᓄᐃᑦ ᑲᓇᑕᒥᖔᖅᑐᓂᒃ ᐋᓐᓂᐊᖅᓯᐅᑕᐅᔾᔪᑎᓂᒃ,
ᐋᓂᕐᓇᖅᑐᒻᒪᕆᐅᓚᐅᖅᓯᒪᔪᖅ ᐊᒻᒪᓗ ᐃᓕᖅᑯᓯᑐᖃᕐᒥᓄᑦ ᐸᒡᕕᓴᕐᓂᐅᓪᓗᓂ, ᑲᓇᑕᐅᑉ
ᒐᕙᒪᒃᑯᖏᑦ ᐸᓯᔭᐅᑕᐃᓕᒪᐃᓐᓇᕐᓂᖏᓐᓄᑦ ᑲᒪᔨᐅᑎᑕᐅᓂᕆᔭᕋᓗᐊᕐᒥᓂᒃ ᐃᓄᐃᑦ ᖃᓄᐃᑦᑕ -
ᕆᐊᖃᖏᓐᓂᖏᓐᓄᑦ ᐅᕝᕙᓗᓐᓃᑦ ᐊᑭᓖᑦᑎᑦᑎᖔᕋᓱᐊᕐᓂᖏᓐᓂ ᐃᓄᐃᑦ ᐃᑲᔪᖅᑕᐅᔾᔪ -
ᑎᒃᓴᖏᓐᓄᑦ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓄᑦ,81, ᑐᒃᓯᐊᕐᕕᖕᓄᑦ ᕼᐊᑦᓴᓐᐲ ᑲᒻᐸᓂᑯᓄᓪᓗ.82
ᓯᕗᓪᓕᕐᒥ, ᑕᒪᕐᒥᒃ ᐋᓐᓂᐊᖅᑐᓕᕆᔾᔪᑏᑦ ᐊᑐᐃᓐᓇᐅᔪᑦ ᑲᒪᒋᔭᐅᕙᓚᐅᖅᑐᑦ ᑐᒃᓯᐊᕐᕕᖕᓄᑦ
ᐋᑐᕚᒥᐅᓄᑦ, ᐊᑭᑭᓂᖅᐹᖑᓯᒪᓂᖏᓐᓄᑦ, ᐊᒻᒪᓗ ᐊᖏᖅᓯᒪᓚᐅᖅᓱᑎᒃ ᐱᓇᓱᐊᖅᑕᖏᓐᓂᒃ
ᐃᒫᒃ, "ᔩᓱᓯᒧᑦ ᐅᒃᐱᕐᓂᖅᑖᖁᓪᓗᒋᑦ ᐃᓄᐃᑦ...ᐋᓐᓂᐊᖅᑐᓄᑦ ᑲᒪᒋᔭᐅᔪᑏᑦ ᐊᒻᒪᓗ ᐃᓅᖃᑎ -
ᒌᓕ ᕈᓐᓇᕐᓂᖏᑦ ᐃᓱᒪᒋᔭᐅᕙᓚᐅᕐᒪᑕ ᖃᓗᓈᓄᑦ ᑲᓇᑕᒥᐅᓄᓪᓗ ᐸᐃᕆᔨᐅᓂᖏᓐᓄᑦ
ᐊᑕᔪᑎᑐᑦ.”83

ᑲᓇᑕᐅᑉ ᒐᕙᒪᒃᑯᖏᑦᑕ ᓄᓇᖃᖅᑳᖅᑐᓄᑦ ᐃᓄᖕᓄᓪᓗ ᐋᓐᓂᐊᖅᑐᓕᕆᔨᒃᑯᖏᑦᑕ ᓯᕗᓂᐊᓂ,
ᑲᒪᔨᐅᓚᐅᖅᓯᒪᔪᑦ ᐋᓐᓂᐊᖅᑐᓕᕆᓂᓕᒫᒥᒃ ᐃᓄᖁᑎᖏᓐᓄᑦ ᔫᑳᓐᒥᐅᑦ ᓄᓇᑦᓯᐊᕐᒥᐅᓪᓗ 1954-
ᒥ. 1954-ᒥᒃ 1982-ᒧᑦ, ᐊᐅᓚᑕᐅᓂᖏᑦ ᐃᓄᖕᓄᑦ ᐋᓐᓂᐊᖅᑐᓕᕆᓂᖅ ᓱᓕ ᑎᒍᒥᐊᖅᑕᐅᕗᖅ
ᐋᑐᕚᒧᑦ. "ᑎᒍᒥᐊᖅᑕᐅᔪᑦ ᖃᓗᓈᓄᑦ ᓄᓇᓕᒡᔪᐊᕐᓃᑦᑐᓄᑦ ᐃᖅᑲᓇᐃᔭᖅᑎᓄᑦ ᐊᐅᓚᑦᑎᔨᓄᑦ...
ᐅᓂᒃᑳᖃᑦᑕᕆᐊᖃᖏᑦᑐᑦ ᓄᓇᓕᖕᓂ ᐃᓚᐅᔭᕆᐊᖃᖅᑐᓂ."84 ᑖᒃᑯᐊ ᐊᕐᕌᒍᖏᓐᓂ, ᐋᑐᕚ
ᐋᖅᑮᓚᐅᖅᓯᒪᔪᖅ ᐱᖅᑯᓯᕆᓕᖅᑕᒥᓂᒃ ᐱᖓᓱᐃᓕᖅᑲᖓᔪᓂᒃ ᐊᕕᒃᑐᖅᓯᒪᔪᓂᒃ

ᐊᐅᓚᑕᐅᖃᑦᑕ ᕐᓂᖏᑦ ᐃᓄᐃᑦ  ᐊ ᒻ ᒪᓗ
ᐊᑭᓕᖅᑐᖅᑕᐅᖃᑦᑕ ᕐᓂᖏᑦ ᐋᓐᓂᐊᖅᑐᓕᕆᔾᔪᑏ ᑦ
ᓄᓇᕗᒻᒥ

ᐊᔾᔨᓕᐅᒐᖓ ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᓄᐊᓯᒪᔭᖏᓐᓂᒃ/ᐅᖃᓕᒫᒐᖃᕐᕕᖓᓐᓂᒃ ᐃᑦᓴᕐᓂᑕᕐᓂᓪᓗ ᑲᓇᑕᒥ

ᓘᑦᑖᖅ ᑲᐱᓯᔪᖅ ᐅᖅᓱᖅᑑᒥ, 1959

ᓄᓇᕗ ᒻ ᒥ  ᐋ ᓐ ᓂ ᐊ ᖅ ᑐᓕᕆᓂ ᕐ ᒧ ᑦ  ᐱ ᖅ ᑯ ᓯᕆ ᔭ ᐅ ᓲ ᑦ  ᐊ ᑐ ᖅ ᑕ ᐅᓂᖏ ᑦ

ᐊᐅᓪᓚᖅᑎᑦᑎᖃᑦᑕᕐᓂᖅ ᑐᑭᒧᐊᖓᔪᓂᒃ ᓄᓇᖑᐊᒃᑯᑦ, ᖃᓗᓈᓂᒃ ᐅᑭᐅᖅᑕᖅᑐᒧᑦ
ᐋᓐᓂᐊᖅᕕᓕᐊᖅᑐᑦ ᐃᓄᐃᑦ, ᐱᖅᑯᓯᕆᔭᐅᔪᕐᓗ ᓱᓕ ᐊᑐᖅᑕᐅᓂᖅᐹᖑᔪᖅ ᐃᑲᔪᖅᑕᐅ -
ᓂᖏᓐᓄᑦ ᐊᑭᓕᐅᖅᑐᖅᑕᐅᓂᖏᓐᓄᓪᓗ ᐋᓐᓂᐊᕕᓕᐊᕆᐊᖃᖅᑐᑦ ᓄᓇᕗᒻᒥᐅᑦ ᐅᓪᓗᒥᒧᑦ.
ᐋᓐᓂᐊᖅᑐᑦ ᐃᓱᐊᖅᓴᐃᔩᓪᓗ ᐊᐅᓛᖃᑦᑕᕆᐊᖃᓲᑦ ᕿᑭᖅᑖᓗᖕᒥᒃ ᐋᑐᕚᓄᑦ (ᒫᓐᑐᕇᔮᒨᕙ -
ᓚᐅᖅᒥᔪᖅ), ᑭᕙᓪᓕᕐᒥᐅᑦ ᐅᐃᓂᐸᐃᖕᒧᑦ ᐋᓐᓂᐊᕐᕕᖕᓄᑦ ᐊᒻᒪᓗ ᕿᑎᖅᒥᐅᑦ ᔭᓗᓇᐃᒧᑦ
ᐃᐊᑦᒪᓐᑕᓐᒧᓪᓗ ᐋᓐᓂᐊᕐᕕᖕᓄᑦ. ᓄᓇᕗᒻᒥ ᒥᓂᔅᑕᐅᓚᐅᖅᑐᖅ ᐋᓐᓂᐊᖅᑐᓕᕆ ᓂᕐᒧᑦ
ᐅᖃᓚᐅᖅᑐᖅ ᐃᒫᒃ, "ᐊᑕᐅᓯᖅ ᑮᓇᐅᔭᖅ $1 ᐊᑐᓂ $8-ᓂᑕᒫᖅ ᐋᓐᓂᐊᖅᑐᓕᕆᓂᕐᒧᑦ
ᑮᓇᐅᔭᓂᒃ ᐊᑐᖅᑐᒃᓴᓂ ᖃᖓᑦᑕᓲᕐᔪᐊᕐᓄᑦ ᐅᖅᓱᐊᓗᒃᑐᖕᓇᐅᕙᒃᐳᑦ."85

ᑎᓯᐱᕆ 1982-ᒥ, ᐅᖃᖃᑎᖃᖃᑦᑕᓚᐅᖅᓱᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ, ᐃᓄᐃᑦ ᑕᐱᕇᑦ
(ᑕᐃᔅᓱᒪᓂ ᐃᓄᐃᑦ ᑕᐱᕇᒃᓴᐃᑦ ᑲᓇᑕᒥ) ᐊᒻᒪᓗ ᓄᓇᑦᓯᐊᑉ ᒐᕙᒪᒋᓚᐅᖅᑕᖏᑦ ᑲᒪᔨᐅᔪᑦ
ᐃᖃᓗᖕᓂ (Frobisher Bay) ᐋᓐᓂᐊᕐᕕᖕᒥ ᐃᖃᓗᖕᓃᑦᑐᖅ ᑐᓂᔭᐅᓚᐅᖅᓯᒪᔪᖅ ᓄᓇᑦᓯᐊᑉ
ᒐᕙᒪᒃᑯᖏᓐᓄᑦ, ᐊᐅᓚᑕᐅᓂᐊᓕᖅᓱᓂ ᓄᓇᓕᖕᓂ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ.
ᑲᒪᒋᔭᐅᓂᖏᑦ ᐊᒥᐊᒃᑯᐃᑦ ᑲᓇᑕᐅᑉ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᖅᐸᒃᑕᖏᑦ, ᐱᖏᑦᑐᑑᓪᓗᒋᑦ
ᓇᓪᓕᐅᑯᒃᒫᒃᓴᖃᖅᐸᒌᖏᑦᑐᓄᑦ ᐋᓐᓂᐊᕐᕕᓕᐊᕈᑎᑦ ᐊᒻᒪᓗ ᐃᓄᓕᕆᔨᑐᖃᒃᑯᑦ ᐃᓱᐊᖅᓴᐃᔨᓄᑦ
ᐋᓐᓂᐊᕐᕖᓪᓗ ᐱᔨᑦᑎᕋᕐᓂᖏᓐᓄᑦ ᐊᖏᕈᑏᑦ, ᑐᓂᔭᐅᓚᐅᖅᓯᒪᔪᑦ ᓅᑕᐅᓗᑎᒃ ᓄᓇᑦᓯᐊᑉ
ᒐᕙᒪᒃᑯᖏᓐᓄᑦ ᐄᐳ 1, 1998-ᖑᓕᖅᑎᓪᓗᒍ.86

2) ᓅᑕᐅᓂᖏᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ
ᓄᓇᕗᑦ ᒐᕙᒪᒃᑯᖏᓐᓄᑦ

1980-ᒥ, ᓄᓇᑦᓯᐊᑉ ᒐᕙᒪᒃᑯᖏᑦ ᓴᖅᑭᑦᑎᓚᐅᖅᓯᒪᔪᑦ ᐱᖓᓱᓂᑦ ᐊᕕᒃᑐᖅᓯᒪᓂᐅᔪᓂ
ᐋᓐᓂᐊᖅᑐᓕᕆᔨᒃᑯᓐᓂᒃ ᐃᓄᓕᕆᔨᒃᑯᓐᓂᒡᓗ ᐱᔨᑦᑎᕋᖅᑕᐅᔪᓂᒃ ᑲᑎᒪᔨᓄᑦ,
ᐊᑐᐃᓐᓇᐅᓕᖅᑐᐃᓂᐊᕐᒪᑕ ᐊᐅᓚᑦᑎᔾᔪᑎᒃᓴᒻᒪᕆᖕᓂᒃ ᐊᑐᒐᒃᓴᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ.
ᐃᓚᖓᓂᒃ ᑲᑎᒪᔩᑦ ᐱᓕᕆᐊᖃᖅᑎᑕᐅᓚᐅᖅᑐᑦ ᐱᕕᒃᓴᖃᖅᑎᑦᑎᔭᕆᐊᖃᕐᓂᕐᒥᒃ ᓄᓇᓕᖕᓂ
ᐃᓚᐅᖃᑦᑕᕐᓂᖅ ᓯᕗᓪᓕᖅᐹᖑᖁᔭᐅᔪᓂᒃ ᐋᕿᒃᓱᐃᓂᐊᒥᕐᒃ ᐊᒻᒪᓗ ᐃᓱᒪᓕᐅᖅᑎᐅᖃᑕᐅᓂᕐᒥᒃ.

ᓯᕗᓂᐊᒍᑦ ᓴᖅᑭᑕᐅᓚᐅᖏᑎᓪᓗᒍ ᓄᓇᕗᑦ, ᐱᓕᕆᓂᖏᑦ ᑲᑎᒪᔩᑦ ᖃᐅᔨᓴᖅᑕᐅᓚᐅᖅᓯᒪᔪᑦ
ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᑎᒪᔨᕐᔪᐊᓄᑦ (NIC-ᑯᑦ) ᐃᓱᒪᖃᖅᓱᑎᒃ ᐊᑐᖅᑕᐅᔪᓐᓃ -
ᕈᒫᕐᓂᖏᓐᓂᒃ ᓄᓇᕗᖃᓕᖅᐸᑦ. ᑕᐃᔅᓱᒪᓂ, ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ (ᑐᓐᖓᕕᒃᑯᑦ),
ᓄᓇᑦᓯᐊᑉ ᒐᕙᒪᒃᑯᖏᑦ ᐊᒻᒪᓗ ᐋᑐᕚᒥᐅᑦ ᐊᑭᕋᖅᑐᖅᑐᐃᓇᐅᓚᐅᖅᓯᒪᔪᑦ ᑕᒪᑐᒥᖓ 
ᐃᓱᒪᒋ ᔭᐅᔪᒥᒃ, ᓄᓇᑦᓯᐊᑉ ᒐᕙᒪᒃᑯᑦ ᐃᓂᖅᑎᕆᓪᓗᑎᒃ ᐃᒫᒃ,“…ᐱᒋᐊᖅᑎᑕᐅᔪᒪᒧᑦ
ᐊᑐᕈᓐᓃᖅᑎᑦᑎᓇᔭᕐᓂᖅ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐳᐃᒍᐃᓇᔭᖅᑐᖅ ᐱᒻᒪᕆᐅᔪᓂᒃ
ᐱᓕᕆᐊᖃᕐᓂᖏᓐᓂᒃ ᑲᑎᒪᔩᑦ ᐃᓂᒃᓴᖃᖅᑎᑦᑎᖃᑕᕐᓂᖏᓐᓂ ᓇᖕᒥᓂᖅ ᓄᓇᓕᖕᓂᒃ
ᐊᑐᖅᑕᐅᓂᐊᖅᑐᓂᒃ ᐃᑲᔫᑎᓂᒃ.87 ᓄᓇᑦᓯᐊᑉ ᒐᕙᒪᒃᑯᖏᑦ ᓇᓗᓇᐃᖅᓯᓚᐅᕐᒥᔪᑦ ᐊᑐᕈᓐᓃᖅᑕ -
ᐅᓂᖏᑦ ᑲᑎᒪᔩᑦ ᒪᓕᒐᔭᖏᑦᑐᖅ ᐋᕿᒋᐊᖅᑕᐅᓯᒪᓕᐊᓂᒃᑐᓂ ᓅᑦᑎᓇᓱᐊᕐᓂᖅ
ᐃᖃᓇᐃᔭᕐᕕᖕᒥᒃ ᐊᐅᓚᑦᑎᔨᐅᓂᕐᒥᒃ ᐊᑐᒐᒃᓴᓂᒃ ᐊᑐᐃᓐᓇᐅᑎᑕᐅᕙᒃᑐᓂᒃ ᑲᒪᔨᐅᓂᕐᒥᒃ, 
ᐊᒻᒪᓗ ᒥᓂᔅᑕᖃᕐᕕᐅᖔᕐᓗᑎᒃ. ᓯᕗᓂᐊᒍᑦ ᐊᑐᖅᑕᐅᔪᖃᓚᐅᖅᓯᒪᖏᒪᑦ ᐊᑕᐅᓯᕐᒦᑦᑐᒥᒃ
ᐊᐅᓚᑦᑎᕕᐅᔪᒥᒃ ᓈᒻᒪᖕᓂᖅᐹᖑᔪᒥᒃ ᐊᖑᒪᔪᓐᓇᕐᓂᖅ ᐊᔾᔨᐅᖏᑦᑐᓂᒃ ᓄᓇᓕᖕᓂ
ᐋᓐᓂᐊᖅᑐᓕᕆᓂᒃᑯᑦ ᐱᑕᖃᕆᐊᖃᖅᑐᓂᒃ. 

ᑕᐃᒪᐃᒃᑲᓗᐊᖅᑎᓪᓗᒍ, ᑭᖑᓂᑲᐅᑎᒋᐊᓂ ᓄᓇᕘᖅᑖᖅᑎᓪᓗᒋᑦ 1999-ᒥ, ᓄᓇᕗᑦ 
ᒐᕙᒪᒃᑯᖏᑦ ᐊᑐᕈᓐᓃᖅᑎᑦᑎᓚᐅᖅᓯᒪᔪᑦ ᑲᑎᒪᔨᓂᒃ ᑐᓂᓪᓗᓂᒋᓪᓗ ᑲᒪᒋᕙᓚᐅᖅᑕᖏᑦ
ᐃᖅᑲᓇᐃᔭᕐᕕᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᖃᓗᖕᓂ. ᑕᐃᒪᐃᓐᓂᖏᓐᓄᑦ,
ᐊᒥᓱᑦ ᐋᖅᑭᐅᒪᔭᐅᑦᑎᐊᓕᓚᐅᖅᑐᑦ ᐃᓄᓕᒫᖅᓯᐅᑏᑦ ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᔪᑦ
ᔭᒐᐃᔭᐅᓚᐅᖅᑐᑦ ᖃᐅᔨᒪᓂᖃᖅᑐᑦ ᐊᖓᔪᖃᐅᑏᑦ ᐃᖃᓇᐃᔭᖅᑏᓪᓗ ᓄᑖᓂᒃ ᐊᓯᖏᓐᓂᒃ
ᐃᖅᑲᓇᐃᔭᖅᑖᖅᐸᓪᓕᐊᓂᖏᓐᓄᑦ ᐅᕝᕙᓗᓐᓃᑦ ᓄᒃᑎᕐᓂᖏᓐᓄᑦ ᓄᓇᕗᒻᒥᒃ. ᓴᖅᑭᓕᓚᐅᖅᑐᑦ
ᑭᖑᓂᐊᓂ, ᐱᒻᒪᕆᐊᓘᓯᒪᔪᑦ, ᐅᖃᐅᓯᐅᓯᒪᓪᓗᑎᒡᓗ ᒫᓘᓂᐅᑉ (Mologhney) ᐅᓂᒃᑳᓕ ᐊᖏᓐᓂ88

ᐱᔾᔪᑎᖃᖅᑐᓂᒃ ᓄᓇᕗᒻᒥ ᐃᓄᓕᒫᓄᑦ ᐋᓐᓂᐊᖅᑐᓕᕆᔾᔪᑎᓂ ᐊᑐᖅᑕᐅᔪᓂ. "ᐊᓯᔾᔨᖅᑕᐅᔪᑦ
ᑕᐃᒫᑎᒋᐊᓗᒃ ᐊᖏᔪᑦ ᐅᓗᕆᐊᓇᕈᑕᐅᔪᓐᓇᕐᒥᔪᑦ ᔭᒐᐃᔭᐅᓂᖏᓐᓄ ᑎᒥᖁᑎᖏᓐᓂ
ᐋᖅᑭᒪᐅᒪᔭᐅᔪᓂ ᐃᖅᑲᐅᒪᔭᐅᓂᐅᔪᑦ, ᐊᔪᖏᓐᓂᐅᔪᑦ, ᐊᒻᒪᓗ ᓴᓇᒋᐊᒃᑲᓐᓂᕋᓱᐊᕆ ᐊᖃᕐᓂ ᐊᖅᑐᑦ
ᐱᔭᕆᑐᔪᒻᒪᕆᖕᒥᒃ." ᐃᓱᒪᒋᓪᓗᒋᑦ ᓄᓇᕗᒻᒥ ᒫᓐᓇᐅᔪᖅ ᐃᓄᓕᒫᓄᑦ ᐋᓐᓂᐊᖅᑐᓕᕆᔾᔪᑏᑦ
ᐋᖅᑭᐅᒪᔭᐅᓂᖏᑦ, ᑕᒪᓐᓇ …ᓄᐃᓐᓂᐊᕐᓂᕋᖅᑕᐅᓚᐅᖅᑐᖅ ᓴᖅᑭᓯᒪᓕᖅᑐᖅ. ᐊᖏᔪᑦ
'ᐋᖅᑮᐅᒪᓂᕆᔭᐅᓚᐅᖅᑐᑦ' ᓯᕗᓂᐊᒍᑦ ᐱᑕᖃᓚᐅᖅᑐᑦ ᓄᖑᓯᒪᓕᖅᑐᑦ ᐊᑯᓂᐅᓕᕋᒥ.89

ᔭᒐᐃᓯᒪᓂᖅ ᐋᖅᑭᐅᒪᓂᕐᒥᒃ ᐃᖃᐅᒪᔭᐅᔪᓂᒃ ᐊᒻᒪᓗ ᐊᔪᖏᓐᓂᕆᔭᐅᔪᓂᒃ ᑲᔪᓯᑐᐃᓐᓇᖅᓯᒪᔪᑦ
9-ᖑᓪᓗᑎᒃ ᒥᓂᔅᑕᐅᑉ ᑐᒡᓕᖏᑦ ᕿᒪᐃᓯᒪᔪᑦ ᐃᖅᑲᓇᐃᔭᕐᕕᖓᓐᓂᒃ ᐋᓐᓂᐊᖅᑐᓕᕆᔨᒃᑯᑦ
ᐃᓄᓕᕆᔨᒃᑯᓪᓗ ᑕᐃᒪᖓᓂᒃ 1999-ᒥᒃ. 

3) ᐊᑭᖃᕐᓂᖏᑦ ᐋᓐᓂᐊᖅᑐᓕᕆᔾᔪᑏᑦ
ᐊᑐᓂ ᑕᒪᕐᒥᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᑦ ᐅᑭᐅᖅᑕᖅᑐᒥᐅᓃᑦᑐᓪᓗ ᓄᓇᓕᖕᓂ ᐊᐅᓚᑦᑎᕖᑦ
ᓵᖓᓕᖅᑐᑦ ᐱᔪᒪᔭᐅᕙᓪᓕᐊᑐᐃᓐᓇᖅᑐᓂᒃ ᐋᓐᓂᐊᖅᑐᓕᕆᓂᕐᒥᒃ ᐃᑲᔪᖅᑕᐅᔾᔪᑎᒃᓴᓂᒃ,
ᐱᕙᓪᓕᐊᑐᐃᓇᖅᓱᑎᒃ ᐃᓱᒪᓘᑎᖃᖅᓱᑎᒃ ᓲᕐᓗ ᓇᓃᓐᓂᖏᓐᓂᒃ, ᓄᑖᓂᒃ ᓴᓇᕐᕈᑎᒃᓴᓂᒃ,
ᐊᒻᒪᓗ ᐊᑭᑦᑐᖅᐸᓪᓕᐊᓂᖏᓐᓂᒃ ᐄᔭᒐᐃᑦ ᐃᓱᐊᖅᓴᐅᑎᓪᓗ. ᐊᒻᒪᓗ ᓴᓂᐊᓂ ᑕᒪᒃᑯᐊ ᓄᑖᑦ
ᐊᑭᓕᖅᑐᒐᒃᓴᐃᑦ, ᐊᑭᑐᓂᖏᑦ ᓄᑖᑦ ᐊᑭᓕᖅᑐᖅᐸᓪᓕᐊᖏᓐᓇᕆᐊᓖᑦ, ᐊᑭᖏᓪᓗ ᒫᓐᓇᐅᔪᖅ
ᐱᔨᑦᑎᕋᖅᑕᐅᔪᑦ ᑲᔪᓯᕙᓪᓕᐊᑐᐃᓐᓇᖅᑐᒥᒃ ᐊᑭᑦᑐᖅᐸᓪᓕᐊᑎᓪᓗᒋᑦ. 

ᐊᒻᒪᓗ ᓴᓂᐊᓂ ᐊᑭᓕᖅᑐᕆᐊᓖᑦ ᐊᑭᑦᑐᖅᐸᓪᓕᐊᑐᐃᓐᓇᖅᑎᓪᓗᒋᑦ ᑕᒪᐃᓐᓂ ᑲᓇᑕᒥ
ᐊᕕᒃᑐᖅᓯᒪᔪᓂ ᐅᑭᐅᖅᑕᖅᑐᒥ ᓄᓇᓕᖕᓂ ᐊᐅᓚᑦᑎᕕᖕᓂ, ᓄᓇᕗᑦ ᓵᖓᓕᕐᒥᔪᖅ
ᐊᑭᖃᒃᑲᓐᓂᕐᒥᔪᓂᒃ ᐱᔾᔪᑎᖃᖅᑐᓂᒃ ᐊᖏᔫᓂᖓᓂᒃ ᓄᓇᖓᑕ, ᑭᓯᐊᓂ ᐅᖓᓯᒌᒃᑐᒦᓐᓂᖏᓐᑦ
ᐃᓄᖁᑎᖏᑦ, ᐊᒻᒪᓗ ᐃᑲᔪᖅᑕᐅᖃᑦᑕᐃᓐᓇᕆᐊᖃᕐᓂᖏᓐᓂ ᖃᓗᓈᓄᑦ ᐋᓐᓂᐊᕐᕕᖕᓄᑦ
ᐋᓐᓂᐊᕐᕕᓕᐊᕈᑎᒃᓴᓄᓪᓗ ᖃᖓᑦᑕᐅᑎᒃᓴᓄᑦ. ᓄᓇᕗᑦ ᑐᓐᖓᕕᖃᕆᐊᖃᐃᓐᓇᕐᒪᑦ ᑲᓇᑕᐅᑉ
ᒐᕙᒪᒃᑯᖏᓐᓂᒃ 91 ᐳᓴᓐᑎᖏᓐᓂᒃ ᑮᓇᐅᔭᓕᐊᕆᕙᒃᑕᖏᓐᓂᒃ. ᐅᓂᒃᑳᓕᐊᖏᓐᓂ ᓄᓇᕗᑦ
ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓐᓂ ᑮᓇᐅᔭᓕᕆᓂᕐᒧᑦ, ᑕᑯᒃᓴᐅᔪᖅ ᐋᓐᓂᐊᖅᑐᓕᕆᓂᕆᓂᕐᒧᑦ
ᐱᔨᑦᑎᕋᐅᑏᑦ ᓄᓇᕗᒻᒥ ᑲᔪᓰᔪᓐᓇᔮᖏᓐᓂᖏᓐᓂᒃ ᑭᓯᐊᓂ ᓄᑖᒥᒃ ᐊᖏᓂᖅᓴᒻᒪᕆᖕᓂᒃ
ᑮᓇᐅᔭᖅᑖᖃᑦᑕᕈᑎᒃ ᑲᓇᑕᒥᒃ.90

ᓇᓕᒧᒋᔭᐅᔪᒥᓗ, ᑲᓇᑕᒥᐅᑉ ᐊᕕᒃᑐᖅᓯᒪᓂᕐᓃᑦᑐᑦ ᐊᑐᖅᐸᒃᑐᑦ $2,850-ᓂᒃ 91 ᐊᕐᕌᒍᑕᒫᖅ
ᐊᑕᐅᓯᕐᒧᑦ ᐃᓄᖕᒧᑦ ᐋᓐᓂᐊᖅᑐᓕᕆᔾᔪᑎᖏᓐᓄᑦ. 2005/06-ᒥ, ᓄᓇᕗᑦ ᐊᑐᓚᐅᖅᑐᖅ
ᑮᓇᐅᔭᓂᒃ $219,693,000-ᓂᒃ ᐋᓐᓂᐊᖅᑐᓕᕆᔾᔪᑎᓄᑦ, ᐅᕝᕙᓗᓐᓃᑦ ᓇᓕᒧᖏᓐᓂᒃ $7,454-
ᓂᒃ ᐊᑕᐅᓯᕐᒧᑦ ᐃᓄᖕᒧᑦ ᐊᑐᓂ.92 ᑖᓐᓇ ᐊᒥᓲᓂᖓ 21 ᐳᓴᓐᑎᐅᕗᖅ ᓄᓇᕗᒻᒥ ᑕᒪᐃᓐᓂᒃ
ᑮᓇᐅᔭᓕᐊᕆᕙᒃᑕᖏᓐᓂᒃ, ᓈᓴᐅᑏᑦ ᐊᖏᒡᓕᒋᐊᓚᐅᖅᓯᒪᔪᑦ 26.7 ᐳᓴᓐᑎᒧᑦ ᓄᓇᕗᓕᒫᒥ
ᑮᓇᐅᔭᓕᐊᕆᔭᐅᓚᐅᖅᑐᓂ 2007-ᒥ. ᓇᓕᖅᑲᖓᓂ, ᑲᓇᑕᓕ ᐊᑐᖅᐸᒃᑐᖅ 10 ᐳᓴᓐᑎᓂᒃ
ᑲᓇᑕᓕᒫᒥ ᑮᓇᐅᔭᓕᐊᕆᔭᐅᔪᓂᒃ ᐋᓐᓂᐊᖅᑐᓕᕆᔾᔪᑎᓄᑦ ᐊᑐᖅᑐᓂᒃ ᐊᑭᓖᓪᓗᑎᒃ. 

ᑕᒪᐃᓐᓂᒃ ᑮᓇᐅᔭᓕᐊᕆᔭᐅᓯᒪᔪᓂᒃ ᐆᒃᑐᕌᐅᑏᑦ ᐊᑑᑎᖃᖅᑐᑦ ᑐᑭᑖᕈᑕᐅᖕᒪᑕ ᖃᓄᑎᒋ
ᑲᔪᓯᑎᑕᐅᔪᓐᓇᕐᒪᖔᑕ ᐋᓐᓂᐊᖅᑐᓕᕆᓂᕐᒧᑦ ᐱᖅᑯᓯᕆᔭᐅᔪᓂ ᐊᑐᖅᑕᐅᓂᖏᑦ ᐊᒻᒪᓗ ᖃᓄᖅ
ᐊᒃᑐᐊᓂᖃᕐᒪᖔᑕ ᑕᒪᐃᓐᓄᑦ ᑮᓇᐅᔭᓕᐊᕆᔭᐅᕙᓪᓕᐊᔪᓄᑦ. ᑕᐃᒫᒃᑕᐅᖅ, ᐳᓴᓐᑎᒃᑯᑦ ᒐᕙᒪᐃᑦ
ᑮᓇᐅᔭᓂᒃ ᐊᑐᖅᑐᒃᓴᐃᑦ ᑐᕌᖓᔪᑦ ᐋᓐᓂᐊᖅᑐᓕᕆᔾᔪᑎᒃᓴᓄᑦ. ᑮᓇᐅᔭᓂᒃ ᐊᑐᖅᓂᖅᓴᐅᒍᓂ

ᓇᑭᖔᕐᓂᖏᑦ: ᑲᓇᑕᓕᒫᒥ ᐊᓐᓂᐊᖅᑐᓕᕆᓂᕐᒧᑦ ᐊᑭᓕᐅᖅᑐᖅᑕᐅᔪᓄᑦ ᓄᐊᑦᑎᕕᒃ, CIHI, 2008.

ᓇᓗᓇᐃᒃᑯᑕᖅ 9 ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑮᓇᐅᔭᓄᑦ
ᐊᑐᖅᑕᐅᓯᒪᔪᑦ ᐳᓴᓐᑎᖓ ᐊᕐᕌᒎᑉ ᐃᓗᐊᓂ ᓴᖅᑭᑕᐅᕙᒃᑐᑦ
ᑲᑎᓕᒫᕐᓗᒋᑦ

ᓄᓇᕗᑦ ᓄᓇᑦᓯᐊᖅᓂᐅᕙᓐᓛᓐ ᐋᓐᑎᐅᕆᐅᑲᓇᑕᒥ

ᓇᓗᓇᐃᒃᑯᑕᖅ 11  ᑲᑎᓕᒫᕐᓗᒋᑦ (ᐊᑐᓂ ᐃᓄᒃ) ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑮᓇᐅᔭᑎᒍᑦ ᐊᑐᖅᑕᐅᓯᒪᔪᑦ, ᐅᕘᓇ ᐊᑐᕐᓂᕐᒧᑦ
ᑮᓇᐅᔭᓂᒃ, ᓂᕈᐊᖅᑕᐅᓯᒪᔪᑦ ᐊᕕᒃᑐᖅᓯᒪᔪᓂ, 2005

ᓇᑭᖔᕐᓂᖏᑦ: ᑲᓇᑕᓕᒫᒥ ᐋᓐᓂᐊᖅᑐᓕᕆᓂᕐᒧᑦ ᐊᑭᓕᐅᖅᑐᖅᑕᐅᔪᓄᑦ ᓄᐊᑦᑎᕕᒃ, CIHI, 2008

ᓇᓗᓇᐃᒃᑯᑕᖅ 10   ᑲᓇᑕᐅᑉ ᐊᕕᒃᑐᖅᓯᒪᓂᐊᓂ/ᐅᑭᐅᖅᑕᖅᑐᒥ
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑮᓇᐅᔭᑎᒍᑦ ᐊᑐᖅᑕᐅᓯᒪᔪᑦ ᐊᑐᓂ ᐃᓄᖕᓄᑦ,
2005-ᒥᑦ 2006-ᒧᑦ

ᐋᓐᓂᐊᖅᑐᓕᕆᔾᔪᑏᑦ, ᐊᓯᖏᓐᓂ ᐊᑐᖏᓐᓂᖅᓴᐅᔭᕆᐊᖃᖅᐳᑦ. 2005/2006-ᒥ, ᓄᓇᕗᑦ
ᒐᕙᒪᒃᑯᑦ ᐊᑐᕐᒪᑕ 25 ᐳᓴᓐᑎᖏᓐᓂᒃ ᐊᑐᖅᑐᒃᓴᓂᒃ ᑮᓇᐅᔭᓂᒃ ᐋᓐᓂᐊᖅᑐᓕᕆᓂᕐᒧᑦ,
ᐊᓐᑎᐅᕆᔫᒥᐅᑕᐃᑦ ᐊᑐᑐᐃᓐᓇᓚᐅᖅᑐᑦ 13 ᐳᓴᓐᑎᓂᒃ, ᐊᒻᒪᓗ ᐱᐅᓂᖅᓴᒻᒪᕆᖕᓂᒃ
ᐃᑲᔪᖅᓯᒪᓪᓗᑎᒃ ᐋᓐᓂᐊᖅᑐᓕᕆᓂᕐᒧᑦ, ᓴᓂᐊᓂ ᓄᓇᕗᒻᒥᐅᑦ. 

ᑕᑯᑎᑦᑎᔪᑏᑦ 10-ᒦᑦᑐᑦ ᑕᑯᒃᓴᐅᔪᑦ ᐊᑭᑐᓂᖏᓐᓂᒃ ᐊᑕᐅᓯᕐᒧᑦ ᐃᓄᖕᒧᑦ ᑕᒪᐃᓐᓂ ᑲᓇᑕᐅᑉ
ᐊᕕᒃᑐᖅᓯᒪᓂᖏᓐᓂ ᐊᒻᒪᓗ ᓄᓇᓕᖕᓂ ᐊᐅᓚᑦᑎᕕᖕᓂ, ᑐᑭᓯᐅᒪᔭᐅᖁᓪᓗᒋᑦ ᑲᓇᑕᒥ
ᑕᒪᐃᓐᓂᒃ ᐊᑐᖅᐸᒃᑐᑦ ᐋᓐᓂᐊᖅᑐᓕᕆᓂᕐᒧᑦ. ᓇᓗᓇᖏᑦᑐᖅ ᐅᑭᐅᖅᑕᖅᑐᒥ ᓄᓇᕗᒻᒥᓗ
ᐱᓗᐊᖅᑐᒥ, ᐊᑐᖅᑕᐅᖃᑦᑕᖅᑐᑦ ᐋᓐᓂᐊᖅᑐᓕᕆᔩᑦ ᐊᑐᐃᓐᓇᐅᑎᑉᐸᒃᑕᖏᑦ ᐃᑲᔫᑏᑦ
ᐊᑐᐃᓐᓇᐅᔪᓐᓇᖏᑦᑐᑦ ᐱᑕᖃᖅᐸᒃᑐᑦ ᐊᓯᑦᑎᓐᓄᑦ ᑲᓇᑕᒥᐅᓂ. 

2005 -ᒥ, 14 ᐳᓴᓐᑎᑲᓴᐃᑦ ᑕᒪᐃᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᐃᖅᑕᐅᔪᑦ ᑲᓇᑕᒥ
ᐊᑭᓕᐅᑕᐅᓚᐅᖅᑐᑦ ᐃᓱᐊᖅᓴᐃᔨᓄᑦ ᐃᓱᐊᖅᓴᐅᑎᑐᖁᔭᖏᓐᓄᑦ. ᑕᒪᓐᓇ ᐊᑲᐅᖏᓕᐅᕈᑕᐅᔪᖅ
ᐱᕈᖅᐸᓪᓕᐊᑐᐃᓐᓇᖅᑐᖅ ᑕᐅᕗᖓ ᑲᔪᓯᓂᖏᓐᓂ.93 ᓄᓇᕗᒻᒥ, ᓴᓂᐊᓂ 5 ᐳᓴᓐᑎᑐᐃᓐᓇᐃᑦ
ᑕᒪᐃᓐᓂᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐃᓱᐊᖅᓴᐅᑎᓄᖓᐅᓚᐅᖅᑐᑦ. 

4) ᐊᑭᓕᖅᑐᖅᑕᐅᓂᖏᑦ ᐋᓐᓂᐊᖅᑐᓕᕆᔾᔪᑏᑦ:
ᑕᑯᒋᐊᑦᑎᐊᒃᑲᓂᕐᓗᒋᑦ ᑲᓇᑕᐅᑉ
ᖃᓄᐃᓕᐅᖅᑎᐅᖃᑕᐅᓂᖓ

ᑲᓇᑕᐅᑉ ᐊᕕᒃᑐᖅᓯᒪᓂᖏᑦ ᐊᒻᒪᓗ ᐅᑭᐅᖅᑕᖅᑐᒥᐅᓂ ᐊᕕᒃᑐᖅᓯᒪᔪᑦ ᑲᒪᔨᐅᕗᑦ ᐊᑐᐃᓐᓇᐅ -
ᑎᑦᑎᓂᕐᒥᒃ ᐋᓐᓂᐊᖅᑐᓕᕆᔾᔪᑎᓂᒃ ᐱᔨᑦᑎᕋᐅᑎᓂᒃ, ᒪᓕᒋᐊᖃᖅᑎᑕᐅᓪᓗᑎᒃ ᐃᓗᓕᖏᓐᓂᒃ
ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᒪᓕᒐᕐᓂᒃ. ᑲᓇᑕᐅᑉ ᒐᕙᒪᒃᑯᖏᑦ ᑐᓂᓯᕙᒃᑐᑦ ᑮᓇᐅᔭᓂᒃ
ᐊᑐᒐᒃᓴᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ, ᐱᓗᐊᖅᑐᒥᒃ ᐊᑐᖅᑕᐅᓪᓗᑎᒃ ᐅᑭᐅᖅᑕᖅᑐᒥᐅᓂ
ᑮᓇᐅᔭᖅᑖᕈᓰᑦ.

ᐊᔾᔨᒋᔭᐅᖏᒻᒪᑕ ᐊᓯᖏᓐᓄᑦ ᑲᓇᑕᒥ ᒐᕙᒪᖃᕐᕕᐅᔪᓄᑦ, ᓄᓇᕗᑦ ᓱᓕ ᐱᒋᐊᖅᐸᓪᓕᐊᓕᓵᕋᒥ
ᐊᒻᒪᓗ ᓱᓕ ᑐᖓᕕᖃᕆᐊᖃᖅᑐᒻᒪᕆᐅᓪᓗᓂ ᖃᐃᑕᐅᖃᑦᑕᖅᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ
ᑮᓇᐅᔭᒃᓴᓂᒃ. 

ᓄᓇᕗᒻᒥ ᑮᓇᐅᔭᖅᑖᕈᓯᖏᑦ ᑲᓇᑕᒥᒃ ᐊᑐᖅᑕᐅᔪᓐᓇᖅᑐᑦ  ᖃᓄᑐᐃᓐᓇᖅ ᑕᐃᒫᒃ ᓄᓇᕗᒻᒥᐅᑦ
ᖃᐅᔨᒪᐃᓇᕐᕈᓐᓇᕐᓂᐊᕐᒪᑕ, ᐃᓱᒪᖅᓱᕈᓐᓇᕐᓂᐊᕐᒪᑕ ᐊᒻᒪᓗ ᐅᓂᒃᑳᖃᑦᑕᕐᓂᐊᕐᒪᑕ.
ᐊᒥᓲᖏᓐᓂᖅᓴᐃᑦ ᑮᓇᐅᔭᐃᑦ ᖃᐃᑕᐅᖃᑦᑕᕐᒥᔪᑦ ᑲᓇᑕᒥᒃ ᐋᓐᓂᐊᖅᑐᓕᕆᔾᔪᑎᒃᓴᓄᑦ
ᑐᓂᔭᐅᖃᑦᑕᕐᒥᔪᓂᒃ, ᐊᒻᒪᓗ ᑲᓇᑕᒥ ᐃᓅᓕᕆᓂᕐᒧᑦ ᐊᑐᖅᑐᒃᓴᓂᒃ ᑐᓂᔭᐅᖃᑕᖅᑐᓂᒃ.94
ᓄᓇᕗᒻᒥ ᑮᓇᐅᔭᖅᑖᕈᓯᕆᕙᒃᑕᖏᑦ ᐃᓱᖃᖅᑎᑕᐅᖕᒪᑕ 3.5 ᐳᓴᓐᑎᒥᒃ ᐱᕈᕈᓐᓇᕐᓂᕐᒥᒃ
ᐊᕐᕌᒍᑕᒫᖅ, ᖃᓄᑐᐃᓐᓇᖅ ᐱᕈᖅᓯᒪᒐᓗᐊᖅᐸᑕ ᓄᓇᕗᒻᒥ ᐊᒥᓲᓂᖏᑦ ᐃᓄᐃᑦ. ᐃᓱᒪᒋᓪᓗᒋᑦ

ᓄᓇᕗ ᒻ ᒥ  ᐋ ᓐ ᓂ ᐊ ᖅ ᑐᓕᕆᓂ ᕐ ᒧ ᑦ  ᐱ ᖅ ᑯ ᓯᕆ ᔭ ᐅ ᓲ ᑦ  ᐊ ᑐ ᖅ ᑕ ᐅᓂᖏ ᑦ

ᓄᓇᕗᒻᒥ ᐃᓄᐃᑦ ᐊᒥᓱᕈᖅᐸᓪᓕᐊᓂᖏᑦ, ᐳᖅᑐᓂᐹᖑᑎᓪᓗᒍ ᑲᓇᑕᒥ, ᐊᑐᖃᑦᑕᖅᑐᑦ ᐊᖏᔪᒥᒃ
ᑕᐃᒃᑯᓂᖓ ᐊᕐᕌᒍᑕᒫᖅ ᐊᖏᒡᓕᒋᐊᖅᑕᐅᓯᒪᓐᖏᓐᓂᒃ ᑮᓇᐅᔭᖅᑖᕈᓯᕐᒥᓂ ᐊᔪᕐᓇᖅᑐᖅ
ᓄᓇᕗᑦ ᒐᕙᒪᑯᑦ ᐃᓄᑑᓗᑎᒃ ᐅᔾᔨᖅᑐᐃᔪᓐᓇᕐᓂᖏᑦ ᓈᒪᔪᓂᒃ ᑮᓇᐅᔭᒃᓴᖃᖅᑎᑦᑎᓂᕐᒥᒃ
ᐱᑕᖃᕆᐊᖃᓪᓚᕆᒃᑐᓂᒃ ᐃᓄᓕᒫᓄᑦ ᐱᔨᑦᑎᕋᐅᑎᓂᒃ.95 ᒫᓐᓇ ᐊᒥᓲᓂᖏᑦ ᑮᓇᐅᔭᖅᑖᕈ -
ᓯᖏᓐᓂ ᓈᒻᒪᑐᐃᓐᓇᕐᒪᑕ ᐱᑕᖃᕆᐊᖃᓗᐊᖅᑐᓂᒃ ᓯᕗᓪᓕᖅᓯᐅᑎᓂᒃ ᐃᓄᓕᒫᓄᑦ
ᐱᔨᑦᑎᕋᐅᑎᒃᓴᓄᑦ ᓂᕆᐅᒋᔭᐅᕙᒃᑐᓂᒃ ᖃᓄᐃᑐᑐᐃᓇᓂᒃ ᒐᕙᒪᐅᔪᓂᒃ ᑲᓇᑕᒥ, ᑭᓯᐊᓂ
ᓈᒻᒪᖏᑦᑐᑦ ᐱᐅᓯᒋᐊᕈᑎᒃᓴᓄᑦ ᐃᓚᒋᐊᕈᑎᒃᓴᓄᓪᓗᓐᓃᑦ ᓄᓇᕗᒥ ᐱᖁᑎᕐᔪᐊᖃᕆᐊᖃᕐᓂᕐᒧᑦ
ᐅᕙᓗᓐᓃᑦ ᓯᓚᑖᓃᖔᖅᑐᓄᑦ ᐊᑭᓕᖅᑐᖅᑕᐅᕙᓪᓕᐊᖏᓐᓇᕆᐊᖃᖅᑐᓄᑦ.

ᑲᓇᑕᒥ ᐊᕕᒃᑐᖅᓯᒪᓃᑦ (ᐳᕌᕕᓐᓰᑦ) ᓄᓇᓕᖁᑎᖏᓐᓂ ᑖᒃᓰᔭᖅᑕᐅᔪᓂᒃ ᖁᕝᕙᕆᐊᖅᓯ -
ᔪᓐᓇᖅᑎᓪᓗᒋᑦ, ᓄᓇᕗᒻᒥ ᑖᒃᓰᔭᖅᑕᐅᕙᒃᑐᑦ ᐊᒥᓲᖏᑦᑐᒻᒪᕆᐅᖕᒪᑕ ᓴᓂᐊᓂ
ᐊᑭᓕᖅᑐᖃᑦᑕᕆᐊᓕᖏᓐᓂ. 1 ᐳᓴᓐᑎᒥᒃ ᐊᑭᑦᑐᕆᐊᖅᑕᐅᒍᑎᒃ ᐋᓐᑎᐅᕆᔫᒥ ᑯᐸᐃᖕᒥᓘᓐᓃᑦ
ᑖᒃᓰᔭᐃᔭᕐᕕᐅᔪᑦ ᑮᓇᐅᔭᓕᐅᕐᓂᖏᑦ ᖁᕝᕙᕆᐊᖅᓯᒪᔪᕕᓂᐅᔭᕆᐊᖃᕋᔭᖅᑐᑦ 3 ᐳᓴᓐᑎᒥᒃ
ᑮᓇᐅᔭᓕᐊᕇᓐᓇᖅᐸᒃᑕᖏᓐᓂᒃ. 1 ᐳᓴᓐᑎᒥᒃ ᑮᓇᐅᔭᓕᐅᕐᓂᖅᓴᐅᓐᓂᕈᑎᒃ ᓄᓇᕗᒻᒥ
ᑖᒃᓰᔭᐃᔭᕆᐊᖃᕋᔭᖅᑐᑦ ᐅᖓᑖᓃᑦᑐᓂᒃ 30 ᐳᓴᓐᑎᓂᒃ ᑖᒃᓯᔭᐃᔭᖅᑕᐅᕙᒃᑐᓂᒃ
ᐊᑭᑦᑐᕆᐊᕆᓗᑎᒃ ᑭᓯᐊᓂ.96

5) ᓇᓪᓕᐅᒃᑯᒫᒃᓴᖃᖏᑦᑐᓄᑦ 
ᐋᓐᓂᐊᕐᕕᓕᐊᕈᑎᓄᒃ ᐊᑭᓕᐅᑏᑦ

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑏ ᓄᓇᕗᑦ ᒐᕙᒪᒃᑯᖏᓐᓂᒃ ᐱᔾᔪᑎᖃᖅᑐᑦ ᐱᓗᐊᖅᑐᒥᒃ
ᐋᓐᓂᐊᕐᕕᖕᓂ ᑲᒪᒋᔭᐅᖃᑦᑕᕐᓂᕐᒥᒃ ᐊᒻᒪᓗ ᓯᕗᓪᓕᖅᐹᕐᒥᒃ ᖃᓄᐃᑦᑕᐃᓕᒪᖁᔨᓂᕐᒧᑦ
ᑲᒪᒋᔭᐅᓂᕐᒥᒃ, ᓲᕐᓗ ᓗᑦᑖᕐᓂᒃ/ᐃᓱᐊᖅᓴᐃᔨᓂᒃ ᐊᓯᖏᓐᓂᓗ ᖃᐅᔨᒪᔨᑕᕐᓂᒃ
ᐃᑲᔪᖅᑕᐅᖃᑦᑕᕐᓂᕐᒥᒃ. ᑭᓯᐊᓂ, ᐊᒥᓱᒐᓴᐅᖕᒪᑕ ᐋᓐᓂᐊᖅᑐᓕᕆᓂᕐᒧᑦ ᐱᖁᑏᑦ ᐱᔨᑦᑎᕋᐅᑎᓪᓗ
ᐱᑕᖃᖅᑎᖃᑦᑕᖏᑕᖏᑦ ᓄᓇᕗᑦ ᒐᕙᒪᒃᑯᑦ. ᐃᑲᔪᖅᑕᐅᓂᐊᖅᐸᑕ ᐃᓄᐃᑦ ᑕᒪᕐᒥᒃ
ᖃᓄᐃᖏᓐᓂᖃᕐᓂᕐᒥᒃ ᖃᓂᒋᔭᖏᓐᓂᒃ ᖃᓄᐃᖏᓐᓂᖏᓐᓂᒃ ᑲᓇᑕᒥᐅᑕᐅᖃᑎᙱᓐᓂ
ᐊᓯᖏᓐᓂ, ᐋᓐᓂᐊᖅᑐᓕᕆᔨᕐᔪᐊᒃᑯᑦ ᑲᓇᑕᒥ ᓇᓪᓕᐅᒃᑯᒫᒃᓴᖅᑲᖅᑎᑦᑎᔾᔪᑎᓂᒃ ᐊᑑᑕᐅᕙᒃᑐᑦ
ᐃᓚᖏᓐᓄᑦ ᐱᖁᑎᓄᑦ ᐱᔨᑦᑎᕋᐅᑎᓄᓪᓗ ᐊᑐᐃᓐᓇᐅᔪᓐᓇᖏᑎᓪᓗᒋᑦ ᓄᓇᕗᑦ
ᒐᕙᒪᒃᑯᖏᓐᓂᒃ. ᑕᒪᒃᑯᐊ ᐃᓚᖃᖅᑐᑦ ᓲᕐᓗ ᐃᓱᐊᖅᓴᐅᑎᓂᒃ/ᐄᔭᒐᕐᓂᒃ, ᑭᒍᓯᕆᓂᕐᒥᒃ,
ᐃᔨᓕᕆᓂᕐᒥᒃ, ᐃᓱᐊᖅᓴᐅᑎᒃᓴᓄᑦ ᑎᑭᓴᖅᑕᐅᓯᒪᔭᕆᐊᖃᖅᑐᓂᒃ ᐱᖁᑎᓂᒡᓗ, ᕿᓚᒻᒥᐅᔪᒧᓪᓗ
ᑐᐊᕕᕐᓇᖅᑐᖃᖅᑎᓪᓗᒍ ᐊᑐᖅᑕᐅᔪᒃᓴᓂᒃ ᐃᓱᒪᕐᓗᓕᖅᓯᒪᓂᕐᒧᑦ ᐃᑲᔪᖅᑕᐅᓂᕐᒧᑦ ᐊᒻᒪᓗ
ᐋᓐᓂᐊᕐᕕᓕᐊᕈᑎᒃᓴᓄᑦ ᐊᐅᓛᕈᑎᒃᓴᓄᑦ ᐊᔪᖏᑎᑕᐅᔪᓄᑦ ᐃᓄᖕᓄᑦ.

ᓄᓇᕗᒻᒥ, ᓇᓪᓕᐅᒃᑯᒫᒃᓴᖃᖏᑦᑐᓄᑦ ᐋᓐᓂᐊᕐᕕᓕᐊᕈᑎᒃᓴᓄᑦ ᐊᑭᓕᐅᑏᑦ ᐊᐅᓚᑕᐅᕙᒃᑐᑦ
ᓄᓇᕗᑦ ᒐᕙᒪᒃᑯᖏᓐᓄᑦ, ᐃᓄᐃᑦ ᐃᓚᐅᑎᑕᐅᒐᑎᒃ. ᓯᕗᓂᒃᓴᒥ, ᐃᓄᐃᑦ ᓄᓇᕗᒻᒥ
ᐊᐅᓚᑦᑎᔪᒪᓕᑐᐃᓐᓇᕆᐊᖃᖅᑐᑦ ᓇᓪᓕᐅᒃᑯᒫᒃᓴᖃᖅᑎᑦᑎᔾᔪᑎᓂᒃ, ᒪᓕᒃᑕᐅᓗᑎᒃ ᐃᓄᐃᑦ
ᓄᓇᑦᓯᐊᕗᒻᒥ. ᐊᑐᕐᓂᖏᑦ ᑮᓇᐅᔭᓂᒃ ᑲᑕᒃᓯᒪᖔᒻᒪᕆᖕᒪᑦ $37 ᒥᓕᔭᓐᓂᒃ 2004-ᒥᒃ $30.5

ᓇᓗᓇᐃᔭᐅᑎ 1  ᐊᒥᓲᓂᖅᐹᖑᔪᓂᒃ ᒐᕙᒪᑐᖃᒃᑯᑦ ᓅᑎᑦᑎᓂᖏᑦ ᑕᒪᕐᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ

($ ᒥᓕᔭᓐᖏᑦ) 2004-05 2005-06 2006-07 2007-08
ᐋᓐᓂᐊᖅᑐᓕᕆᔨᒃᑯᓐᓂᒃ ᑮᓇᐅᔭᐃᑦ 18 22 22 24
ᐃᓄᓕᕆᔨᒃᑯᓐᓂᓗ ᖃᐃᑕᐅᓯᒪᔪᑦ
ᑲᓇᑕᒥᒃ ᐋᓐᓂᐊᖅᑐᓕᕆᓂᕐᒧᑦ ᑖᒃᔭᖅᑕᐃᑦ 7 8 8 8
ᖃᐃᑕᐅᓲᑦ

ᑲᑎᓪᓗᒋᑦ 25 30 31 33

ᑲᓇᑕᒥᒃ ᐃᓄᓕᕆᓂᕐᒃᒧᑦ ᖃᐃᑕᐅᓲᑦ ᑮᓇᐅᔭᐃᑦ 10 10 10 9

ᑖᒃᔭᖅᑕᐃᑦ 4 5 5 5

ᑲᑎᓪᓗᒋᑦ 14 15 15 14

ᐋᓐᓂᐊᖅᑐᓕᕆᓂᕐᒧᑦ 1.4
ᐊᓯᔾᔨᖅᓯᕙᓪᓕᐊᓂᕐᒧᑦ ᑐᓂᔭᐅᓲᑦ
2004 -ᒥ ᐅᑕᖅᑭᖃᑦᑕᕐᓂᕐᒧᑦ 0.6 0.6 1.1 1.1
ᐊᑯᓂᐅᔪᓃᖅᑎᑦᑕᐅᓇᓱᐊᕐᓂᖏᓐᓄᑦ ᖃᐃᑕᐅᓲᑦ

ᑲᑎᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ 40 45 47 48
ᐃᓄᓕᕆᓂᕐᒧᓪᓗ ᖃᐃᑕᐅᓲᑦ
ᓄᓇᕗᒻᒥ ᑮᓇᐅᔭᖅᑖᕈᓯᓂᒃ 756 812 839 893
ᑲᑎᓪᓗᒋᑦ ᑮᓇᐅᔭᐃᑦ ᖃᐅᑕᐅᓲᑦ 785 845 872 927
ᑲᑎᓪᓗᒋᑦ ᖃᐃᑕᐅᓯᒪᓲᑦ 796 857 885 941

ᓇᒃᑭᖔᕐᓂᖏᑦ: ᑲᓇᑕᒥᒃ ᖃᐃᑕᐅᓲᑦ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓄᑦ ᐅᑭᐅᖅᑕᖅᑐᒥᓗ ᐊᕕᒃᑐᖅᓯᒪᔪᓂ, ᑲᓇᑕᐅᑉ ᒐᕙᒪᒃᑯᖏᑦᑕ, ᐃᖅᑲᓇᐃᔭᕐᕕᖓᑦ ᑮᓇᐅᔭᓕᕆᓂᕐᒧᑦ

2008-ᖑᓕᖅᑎᓪᓗᒍ, ᓇᓪᓕᐊᑐᐃᓐᓇᖅ ᒐᕙᒪᒃᑯᑦ ᑭᐅᓚᐅᖏᑦᑐᑦ ᑐᓐᖓᕕᒃᑯᑦ ᐃᓱᒪᓘᑎ -
ᒋᔭᖏᓐᓄᑦ ᐅᖃᐅᓯᕆᓚᐅᖅᑕᖏᓐᓂ 2001-ᒥ. ᑭᓯᐊᓂ, ᒫᓐᓇᓵᖅ ᑲᓇᑕᒥ ᖃᐅᔨᓴᖅᑕᐅᒐᒥᒃ
ᐋᓐᓂᐊᕐᕕᖕᓄᑦ ᐃᓱᐊᖅᓴᐃᔨᓄᓪᓗ ᐱᔨᑦᑎᕋᐅᑎᓄᑦ ᐊᖏᕈᑏᑦ - ᐃᓕᑕᖅᓯᓚᐅᖅᑐᑦ
ᐱᑕᖃᕐᓂᖏᓐᓂᒃ "ᓄᓇᖃᖅᑳᖅᑐᐃᑦ ᐊᑭᕋᖅᑐᕐᓂᖏᓐᓂᒃ, ᐸᕐᓇᒐᓱᐊᖅᓯᒪᔭᖏᓐᓄᑦ, ᑭᓯᐊᓂ
ᐅᖃᒃᑲᓐᓂᑐᐃᓐᓇᓚᐅᖅᑐᑦ ᒐᕙᒪᒃᑯᑦ ᐱᓂᐊᕐᓂᕐᒥᓂᒃ ᓯᕗᓂᒃᓴᒥ ᐊᓯᔾᔨᖅᑕᐅᔪᒫᕐᓂᖏᓐᓂᒃ
ᐊᑐᒐᒃᓴᐃᑦ ᐃᓄᓕᒫᖅᓯᐅᑎᓄᑦ ᑮᓇᐅᔭᒃᓴᓂᒃ ᐃᓕᐅᖅᑲᖅᑕᐅᓗᑎᒃ, ᐱᓇᓱᐊᕈᑎᒋᓂᕋᖅᓱᒍ ᐃᒫᒃ,
"ᐊᖏᓂᖅᓴᒥᒃ ᐃᓕᑕᕆᔭᐅᖁᓪᓗᒋᑦ ᑲᓇᑕᐅᑉ ᐅᒃᐱᕆᔭᖃᕐᓂᖏᑦ ᓄᓇᕗᒻᒥ ᒐᕙᒪᒃᑯᖏᓐᓂᒃ
ᑲᒪᑦᑎᐊᔪᓴᖅᑎᐅᓂᖏᓐᓂᒃ ᐃᓄᓕᒫᓄᑦ ᒐᕙᒪᐅᓂᕐᒥᓂ ᑲᓇᑕᒥᐅᑕᐅᖃᑕᐅᓂᖏᓐᓂ."98  ᑲᓇᑕᐅᑉ
ᒐᕙᒪᒃᑯᖏᑦ ᑎᑎᕋᖅᓯᒪᔪᑦ ᐃᒫᒃ, "ᐃᓚᒋᔭᐅᓪᓗᐊᑕᕐᓂᖅᐹᖑᔪᑦ" ᑖᒃᑯᐊ ᑲᒪᒋᔭᐅ ᓂᖏᓐᓂᒃ
ᐊᑐᒐᒃᓴᐃᑦ ᓄᓇᕗᑦ ᒐᕙᒪᒃᑰᕗᑦ. ᐅᖃᐅᓯᐅᓯᒪᖏᑦᑐᑦ ᐅᓂᒃᑲᖃᑦᑕᕆᐊᖃᕐᓂᖏᑦ ᐃᓄᖕᓄᑦ.99

7) ᐃᖅᑲᓇᐃᔭᖅᑎᓕᕆᓂᖅ
ᐃᓄᐃᑦ ᓄᓇᓖᑦ ᐃᑲᔪᖅᑎᖃᕐᒪᑕ ᓄᓇᓕᖕᓂ ᐋᓐᓂᐊᕐᕕᕋᓛᓂᒃ ᐃᑲᔪᖅᑕᐅᔭᕆᐊᓖᑦ
ᐊᒥᓲᓂᖅᓴᐅᖏᓇᖅᑐᓂᒃ ᐱᓂᕐᓗᒃᑕᐃᓕᒪᑎᑦᑎᓂᕐᒧᑦ ᐊᑐᒐᒃᓴᓂᒃ ᐊᑐᕐᓂᕐᒥᒃ.
ᑕᐃᒪᐃᓐᓂᖏᓐᓄᑦ, ᐊᒥᓱᑦ ᓄᓇᓕᖕᓂ ᓇᔭᖑᐊᑦ/ᐋᓐᓂᐊᓯᐅᖅᑎᑦ ᖃᐅᔨᖃᑦᑕᖅᑐᑦ
ᐊᔪᖃᑦᑕᕐᓂᖏᓐᓂᒃ ᐊᓂᔪᓐᓇᕐᓂᖅ ᐋᓐᓂᐊᕐᕕᖕᓂ ᓄᓇᓕᖕᓂ ᑐᓴᐅᒪᔭᐅ ᓕᖅᑎᑦᑎᒋ -
ᐊᖅᑐᕐᓂᐊᕐᓗᑎᒃ ᐱᓂᕐᓘᑕᐅᑕᐃᓕᒪᕙᒃᑐᓂᒃ ᐱᓕᕆᓂᐊᕐᓗᑎᒃ.100

ᐃᓱᐊᖅᓴᐃᔩᑦ ᐊᑐᐃᓐᓇᐅᖃᑦᑕᖅᑑᒐᓗᐊᑦ ᓄᓇᓕᖕᓂ ᐊᖏᔫᑎᐅᓂᖅᓴᓂ, ᑎᑭᖃᑦᑕᖅᓱᑎᒡᓗ
ᓄᓇᓕᖕᓄᑦ. ᐱᔨᑦᑎᕋᖅᑕᐅᔭᕆᐊᓖᑦ ᖃᐅᔨᒪᔭᐅᔭᕆᐊᖃᓪᓚᕆᒃᑐᓂᒃ ᑭᓯᐊᓂ ᑲᒪᒋᔭᐅᔪᓐᓇᖅᑐᑦ
ᖃᓗᓈᓃᑦᑐᓂ. ᑕᒪᓐᓇ ᑐᑭᖃᖅᑐᖅ ᑕᒪᕐᒥᑲᓴᐃᑦ ᐃᓄᐃᑦ ᐋᓐᓂᐊᖅᑐᑦ ᐊᐅᓛᖃᑦᑕᕆᐊᖃᖅᑐᑦ
ᐅᖓᓯᒃᑐᓄᑦ ᑕᑯᔭᐅᔭᖅᑐᕐᓗᑎᒃ. 

ᐊᓱᐃᓛᒃ ᑕᐃᒪ ᐊᑐᓕᖃᑦᑕᖅᑐᑦ ᐊᒥᓱᓂ ᖃᓂᒪᓇᖅᑐᖃᓕᖅᑐᑦ ᖃᐅᔨᔭᐅᓂᖏᑦ,
ᑐᐊᕕᕐᓇᖅᑐᓂᒃ ᐱᔨᑦᑎᕋᐃᓂᖅ, ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᖅ, ᐊᔪᕈᓐᓃᖅᓴᖅᑕᐅᓂᖅ,
ᐋᓐᓂᐊᖏᓇᓗᐊᖅᑕᐃᓕᒪᑎᑦᑎᔾᔪᑏᑦ, ᐊᒻᒪᓗ ᐃᓅᓯᕐᒨᖓᔪᓂᒃ ᐃᑲᔫᑏᑦ ᐃᑲᔪᖅᑕᐅᔭᕆᐊᓕᖕᓄᑦ
ᑭᖑᕙᐃᓇᓲᖑᕗᑦ, ᐊᑐᐃᓐᓇᐅᔪᓐᓇᖏᓚᑦ, ᐅᕝᕙᓘᓐᓃᑦ ᓈᒻᒫᓂᖃᑦᑕᖏᓚᑦ. ᖃᔅᓰᓐᓇᑯᓗᐃᑦ
ᑕᒪᒃᑯᐊ ᐱᔨᑦᑎᕋᐅᑏᑦ ᐃᒃᐱᒍᓱᑦᑎᐊᕈᓐᓇᕐᒪᑕ ᐃᓄᐃᑦ ᐃᓕᖅᑯᓯᖏᓐᓂᒃ ᐃᓄᒃᑎᑐᓪᓗ
ᐅᖃᐅᓯᕐᒥᒃ ᐊᑐᕈᓐᓇᕋᑎᒃ. 

ᓇᓗᓇᐃᒃᑯᑕᖅ 2  ᓇᓪᓕᐅᒃᑯᒫᒃᓴᖃᖅᑎᑦᑎᓂᕐᒧᑦ ᐋᓐᓂᐊᕐᕕᓕᐊᕈᑎᒃᓴᓄᑦ ᐊᑭᓕᐅᑏᑦ ($ ᒥᓕᔭᖏᓐᓂ) ᐊᕕᒃᑐᖅᓯᒪᓂᒃᑯᑦ ᐊᒻᒪᓗ
ᐃᑲᔪᖅᑕᐅᓯᒪᓂᖏᓐᓄᑦ 1995/96-ᒥᒃ 2005/06-ᒧᑦ

ᓇᑭᖔᕐᓂᖏᑦ: ᐃᔾᔪᐊᖅᑕᐅᓯᒪᔪᑦ ᑲᓇᑕᒥ ᓇᓪᓕᐅᒃᑯᒫᒃᓴᖃᖏᑦᑐᓄᑦ ᐋᓐᓂᐊᕐᕕᓕᐊᕈᓐᓇᐅᑎᓄᑦ ᐊᑐᖅᑕᐅᕙᒃᑐᓂᒃ ᐊᕐᕋᒍᑕᒫᖅ ᐅᓂᒃᑳᓕᐊᓂᒃ 2005/2006. ᐊᓐᓂᐊᖅᑐᓕᕆᔨᕐᔪᐊᑦ ᑲᓇᑕᒥ.

ᐊᕕᒃᑐᖅᓯᒪᓂᖅ ᐊᐅᓪᓛᕉᑎᓄᑦ ᐃᓱᐊᖅᓴᐅᑎᓄᑦ ᑭᒍᓯᕆᓂᕐᒧᑦ ᐊᓯᖏᑦ ᐃᔨᓕᕆᓂᕐᒧᑦ
ᐄᔭᒐᖅᑖᕈᑎᓄᓪᓗ ᑲᒪᒋᔭᐅᔾᔪᑎᒃᓴᐃᑦ

ᐊᑦᓛᓐᑎᒃ (ᑲᓇᖕᓇᕐᒥ) 18.3 59.9 15.8 0.7 5.3

ᑯᐸᐃᒃ 28.6 50.8 17.5 1.2 1.8

ᐋᓐᑎᐅᕆᔫ 25.4 48.3 21.2 1.5 3.6

ᒫᓂᑑᐸ 41.8 39.2 13.4 3.8 1.9

ᓴᔅᑳᑦᓱᐋᓐ 25.5 49.4 19.5 2.0 3.6

ᐋᓪᐴᑕ 24.7 41.2 16.6 3.7 3.8

ᐳᕆᑎᔅ ᑲᓚᒻᐱᔭ 15.5 45.5 20.5 1.4 2.8

ᓄᓇᕗᑦ 51.2 17.0 28.2 0.0 3.6

ᓄᓇᑦᓯᐊᖅ 32.4 38.7 25.3 0.0 3.6

ᔫᑳᓐ 26.8 46.6 23.7 0.0 2.9

ᒥᓕᔭᓐᓄᑦ 2007-ᒥ. ᑭᓯᐊᓂ, ᓱᓕ 50 ᐳᓴᓐᑏᑦ ᓇᓪᓕᐅᒃᑯᒫᒃᓴᖃᖅᑎᑦᑎᔾᔪᑏᑦ ᑮᓇᐅᔭᐃᑦ
ᐊᑐᖅᑕᐅᕙᒃᑐᑦ ᐋᓐᓂᐊᕐᓂᕐᒧᑦ ᐊᐅᓛᕈᑎᒃᓴᓄᑦ ᐊᑭᓕᐅᑎᓄᑦ. 

1995/96-ᒥᒃ 2005/06-ᒧᑦ, ᑲᑎᓪᓗᒋᑦ ᓇᓪᓕᐅᒃᑯᒫᒃᓴᖃᖅᐸᒋᖏᑦᑐᓄᑦ ᐋᓐᓂᐊᕕᓕ -
ᐊᕈᓐᓇᐅᑏᑦ ᐊᑭᓕᖅᑐᖅᑕᐅᓂᖏᑦ ᐊᑭᑦᑐᕆᐊᖅᐸᓪᓕᐊᓂᖃᓚᐅᖅᑐᑦ ᓱᒃᑲᓂᖅᓴᓂᒃ ᓴᓂᐊᓂ
ᓄᓇᑦᓯᐊᕐᒥᐅᑦ/ᓄᓇᕗᒻᒥ (94 ᐳᓴᓐᑎᑦ) ᐊᓯᓕᒫᖏᓐᓂᒃ ᐊᑭᑦᑐᖅᐸᓪᓕᐊᓂᖅᓴᐅᓪᓗᑎᒃ
ᐊᕕᒃᑐᖅᓯᒪᔪᓕᒫᓂ. 

6) ᐃᓄᓕᕆᔨᑐᖃᒃᑯᑦ: ᐋᓐᓂᐊᕐᕖᑦ ᐊᒻᒪᓗ
ᐃᓱᐊᖅᓴ ᐃᔩᑦ ᐱᔨᑦᑎᕋᖅᑎᐅᓂᖏᓐᓄᑦ ᐊᖏᕈᑏᑦ

ᐃᓄᓕᕆᔨᑐᖃᒃᑯᓐᓂᒃ ᐋᓐᓂᐊᕐᕕᖕᓄᑦ ᐃᓱᐊᖅᓴᐃᔨᓄᓪᓗ ᐱᔨᑦᑎᕋᖅᑕᐅᔾᔪᑎᓄᑦ ᐊᖏᕈᑏᑦ
ᐊᑭᓖᕙᒃᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ $18.8 ᒥᓕᔭᓐᓂᒃ ᐊᑭᓕᐅᑎᒃᓴᓄᑦ ᐋᓐᓂᐊᖅᑐᓕᕆᓂᕐᒧᑦ
ᐱᔨᑦᑎᕋᐅᑎᓄᑦ ᐃᓄᖕᓄᑦ. ᑖᒃᑯᐊ ᐊᑐᖅᑕᐅᓲᑦ ᐱᒋᐊᖅᑳᓚ-ᐅᖅᓯᒪᔪᑦ 1959-ᒥ ᒥᓂᔅᑕᐃᑦ
ᑲᓇᑕᒥ ᑲᑎᒪᔨᖏᑦ ᐃᓱᒪᓕᐅᖅᑎᓪᓗᒋᑦ ᐃᒫᒃ, "ᑲᓇᑕᐅᑉ ᒐᕙᒪᒃᑯᖏᑦ ᐊᑭᓕᖅᑐᐃᔨᐅᓂᐊᖅᑐᑦ
ᑕᒪᐃᓐᓂᒃ ᐊᑭᓕᒫᖏᓐᓂᒃ ᐋᓐᓂᐊᕐᕕᓕᐊ-ᕈᑎᒃᓴᖏᓐᓄᑦ ᐊᓪᓚᐃᑦ ᐃᓄᐃᓪᓗ."97 2001-ᒥ,
ᐋᑐᕚᓗ ᓄᓇᕗᓪᓗ ᒐᕙᒪᒃᑯᖏᑦ ᐃᓱᒪᒃᓴᖅᓯᐅᕈᑎᖃᖁᔨᓚᐅᖅᑐᑦ ᑐᓐᖓᕕᒃᑯᓐᓄᑦ ᑖᒃᑯᐊ
ᐊᑐᖅᑕᐅᓲᑦ ᐊᓯᔾᔨᖅᑕᐅᖁᔭᐅᓚᐅᖅᑐᑦ ᐃᓚᔭᐅᓗᑎᒃ ᑕᒪᐃᓐᓄᑦ ᑮᓇᐅᔭᖁᑎᖏᓐᓄᑦ ᓄᓇᕗᒻᒥ
ᐃᓄᓕᒫᓄᑦ ᒐᕙᒪᒃᑯᑦ ᑮᓇᐅᔭᒃᓴᕆᕙᒃᑕᖏᓐᓄᑦ, ᑮᓇᐅᔭᖅᑖᕈᓯᑐᖄᓄᑦ. ᑕᐃᔅᓱᒪᓂᑦᓴᐃᓐᓇᖅ
ᐊᕐᕌᒍᒥ, ᑐᓐᖓᕕᒃᑯᑦ ᑐᓴᖅᑎᑦᑎᓚᐅᖅᑐᑦ ᑕᒪᐃᓐᓂᒃ ᒐᕙᒫᖕᓂᒃ ᐃᓄᐃᑦ ᐊᖏᕈ -
ᑎᖃᖏᓐᓂᖏᓐᓂᒃ ᓅᑕᐅᓂᖏᓐᓂᒃ ᓄᓇᖃᖅᑳᖅᑐᓄᐃᓐᓇᖅ ᑐᕌᖓᔪᓂᒃ ᐊᑐᒐᒃᓴᓂᒃ 
ᑕᒪᐃᓐᓄᑦ ᐃᓄᓕᒫᕐᓄᑦ ᑐᕌᖓᔪᓂᒃ ᑮᓇᐅᔭᒃᓴᓄᑦ, ᐊᒻᒪᓗ ᐅᖃᖔᖅᓱᑎᒃ ᑐᙵᓐᕕᒃᑯᑦ ᐃᓄᐃᑦ
ᐱᔪᓐᓇᐅᑎᖃᕐᓂᖏᓐᓂᒃ ᕿᒥᕐᕈᐊᕈᓐᓇᕐᓂᖅ ᐊᒻᒪᓗ ᐊᑎᓕᐅᖅᑎᐅᖃᑕᐅᔭᕆᐊᖃᕐᓂᖅ
ᒐᕙᒪᒃᑯᓐᓂᒃ ᐋᓐᓂᐊᖅᑐ ᓕᕆ ᓂᕐᒧᑦ ᑮᓇᐅᔭᓂᒃ ᑐᕌᖓᔪᓂᒃ ᐃᓄᖕᓄᑦ. ᑐᓐᖓᕕᒃᑯᑦ
ᓇᓗᓇᐃᖅᓯᓚ ᐅᖅᑐᑦ ᐱᔪᓐᓇᐅᑎᒥᓂᒃ ᐃᓗᐊᓃᑦᑐᓂᒃ ᓄᓇᕗᒻᒥ ᓄᓇᑖᕈᑎᓂᒃ 32-ᖓᓃᑦᑐᓂᒃ,
ᐊᒻᒪᓗ ᐃᓗᓕᖏᓐᓂᒃ 2.7.3-ᒦᑦᑐᓂᒃ ᐅᖃᖅᓯᒪᓪᓗᑎᒃ ᐃᒫᒃ, "ᐱᑕᖃᖏᑦᑐᖅ ᐊᖏᕈᑎᓂ
ᐃᒪᐃᓕᔾᔪᑕᐅᓂᐊᖅᑐᖅ: (b) ᐊᒃᑐᖅᓯᓯᒪᓂᐊᖅᑐᖅ ᐊᔪᖏᓐᓂᖏᓐᓂᒃ ᐃᓄᐃᑦ ᐃᓚᐅᔪᓐᓇᕐᓂᖅ
ᐊᒻᒪᓗ ᐃᑲᔪᖅᑕᐅᕚᓪᓕᕈᓐᓇᕐᓂᖏᓐᓂᒃ ᒐᕙᒪᒃᑯᓐᓂᒃ ᐊᑐᒐᒃᓴᓕᐊᕆᔭ ᐅᓯᒪᔪᓂᒃ ᐃᓄᖕᓄᑦ
ᓄᓇᖃᖅᑳᖅᑐᓄᓪᓗᓐᓃᑦ ᑕᒪᐃᓐᓂᒃ ᓇᓪᓕᐊᑐᐃᓐᓇᐅᒐᓗᐊᖅᐸᑦ."

ᓄᓇᕗ ᒻ ᒥ  ᐋ ᓐ ᓂ ᐊ ᖅ ᑐᓕᕆᓂ ᕐ ᒧ ᑦ  ᐱ ᖅ ᑯ ᓯᕆ ᔭ ᐅ ᓲ ᑦ  ᐊ ᑐ ᖅ ᑕ ᐅᓂᖏ ᑦ

ᐃᓱᐊᖅᓴᐃᔩᑦ/ᓇᔭᖑᐊᑦ

ᐃᓱᐊᖅᓴᐃᔩᑦ ᑐᖓᕕᐅᓪᓚᕆᒃᐳᑦ ᓄᓇᕗᒻᒥ ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᔪᓂ.
ᐊᖏᓂᖅᐹᖑᔪᑦ ᑎᒥᐅᔪᓂ ᖃᐅᔨᒪᓂᖃᖅᑐᓂ, ᑎᑭᐅᓂᖏᓐᓂᓗ, ᐃᖅᑲᓇᐃᔭᕆᐊᖃᖅᐳᑦ 
24-ᓂᒃ ᐃᑲᕐᕋᓂᒃ, 7-ᓂᒃ ᐅᓪᓗᓂᒃ ᐱᓇᓱᐊᕈᓯᖅ. 2000-ᒥ, 16 ᐳᓴᓐᑏᑦ ᐃᓄᐃᑦ ᓱᕈᓰᑦ
ᑕᑯᔭᐅᓚᐅᖅᑐᑦ ᐋᓐᓂᐊᓯᐅᖅᑎᒻᒪᕆᖕᒧᑦ ᐊᑕᐅᓰᖅᑐᓂᒃ 52 ᐳᓴᓐᑎᓂᒃ ᑕᑯᔭᐅᓯᐃᒪᓪᓗᑎᒃ
ᐃᓱᐊᖅᓴᐃᔨᓄᑦ. ᑕᒪᐃᓐᓂ ᓱᕈᓯᕐᓂ ᑲᓇᑕᒥ, 67 ᐳᓴᓐᑏᑦ ᑕᑯᔭᐅᓚᐅᖅᑐᑦ
ᐋᓐᓂᐊᓯᐅᖅᑎᒻᒪᕆᖕᓄᑦ (ᓘᑦᑕᓄᑦ) ᐊᒻᒪᓗ 20 ᐳᓴᓐᑎᓂᒃ ᐃᓱᐊᖅᓴᐃᔨᓄᑦ. 

ᑕᒫᓂᒐᓚᒃ 380 ᐋᓐᓂᐅᓯᐅᖅᑎᐅᕗᑦ ᐊᑎᓕᐅᖅᑕᐅᓯᒪᔪᑦ ᐱᓕᒻᒪᒃᓴᕈᓐᓇᕐᓗᑎᒃ ᓄᓇᕗᒥ,101
ᑭᓯᐊᓂ ᑕᒪᕐᒥᐸᓗᒃ ᐃᖅᑲᓇᐃᔭᓚᐅᑲᖃᑦᑕᑐᐃᓐᓇᕐᓗᑎᒃ, ᐱᒡᒍᔾᔨᔨᐅᓪᓗᑎᒃ, ᐅᕝᕙᓘᓐᓃᑦ
ᐃᖅᑲᓇᐃᔭᕐᓇᑎᒃ. ᑕᐃᒪᓐᖓᓂᑦ ᒪᑐᐃᖅᑕᐅᓚᐅᖅᓯᒪᑎᓪᓗᒋᑦ ᐋᓐᓂᐊᕕᐅᔪᑦ ᑲᖏᖅᖠᓂᕐᒥ,
ᐃᖃᓗᒃᑑᑦᑎᐊᕐᒥ, ᐊᒻᒪᓗ ᐃᖃᓗᖕᓂ, ᑕᒫᓂᒐᓚᒃ 220-ᓂᒃ ᐋᓐᓂᐊᓯᐅᖅᑎᖃᕆᐊᖃᓕᖅᓯᒪᕗᑦ
ᓄᓇᕗᒥ. ᑕᐃᒪᐃᒃᑲᓗᐊᖅᑎᓪᓗᒍ, ᐱᒋᐊᕐᓗᓂ ᐅᑐᐱᕆ 2008, 119 ᐋᓐᓂᐊᓯᐅᖅᑏᑦ
ᐃᖅᑲᓇᐃᔭᖃᑦᑕᖅᐳᑦ ᐅᓪᓗᓕᒫᖅᑐᒧᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᐊᒥᓲᖏᓐᓂᕐᓴᐅᔪᑦ
15-ᖑᔪᓂᑦ ᑖᒃᑯᓇᓂ ᐋᓐᓂᐊᓯᐅᖅᑎᐅᔪᓂᑦ ᐃᓅᓪᓗᑎᒃ.102 25-ᑲᓐᓂᐅᔪᑦ ᐋᓐᓂᐊᓯᐅᖅᑎᐅᔪᑦ
ᓇᐃᑦᑐᒧᑦ ᑳᓐᑐᓛᒃᑕᐅᓯᒪᓪᓗᑎᒃ ᓇᖕᒥᓂᖃᖅᑐᑦ ᑎᒥᖁᑎᐅᔪᓂᑦ. ᑕᐃᒪᐃᒻᒪᑦ, ᐱᓕᕆᕕᐅᔪᑦ
ᑲᖏᖅᖠᓂᕐᒥ ᐃᖃᓗᒃᑑᑦᑎᐊᕐᒥᓗ ᐊᐅᓚᑦᑎᔪᓐᓇᖅᑐᑐᐊᖑᕗᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ
ᐱᓕᕆᕕᐅᓪᓗᑎᒃ ᐋᓐᓂᐊᕕᐅᓇᑎᒃ, ᐊᒻᒪᓗ ᓄᑖᖅ ᕿᑭᖅᑕᓂ ᐋᓐᓂᐊᕕᐊᓗᖓᑦ ᐃᖃᓗᖕᓂ
ᐊᐅᓚᓂᖃᖅᐳᖅ 50 ᐳᓴᓐᑎᐅᔪᑎᒍᑦ ᐃᓗᓕᖃᕐᓂᕆᔭᖓᒍᑦ.

ᐊᔪᕐᓇᕐᓂᖏᑦ ᐃᓱᐊᖅᓴᐃᔨᑖᑦᑎᐊᕈᓐᓇᕐᓂᖅ ᓄᓇᕗᒻᒥ ᐱᒻᒪᕆᐊᓗᖕᒥᒃ ᐊᑲᐅᖏᓕᐅᕈᑕᐅᔪᖅ
ᐊᑐᖅᑕᐅᓕᖅᑐᖅ ᐋᓐᓂᐊᖅᑐᓕᕆᓂᕐᒥᒃ ᐱᔨᑦᑎᕋᖅᑕᐅᔪᓂ. 111-ᖑᓪᓗᑎᒃ ᐃᖅᑲᓇᐃᔭᖅᑐᑦ 
200-ᖏᓃᒋᐊᓕᖕᓂ ᐃᓱᐊᖅᓴᐃᔨᓂ, ᐃᓱᐊᖅᓴᐃᔩᑦ ᐱᓕᕆᓗᐊᖅᑐᒻᒪᕆᐅᕗᑦ. ᐊᒃᓱᕈᕐᓇᓗ -
ᐊᕐᓂᖏᓐᓄᑦ ᐊᖓᔪᖅᑲᖃᐅᑦᑎᐊᕆᐊᖃᖅᐳᑦ ᐃᖅᑲᓇᐃᔭᖅᑎᓂᒃ, ᐱᐅᔪᓂᒃ ᐊᑭᓕᖅᑐᖅᑕ -
ᐅᖃᑦᑕᕐᓗᑎᒃ, ᓄᖅᑲᖓᑲᐃᓐᓇᕈᓐᓇᖃᑦᑕᕐᓗᑎᒃ ᐃᓕᓐᓂᐊᑲᓐᓂᑲ ᐃᓇᕐᕕᒃᓴᖃ ᑎᑕᐅᓗᑎᒃ,
ᐱᐅᔪᓂᒃ ᐃᒡᓗᒃᓴᖃᖅᑎᑕᐅᓗᑎᒃ, ᐊᓯᖏᓐᓂᓗ ᐱᓯᒪᑦᑎᔾᔪᑕᐅᓂᐊᖅᑐᓂᒃ ᐃᓱᐊᖅᓴᐃᔨᓂᒃ.
ᑭᓯᐊᓂ, ᑕᐃᒪᐃᓕᖓᓯᒪᖏᑦᑐᑦ ᒐᕙᒪᒃᑯᑦ ᐋᓐᓂᐊᖅᑐᓕᕆᔨᒃᑯᖏᑦ ᐃᓄᓕᕆᔨᒃᑯᖏᓪᓗ
ᖃᓄᖅᑑᕆᐊᖅᓯᒪᓂᕐᒥᓂᒃ. ᑭᓯᐊᓂᓕ, 2007-ᒥ, ᐃᓱᐊᖅᓴᐃᔩᑦ ᓄᖅᑲᖃᑦᑕᓕᓚᐅᖅᑐᑦ
ᐅᕝᕙᓘᓐᓃᑦ ᐃᖃᓇᐃᔭᖅᑎᐅᓂᖏᓐᓂ ᑲᑐᔾᔨᖃᑎᒌᒃᑯᒥᓂᒃ ᐊᑭᕋᖅᑐᕆᐊᖃᖃᑦᑕᓚᐅᖅᑐᑦ
ᑐᓴᖅᑕᐅᔪᓐᓇᕈᒪᓪᓗᑎᒃ ᐃᖅᑲᓇᐃᔭᕐᕕᖕᒥᓄᑦ. 

ᓄᓇᕗᒻᒥ ᐊᑲᐅᖏᓕᐅᕈᑕᐅᔪᑦ ᐱᓂᖅᓴᑦᑎᐊᒻᒪᕆᐅᔪᑦ ᑕᒪᐃᓐᓂ ᑲᓇᑕᒥ ᐃᓱᐊᖅᓴᐃᔨᖃᖏ -
ᓗᐊᕐᓂᖓᓄᑦ.103 10-ᖑᑎᓪᓗᒍ ᑲᓇᑕᐅᑉ ᐊᕕᒃᑐᖅᓯᒪᕝᕕᖏᑦ, ᑕᒪᕐᒥᒃ ᐊᔪᖅᓴᖏᓐᓂᖅᓴᓪᓚ -
ᕆᐅᓪᓗᑎᒃ ᓴᖏᓂᖃᕐᓂᖅᓴᓪᓚᕆᐅᓪᓗᑎᒡᓗ ᓄᓇᕗᒻᒥᒃ, ᐱᓇᓱᐊᖃᑕᐅᕗᑦ ᐊᒥᒑᓂᒃᑐᓂᒃ
ᐃᓱᐊᖅᓴᐃᔨᒃᓴᓂᒃ. ᓄᓇᕗᒻᒥ, ᑕᐃᒪᖓᓕᒫᖅ ᐊᓯᔾᔨᖅᐸᓪᓕᐊᖏᓐᓇᖅᑐᑦ ᐃᓱᐊᖅᓴᐃᔩᑦ
ᕿᑐᖓᕕᐅᖏᓐᓇᕆᐊᖃᖅᓱᑎᒃ ᓄᓇᕗᑦ ᒐᕙᒪᒃᑯᖏᑦ ᐊᒥᐊᒃᑯᓂᒃ ᐃᖅᑲᓇᐃᔭᖅᑎᓂᒃ
ᐊᑐᖁᔭᐅᓗᑎᒃ ᓄᓇᓕᖕᓂ ᐃᖅᑲᓇᐃᔭᖅᑎᐅᑐᐃᓐᓇᑲ ᐃᓐᓇᖅᑐᓂᒃ ᐊᒻᒪᓗ ᑳᓐᑐᓛᒃᑕᐅᓯᒪᔪᓂᒃ
ᐃᓱᐊᖅᓴᐃᔨᓂᒃ, ᑎᑭᑎᑕᐅᓯᒪᔪᓂᒃ ᖃᓗᓈᓂᒃ ᓇᖕᒥᓂᖅ ᐃᖅᑲᓇᐃᔭᕐᕕᐅᔪᓂᒃ. ᐊᒥᓲᖏᓗ -
ᐊᕐᓂᖏᑦ ᐃᖅᑲᓇᐃᔭᖅᑏᑦ ᓄᓇᕗᒻᒥ ᐊᒻᒪᓗ ᐊᑐᖅᑐᐃᓗᐊᕐᓂᖏᑦ ᓇᖕᒥᓂᖃᕐᕕᖕᒥᖔᖅᑐᑦ
ᐃᓱᐊᖅᓴᐃᔩᑦ ᐆᒃᑐᕋᖅᑕᐅᓯᒪᖏᑦᑑᒐᓗᐊᑦ ᑭᓯᐊᓂ,  ᓇᓗᓇᖏᑦᑐᖅ ᐱᐅᖏᓕᖅᐹᓪᓕᕈᑕᐅᓯᒪᔪᑦ
ᑲᒪᒋᔭᐅᑦᑎᐊᕈᓐᓇᕐᓂᖏᓐᓄᑦ ᓄᓇᕗᒻᒥ ᐋᓐᓂᐊᖅᑐᑦ. ᐊᒃᓱᕈᕐᓇᕆᐊᓪᓚᒃᑲᓐᓂᖃᑦᑕᖅᑐᑦ
ᐃᓱᐊᖅᓴᐃᔨᖁᑎᖏᓐᓄᑦ ᓄᓇᕗᑦ ᒐᕙᒪᒃᑯᑦ, ᐃᓕᓐᓂᐊᖅᑎᑦᑏᓐᓇᕆᐊᖃᕐᓂᖏᓐᓂᒃ ᐊᒻᒪᓗ
ᐊᔪᕈᓐᓃᖅᓴᐃᖏᓐᓇᕆᐊᖃᕐᓂᖏᓐᓂᒃ (ᐃᓱᒻᒦᔨᐅᔭᕆᐊᖃᕐᓂᖏᓐᓄᑦ) ᓄᑖᓂᒃ
ᐃᓱᐊᖅᓴᐃᔨᑕᓵᓂᒃ ᓇᖕᒥᓂᕆᔭᐅᔪᓃᖔᖅᑐᓂᒃ. 

2006-ᒥ, ᐊᑎᓕᐅᖅᑕᐅᓯᒪᔪᑦ ᐃᓱᐊᖅᓴᐃᔩᑦ ᑲᑐᔾᔨᖃᑎᒌᒋᑦ ᓄᓇᑦᓯᐊᕐᒥ ᓄᓇᕗᒥᓗ
(ᑲᑐᔾᔨᖃᑎᒌᒋᑦ) ᓴᖅᑭᑦᑎᓚᐅᖅᑐᑦ ᐅᓂᒃᑳᓕᐊᒥᓂᒃ ᑐᒡᓕᕆᔭᐅᔪᓂᒃ ᑕᐃᔭᐅᔪᓂᒃ ᐃᓱᐊᖅᓴᐃᔩᑦ
ᐃᖅᑲᓇᐃᔭᖅᑎᑕᐅᖏᓐᓇᕈᓐᓇᕐᓂᕐᒥᒃ ᖃᐅᔨᓴᕈᑎᓂᒃ.104

ᑕᑯᑎᑦᑎᓚᐅᖅᑐᑦ ᐃᓚᖓᒍᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑦᑎᑯᑖᒍᓐᓇᖏᓐᓂᖏᓐᓄᑦ
ᐊᑲᐅᖏᓕᐅᕈᑕᐅᔪᑦ ᐃᖕᒥᓂᒃ ᑕᐃᒪᐃᑎᑦᑎᓚᕿᓂᖏᓐᓂᒃ. ᒪᓕᒃᓱᒋᑦ ᑲᑐᔾᔨᖃᑎᒌᑦ
ᖃᐅᔨᓴᖅᓯᒪᔭᖏᑦ, ᐅᖃᖅᓯᒪᔪᑦ ᐃᒫᒃ "ᑕᒪᐃᓐᓂ ᓈᒻᒪᒋᔭᐅᖃᑦᑕᖏᓐᓂᖏᑦ ᐃᖅᑲᓇᐃᔭᖅᑎ -
ᓕᕆᓂᕆᕙᒃᑕᖏᑦ ᐊᒻᒪᓗ ᓴᖅᑭᑕᐅᓕᖅᑐᓂᒃ ᑕᑯᓐᓇᖅᑐᖅ ᓴᐱᓕᕈᑕᐅᖃᑦᑕᕐᓂᖏᓐᓂ
ᐃᖅᑲᓇᐃᔭᖅᑎᓕᕆᓂᕐᒥᒃ ᐊᑐᖅᑕᐅᖃᑦᑕᖅᑐᑦ ᐱᖅᑯᓯᕆᔭᐅᔪᑦ ᑭᖑᕙᐃᓇᖃᑦᑕᕐᓂᖏᓐᓂᒃ

ᐅᖄᓚᕕᐅᔭᕆᐊᖃᕐᓂᖏᓐᓂᒃ, ᐃᒃᐱᒋᔭᐅᑦᑎᐊᖃᑦᑕᖏᓐᓂᖏᓐᓂᒃ ᐊᒻᒪᓗ ᑐᑭᓯᓇᑦᑎ -
ᐊᖃᑦᑕᖏᓐᓂᖏᓐᓂᒃ ᐅᕝᕙᓘᓐᓃᑦ ᑕᒻᒪᖅᓯᒪᔪᓂᒃ ᖃᐅᔨᒪᓕᖅᑎᑕᐅᖃᑦᑕᕐᓂᖏᓐᓂᒃ.105
ᓲᕐᓗ ᐆᒃᑑᑎᒋᓗᒍ, ᑕᓪᓕᒪᐃᑦ ᐃᓱᐊᖅᓴᐃᔩᑦ ᐃᓕᓐᓂᐊᕌᓂᑦᑎᐊᓚᐅᖅᑐᑦ ᓄᓇᕗᒻᒥ 
ᓇᖕᒥᓂᖅ ᐃᓱᐊᖅᓴᐃᔨᐅᔭᕆᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᓂᒃ, ᓚᐃᓴᓐᓯᑖᖅᑎᑕᐅᓯᒪᓪᓗᑎᒃ
ᐱᓕᕆᔪᓐᓇᕐᓂᖅ ᐃᓕᓐᓂᐊᕌᓂᓵᖅᑐᓂ ᐃᓱᐊᖅᓴᐃᔨᓂ ᐋᒐᓯᒥ 2006-ᒥ, ᐊᒻᒪᓗ ᐊᒥᓱᓂᒃ
ᑕᖅᑭᓂᒃ ᐅᑕᖅᑭᑎᑕᐅᓚᐅᖅᓱᑎᒃ ᐃᖅᑲᓇᐃᔭᕆᐊᓕᓵᕈᓐᓇᕐᓂᖅ. 

ᓄᓇᓕᖕᓂ ᐋᓐᓂᐊᖅᑐᓕᕆᓂᕐᒥᒃ ᑲᒪᔨᐅᔪᑦ

1960s-ᖏᓐᓂ, ᐊᒥᓱᑦ ᓄᓇᓖᑦ ᐃᑲᔪᖅᑎᖃᓚᐅᖅᑐᑦ ᐃᓄᖕᓂᒃ ᐃᑲᔪᖅᑎᓂᒃ,
ᖃᐅᔨᒪᓂᖃᒐᓚᒃᑐᓂᒃ ᐃᓕᓐᓂᐊᖅᑎᑕᐅᓯᒪᔭᕆᐊᓕᓂᒃ "ᐱᖓᓲᔪᖅᑐᓂᒃ (6-ᓂᒃ) ᐱᓇᓱᐊᕈᓯᕐᓂᒃ
ᑕᒪᐃᓐᓃᕋᓱᐊᖅᑐᓂᒃ ᐃᓕᓐᓂᐊᖅᑎᑕᐅᓪᓗᑎᒃ ᐋᓐᓂᐊᓯᐅᖅᑎᓕᕆᓂᕐᒥᒃ," ᑲᒪᔨᐅᓪᓗᑎᒃ
ᒪᑯᓂᖓ, ᓯᕗᓪᓕᐅᓇᔭᖅᑐᓂᒃ ᖃᐅᔨᓴᖅᑕᐅᖃᑦᑕᕆᐊᓕᖕᓂᒃ ᐊᒻᒪᓗ ᖃᓄᖅ ᑲᒪᒋᔭᐅᓂᖃ -
ᓲᖑᖕᒪᖔ," ᒥᑭᔫᑎᐅᓂᖅᓴᓂ ᓄᓇᓕᖕᓂ, ᑭᓯᐊᓂ ᑕᐃᒃᑯᐊ ᐊᑐᖅᑕᐅᔪᓐᓃᓚ ᐅᖅᓯᒪᔪᑦ
ᖃᓗᓈᓂᖔᖅᑐᐃᑦ ᐃᓱᐊᖅᓴᐃᔩᑦ ᐃᓇᖏᖅᓯᖕᒪᑕ ᐋᓐᓂᐊᕐᕕᕋᓛᓂ, ᓴᓇᔭᐅᓕᕋᒥᒃ 1970-
ᖏᓐᓂ.106 1970-ᖏᓐᓂ, ᓄᓇᓕᖕᓂ ᐋᓐᓂᐊᖅᑐᓕᕆᓂᕐᒧᑦ ᐃᑲᔪᖅᑏᑦ (CHR-ᖑᔪᑦ)
ᐃᖅᑲᓇᔭᖅᑎᒃᓴᐃᑦ ᐱᒋᐊᖅᑎᑕᐅᓚᐅᖅᑐᑦ. ᔮᓐ ᐅ'ᓂᐅᓪ (John O'Neil) ᐋᓐᓂᐊᓯᐅᖅᑎᐅᔪᖅ

ᐊᔾᔨᓕᐅᒐᖓ ᕗᕌᖕᑯ ᕗᓴᒥ

ᐊᓪᓚ ᓄᕿᓐᖓᖅ ᐃᖅᑲᓇᐃᔭᖅᑐᖅ ᕿᑭᖅᑕᓂ ᐋᓐᓂᐊᕕᖓᓂ ᐃᖃᓗᓐᓂ.

ᓯᕗᓂᐊᓂ ᖃᐅᔨᓴᖅᑕᐅᓚᐅᖅᑐᓂ ᐃᓄᐃᑦ ᐋᓐᓂᐊᖃᕐᓇᖏᑦᑐᓕᕆᓂᖏᓐᓂᒃ ᑲᒪᒋᔭᐅᔾᔪᑏᑦ
ᐱᑕᖃᖁᔨᓚᐅᖅᑐᑦ ᐋᓐᓂᐊᓯᐅᖅᑎᒻᒪᕇᑦ ᐊᑖᓂ ᐃᖅᑲᓇᐃᔭᕈᓐᓇᖅᑐᓂᒃ ᐃᓕᓐᓂᐊᖅ -
ᑎᑦᑎᓂᕐᒥᒃ. ᐅᓂᒃᑳᓕᐊᕕᓂᖏᑦ ᑲᓇᑕᓕᒫᒥ ᑲᑎᒪᔨᐅᔪᑦ ᓄᓇᖃᖄᖅᑐᓕᕆᓂᕐᒧᑦ
ᐊᑐᓕᖁᔭᓕᐅᓚᐅᖅᑐᑦ ᐃᒫᒃ, "ᐋᓐᓂᐊᓯᐅᖅᑎᓪᓚᕇᑦ/ᐃᓱᐊᖅᓴᐃᔩᓪᓗ ᐊᑖᓂ ᐃᖅᑲᓇᐃᔭᖅᑎ -
ᐅᔪᓐᓇᖅᓂᖅ ᐱᔫᒥᓇᖅᓵᖅᑕᐅᒃᑲᓐᓂᕆᐊᓕᒃ ᒪᒃᑯᒃᑐᓄᑦ ᓄᓇᖃᖅᑳᖅᑐᓄᑦ ᑕᐃᒫᒃ
ᓴᖏᓂᖅᓴᐅᓕᕈᓐᓇᕐᓂᐊᕐᒪᑕ ᐃᓕᖅᑯᓯᑐᖃᕆᔭᐅᔪᑦ ᐊᒻᒪᓗ ᐃᓅᖃᑎᒌᖕᓂᖏᑦ ᑕᒡᕘᓇᓗ
ᐃᓅᓯᕆᓕᕈᓐᓇᖅᓱᒍ ᐱᓕᕆᐊᖃᕐᓗᑎᒃ ᐱᐅᔪᒥᒃ ᓄᓇᓕᖕᓂ ᐱᐅᒋᔭᐅᔪᓂᒃ."111

ᐋᓐᓂᐊᓯᐅᖅᑎᒻᒪᕇᑦ

ᓯᑎᐱᕆᒥ 2008-ᖑᑎᓪᓗᒍ, ᑲᖏᖅᖠᓂᖅᒥ, ᐃᓄᓕᒃ 2,350-ᓂᒃ ᐋᓐᓂᐊᓯᐅᖅᑎᖃᓚᐅᖏᑦᑐᑦ
ᐅᓪᓗᓕᒫᖅᑐᓂᒃ, ᐊᑕᐅᓯᕐᒧᑦ ᐊᕐᕌᒍᒧᑦ. ᑕᐃᒪᐃᓐᓂᖓᓄᑦ, ᑲᖏᖅᖠᓂᕐᒥ ᐋᓐᓂᐊᕐᕕᒃ ᖁᓕᓂᒃ
(10-ᓂᒃ) ᐃᒡᓗᖃᖅᑐᖅ, ᒪᑐᐃᖅᑕᐅᓚᐅᖅᑐᖅ 2005-ᒥ ᓱᓕ ᐊᑐᖅᑕᐅᖏᑲᓴᑦᑎᐊᖅᑐᖅ.112
ᓄᓇᕗᒻᒥ, ᐋᓐᓂᐊᖅᑐᑦ ᑕᑯᖃᑦᑕᖅᑐᑦ ᐋᓐᓂᐊᓯᐅᖅᑎᒥᒃ ᖃᐅᔨᓴᖅᑕᐅᖅᑳᕆᐊᖃᑐᐃᓐᓇᖅᑐᓄᑦ
ᑭᓯᐊᓂ, ᒪᕐᕉᖕᓂ ᓄᓇᓕᖕᓂ ᐃᖃᓗᖕᓂ, ᒥᑦᑎᒪᑕᓕᖕᒥᓗ, ᑕᐃᑲᓂ ᒥᑦᑎᒪᑕᓕᖕᒥ
ᑕᐃᒪᐃᓕᖓᑎᑕᐅᓪᓗᓂ ᐋᓐᓂᐊᓯᐅᖅᑎᐅᑉ ᑕᐃᒪᐃᖓᑎᓪᓗᒍ ᐊᑲᐅᒋᓂᖅᓴᐅᒐᒥᐅᒃ. ᐊᓯᖏᓐᓂ
ᓄᓇᓕᖕᓂ, ᐋᓐᓂᐊᖅᑐᑦ ᑕᑯᔭᐅᖃᑦᑕᖅᑐᑦ ᐋᓐᓂᐊᓯᐅᖅᑎᓪᓚᕆᖕᒧᑦ ᖃᐅᔨᓴᖅᑕᐅᓂᐊᖅᓱᓂ
ᑭᓯᐊᓂ ᑕᑯᔭᐅᕌᓂᓚᐅᖅᑎᓪᓗᒋᑦ ᐃᓱᐊᖅᓴᐃᔨᒧᑦ. 

2006-ᒥ, 35-ᖑᓚᐅᖅᑐᑦ ᐋᓐᓂᐊᓯᐅᖅᑏᑦ 100,000-ᑕᒫᓄᑦ ᐃᓄᖕᓄᑦ ᓄᓇᕗᒻᒥ, ᓴᓂᐊᓂ
ᑕᑯᓪᓗᒋᑦ 172-ᖏᓐᓃᑦᑐᓂ 100,000 ᑕᒫᓂ ᐃᓄᖕᓂ ᑲᓇᑕᒥ.113 ᑕᑯᑎᑦᑎᔾᔪᑎᓂ 
13-ᖓᓃᑦᑐᑦ, ᐊᔾᔨᒋᔭᐅᖏᓐᓂᖏᑦ ᓄᓇᕗᒻᒥᐅᑦ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ, ᐊᒃᓱᐊᓗᒃ
ᐋᓐᓂᐊᓯᐅᖅᑎᒃᓴᖃᕈᓐᓃᖅᓯᒪᓚᐅᕐᓂᖏᑦ 2002-ᒥᒃ 2006-ᒧᑦ. ᓄᓇᕗᒻᒥ ᐋᓐᓂᐊᓯᐅᖅᑏᑦ
ᖃᔅᓯᓐᓇᕈᓚᐅᕐᒥᔪᑦ 2002-ᒥᒃ 2006-ᒧᑦ. ᓄᓇᕗᑦ ᑲᓇᑕᒥᐅᑕᐅᖃᑎᒥᑐᑦ, ᐊᒃᓱᕈᕈᑎᖃᖃᑕᐅᔪᑦ
ᐋᓐᓂᐊᓯᐅᖅᑎᒃᓴᖅᑖᕋᓱᐊᕐᓂᕐᒧᑦ ᐱᓯᒪᔭᐅᓂᖏᓐᓂᓗ ᐋᓐᓂᐊᓯᐅᖅᑏᑦ, ᑭᓯᐊᓂ ᓇᓗᓇᖏᑦᑐᖅ
ᓄᓇᕗᒻᒥ ᐊᒃᓱᕈᕈᑕᐅᔪᑦ ᐊᔾᔨᐅᖏᓪᓚᕆᖕᓂᖏᑦ. 

ᓄᓇᕗᑦ ᒐᕙᒪᒃᑯᖏᓐᓂ ᐋᓐᓂᐊᓯᐅᖅᑏᑦ ᐱᓕᕆᕙᒃᑐᑦ ᕿᑭᖅᑖᓗᖕᒦᓐᓇᖅ. ᑭᕙᓪᓕᕐᒥᐅᓂ
ᐱᔨᑦᑎᕋᖅᑕᐅᕙᒃᑐᑦ ᔫᓂᕘᓯᑎᖓᓂᒃ ᒫᓂᑑᐸᐅᑉ, ᐅᑭᐅᖅᑕᖅᑐᒥᐅᑕᓕᕆᔨᖏᓐᓂᒃ, ᐊᒻᒪᓗ
ᓯᑖᓐᑕᓐᑯᑦ ᐋᓐᓂᐊᕐᕕᖓ ᔭᓗᓇᐃᒥ ᐋᓐᓂᐊᓯᐅᖅᑎᖃᖅᑎᑦᑎᔪᖅ ᑲᒪᒋᔭᐅᓂᖏᓐᓄᑦ
ᕿᑎᖅᒥᐅᑦ. 

ᐅᖅᓱᖅᑐᖅᒥ ᑕᐃᔅᓱᒪᓂ, CHR-ᓂᒃ ᐃᓕᓐᓂᐊᖅᑎᑕᐅᖁᔨᓚᐅᖅᓯᒪᔪᖅ, ᐱᓕᕆᔪᓐᓇᖁᓪᓗᒋᑦ
ᐊᓯᖏᓐᓂᒃ ᐃᓱᐊᖅᓴᐃᔨᓄᑦ ᐃᑲᔪᖅᑎᐅᔪᓐᓇᕐᓂᕐᒥᒃ, ᓲᕐᓗ ᐃᓱᒪᓕᕆᓂᕐᒧᑦ ᐅᖃᕐᕕᐅᔪᓐᓇᕐᓂᖅ,
ᖃᐅᔨᓴᖅᑕᐅᖅᑳᕆᐊᖃᓲᓂᒃ ᖃᐅᔨᓴᕈᓐᓇᕐᓂᖅ ᐊᒻᒪᓗ ᐃᑲᔪᖅᑎᐅᓂᖅ."107

ᐊᑐᓕᖁᔭᐅᔪᑦ ᐊᑐᓕᖅᑎᑕᐅᖏᒃᑲᓗᐊᖅᓱᑎᒃ, CHR-ᖑᔪᐃᑦ ᐃᑲᔪᖅᑏᑦ ᓱᓕ ᐊᑐᖅᑕᐅᓪᓚᕆᒃᐳᑦ
ᓄᓇᓕᖕᓂ ᐋᓐᓂᐊᕐᕕᖕᓂ. CHR-ᑯᑦ ᐃᓕᓐᓂᐊᕌᓂᒋᐊᖃᓲᑦ 9-ᓂᒃ ᑕᖅᑭᓂᒃ ᐃᓕᓐᓂᐊᕈᑎᓂᒃ.
ᐃᓅᔪᑦ ᐊᒻᒪᓗ ᓄᓇᓕᖕᒥᐅᑕᐅᓪᓗᑎᒃ. ᔫᓐ 2008-ᒥ, ᑕᒪᕐᒥᑲᓴᐃᑦ CHR-ᓄᑦ ᐃᖅᑲᓇᐃᔮᒃᓴᐃᑦ
ᓄᓇᕗᒻᒥ ᐃᓄᖃᓚᐅᖏᑦᑐᑦ. 

CHR-ᑯᑦ (ᑕᒪᒃᑯᐊ ᐋᓐᓂᐊᕐᓇᖏᒃᑐᓕᕆᓂᕐᒧᑦ ᐱᓕᕇᔨᑦ ᓄᓇᓕᖕᓂ) ᐱᓕᕆᔨᐅᓂᖏᑦ
ᐱᔪᓐᓇᖅᓯᔪᓐᓇᖅᑐᑦ ᐊᑐᐃᓐᓇᐅᑎᑦᑎᓂᕐᒥᒃ ᓄᓇᓕᖕᓂ ᖃᓄᐃᖏᑎᑦᑎᓂᕐᒧᑦ ᐊᑐᒐᒃᓴᓂᒃ,
ᑭᓯᐊᓂ ᐊᑐᖅᑕᐅᖃᑦᑕᖏᑦᑐᑦ ᓄᓇᓕᖕᓂ. ᓲᖃᐃᒻᒪᓗᓐᓃᑦ, ᐊᕕᒃᑐᖅᓯᒪᔪᓂ ᓄᓇᕗᒻᒥᓗ
ᐃᑲᔪᖅᑕᐅᓂᖏᑦ ᐃᓄᓕᒫᖅᓯᐅᑏᑦ ᐋᓐᓂᐊᖅᑐᓕᕆᔾᔪᑎᓄᑦ ᐊᑐᖅᑕᐅᔪᑦ ᐱᑕᖃᑐᐃᓐᓇᖅᑐᑦ
ᑲᐱᔭᐅᖃᑦᑕᕐᓂᕐᒥᒃ ᐊᒻᒪᓗ ᐊᐃᑦᑐᖅᑕᐅᔪᓐᓇᖅᑐᓂᒃ ᑐᓴᐅᒪᑎᑦᑎᓂᖅ ᐱᑕᖃᓕᕌᖓᑦ. ᑕᒪᓐᓇ
ᓇᒻᒪᖏᓗᐊᕐᓂᕋᖅᑕᐅᖃᑦᑕᖅᑐᑦ ᐃᓱᐊᖅᓴᐃᔨᓄᑦ, ᐅᖃᖃᑦᑕᕐᒪᑕ ᐃᒫᒃ, "ᐱᓂᕐᓗᒃᑕᐃᓕᒪ -
ᑎᑦᑎᓂᖅ ᐃᓄᓕᒫᕐᓂᒃ ᐋᓐᓂᐊᖅᑐᓕᕆᓪᓗᓂ ᐱᔾᔪᑕᐅᔪᖅ ᐱᕕᒃᓴᖃᖃᑦᑕᖏᓐᓂᑦᑎᓐᓂᒃ,
ᐃᖅᑲᓇᐃᔭᖅᑎᖃᖏᓱᑕ ᐃᖅᑲᓇᐃᔭᖅᑎᒋᔭᕆᐊᖃᖅᑕᑦᑎᓐᓂᒃ. ᐊᖑᒪᔭᕋᓗᐊᕗᑦ
ᑲᐱᔭᐅᖃᑦᑕᕆᐊᖃᕐᓂᖏᑦ ᐃᓄᐃᑦ, ᑭᓯᐊᓂ ᐊᓯᖏᓐᓂᒃᑕᐅᖅ ᐱᓕᕆᔪᓐᓇᕆᐊᖃᖅᑐᒍᑦ." 108

ᐱᓕᕆᔪᓐᓇᖅᐸᑕ ᑕᒪᒃᑯᐊ ᐋᓐᓂᐊᕐᓇᖏᒃᑐᓕᕆᓂᕐᒧᑦ ᐱᓕᕇᔨᑦ ᓄᓇᓕᖕᓂ
ᐃᓕᓐᓂᐊᖅᓯᒪᓗᓂ ᐱᓕᕆᔪᒪᑦᑎᐊᕐᓗᓂᓗ ᐊᒥᓱᓂᒃ ᐱᓕᕆᓕᕈᓐᓇᕐᒪᑦ ᓄᓇᓕᖕᒥᐅᑕᓕᕆᓂᕐᒥᒃ
ᐃᓱᐊᖅᓴᐃᔨᐅᑉ ᑲᒪᒋᖃᑕᐅᖃᑦᑕᖅᑕᖏᓐᓂᒃ, ᐊᒃᓱᕈᖅᑎᑕᐅᖏᓐᓂᖅᓴᐅᔪᓐᓇᖅᓱᑎᒃ
ᐋᓐᓂᐊᕐᕕᕋᓛᓂ ᐱᓕᕆᔪᑦ. ᓲᖃᐃᒻᒪ ᑕᒪᒃᑯᐊ ᐋᓐᓂᐊᕐᓇᖏᒃᑐᓕᕆᓂᕐᒧᑦ ᐱᓕᕇᔨᑦ ᓄᓇᓕᖕᓂ
ᓲᖃᐃᒻᒪ ᐋᓐᓂᐊᖅᑐᓕᕆᔨᐅᖃᑕᐅᓂᕐᒥᓄᑦ ᐃᑲᔪᖅᑎᐅᓕᖃᑦᑕᖅᑐᑦ ᐃᓱᐊᖅᓴᐃᔨᓂᒃ
ᐋᓐᓂᐊᖅᑐᓕᕆ ᓂᖏᓐᓂ, ᐱᕕᒃᓴᖃᑦᑎᐊᕈᓐᓃᖃᑦᑕᖅᓱᑎᒃ ᓯᕗᓪᓕᐅᒐᓗᐊᓂᒃ ᑲᒪᒋᔭᒃᓴᒫ -
ᕆᔭᖏᓐᓂᒃ ᐃᓄᓕᒫᕐᓂᒃ ᐃᑲᔪᖅᑎᐅᑎᑕᐅᓂᖏᓐᓂᒃ.109 ᓄᓇᓕᖕᓂ
ᐋᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᔩᑦ ᐱᓕᕆᑎᑕᐅᓕᖃᑦᑕᕐᒥᔪᑦ ᐱᔭᒃᓴᕆᖏᑕᕋᓗᐊᖏᓐᓂᒃ
ᓲᕐᓗ ᖃᐃᔪᓂᒃ ᑐᖓᓴᐃᔨᐅᓪᓗᑎᒃ ᑐᓵᔨᐅᖃᑦᑕᖅᓱᑎᒡᓗ. ᐃᑲᔪᖅᓱᖅᑕᐅᑦᑎᐊᕈᓐᓇᖏᑦᑐᑦ
ᖃᓄᐃᓕᐅᕆᐊᖃᕐᒪᖔᑕ ᐊᕕᒃᑐᖅᓯᒪᓂᖏᓐᓂ ᐃᖅᑲᓇᐃᔭᕐᕕᖕᓂᒃ.110

ᑐᓐᖓᕕᒃᑯᑦ ᐅᒃᐱᕆᔭᖃᖅᑐᑦ ᓄᓇᓕᖕᓂ ᐋᓐᓂᐊᖃᕐᓇᖏᒃᑐᓕᕆᓂᕐᒧᑦ ᐱᓕᕆᔩᑦ ᐱᓕᕆ -
ᓂᖅᓴᐅᖃᑦᑕᖁᔭᐅᓪᓗᑎᒃ ᒪᓕᒃᑕᐅᓗᑎᒃ ᐊᑐᓕᖁᓚᐅᖅᑕᖏᑦ ᓘᑦᑖᑉ ᐅᓂᐅᓪ (Dr. O'Neil)

ᓇᑭᖔᕐᓂᖏᑦ: ᑲᓇᑕᒥ ᐋᓐᓂᐊᓯᐅᖅᑎᒻᒪᕇᑦ ᒥᒃᓵᓄᑦ ᑐᑭᓯᐅᒪᔭᐅᔪᓂᒃ, CIHI

ᓇᑭᖔᕐᓂᖏᑦ: ᑲᓇᑕᒥ ᐋᓐᓂᐊᓯᐅᖅᑎᒻᒪᕇᑦ ᒥᒃᓵᓄᑦ ᑐᑭᓯᐅᒪᔭᐅᔪᓂᒃ, CIHI

ᓄᓇᕗ ᒻ ᒥ  ᐋ ᓐ ᓂ ᐊ ᖅ ᑐᓕᕆᓂ ᕐ ᒧ ᑦ  ᐱ ᖅ ᑯ ᓯᕆ ᔭ ᐅ ᓲ ᑦ  ᐊ ᑐ ᖅ ᑕ ᐅᓂᖏ ᑦ

ᑭᒍᓯᕆᔩᑦ ᑭᒍᓯᕆᔨᓂᒡᓗ ᐃᑲᔪᖅᑏᑦ

ᐃᓚᖏᓐᓂᒃ ᐱᔾᔪᑎᖃᕐᒪᑕ ᓄᓇᕗᒻᒦᓐᓇᖅ ᐊᑐᖅᑕᐅᔪᓂ, ᐊᔪᕐᓇᕈᑕᐅᖃᑦᑕᖅᑐᓂᒃ
ᐱᑕᕆᐊᓕᖕᓂᒃ ᑭᒍᓯᕆᔨᓂᒃ. ᐃᓚᖃᖅᑐᑦ ᑕᒪᒃᑯᐊ ᑭᒍᑎᕐᓗᓗᐊᖅᑐᑦ ᐊᒥᓲᓂᖏᓐᓂ, ᓄᓇᓖᑦ
ᐅᖓᓯᓗᐊᕐᓂᖏᓐᓂ, ᓄᓇᓖᑦ ᐃᓄᖃᖏᓗᐊᕐᓂᖏᓐᓂ ᐅᓪᓗᓕᒫᕋᔭᖅᑐᒥᒃ ᑭᒍᓯᕆᔨᖃᕆ -
ᐊᖃᕐᓂᕐᒧᑦ, ᐊᒻᒪᓗ ᐃᖅᑲᓇᐃᔮᖃᕐᓂᕐᒥᒃ ᐱᖅᑯᓯᖃᖃᑎᒌᖏᓐᓂᖏᓐᓂᒃ ᑭᒍᓯᕆᔩᑦ (ᓲᕐᓗ
ᑭᒍᑎᕐᓗᓕᖅᑕᐃᒪᓇᓱᐊᕆᐊᖃᕐᓂᖅ ᐊᒻᒪᓗ ᑭᒍᓯᕆᔭᐅᔭᕆᐊᖃᕐᓂᖅ).114

ᐃᓄᓕᒫᑦ ᑭᒍᓯᕆᔭᐅᓂᕐᒧᑦ ᐃᑲᔪᖅᑕᐅᔾᔪᑎᑖᕈᓐᓇᖅᑎᓪᓗᒋᑦ ᓇᓪᓕᐅᒃᑯᒫᓕᖅᓯᒪᖏᑦᑐᑎᒍᑦ
ᐋᓐᓂᐊᕕᓕᐊᕐᓂᕐᒧᑦ ᐃᑲᔪᖅᑕᐅᔾᔪᑎᑎᒍᑦ, 45 ᐳᓴᓐᑎᑐᐊᖑᔪᑦ ᓄᓇᖃᖅᑐᑦ ᓄᓇᕗᒥ
ᑭᒍᓯᕆᔨᓄᐊᖃᑦᑕᖅᐳᑦ ᐊᕐᕌᒍᑕᒫᑦ.115 ᑕᒪᐃᓐᓂ ᐊᕕᒃᑐᖅᓯᒪᔪᓂ ᖁᓕᐅᓕᖅᑐᓂ ᐊᕐᕌᒍᓂ,
ᓄᓇᕗᑦ ᐊᑐᖅᓯᒪᔪᖅ ᐊᑭᑦᑐᖅᓯᒪᓂᖅᐹᓂᒃ ᑭᒍᓯᕆᓂᕐᒧᑦ ᐊᑭᓕᖅᑐᒐᒃᓴᓂᒃ, ᒫᓐᓇ $6.9
ᒥᓕᔭᓐᒦᓕᖅᑐᓂ. ᐊᒻᒪᓗ, ᓄᓇᕗᑦ ᐊᒥᓲᓂᖅᐹᓂᒃ ᑭᒍᓯᕆᓂᕐᒧᑦ ᐊᑭᓕᖅᑑᔾᔭᐅᕙᒃᑐᑦ ᑲᓇᑕᓕᒫᒥ,
ᐊᑕᐅᓯᖅ ᐃᓄᒃ $273-ᕌᖃᑦᑕᖅᓱᓂ. 

ᐃᖅᑲᓇᐃᔭᖅᑎᑭᒃᓴᐃᓐᓇᕐᒪᑕ ᑕᒪᕐᒥᒃ ᑭᒍᓯᕆᔨᐅᖃᑕᐅᓲᑦ ᓄᓇᕗᒻᒥ. ᐃᖅᑲᓇᐃᔭᐃ -
ᓇᖅᑐᖅᑕᖃᖏᑦᑐᖅ ᑭᒍᓯᕆᓂᒃ ᐃᑲᔪᖅᑎᓂᓪᓘᓐᓃᑦ ᓄᓇᕗᒻᒦᑐᓂᒃ, ᑕᒪᓐᓇᓗ
ᐊᓯᔾᔨᕐᓂᐊᖅᑐᔮᕆᔭᐅᖏᑦᑐᖅ ᒫᓐᓇᒫᒃᑯᑦ ᓯᕗᓂᒃᓴᒥ. ᑕᒪᕐᒥᒃ ᑭᒍᓯᕆᓂᕐᒥᒃ ᓴᓗᒻᒪᖅᓴᐃᔨᓄᑦ
ᐃᖅᑲᓇᐃᔮᖑᔪᑦ ᓱᓕ ᐃᓄᖃᖏᑦᑐᑦ ᐊᒥᓲᓗᐊᕐᓂᖏᓐᓄᑦ ᑭᒍᓯᕆᔭᐅᔭᕆᐊᓖᑦ ᓄᓇᓕᖕᓂ.
ᒫᓐᓇᒥ, ᐃᓕᓐᓂᐊᕐᕕᒃᓴᖃᖏᑦᑐᖅ ᓄᓇᕗᒻᒥ ᑭᒍᓯᕆᓂᕐᒧᑦ, ᐃᖅᑲᓇᐃᔭᖅᑎᒃᓴᐃᓪᓗ
ᐃᓕᓐᓂᐊᖅᑎᑕᐅᔭᕆᐊᖃᖅᑐᑦ ᓄᓇᕗᑦ ᓯᓚᑖᓂ. 

ᒪᓕᒃᑕᐅᓪᓗᑎᒃ ᑎᑎᕋᖅᑕᐅᓯᒪᔪᑦ International Journal of Circumpolar Health,
ᐅᖃᓕᒫᒐᖏᓐᓂ, ᑭᒍᓯᕆᔭᐅᓂᖅ ᓄᓇᕗᒻᒥ ᐊᑭᖃᖏᑦᑎᐊᖅᐳᖅ ᑭᓇᒃᑯᑐᐃᓐᓇᓄᑦ. ᑲᓇᑕᒥ
ᓇᓪᓕᐅᒃᑯᒪᒃᓴᖃᖅᑎᑕᐅᓂᕐᒧᑦ, ᑭᒍᓯᕆᔭᐅᓂᖅ ᓄᓇᕗᒻᒥ ᒐᕙᒪᒃᑯᓐᓄᑦ ᐊᑭᓕᖅᑐᖅᑕᐅᕗᖅ.
ᑕᐃᒪᐃᓐᓂᖓᓄᑦ, ᑕᒪᕐᒥᒃ ᓄᓇᕗᑦ ᑲᓇᑕᓗ ᐃᓱᒪᓘᑎᖃᕆᐊᖃᖅᑐᑦ
ᐅᓂᒃᑳᕈᑕᐅᖃᑦᑕᕆᐊᖃᕐᓂᖏᓐᓂᒃ ᐊᒻᒪᓗ ᑎᑎᕋᖅᑕᐅᖃᑦᑕᕐᓗᑎᒃ ᐆᒃᑐᕋᐃᔾᔪᑏᑦ
ᐱᓕᕆᐊᖑᔪᓂᒃ ᖃᓄᐃᓕᐅᓯᒪᓂᖏᑦ, ᖃᐅᔨᓴᖅᑕᐅᖃᑦᑕᕐᓗᑎᒡᓗ ᑕᐃᒪᖓᑦ ᑭᒍᓯᕆᓂᕐᒧᑦ
ᖃᓄᐃᓐᓂᖏᑦ ᐃᓄᐃᑦ.116

ᐃᓄᐃᑦ ᓱᕈᓰᑦ, ᓲᕐᓗ ᐆᒃᑑᑎᒋᓗᒍ, ᐅᓗᕆᐊᓇᒻᒪᕆᒃᑐᓂᒃ ᐱᑕᖃᐃᓐᓇᖅᑐᑦ ᐊᒥᓲᓂᖏᑦ 50
ᐳᓴᓐᑎᓃᑦᑐᐃᑦ 100 ᐳᓴᓐᑎᓄᑦ (ᐅᑭᐅᓖᑦ 4-7-ᓂᒃ) ᖃᓄᑐᐃᓐᓇᖅᑐᓂᒃ 40 ᐳᓴᓐᑎᓂᒃ 70
ᐳᓴᓐᑎᓄᑦ ᐊᑐᕐᓂᖅᐹᖑᔪᓂᒃ 20-ᓂᒃ ᑭᒍᑎᓂᒃ ᐊᐅᖕᓂᖃᖅᑐᑦ. ᐊᑖᓃᑦᑐᑦ 1/3-ᖏᓐᓂ
ᓄᑕᕋᓛᑦ ᐃᓕᓐᓂᐊᕐᓂᐊᓕᓵᖅᑐᓪᓗ ᓄᓇᕗᒻᒥ ᑭᒍᓯᕆᔨᓄᐊᓲᑦ ᐊᑕᐅᓰᖅᓱᑎᒃ ᐊᕐᕌᒍᑕᒫᖅ.117
ᐋᓐᓂᐊᖅᑐᓕᕆᐅᖃᑕᐅᔪᑦ ᓇᓚᐅᑦᑖᖅᓯᒪᔪᑦ ᐅᖓᑖᓂ ᓇᑉᐸᖓᑕ ᓱᕈᓰᑦ ᓄᓇᕗᒻᒥ
ᑭᒍᑎᕐᓗᖃᑦᑕᖅᑐᑦ ᑭᒍᑎᕐᓗᓕᖅᑕᐃᓕᒪᔭᐅᔪᓐᓇᖅᑐᓂᒃ. 592-ᖑᓚᐅᖅᑐᑦ ᓱᕈᓰᑦ
ᐊᖏᖅᑕᐅᓚᐅᖅᑐᑦ ᐊᐅᓛᕐᓂᕐᒧᑦ ᑭᒍᓯᕆᔭᐅᓂᐊᕐᓗᑎᒃ 2004/05-ᒥ. 

ᐊᔾᔨᓐᖑᐊᖃᖅᑎᑦᑎᔪᖅ ᐃᓄᓕᕆᔨᑐᖃᒃᑯᑦ - ᓄᓇᕗᑦ ᐊᕕᒃᑐᖅᓯᒪᓂᐊᓂ ᐊᒡᓚᕝᕕᖓᑦ

ᐃᖃᓗᓐᓂ ᓱᕈᑦᓯᑦ ᐃᓚᐅᔪᑦ ᐱᓐᖑᐊᖅᑐᓄᑦ ᓄᓇᕗᑦ ᐅᓪᓗᖓᓂ. 

ᓇᓗᓇᐃᒃᑯᑕᐃᑦ 3 ᐊᑭᑐᓂᖏᑦ ᑭᒍᓯᕆᔭᐅᓂᖅ (ᑭᒍᑏᖅᑕᐅᓂᖏᓐᓄᑦ) ᓱᕈᓰᑦ 2004-05-ᒥ
(ᐊᐅᓛᕈᑎᓄᑦ, ᑐᔪᕐᒥᕕᖕᓄᑦ, ᐃᒃᐱᖕᓂᐊᔪᓐᓃᕈᑎᓄᓪᓗ ᐃᓚᒋᔭᐅᖏᑦᑐᑦ)

ᓇᑭᖔᕐᓂᖏᑦ: ᓄᓇᓕᖕᓂ ᖃᓄᐃᓕᖓᓂᖏᑦ: ᐃᓕᓐᓂᐊᖅᑐᓕᕆᓂᕐᒧᑦ ᐱᔪᓐᓇᖅᓯᕙᓪᓕᐊᓂᕐᒧᓪᓗ ᐸᕐᓇᐃᓂᖅ, ᒐᕙᒪᒃᑯᑦ
ᐋᓐᓂᐊᖅᑐᓕᕆᔨᒃᑯᖏᑦ ᐃᓄᓕᕆᔨᒃᑯᖏᓪᓗ, ᐋᒐᓯ 2005, ᓴᖅᑭᑎᑕᐅᓯᒪᖏᑦᑐᑦ

ᓱᕈᓰᑦ ᐊᒥᓲᓂᖏᑦ ᓯᕗᓪᓕᖅᐹᑦ ᐊᑭᓕᐅᑏᑦ ᑲᑎᓪᓗᒋᑦ
ᕿᑭᖅᑖᓗᖕᒥ 177 $1,400 $247,800

+ ᐃᖃᓗᖕᓂᓗ 54 $1,400 $75,000

ᑭᕙᓪᓕᕐᒥ 163 $1,400 $228,200

ᕿᑎᖅᒥᐅᓂ 198 $1,400 $277,200

ᑲᑎᓪᓗᒋᑦ $828,200

07 ᐊᕐᕋᒍᑕᒫᖅ ᐅᓂᒃᑳᓕᐊᑦ 

08

07

ᑲᓇᑕᒥ ᑲᑎᒪᔨᕐᔪᐊᑦ ᑐᑭᓯᓂᐊᖅᑎᐅᔪᑦ ᓄᓇᖃᖅᑳᖅᑐᐃᑦ ᖃᓄᐃᓐᓂᖏᓐᓄᑦ ᐅᓂᒃᑳᓕᐊᖓ
ᓴᖏᓂᖅᑖᖅᐸᓪᓕᐊᓂᖅ ᐅᖃᖅᓯᒪᔪᖅ ᐃᓚᒋᔭᐅᔪᓂᒃ ᑲᑎᑎᕆᖁᔨᓂᖅ ᐋᓐᓂᐊᖅᑐᓪᓕ ᕆᔾᔪᑎᓂᒃ
ᐊᑐᒐᒃᓴᓂᒃ ᐊᒻᒪᓗ ᑲᑐᔾᔨᖃᑎᒌᒡᓗᑎᒃ ᓂᒐᕖᔭᖅᑕᐅᔪᓐᓇᕐᓂᐊᕐᒪᑕ ᐊᔾᔨᒌᖏᑦᑑᑎᒡᒍᑏᑦ
ᕿᓚᒻᒥᐅᔪᒧᑦ ᑮᓇᐅᔭᒃᓴᖃᖅᑎᑕᐅᔪᑦ ᐊᑐᒐᒃᓴᐃᑦ, ᐊᒻᒪᓗ "ᑲᑎᑎᖅᑕᐅᓗᑎᒃ
ᐋᖅᑭᐅᒪᐅᔭᑦᑎᐊᓕᕐᓗᑎᒡᓗ ᐊᔾᔨᒌᖏᑦᑑᑎᓂᒃ ᐱᔨᑦᑎᕐᓂᐅᔪᑦ." (ᐊᑐᓕᖁᔭᓕᐊᖅ ᓈᓴᐅᑎᓕᒃ
3.3.8-ᒥᒃ).118 ᒪᒥᐊᓇᖅᑐᖅ, ᑐᑭᓕᐅᖅᑕᐅᓂᖏᑦ ᐊᑐᖁᔭᐅᔪᑦ RCAP-ᑯᑦ ᑐᑭᓯᓂᐊᖅᑎᖏᓐᓄᑦ
ᓱᓕ ᓴᖅᑭᑦᑕᕆᐊᖃᖅᐳᑦ ᓄᓇᕗᒻᒥ. 

ᐊᒥᓱᐊᓘᖕᒪᑕ ᖃᓄᐃᖏᓐᓂᕐᒧᑦ ᐊᑐᒐᒃᓴᐃᑦ ᐊᒻᒪᓗ ᐋᓐᓂᐊᖅᑐᓕᕆᔾᔪᑎᓂᒃ
ᑐᑭᓕᐅᖅᑎᐅᖃᑕᐅᔪᑦ ᐃᓄᐃᑦ ᐊᒻᒪᓗ ᓄᓇᓕᖕᓂ ᑎᒥᐅᔪᑦ ᐃᓚᒋᔭᐅᓪᓗᑎᒃ ᑕᒪᐃᓐᓂᒃ
ᐋᓐᓂᐊᖅᑐᓕᕆᔾᔪᑎᓂᒃ ᐊᑐᖅᑕᐅᔪᓂᒃ, ᒐᕙᒪᒃᑯᑦ ᑐᑭᓯᐅᒪᖃᑦᑕᖏᑕᖏᑦ ᐅᕝᕙᓘᓐᓃᑦ
ᐃᓱᒪᒋᖃᑦᑕᖏᑕᖏᑦ. ᐆᒃᑐᑎᒋᓪᓗᒋᑦ ᒪᑯᐊ ᑮᓇᐅᔭᒃᓴᐃᑦ ᐊᒥᓱᓅᖓᔪᓄᑦ ᖁᓕᕇᓕᖕᓄᑦ
ᖃᓄᐃᓕᐅᕈᑎᒃᓴᓄᑦ ᐸᕐᓇᐃᔩᑦ, ᓄᓇᖃᖅᑲᖅᑐᐃᑦ ᑭᒡᒐᖅᑐᐃᔨᖏᑦᑕ ᐃᓚᐅᓂᖏᑦ, ᓄᓇᒦᔾᔪᑏᑦ
ᐊᐅᓚᑕᐅᔪᑦ ᐃᓄᖕᓄᑦ ᑲᑐᔾᔨᖃᑎᒌᖕᓄᑦ, ᒪᒥᓴᕈᑏᑦ ᐊᐅᓚᑕᐅᔪᑦ ᓄᓇᓕᖕᓃᑦᑐᓄᑦ
ᑲᑐᔾᔨᖃᑎᒌᖕᓄᑦ, ᐅᕝᕙᓘᓐᓃᑦ ᐃᓄᖕᓄᐃᓐᓇᖅ ᑐᕌᖓᔪᑦ ᑲᓇᑕᒥᒃ ᐊᑐᒐᒃᓴᐃᑦ ᐊᐅᓚᑕᐅᓂᖏᑦ
ᕼᐋᒻᒪᓚᑦᑯᓐᓄᑦ; ᑕᒪᒃᑯᐊ ᐱᓕᕆᐊᒃᓴᐃᑦ ᑕᒪᕐᒥᒃ ᐃᑲᔪᖅᓱᐃᖃᑕᐅᔪᑦ ᐱᖅᑯᓯᕆᔭᐅᔪᓂᒃ
ᐊᐅᓚᑕᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ, ᑭᓯᐊᓂ ᐃᓕᑕᕆᔭᐅᖏᓐᓇᖃᑦᑕᖏᑦᑐᑦ
ᐃᓚᒋᔭᐅᒋᐊᒃᓴᖅ. 

ᐊᒥᓱᑦ ᑖᒃᑯᓇᓂ ᐊᑐᒐᒃᓴᐃᑦ ᓴᓇᔭᐅᔪᓪᓗ ᐊᑐᐃᓐᓇᐅᑎᑕᐅᕙᒃᑐᑦ ᐊᑐᖅᑕᐅᓪᓗᑎᒃ ᐊᑕᐅᓯᕐᒧᑦ
ᐊᕐᕌᒍᒧᑦ ᐃᑲᔪᖅᑕᐅᔾᔪᑎᒃᓴᓄᑦ ᐊᖏᕈᑎᓄᑦ, ᑎᒎᖅᑲᖅᑕᐅᓯᒪᓪᓗᑎᒃ ᐊᒥᓱᒻᒪᕆᐊᓗᖕᓂᒃ
ᐃᓱᓕᑕᕐᕕᖃᖅᑎᑕᐅᔪᓂᒃ ᑲᓇᑕᒥᒃ ᐊᑐᒐᒃᓴᐅᑎᑕᐅᔪᓄᑦ. ᐃᓄᐃᑦ ᓄᓇᓖᓪᓘᓐᓃᑦ
ᖃᓄᐃᖏᓐᓂᖃᖅᑐᓕᕆᔨᐅᔪᑦ ᑎᒥᐅᔪᑦ ᐆᒃᑐᖅᐸᒃᑐᑦ ᓇᖕᒥᓂᖅ ᑲᓇᑕᒧᑦ ᐆᒃᑐᕐᕕᖕᓄᑦ
ᑮᓇᐅᔭᓄᑦ (ᓲᕐᓗ ᓄᓇᖃᖅᑳᖅᑐᓄᑦ ᒪᒥᓴᐃᔾᔪᑎᒃᓴᓕᕆᔩᑦ ᑲᓇᑕᒥ), ᐅᕝᕙᓘᓐᓃᑦ ᓄᓇᕗᑦ
ᒐᕙᒪᒃᑯᑦ ᐃᖅᑲᓇᐃᔭᕐᕕᖓᒍᑦ, ᐃᓄᐃᓪᓗ ᑲᑐᔾᔨᖃᑎᒌᖏᓐᓄᑦ ᐊᖏᖅᓯᒪᔪᓂ
ᐊᐅᓚᑦᑎᔨᐅᓂᐊᕐᓂᖅ ᐱᔾᔪᔾᔨᓗᑎᒃ ᑲᓇᑕᒥᒃ (ᓲᕐᓗ ᐊᒥᓱᓂᒃ ᐃᓄᖕᓄᐃᓐᓇᖅ ᑐᕌᖓᔪᓂᒃ
ᐋᓐᓂᐊᖅᑐᓕᕆᔾᔪᑎᒃᓴᓂᒃ ᑮᓇᐅᔭᒃᓴᖃᖅᑎᑕᐅᔪᓂᒃ ᐋᓐᓂᐊᖅᑐᓕᕆᔨᒃᑯᓐᓄᑦ ᑲᓇᑕᒥ
ᐊᐅᓚᑕᐅᖔᖅᓱᑎᒃ ᒐᕙᒪᒃᑯᑦ ᐋᓐᓂᐊᖅᑐᓕᕆᔨᒃᑯᖏᓐᓄᑦ ᐃᓄᓕᕆᔨᒃᑯᖏᓐᓄᓪᓗ). 

ᐊᒻᒪᓗ ᓴᓂᐊᓂ, ᓇᖕᒥᓂᕆᔭᐅᔪᓂᒃ ᑲᑐᔾᔨᖃᑎᒌᒃᑕᖃᕐᒥᔪᖅ ᑮᓇᐅᔭᓂᒃ ᓇᓂᓯᔾᔪᔾᔨᓲᓂᒃ
ᐋᖅᑮᐅᒪᖏᓐᓂᖅᓂᓴᐅᒐᓗᐊᓂᒃ, ᕿᓃᓐᓇᖅᓱᑎᒃ ᑲᓇᑕᒥᒃ ᐋᖅᑭᐅᒪᔭᐅᔪᓂᒃ
ᐱᕝᕕᐅᔪᓐᓇᑐᐃᓐᓇᕆᐊᖃᖅᑐᓂᒃ ᑮᓇᐅᔮᕐᔪᖕᓂᒃ ᐊᑐᕈᓐᓇᕐᓂᐊᖅᑐᓂᒃ ᐃᓅᓯᓕᕆᓂᕐᒧᑦ
ᐱᓕᕆᐊᒃᓴᓄᑦ. 

ᐅᑭᐅᖅᑕᖅᑐᒥ, ᑕᒪᓐᓇ ᑮᓇᐅᔭᖅᑖᕈᓯᐅᕙᒃᑐᖅ ᐊᑐᖅᑕᐅᔪᖅ ᐊᒥᓱᓄᑦ ᐊᒡᕕᐅᖅᑯᑕᖅᓯ -
ᐊᕈᑕᐅᕙᒃᑐᖅ ᑲᔪᓯᑦᑎᐊᕈᓐᓇᕐᓂᕐᒧᑦ. ᓄᓇᓕᖕᓂ ᑲᑐᔾᔨᖃᑎᒌᖑᔪᑦ ᐆᒃᑐᖃᑦᑕᖅᑐᑦ ᑮᓇᐅᔭᓂᒃ
ᐱᑎᑕᐅᔪᓪᓗ ᐊᔪᖃᑦᑕᖅᑐᑦ ᐃᓄᐃᔪᓐᓇᕐᓂᖅ ᐊᒥᓱᓂᒃ ᐃᖅᑲᓇᐃᔭᖅᑎᖃᕆᐊᖃᕈᑕ -
ᐅᓕᖅᐸᒃᑐᓂᒃ ᑮᓇᐅᔭᖅᑖᕋᓱᐊᖅᓱᓂ. ᐊᑐᒐᒃᓴᐃᑦ, ᑕᐃᒃᑯᐊᓘᓐᓃᑦ ᐱᐅᒋᔭᐅᔪᑦ ᐊᑑᑎᖃᖅᑐᓪᓗ
ᐃᓄᖕᓄᑦ ᐊᑐᖅᑐᓄᑦ, ᖁᔭᓈᖅᑕᐅᖔᖃᑦᑕᖅᑐᑦ ᓄᐃᑦᑎᕚᓪᓕᕈᑕᐅᓂᐊᖏᒃᑯᑎᒃ ᕿᓚᒻᒥᐅᔪᒥᒃ
ᓱᓇᑐᐃᓐᓇᕐᒥᒃ. ᒪᒥᐊᓇᕐᒥᔪᖅ, ᑕᐃᒪᐃᓕᖓᓕᖅᐳᓪᓗ ᑕᐃᒪ, ᒪᑯᐊ ᑎᐹᑯᑐᓗᐊᖅᑕᐃᓕᒪᔾᔪᑏᑦ,
ᐃᒥᐊᓗᖕᒧᑦ ᐊᒃᑐᖅᑕᐅᓯᒪᓂᖅ ᓯᖓᐃᒋᔭᐅᔪᑦ ᐅᕝᕙᓘᓐᓃᑦ ᐊᐃᑉᐸᖃᕐᓂᕐᒧᑦ ᐊᐃᑦᑐᖅᑕᐅ -
ᔪᓐᓇᖅᑐᓂᒃ ᖃᐅᔨᒪᓕᖅᑎᑦᑎᔾᔪᑏᑦ ᐊᑐᖅᑕᐅᑕᐃᓕᒪᑎᑦᑎᔾᔪᑏᓪᓗ "ᐊᑐᐃᓐᓇᐅᑕᖅᑯᑦ
ᓄᓇᓕᖕᓂ ᐊᑕᐅᓯᕐᒥᒃ ᐊᕐᕌᒍᒥ, ᑭᖑᓂᐊᓂ ᐱᑕᖃᕈᓐᓃᑦᑕᕆᕗᑦ."119

ᐅᑯᐊ ᐃᓗᓕᖏᑦ ᐊᕕᒃᑐᖅᓯᒪᔪᑦ ᐅᖃᐅᓯᖃᖅᑐᑦ ᐱᖓᓱᓂᒃ ᐊᔾᔨᒌᒃᑐᓂᒃ ᐊᑐᖅᑕᐅᕙᒃᑐᓂᒃ
ᐃᓚᐅᑎᑕᐅᔭᕆᐊᖃᕐᓂᖏᓐᓄᑦ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᑲᒪᒋᔭᐅᖃᑕᕐᓂᕐᒥᒃ,
ᑕᒪᒃᑯᐊᑑᖏᒻᒥᔫᒐᓗᐊᑦ ᑎᒍᒥᐊᖅᑕᐅᓂᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

1) ᐃᓄᐃᑦ ᐊᒥᓲᓂᖏᑦ ᒪᓕᒃᑕᐅᓗᑎᒃ
ᑮᓇᐅᔭᒃᓴᐃᑦ

ᑲᓇᑕᐅᑉ ᒐᕙᒪᒃᑯᖏᑦ ᐃᓕᑕᖅᓯᓯᒪᖕᒪᑕ ᒪᓕᒋᐊᖃᖅᑕᖏᓐᓂᒃ, ᑐᑭᓯᓂᐊᖃᑦᑕᕆᐊᖃᕐᓂᖅ
ᐃᓄᖕᓂᒃ ᑮᓇᐅᔭᖃᖅᑎᑦᑎᒑᖓᒥᒃ ᐃᓚᐅᔾᔪᑎᒃᓴᓄᑦ ᐃᓄᐃᑦ ᑭᒡᒐᖅᑐᐃᔨᒋᔭᐅᔪᑦ
ᑎᒥᖁᑎᖏᓐᓂᒃ, ᓇᓗᓇᐃᖅᑕᐅᓯᒪᑦᑎᐊᖅᑐᓂᒃ ᐃᓱᒪᓘᑖᐅᔪᓂᒃ ᐱᒋᐊᖅᑎᑕᐅᔪᒪᔪᓂᒡᓘᓐᓃᑦ.
ᑲᓇᑕᓕᒫᒥ ᑕᐅᑐᒃᓱᒍ, ITK-ᑯᑦ ᑕᐱᕇᒃᑯᑦ ᑐᓂᔭᐅᓚᐅᖅᑐᑦ $3.4 ᒥᓕᔭᓐᓂᒃ 2007/08-ᒥ
ᑮᓇᐅᔭᖅᑖᕐᕕᖕᒥ ᐊᕐᕌᒍᒥ, ᑲᓇᑕᐅᑉ ᒐᕙᒪᒃᑯᖏᓐᓂᒃ ᑭᒡᒐᖅᑐᐃᓂᐊᕐᓂᖏᓐᓄᑦ ᑲᓇᑕᒥ
ᐃᓄᖕᓂᒃ ᐃᓱᒪᓘᑕᐅᔪᓂᒃ ᐋᓐᓂᐊᖅᑐᓕᕆᓂᕐᒥᒃ. ᓯᕗᓪᓕᖅᐹᑦᑎᐊᖅ ᐃᓄᐃᑦ
ᐋᓐᓂᐊᖅᑐᓕᕆᓂᕐᒧᑦ ᑲᑎᒪᕐᔪᐊᓂᖓ ᑲᔪᓯᓚᐅᖅᑐᖅ ᔮᓄᐊᕆ 16-17, 2008-ᖑᑎᓪᓗᒍ ᑰᔾᔪᐊᒃ,
ᑯᐸᐃᖕᒥ, ᓇᓗᓇᐃᒃᑯᑕᓪᓚᕆᐅᔪᖅ ᐊᑑᑎᖃᕐᓂᖏᓐᓂᒃ ᑲᓇᑕᓕᒫᒥ ᐃᓄᐃᑦ
ᑭᒡᒐᖅᑐᐃᔨᖃᕐᓂᖏᑦ ᐅᔾᔨᖅᑐᕐᓂᕐᒧᑦ ᐃᓄᐃᑦ ᐃᓱᒪᖏᑦ ᐃᓕᑕᕆᔭᐅᓯᒪᖁᓪᓗᒋᑦ
ᐊᑐᓕᖅᑎᑕᐅᓂᖏᓐᓄᓪᓗ ᑲᓇᑕᒥ ᐃᓱᒪᓕᐅᕈᑕᐅᕙᓪᓕᐊᓂᐊᓕᖅᑐᓂᒃ. 

ᓄᓇᕗᒻᒥ, ᑐᓐᖓᕕᒃᑯᑦ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᑲᓇᑕᒥᒃ ᐊᑕᐅᓯᕐᓄᑦ ᐊᕐᕌᒍᓄᑦ
ᐊᒥᓱᓄᓪᓗ ᐊᕐᕌᒍᓄᑦ ᐃᓕᖓᔪᓄᑦ ᐊᖏᕈᑎᓄᑦ ᐋᖅᑮᖁᔭᐅᓪᓗᑎᒃ ᑲᓇᑕᒥ ᐋᓐᓂᐊᖅᑐᓕ -
ᕆᓂᕐᒧᑦ ᓯᕗᓪᓕᖅᐸᐅᔾᔭᐅᔪᒃᓴᓂᒃ, ᐱᐅᓯᒋᐊᕈᑎᒃᓴᓂᒃ ᖃᓄᐃᑦᑐᓃᕈᑎᓂᒃ, ᐊᒻᒪᓗ
ᐊᐅᓚᑕᐅᓂᖏᓐᓂᒃ ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᐱᒋᐊᖅᑎᑕᐅᔪᒪᔪᑦ. 2008/09-ᒥ,
ᑐᓐᖓᕕᒃᑯᑦ ᐊᑎᓕᐅᓚᐅᖅᑐᑦ ᑮᓇᐅᔭᕐᓂᒃ ᐃᑲᔫᓯᐊᒃᓴᓂᒃ ᐊᖏᕈᑎᓂᒃ ᐅᖓᑖᓄᑦ $2 ᒥᓕᔭᓐ
ᐊᓐᓂᐊᖅᑐᓕᕆᔨᕐᔪᐊᒃᑯᑦ ᑲᓇᑕᒥᒃ ᐃᓚᐅᔾᔪᑎᒃᓴᖏᓐᓄᑦ ᓄᓇᖃᖅᑳᖅᑐᐃᑦ
ᐋᓐᓂᐊᖅᑐᓕᕆᓂᕐᒧᑦ ᐊᓯᔾᔨᖅᑕᐅᕙᓪᓕᐊᓂᖏᓐᓄᑦ ᑮᓇᐅᔭᓂᒃ, ᓄᓇᖃᖅᑳᖅᑐᐃᑦ ᐃᓄᐃᑦ
ᐋᓐᓂᐊᖅᑐᓕᕆᓂᕐᒧᑦ ᐊᑐᒐᒃᓴᓂᒃ ᐱᒋᐊᕈᑎᒃᓴᓄᑦ, ᑲᓇᑕᒥ ᓄᓇᖃᖅᑳᖅᑐᐃᑦ
ᐋᓐᓂᐊᖅᑐᓕᕆᓂᕐᒧᑦ ᑎᒥᖁᑎᖓᑦ ᐃᓄᐃᑦ ᖃᐅᔨᓴᖅᑕᐅᓂᖏᓐᓄᑦ.

ᑕᒪᕐᒥᒃ ᑲᓇᑕᒥᒃ ᑮᓇᐅᔭᐃᑦ ᐃᓄᐃᑦ ᑐᑭᓕᐅᕆᐊᖃᖅᑕᖏᓐᓂ ᐊᒻᒪᓗ ᑭᒡᒐᖅᑐᐃᕕᒋᔭᖏᓐᓂ
ᐱᓕᕆᐊᖏᑦ ᖃᐅᔨᓐᓇᖅᑐᑦ ᒐᕙᒪᒃᑯᑦ ᖃᐅᔨᒪᓂᖏᓐᓂᒃ ᐊᑕᐅᓰᓐᓇᐅᓗᑎᒃ
ᖃᓄᖅᑑᕈᑎᓕᐅᕋᓗᐊᕈᑎᒃ ᐃᓄᖕᓄᐃᓐᓇᖅ ᑐᕌᖓᔪᓂᒃ ᑲᔪᓯᑦᑎᐊᕈᓐᓇᔮᖏᑦᑐᑦ. ᑮᓇᐅᔭᒃᓴᐃᑦ
ᑕᐃᒪᐃᑦᑐᑦ ᐱᒻᒪᕆᐅᖕᒥᔪᑦ ᐱᔾᔪᑕᐅᓪᓗᑎᒃ ᓇᓗᓇᕈᓐᓃᕈᑕᐅᖕᒪᑕ ᑲᓇᑕᐅᑉ ᒐᕙᒪᒃᑯᖏᑦ
(ᐱᓗᐊᖅᑐᒥᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ) ᑐᑭᓯᐅᒪᓂᖏᓐᓂᒃ ᐱᔭᕆᐊᖃᖅᑐᑦ
ᐃᓚᐅᑎᑦᑎᖃᑦᑕᕐᓂᕐᒥᒃ ᐃᓄᖕᓂᒃ ᐱᒻᒪᕆᐊᓘᔪᓂᒃ ᐃᓱᒻᒪᒃᓴᖅᓯᐅᕈᑕᐅᖄᕆᐊᖃᖅᑐᓂᒃ
ᖃᓄᐃᓕᐅᕆᐊᖅᑐᖃᓚᐅᖏᓐᓂᖏᓐᓂ. 

ᐱᐅᔪᒻᒪᕆᐅᔪᖅ ᐃᓚᒋᔭᐅᔪᖅ ᐆᒃᑑᑦᑎᑦᑎᐊᕙᒃ ᑕᐃᒪᐃᑦᑐᓂᒃ ᑮᓇᐅᔭᖃᖅᑎᑕᐅᓯᒪᔪᓂᒃ
ᐱᔾᔪᑎᖃᖅᑐᖅ ᐱᖓᓱᓄᑦ ᐱᓕᕆᐊᖑᔪᑦ, ᑐᓐᖓᕕᒃᑯᓐᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ, ᐊᒻᒪᓗ
ᐋᓐᓂᐊᖅᑐᓕᕆᔨᕐᔪᐊᒃᑯᑦ ᑲᓇᑕᒥ ᓄᓇᖃᖅᑳᖅᑐᓄᑦ ᐃᓄᖕᓄᓪᓗ ᐋᓐᓂᐊᖅᑐᓕᕆᔾᔪᑏᑦ.
ᑕᐃᔭᐅᓪᓗᑎᒃ ᐋᓐᓂᐊᖅᑐᓕᕆᓂᕐᒧᒃ ᑲᑎᑎᕆᕙᓪᓕᐊᓂᖅᒧᑦ ᐱᓕᕆᐊᖑᔪᑦ, ᐱᓕᕆᐊᒃᓴᐃᑦ
ᐸᕐᓇᒃᑕᐅᓯᒪᔪᑦ ᑲᑎᑎᖅᑕᐅᖁᓪᓗᒋᑦ ᐋᓐᓂᐊᓕᖅᑕᐃᓕᒪᓂᕐᒧᑦ ᑐᓴᐅᒪᔭᐅᑎᑦᑎᓂᖅ ᐊᒻᒪᓗ
ᖃᓂᒻᒪᒃᑕᐃᓕᒪᓂᕐᒧᑦ ᐊᑐᒐᒃᓴᐃᑦ ᓄᓇᕗᒻᒥ. 

ᓄᓇᕗᑦ ᐃᓚᒋᔭᐅᓂᖃᖅᑐᖅ ᑖᒃᑯᓂᖓ ᑲᓇᑕᓕᒫᒥ ᐱᒋᐊᖅᑎᑕᐅᔪᓂ, ᓯᕗᓪᓕᐅᓚᐅᖅᑐᑦ
ᐱᖓᓱᓄᑦ ᑲᑐᔾᔭᐅᓂᖅ, ᐊᐅᓚᑕᐅᓪᓗᓂ ᑐᑭᓕᐅᖅᑕᐅᓪᓗᓂᓗ ᐃᓄᖕᓄᑦ ᑎᒥᐅᔪᓄᑦ ᓄᓇᕗᒻᒥ,
ᐊᑐᐃᓐᓇᐅᓕᖅᑎᑕᐅᓚᐅᖅᑐᖅ ᐃᓄᐃᑦ ᐃᓱᒪᒋᔭᖏᑦ ᐊᑐᖅᑕᐅᓪᓗᑎᒃ. ᐊᓱᐃᓛᒃ ᐅᓂᒃᑳᓕᐊᖏᑦ
ᓴᖅᑭᑕᐅᒐᒥᒃ ᔫᓐ 2006-ᒥ, ᑕᐅᔭᐅᓚᐅᖅᑐᑦ  ᐱᓕᕆᖃᑎᒌᖕᓂᖅ - ᐱᓕᕆᖃᑎᒌᖕᓄᑦ
ᑕᒪᐃᓐᓄᑦ ᐱᐅᔫᓂᐊᖅᑐᓂᒃ,120 ᑕᑯᓐᓇᓗᐊᓚᐅᖅᑐᖅ ᐱᐅᓯᒋᐊᖅᑕᐅᓂᖏᓐᓂᒃ ᑕᒪᕐᒥᑦᑎᐊᖅ
ᐱᓕᕆᖃᑎ ᒌᒍᓐᓇᕐᓂᖏᑦ ᐊᔾᔨᒌᒋᑦᑑᑎᓂᒃ ᐱᓕᕆᔨᐅᔪᑦ, ᐃᖅᑲᓇᐃᔮᖃᖅᑐᓪᓗ,
ᐊᒃᑐᖅᓯᓯᒪᖃᑕᐅᕙᒃᑐᑦ ᐃᓄᐃᑦ ᖃᓄᐃᓂᖏᓐᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ.
ᓇᓗᓇᐃᔭᐃᓯᒪᔪᖅ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑎᓂᒃ ᓄᓇᕗᒧᑦ ᑲᑎᑎᖅᑕᐅᓂᖏᓐᓄ

ᐱᔭᕇᖅᑕᐅᓂᖏᑦ ᐊᑐᖅᑕᐅᕙᓪᓕᐊᖏᓐᓇᖅᑐᑦ : 
ᐃᓄᐃᑦ  ᓄᓇᓕᖕᓂᓗ ᑲᑐ ᔾ ᔨᖃᑎᒌᑦ

ᓄᓇᕗ ᒻ ᒥ  ᐋ ᓐ ᓂ ᐊ ᖅ ᑐᓕᕆᓂ ᕐ ᒧ ᑦ  ᐱ ᖅ ᑯ ᓯᕆ ᔭ ᐅ ᓲ ᑦ  ᐊ ᑐ ᖅ ᑕ ᐅᓂᖏ ᑦ

ᐊᑐᒐᒃᓴᐃᑦ ᐋᓐᓂᐊᕐᓂᖅᑖᖅᑕ ᐃᓕ ᒪᕐᓂᕐᒧᑦ ᑐᓴᐅᒪᔭᐅᑎᑦᑎᔾᔪᑏᑦ ᐊᒻᒪᓗ ᖃᓐᓂᒻᒪᒃᑕᐃ -
ᓕᒪᔾᔪᑎᓄᑦ ᐊᑐᒐᒃᓴᐃᑦ ᑭᒍᓯᕆᓂᕐᒥ, ᐃᓱᒪᒥ ᖃᓄᐃᖏᓐᓂᕐᒧᑦ, ᐅᐃᕆᓐᓇᖅᑐᓂᒃ
ᓄᖅᑲᕈᓐᓇᐃᓕᓂᕐᒧᑦ, ᓯᖓᐃᔪᓂ ᓱᕈᓰᓪᓗ ᖃᓄᐃᑕᐃᓕᒪᓂᖏᓐᓄᑦ.

ᑐᓐᖓᕕᒃᑯᑦ, ᓄᓇᕗᑦ ᒐᕙᒪᒃᑯᖏᑦ, ᐋᓐᓂᐊᖅᑐᓕᕆᔨᕐᔪᐊᒃᑯᓪᓗ ᑲᓇᑕᒥ ᑕᒪᕐᒥᒃ
ᐊᖏᖃᑎᒌᒃᓯᒪᔪᑦ ᐊᑐᓕᖅᑎᑕᐅᓂᖏᑦ ᐅᓂᒃᑳᓕᐊᖏᓐᓂ ᖃᐅᔨᔭᐅᓯᒪᔪᑦ ᑐᕌᖓᔪᓐᓇᕐᓂᐊᖅᑐᑦ
ᐱᕙᓪᓕᐊᓂᖏᓐᓄᑦ ᐋᖅᑮᐅᒪᑦᑎᐊᕐᓂᖅᓴᐅᔪᑦ ᐋᓐᓂᐊᖅᑐᓕᕆᔾᔪᑎᓄᑦ ᐊᑐᒐᒃᓴᓂᒃ ᐃᓄᖕᓄᑦ.
ᑲᔪᓯᓐᓇᖁᓪᓗᒋᑦ ᐊᑐᓕᖅᑎᑕᐅᖁᓪᓗᒋᑦ ᐅᓂᒃᑳᓕᐊᓂᒃ ᐊᑐᓕᖁᔭᓕᐊᑦ, ᑐᓐᖓᕕᒃᑯᑦ
ᐱᒋᐊᖅᐸᓪᓕᐊᓕᓚᐅᖅᑐᑦ ᐊᖏᒡᓕᑎᕆᓂᕐᒥᒃ ᐊᒻᒪᓗ ᐱᓪᓚᕆᐅᓕᖅᑎᑎᓂᕐᒥᒃ
ᐃᓚᒋᔭᐅᖃᑕᐅᓂᕐᒥᓂᒃ, ᓴᖅᑭᑦᑎᓪᓗᑎᒃ ᐱᖓᓱᓄᑦ ᐃᓚᒌᒃᓱᕐᕕᐅᔪᓂᒃ ᑲᑎᒪᔨᕋᓛᓂᒃ
ᐋᓐᓂᐊᖅᑐᓕᕆᓂᕐᒧᑦ. ᑖᒃᑯᐊ ᑲᑎᒪᔨᕋᓛᑦ ᐃᓚᖃᖅᑐᑦ ᑐᓐᖓᕕᒃᑯᓐᓂᒃ, ᓄᓇᕗᑦ
ᒐᕙᒪᒃᑯᖏᓐᓂᒃ, ᐋᓐᓂᐊᖅᑐᓕᕆᔨᕐᔪᐊᒃᑯᓐᓂᒃ ᑲᓇᑕᒥ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ
ᐱᓕᕆᓂᐊᕐᓂᖏᓐᓂᒃ ᐃᓚᒌᒃᓗᑎᒃ ᑐᑭᓯᓂᐊᖅᑕᐅᓗᑎᒃ ᖃᓄᖅ ᐱᐅᓯᒋᐊᖅᑕᐅᔪᓐᓇᕐᒪᖔᑕ
ᐋᖅᑭᐅᒪᓂᖏᑦ, ᐊᑐᐃᓐᓇᐅᑎᑕᐅᕙᓂᖏᑦ ᐃᑲᔫᑏᑦ ᐊᒻᒪᓗ ᓴᓇᔭᐅᓂᖏᑦ
ᐋᓐᓂᐊᖅᑐᓕᕆᓂᕐᒧᑦ ᐊᑐᒐᒃᓴᐃᑦ ᐱᔨᑦᑎᕋᐅᑏᓪᓗ ᓄᓇᕗᒻᒥ, ᐊᖑᒪᑦᑎᐊᒃᑲᓐᓂᖁᓪᓗᒋᑦ
ᐃᓄᐃᑦ ᐃᑲᔪᖅᑕᐅᔭᕆᐊᖃᕐᓂᖏᑦ. 

ᐊᕐᕌᒍᒥ 2006 ᐊᒻᒪᓗ 2007-ᒥ, ᑐᓐᖓᕕᒃᑯᑦ ᐱᓇᓱᐊᓚᐅᕐᒥᔪᑦ ᑮᓇᐅᔭᒃᓴᓂᒃ ᓄᓇᖃᖅᑳᖅᑐᓂᒃ
ᐋᓐᓂᐊᖅᑐᓕᕆᓂᕐᒧᑦ ᓅᑦᑎᓂᕐᒧᑦ ᑮᓇᐅᔭᓂᒃ ᐃᑲᔪᖅᓱᖅᑕᐅᖁᓪᓗᒋᑦ ᐱᓕᕆᐊᖏᑦ
ᐱᖓᓱᐃᓕᖃᖓᔪᐃᑦ ᑲᑐᔾᔨᖃᑎᒋᖕᓂᖏᓐᓂ ᐊᒻᒪᓗ ᑲᒪᒋᔭᐅᓂᐊᕐᓂᖏᓐᓄ ᐊᑐᓕᖅᑎᑕ -
ᐅᓂᖏᑦ ᐅᓂᒃᑳᓕᐊᑦ. ᐃᑲᔪᖅᑎᖃᖅᓱᑎᒃ ᐋᓐᓂᐊᖅᑐᓕᕆᔨᕐᔪᐊᒃᑯᓐᓂᒃ ᑲᓇᑕᒥ, ᑐᓐᖓᕕᒃᑯᑦ
ᑎᒍᓯᓚᐅᖅᑐᑦ $2.3 ᒥᓕᔭᓐᓂᒃ ᐃᑲᔫᓯᐊᒃᓴᓄᑦ ᐊᖏᕈᑎᓂᒃ ᓄᓇᕗᒻᒥ ᓄᓇᓕᖕᓄᑦ
ᖃᓄᐃᖏᓐᓂᖃᕐᓂᕐᒧᑦ ᐱᓕᕆᐊᒃᓴᓄᑦ, ᐊᑐᓕᖅᑎᑦᑎᔾᔪᑕᐅᓂᐊᖅᑐᓂᒃ ᓄᓇᓕᖕᓂ
ᖃᓄᐃᑦᑐᓐᓂᖅᑎᑦᑎᓂᕐᒧᑦ ᖃᓄᐃᓕᐅᕈᑕᐅᓂᐊᖅᑐᓂᒃ. 

ᓄᓇᕗᒻᒥ ᓄᓇᓕᖕᓂ ᖃᓄᐃᑦᑐᓃᖅᑎᑦᑎᕙᓪᓕᐊᓂᕐᒧᑦ ᐱᓕᕆᐊᒃᓴᐃᑦ ᐆᒃᑐᑎᐅᕗᑦ
ᑲᑐᔾᔨᖃᑎᒌᒍᓐᓇᕐᓂᖅ ᐱᐅᓯᒋᐊᕈᑕᐅᔪᓐᓇᖅᑐᓂᒃ ᐃᓄᐃᑦ ᐋᓐᓂᐊᖃᖏᓐᓂᖏᓐᓄᑦ ᐊᒻᒪᓗ
ᖃᓄᐃᓕᖓᓂᖏᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᕙᒃᑐᑦ, ᐊᑐᖅᑕᐅᓂᖏᓐᓄᑦ ᐃᓄᖕᓄᑦ
ᑐᕌᖓᔪᑦ ᐱᕕᒃᓴᐃᑦ ᐊᒻᒪᓗ ᐱᖁᑏᑦ. ᑐᓐᖓᕕᒃᑯᑦ ᓯᕗᓕᐅᖅᑎᐅᓂᖏᓐᓂ ᑕᒪᓐᓇ
ᐃᓕᑕᕆᔭᐅᓯᒪᓕᖅᑐᖅ ᒐᕙᒪᒃᑯᓐᓄᑦ ᐊᓯᖏᓄᓪᓗ ᐃᓚᒋᔭᐅᕙᒃᑐᓄᑦ ᐊᒻᒪᓗ ᑎᒥᐅᔪᓄᑦ,
ᑲᒪᒋᔭᖃᕋᒥᒃ ᓯᕗᓪᓕᖅᐸᐅᔾᔭᐅᑎᑦᑎᓂᖅ, ᐊᑐᓕᖅᑎᑦᑎᕙᓪᓕᐊᓂᖅ, ᐊᒻᒪᓗ ᐊᑐᐃᓐᓇᐅᑎᑦᑎᓂᖅ
ᖃᓄᐃᑦᑐᐃᓇᕐᓂᒃ ᐱᒻᒪᕆᐅᓂᐊᖅᑐᓂᒃ ᐊᓯᔾᔨᕐᓂᐊᖅᑐᓂᒃ ᒫᓐᓇᐅᔪᒥ ᐋᓐᓂᐊᖅᑐᓕᕆᓂᕐᒧᑦ
ᐋᖅᑮᐅᒪᔭᐅᔪᓂ ᐱᔨᑦᑎᕋᖅᑕᐅᔪᓂᓗ ᓱᓕ ᑎᒍᒥᐊᖅᑕᐅᔪᓂ ᑲᓇᑕᒧᑦ ᓄᓇᕗᒧᓪᓗ
ᐊᑐᐊᒐᓕᐅᖅᑎᐅᔪᓄᑦ ᐊᒻᒪᓗ ᐊᑐᐃᓐᓇᕈᐃᔨᐅᔪᓄᑦ ᐃᑲᔫᑎᓂᒃ. 

ᓇᓗᓇᐃᒃᑯᑕᖅ 14   ᒐᕙᒪᑐᖃᒃᑯᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑮᓇᐅᔭᑦ ᑐᓂᐅᖃᖅᑕᐅᓂᖏᑦ ᓄᓇᕗᒧᑦ 2007/08

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ. ᓯᑎᐱᕆ, 2008.

ᑐᓂᐅᖅᑲᖅᑕᐅᓂᖏᑦ ᑭᒃᑯᑐᐃᓐᓇᕐᓄᑦ ᐋᓐᓂᐊᕕᖕᓄᑦ ᐊᓪᓚᐃᑦ ᐊᒻᒪᓗ ᐃᓄᐃᑦ ᐊᕙᑎᖃᑦᑎᐊᕐᓂᕐᒧᑦ
ᐱᒡᒍᔾᔨᔨᐅᔪᑦ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᑦ ᐊᒻᒪᓗ ᓂᐅᕐᕈᑕᐅᔪᓄᑦ 

(ᓄᓇᕗᑦ ᒐᕙᒪᖓ) ᐊᑦᑕᕐᓇᖅᑕᐃᓕᒪᑎᑦᑎᔩᒃᑯᑦ
ᐊᓴᐱᒃᓴᒧᑦ/ᐊᓴᐱᒧᑦ ᑮᓇᐅᔭᓄᑦ ᑐᖅᑯᖅᑐᐃᕕᒃ $111,925
ᑎᖑᓪᓚᖕᓇᕐᑐᖅ C $61,227
ᐃᓄᐃᑦ ᐊᒥᓲᓂᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ 
ᑮᓇᐅᔭᓄᑦ ᑐᖅᑯᖅᑐᐃᕕᒃ $44,882
ᑲᓇᑕᒥ ᑎᒥᒥᒍᑦ ᓱᑲᖃᓗᐊᓕᓲᖑᔪᓄᑦ 
ᐸᕐᓇᐅᑎᓕᐊᖑᓯᒪᔪᖅ $97,462
ᐃᓅᓇᓱᐊᑦᑎᐊᕐᓂᖅ $25,883
ᑲᓇᑕᒥ ᓄᓇᖃᖅᑳᖅᓯᒪᔪᑦ ᐃᒥᐊᓗᓕᕆᔨᒃᑯᑦ 
ᐋᖓᔮᕐᓇᖅᑐᓕᕆᔨᒃᑯᓪᓗ $755,358
ᓯᕗᓂᒃᓴᑦᑎᐊᕙᓕᕆᔨᒃᑯᑦ/ᖃᓄᐃᖏᑦᑎᐊᕐᑐᓂᒃ 
ᓄᓇᓕᐅᔪᓂᒃ ᐱᕈᖅᑎᑦᑎᓂᖅ $3,461,936
ᐊᖏᕐᕋᒥ ᐊᒻᒪᓗ ᓄᓇᓕᐅᔪᒥᒃ ᑲᒪᔩᑦ $5,269,739
ᓄᓇᖃᖅᑳᖅᓯᒪᔪᑦ ᑎᒥᒥᒍᑦ ᓱᑲᖃᓗᐊᓕᓲᓄᑦ 
ᐱᓇᓱᐊᖅᑕᐅᔪᑦ $1,235,782
ᑲᓇᑕᒥ ᓄᓇᖃᖅᑳᖅᓯᒪᔪᓄᑦ ᐃᒻᒥᓃᖅᑕᐃᓕᒪᑎᑦᑎᔩᑦ $504,951
ᐋᖓᔮᕐᓇᖅᑐᓄᑦ ᐸᕐᓇᐅᑎᓕᐊᖑᓯᒪᔪᖅ ᓄᓇᓕᓐᓂ 
ᐱᓇᓱᐊᖅᑕᐅᔪᒧᑦ ᑮᓇᐅᔭᓂᒃ ᑐᖅᑯᖅᑐᐃᕕᒃ $70,000
ᑕᕝᕚᑭᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓕᐊᖑᓯᒪᔪᖅ $116,372
ᐃᓐᓇᕐᓄᑦ ᐱᓇᓱᐊᖅᑕᐅᓚᖓᔪᑦ $341,379 $11,227,766
ᓄᓇᓕᓐᓂ ᖃᓄᐃᓕᐅᕐᓂᕐᒧᑦ ᐱᓇᓱᐊᖅᑕᐅᔪᑦ ᓱᕈᓯᓄᑦ $735,180
ᑲᓇᑕᒥ ᓇᔾᔨᔪᓄᑦ ᓂᕿᑦᑎᐊᕙᓕᕿᓂᕐᒧᑦ ᐱᓇᓱᐊᖅᑕᐅᔪᖅ $737,190 $1,191,440
ᓇᔾᔨᐊᖑᓪᓗᑎᒃ ᐃᒥᐊᓗᒻᒧᑦ ᐊᒃᑐᐃᔭᐅᓯᒪᔪᑦ $45,513 $578,804
ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕆᐅᖅᓴᖅᑎᑦᑎᔩᑦ $1,234,000
ᑲᑎᓕᒫᕐᓗᒋᑦ ᓱᕈᓰᑦ $2,751,883 $1,770,244
ᑲᑎᓕᒫᕐᓗᒋᑦ ᖃᔅᓯᐅᓂᖏᑦ $3,093,262 $12,998,010 $186,372

ᑲᑎᓕᒫᕐᓗᒋᑦ ᖃᔅᓯᐅᓂᖏᑦ ᑮᓇᐅᔭᓕᐊᖑᓯᒪᔪᑦ $16,277,644

2) ᐃᓱᒪᓘᑕᐅᔪᓄᑦ ᑐᕌᖓᔪᑦ ᐊᒻᒪᓗ
ᓄᓇᖃᖅᑳᖅᑐᓄᑦ ᑐᕌᖓᔪᑦ ᑲᓇᑕᓕᒫᒥ
ᐊᑐᒐᒃᓴᐃᑦ

ᑲᓇᑕᐅᑉ ᒐᕙᒪᒃᑯᖏᑦ ᐊᑐᖅᐸᒃᑐᑦ ᒥᓕᔭᓐᖏᓃᑦᑐᓂᒃ ᑮᓇᐅᔭᓂᒃ ᐊᕐᕌᒍᑕᒫᖅ ᓄᓇᕗᒻᒥ
ᐱᔾᔪᑎᖃᖅᑐᓂᒃ ᐃᓱᒫᓘᑕᐅᓪᓚᕆᒃᑐᓂᒃ ᐋᓐᓂᐊᖅᑐᓕᕆᓂᒃᑯᑦ ᓯᕗᓪᓕᖅᐸᐅᔾᔭᐅᖁᔭᐅᔪᓂᒃ,
ᓲᕐᓗ ᓇᔾᔨᔪᓕᕆᓂᕐᒥ/ᓯᖓᐃᔪᓕᕐᕆᓂᕐᒥᒃ ᐊᒻᒪᓗ ᓄᑕᕋᓛᓕᕆᓂᕐᒥᒃ, ᓂᕿᑦᑎᐊᕙᓕᕆᓂᕐᒥᒃ
ᐅᕝᕙᓘᓐᓃᑦ ᐃᓱᒪᒃᑯᑦ ᖃᓄᐃᖏᓐᓂᕐᒥᒃ ᐊᒻᒪᓗ ᐅᐃᕆᓐᓇᖅᑐᓂᒃ ᓄᖅᑲᕈᓐᓇᐃᓕᓯᒪᓂᕐᒥᒃ,
ᐱᖓᓱᐃᓕᖃᖓᔪᑎᒍᑦ ᑲᑐᔾᔨᖃᑎᒋᖕᓂᒃᑯᑦ ᐊᖏᕈᑎᑎᒍᑦ ᑲᓇᑕᒥ ᐃᖅᑲᓇᐃᔭᕐᕕᖕᓂ ᐊᒻᒪᓗ
ᐊᑐᐃᓐᓇᐅᑎᑦᑎᕙᒃᑐᓂ ᐊᖅᑯᑎᖃᖅᓱᑎᒃ ᓄᓇᕗᒻᒥ.

21-ᖑᖕᒪᑕ ᑲᓇᑕᒥᒃ ᐋᓐᓂᐊᖅᑐᓕᕆᓂᕐᒥᒃ ᐱᔾᔪᑎᖃᖅᑐᓂᒃ ᐊᑐᒐᒃᓴᐃᑦ ᐊᑐᐃᓐᓇᐅᔪᑦ
ᓄᓇᕗᒻᒥ. 

ᓇᓗᓇᖏᑦᑐᖅ ᐊᖏᔪᒥᒃ ᑮᓇᐅᔭᓂᒃ ᓴᓂᕐᕙᐃᓯᒪᓂᖏᑦ ᓄᓇᕗᑦ ᐋᓐᓂᐊᖅᑐᓕᕆᓂᕐᒧᑦ
ᓯᕗᓪᓕᐅᑎᑕᐅᔪᓂᒃ ᐊᐅᓚᑕᐅᖏᑦᑐᓂᒃ ᓄᓇᕗᑦᒧ ᒐᕙᒪᒃᑯᖏᓐᓄᑦ. ᑕᐃᒪᐃᓐᓂᖏᓐᓄᑦ,
ᐃᑲᔪᕐᓂᖃᕋᔭᖅᑐᖅ ᓄᓇᕗᑦ ᒐᕙᒪᒃᑯᑦ ᐃᓚᐅᖃᑕᐅᑦᑎᐊᕋᔭᕐᓂᖏᑦ ᐱᖓᓱᐃᓕᖃᖓᔪᓂ
ᐃᓚᒌᖕᓂᖏᓐᓂ ᐃᓄᐃᑦ ᐋᑐᕙᓗ, ᐅᔾᔨᖅᑐᖅᑕᐅᓂᖏᓐᓄᑦ ᑮᓇᐅᔭᐃᑦ ᐋᖅᑮᐅᒪᔭᐅᑦᑎ -
ᐊᕐᓂᖏᓐᓄᑦ ᐊᒻᒪᓗ ᐊᑐᖅᑕᐅᑦᑎᐊᕐᓂᖏᓐᓄᑦ. 

ᓄᓇᖃᖅᑳᖅᑐᓄᑦ ᒪᒥᓴᐅᑎᓕᕆᔨᕐᔪᐊᑦ ᐆᒃᑐᑕᐅᒋᕗᑦ ᑲᓇᑕᒥᒃ ᑮᓇᐅᔭᓂᒃ ᐋᖅᑭᒋᐊᖅᑕᐅᓯ -
ᒪᑦᑎᐊᕈᓐᓇᖅᑐᓂᒃ ᓄᓇᓕᖕᓄᑦ ᐃᑲᔪᖅᑕᐅᔭᕆᐊᖃᖅᑐᓄᑦ. ᓄᓇᕗᒻᒥ, ᓄᓇᖃᖅᑳᖅᑐᓄᑦ
ᒪᒥᓴᐅᑏᑦ ᑮᓇᐅᔭᖅᑖᕐᕕᐅᓂᖅᐹᖑᕙᒃᑐᑦ, $12 ᒥᓕᔭᓂᑲᓴᐅᓕᖅᓱᑎᒃ ᓯᑕᒪᓂ ᐊᕐᕌᒍᓂᒃ 12-ᓄᑦ
ᓄᓇᓕᖕᓄᑦ ᒪᒥᓴᕐᓂᕐᒧᑦ ᐱᓕᕆᐊᖑᓯᒪᔪᓄᑦ, ᓲᕐᓗ ᐅᑯᓇᓂ ᑐᑭᓯᒋᐊᕐᕕᒃᑯᑦ ᑲᑐᔾᔨᖃᑎᒌᖏᓐᓂ
ᐃᖃᓗᖕᓂ, ᐃᓕᓴᕐᕕᒃᑯᑦ ᑲᑐᔾᔨᖃᑎᒌᖏᓐᓂ ᑲᖏᖅᑐᒑᐱᖕᒥ, ᐱᒋᐊᕐᕕᒃᑯᑦ ᓄᓇᓕᖕᓂ
ᖃᓄᐃᑦᑐᓃᖅᓴᐃᔨᖏᑦ ᐃᒡᓗᓕᒑᕐᔪᖕᒥ, ᓴᓗᒐᑦ ᑲᑎᒪᔨᕋᓛᖏᑦ ᒥᑦᑎᒪᑕᓕᖕᒥ ᐊᒻᒪᓗ ᓄᓇᓕᖕᓂ
ᖃᓄᐃᑎᑦᑎᑕᐃᓕᒪᕐᓂᕐᒧᑦ ᐱᓕᕆᔪᓂ ᖁᕐᓗᖅᑑᕐᒥ ᐃᖃᓗᒃᑑᑦᑎᐊᕐᒥᓗ. ᓄᓇᖃᖅᑳᖅᑐᓄᑦ
ᒪᒥᓴᐃᔨᕐᔪᐊᑦ ᑕᒪᐃᓐᓂᐊᓗᒃ ᑮᓇᐅᔭᖅᑎᑦᑎᓲᖑᖏᑦᑐᑦ ᐊᑐᒐᒃᓴᓂᒃ ᑕᒪᒃᑯᓄᖓ ᐱᓕᕆᐊᓄᑦ,

ᓇᓗᓇᐃᔭᐅᑎ 4 ᒐᕙᒪᑐᖃᒃᑯᑦ ᓄᓇᓕᖕᓃᑦᑐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓇᓱᐊᖅᑕᐅᔪᑦ

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ. ᐊᒋᓯ, 2008.

ᐊᓪᓚᐃᑦ ᐊᒻᒪᓗ ᐃᓄᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᑕ ᐱᓇᓱᐊᖅᑕᖏᑦ 
• ᓄᓇᖃᖅᑳᖅᑐᑦ ᓱᑲᖃᓗᐊᓕᕐᓂᖏᓐᓄᑦ ᐃᑲᔪᖅᑕᐅᔾᔪᑏᑦ • ᖃᐅᔨᒪᓂᖅᓴᐃᑦ ᓯᕗᓂᒃᓴᐃᑦ • ᓴᓇᕙᓪᓕᐊᓂᖅ ᐋᓐᓂᐊᕐᓂᖃᖏᓐᓂᖅᓴᓂᒃ ᓄᓇᓕᖕᓂᒃ
• ᑲᓇᑕᒥ ᓇᔾᔨᔪᓕᕆᓂᖅ/ᓯᖓᐃᔪᓕᕆᓂᖅ • ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓂᒃ ᓄᑕᕋᓛᓂᒃ • ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᓂᕕᓂᖏᓐᓄᑦ 

ᐃᑲᔫᑏᑦ ᐋᖅᑭᖃᑎᒌᒍᑎᒃᓴᓄᑦ ᒪᒥᓴᐅᑎᒃᓴᐃᑦ
• ᓇᔾᔨᔪᓂᒃ/ᓯᖓᐃᔪᒥᒃ ᓄᑕᕋᓛᓂᒡᓗ ᖃᓄᐃᓐᖏᓐᓂᖅ • ᑲᓇᑕᒥ ᓄᓇᖃᖅᑳᖅᑐᑦ ᒪᒃᑯᒃᑐᐃᑦ • ᑲᓇᑕᓕᒫᒥ ᓄᓇᖃᖅᑳᖅᑐᐃᑦ ᐋᖓᔭᕐᓇᖅᑐᓂᒃ

ᐃᖕᒥᓃᖅᑕᐃᓕᒪᓂᖏᓐᓄᑦ ᖃᓄᐃᓕᐅᕈᑏᑦ ᐃᒥᐊᓗᖕᓂᒡᓗ ᐊᑐᕐᓂᕐᓗᖃᑦᑕᕐᓂᕐᒧᑦ ᐃᑲᔫᑏᑦ
• ᓇᓪᓕᐅᒃᑯᒫᒃᓴᖃᖏᑦᑐᓄᑦ ᐊᓐᓂᐊᕕᓕᐅᕈᑏᑦ

ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᔩᑦ ᑲᓇᑕᒥ ᐱᓇᓱᐊᖅᑕᐅᔪᓄᑦ 
• ᓄᓇᖃᖅᑳᖅᑐᐃᑦ ᖃᓄᐃᓐᖏᓐᓂᖃᕐᒃᓂᕐᒧᑦ • ᐊᐅᒡᓗᓕᖅᓯᒪᓂᕐᒧᑦ ᓄᓇᓕᖕᓂ • ᑲᓇᑕᒥ ᓯᖓᐃᔪᓂᒃ ᓂᕿᑦᑎᐊᕙᖕᓄᑦ ᐊᑐᒐᒃᓴᐃᑦ
ᐱᒋᐊᕈᑎᖏᓐᓄᑦ ᐊᑐᖅᑕᐅᔪᑦ ᖃᓄᐃᓕᐅᕆᐊᕈᑎᓄᑦ ᐊᑐᒐᒃᓴᐃᑦ

• ᑲᓇᑕᒥ ᓱᑲᖃᓗᐊᕐᓂᕐᒧᑦ ᐊᐅᖕᒥ ᖃᓄᐃᓕᐅᕈᑏᑦ • ᓄᓇᓕᖕᓂ ᖃᓄᐃᓕᐅᕈᑏᑦ ᐃᑲᔪᕐᓂᕐᒧᑦ ᓱᕈᓯᕐᓂᒃ • ᓄᑕᕋᓛᑦ ᐃᒥᐊᓗᖃᑦᑕᕐᓂᕐᒥᒃ ᐊᒃᑐᖅᑕᐅᓯᒪᔪᓄᑦ ᐃᑲᔫᑏᑦ
• ᖃᓄᐃᖏᓪᓗᓂ ᐃᓅᓯᖃᑦᑎᐊᕈᑏᑦ • ᓱᖓᕐᓗᓂ C-ᒥᒃ ᐃᑲᔫᑏᑦ • ᐃᓄᓕᒫᓄᑦ ᐋᓐᓂᐊᖅᑐᓕᕆᔾᔪᑎᒃᓴᓄᑦ ᑮᓇᐅᔭᐃᑦ

ᖃᓄᐃᖏᑦᑎᐊᕐᑐᒧᑦ ᐊᕙᑎᓕᕆᓂᕐᒧᑦ ᐊᒻᒪᓗ ᓂᐅᕐᕈᑎᖃᖃᑦᑕᕐᓂᒃᑯᑦ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᐱᓇᓱᐊᖅᑕᐅᔪᑦ 
• ᑲᓇᑕᒥ ᑎᐹᑯᒥᒃ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑏᑦ • ᑲᓇᑕᒥ ᐋᖓᔮᕐᓇᖅᑐᖃᕆᐊᖏᓐᓂᕐᒧᑦ ᖃᓄᐃᓕᐅᖅᑏᑦ

ᐃᓄᓕᕆᔨᑐᖃᒃᑯᓐᓂᑦ ᐱᓇᓱᐊᖅᑕᐅᔪᑦ  
• ᐋᓐᓂᐊᕐᕕᖕᓂ ᐊᒻᒪᓗ ᐋᓐᓂᐊᓯᐅᖅᑎᓄᒃᐱᔨᑦᑎᕋᐅᑎᓂᒃ • ᓂᕿᓂᒃ ᑎᑭᓴᐃᓂᕐᒧᑦ ᐊᑑᑏᑦ ᐊᑭᖃᖅᑐᑦ $23.7ᒥᓕᔭᓐᓂᒃ 2006-ᒥ
ᐃᑲᔫᑎᓄᑦ ᐊᖏᕈᑎᓂᒃ ᐊᑭᖃᖅᑐᓂᒃ ᐊᑭᓕᔾᔪᔾᔭᐅᓪᓗᑎᒃ ᐃᓚᖏᓐᓂᒃ ᖃᖓᑕᓲᒃᑯᖅᑎᑕᐅᓂᖏᓐᓂᒃ
$18.8 ᒥᓕᔭᓐᓂᒃ ᐊᕐᕋᒍᑕᒫᖅ ᓂᕿᑦᑎᐊᕙᐃᑦ ᑎᑭᓴᖅᑕᐅᓯᒪᔪᑦ ᓄᓇᕗᒻᒧᑦ 121

ᓄᓇᕗ ᒻ ᒥ  ᐋ ᓐ ᓂ ᐊ ᖅ ᑐᓕᕆᓂ ᕐ ᒧ ᑦ  ᐱ ᖅ ᑯ ᓯᕆ ᔭ ᐅ ᓲ ᑦ  ᐊ ᑐ ᖅ ᑕ ᐅᓂᖏ ᑦ

ᑭᓯᐊᓂ ᑖᒃᑯᐊ ᐊᓯᖏᓪᓗ ᓄᓇᓖᑦ ᑐᖓᕕᖃᖃᑦᑕᖅᑐᑦ ᓄᓇᖃᖅᑳᖅᑐᐃᑦ ᒪᒥᓴᐅᑎᒃᓴᖏᓐᓂᒃ
ᐊᖏᓂᖅᐹᒥᒃ ᐃᑲᔪᖅᑎᒋᓪᓗᒋᑦ, ᐊᒥᐊᒃᑯᖏᓐᓂᒃ ᐱᕈᖅᓴᐅᓇᓱᐊᕐᕈᓐᓇᖅᓱᑎᒃ ᐊᓯᖏᓐᓂᒃ.
ᐃᓄᐃᑦ ᐃᓱᒪᓘᑎᖃᕐᒪᑕ ᐃᓱᓕᑕᐅᔪᒫᓕᕐᓂᖏᑦ ᓄᓇᖃᖅᑳᖅᑐᓄᑦ ᒪᒥᓴᐃᓂᕆᔩᑦ 2010-ᒥ,
ᐱᔾᔪᑕᐅᓂᐊᖅᑐᔮᖅᓱᑎᒃ ᐃᓕᖅᑯᓯᕐᒥᓄᑦ ᐊᑕᔪᑦ ᒪᒥᓴᐃᓂᖏᑦ ᖃᓄᐃᑦᑐᓃᖅᓴᐅᑎᓄᓪᓗ
ᐊᑐᖅᑕᐅᔪᑦ ᐃᓱᓕᑦᑐᒫᕐᓂᖏᓐᓂᒃ ᓄᓇᓕᖕᓂ. 

3) ᓄᓇᓕᖕᓃᑦᑐᑦ ᑲᑐᔾᔨᖃᑎᒌᑦ
ᑲᓇᑕᒥ ᓄᓇᕗᒻᒥᓗ ᒐᕙᒪᐃᑦ ᐊᐅᓚᑦᑎᓂᖃᕐᒪᑕ ᓴᖏᓂᖃᖅᓱᑎᒃ ᐊᒻᒪᓗ
ᐅᓗᕆᐊᓇᕐᓂᖃᖏᑦᑐᒥᒃ. ᐋᓐᓂᐊᖅᑐᓕᕆᔨᕐᔪᐊᒃᑯᑦ ᑲᓇᑕᒥ ᐊᒻᒪᓗ ᓄᓇᕗᑦ ᒐᕙᒪᒃᑯᑦ
ᐋᓐᓂᐊᖅᑐᓕᕆᔨᒃᑯᖏᑦ ᐃᓄᓕᕆᔨᒃᑯᖏᓪᓗ ᐊᖏᔪᒥᒃ ᐃᓱᒪᖅᓲᑎᒋᔪᓐᓇᖅᑕᖏᓐᓂᒃ
ᐃᖏᕐᕋᔾᔪᑎᒃᓴᓄᑦ ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ ᐊᑭᓕᐅᑕᐅᖃᑦᑕᕐᒥᔪᓂᒃ ᐊᐅᓚᑦᑎᔾᔪ -
ᑎᒃᓴᖏᓐᓄᑦ, ᐊᒻᒪᓗ ᐊᑐᒐᒃᓴᓄᑦ ᐊᒻᒪᓗ ᐱᔨᑦᑎᕋᖅᑕᖏᓐᓄᑦ. ᑕᐃᒪᐃᓕᖓᔪᓐᓇᖏᒻᒪᑕᓕ
ᖃᔅᓰᓐᓇᐅᓂᖅᓴᐅᔪᑦ ᓄᓇᓕᖕᓂ ᖃᓄᐃᑕᐃᓕᒪᑎᑦᑎᔾᔪᑏᑦ ᑎᒥᖁᑎᖏᑦ ᓄᓇᕗᒻᒥ,
ᐱᑕᖃᕈᓐᓇᕈᓘᔭᑐᐃᓐᓇᖅᓱᑎᒃ, ᐊᒃᓱᕈᕐᓇᕋᓗᐊᖅᑎᓪᓗᒍ. ᐊᑭᓕᖅᑐᒐᒃᓴᓂᒃ
ᓇᓂᑐᐃᓐᓈᖃᑦᑕᖅᑐᑦ ᐊᒥᓱᒐᓴᖕᓂ ᐊᑕᐅᓯᕐᒧᑦ ᐊᕐᒎᒫᖓᔪᓂᒃ ᐅᕙᓗᓐᓃᑦ ᐱᓕᕆᐊᖏᓐᓄᑦ
ᓇᓗᓇᐃᖅᑕᐅᓯᒪᓪᓗᑎᒃ ᐃᑲᔫᓯᐊᖅᑖᕆᓯᒪᔭᖏᑦ, ᐊᔾᔨᒌᒋᑦᑑᑎᓂᒃ ᐱᖓᓱᓂᒃ ᒐᕙᒪᐅᕙᒃᑐᓂᒃ.
ᑕᒪᓐᓇ ᑐᖓᕕᐅᖏᓐᓇᕈᓐᓇᖏᑦᑐᖅ ᓇᓗᓇᕐᓂᖅ ᐊᔪᕐᓇᕈᑕᐅᕙᒃᑐᖅ ᑕᒪᒃᑯᓄᖓ ᓄᓇᓕᖕᓄᑦ,
ᓇᓗᓇᐃᒃᑯᑕᓪᓚᕆᐅᓪᓗᑎᒡᓗ ᐃᑲᔪᕈᒪᓂᖏᓐᓂᒃ ᓱᓕᔫᓂᖏᓐᓂᓗ. 

ᓯᕗᓂᐊᓂ ᑕᐃᒪ ᐅᖃᐅᓯᐅᖅᑲᐅᔪᓂ, 12-ᖑᖕᒪᑕ ᐋᓐᓂᐊᖅᑐᓕᕆᓂᕐᒧᑦ ᖃᓄᐃᖏᓐᓂᕐᒧᓪᓗ
ᐱᓕᕆᐊᕆᔭᐅᔪᑦ ᓄᓇᕗᒻᒥ, ᐊᐅᓚᑕᐅᓪᓗᑎᒃ ᕼᐋᒻᒪᓚᑦᑯᓐᓄᑦ ᓄᓇᓕᖕᓂᓘᓐᓃᑦ ᑎᒥᓄᑦ
ᐅᕝᕙᓘᓐᓃᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ ᓄᓇᓕᖕᓂ, ᓄᓇᓕᖕᓂᒃ ᑐᓴᕐᕕᖃᖃᑦᑕᖅᓱᑎᒃ. ᑕᒪᒃᑯᐊ
ᖃᓄᐃᖏᓐᓂᓕᕆᓂᕐᒧᑦ ᐱᓕᕆᐊᖑᔪᑦ ᐊᐅᓚᑕᐅᔪᑦ ᕼᐋᒻᒪᓚᑦᑯᓐᓄᑦ ᑭᖓᕐᓂ, ᐸᖕᓂᖅᑑᕐᒥ,
ᒥᑦᑎᒪᑕᓕᖕᒥ, ᖁᕐᓗᖅᑑᖅ ᐊᒻᒪᓗ ᐃᖃᓗᒃᑑᑦᑎᐊᕐᒥ, ᐊᒻᒪᓗ ᑐᑭᓯᒋᐊᕐᕕᒃᑯᓐᓄᑦ ᐃᖃᓗᖕᓂ,
ᐃᓕᓴᕐᕕᒃᑯᑦ ᑲᑐᔾᔨᖃᑎᒌᖏᑦ ᑲᖏᖅᑐᒑᐱᖕᒥ ᐊᒻᒪᓗ ᐱᒋᐊᕐᕕᒃᑯᑦ ᓄᓇᓕᖕᓂ
ᖃᓄᐃᓕᐅᕈᑎᖏᑦ ᐃᒡᓗᓕᒑᕐᔪᖕᒥ. 

ᐃᓕᓴᕐᕕᒃᑯᑦ ᑲᑐᔾᔨᖃᑎᒌᖏᑦ ᑲᖏᖅᑐᒑᐱᖕᒥ ᓄᓇᓕᖕᓃᑦᑐᑦ ᐱᐅᔪᒻᒪᕆᐅᓪᓗᑎᒃ ᐆᒃᑑᑕᐅᔪᑦ
ᒪᒥᓴᕈᓐᓇᕐᓂᕐᒧᑦ ᖃᓄᐃᖏᓐᓂᓕᕆᓂᕐᒧᓪᓗ ᐊᑐᖅᑕᐅᓪᓗᑎᒃ ᐃᓄᐃᑦ ᐃᓕᖅᑯᓯᖏᑦ
ᐱᒻᒪᕆᐅᑎᑕᖏᓪᓗ. "ᑕᒪᕐᒥᒃ ᐃᓕᓴᖅᕕᖕᓂ ᐊᑐᖅᑕᐅᔪᑦ ᐃᑲᔫᑕᐅᔪᑦ ᓄᓇᓕᖕᓂ
ᐱᕙᓪᓕᐊᓂᕐᒥᒃ ᐊᒻᒪᓗ ᖃᓄᐃᑐᓐᓃᖅᐸᓪᓕᐊᓂᕐᒥᒃ ᐃᓕᓐᓂᐊᕐᓂᕐᒥᒡᓗ, ᐅᓂᒃᑳᖃᑦᑕᕆ -
ᐊᖃᖅᓱᑎᒡᓗ ᓄᓇᓕᖕᓄᑦ."122 ᐃᓕᓴᕐᕕᒃᑯᑦᑕᐅᖅ ᓴᖅᑭᑦᑎᓯᒪᔪᑦ ᐱᒻᒪᕆᐊᓗᖕᓂᒃ
ᐃᑲᔪᖅᐹᓪᓕᕈᓐᓇᖅᑐᓂᒡᓗ ᐃᓄᐃᑦ ᐃᓅᖃᑎᒌᒃᑐᓂ ᐱᒻᒪᕆᐅᑎᑕᖏᓐᓂᕐᒃ ᐱᓕᕆᐊᖑᔪᓂᒃ
ᑐᕌᖓᓪᓗᑎᒃ ᐃᓚᐅᑎᑦᑎᖃᑦᑕᕐᓂᕐᒥᒃ ᓴᖏᓂᖃᖅᑖᖅᑎᑦᑎᕙᓪᓕᐊᓂᕐᒥᒡᓗ ᐃᓐᓇᑐᖃᕐᓂᒃ
ᐃᓚᐅᑎᑕᐅᖃᑦᑕᕐᓗᑎᒃ ᐊᒻᒪᓗ ᒪᓕᒃᑕᐅᔪᒃᓴᓕᐅᕈᓐᓇᖅᑐᓂᒃ ᑲᑐᔾᔨᖃᑎᒌᖏᓐᓄᑦ
ᖃᓄᖅᑑᕈᑎᖃᕋᓱᐊᖅᑐᓂᒃ ᐃᓅᓯᕐᓂ ᐊᑲᐅᖏᓕᐅᕈᑕᐅᔪᓂ ᓄᓇᓕᖕᓂ. 

ᐃᓕᓴᕐᕕᒃᑯᑦ ᐱᐅᒻᒪᕆᐊᓗᖕᒥᒃ ᐆᒃᑑᑕᐅᔪᑦ ᖃᓄᖅ ᓄᓇᓕᖕᓃᑦᑐᑦ ᑲᑐᔾᔨᖃᑎᒌᒃᑐᑦ
ᐃᒃᐱᒋᔭᐅᑦᑎᐊᖃᑦᑕᖏᓐᓂᖏᓐᓂᒃ ᐃᓅᓯᓕᕆᔨᓄᑦ-ᐋᓐᓂᐊᖅᑐᓕᕆᔨᓄᓪᓗ ᑲᒪᒋᔭᐅᔪᓄᑦ.
ᐃᓕᓴᕐᕕᒃᑯᑦ ᑮᓇᐅᔭᖅᑖᖃᑦᑕᖅᑐᑦ ᐋᓐᓂᐊᖅᑐᓕᕆᔨᕐᔪᐊᒃᑯᓐᓂᒃ ᑲᓇᑕᒥ, ᓄᓇᕗᑦ
ᒐᕙᒪᒃᑯᖏᓐᓂᒃ (ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᐃᓕᖅᑯᓯᓕᕆᔩᑦ, ᐅᖃᐅᓯᓕᕆᔩᑦ,
ᐃᓐᓇᑐᖃᐃᑦ, ᒪᒃᑯᒃᑐᓪᓗ, ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂᒃ) ᐊᒻᒪᓗ ᐃᓄᐃᑦ
ᑲᑐᔾᔨᖃᑎᒌᖏᓐᓂᒃ. ᒪᒥᐊᓇᖅᑐᖅ ᑕᒪᕐᒥᒃ ᒐᕙᒪᒃᑯᑦ ᐱᓂᐊᕐᓂᕋᕈᒪᖏᑦᑐᑦ ᑐᓂᓯᖃᑦᑕᕐᓂ -
ᐊᕐᓂᖅ ᐊᐅᓚᑦᑎᔾᔪᑎᒃᓴᓂᒃ ᑮᓇᐅᔭᓂᒃ ᐃᓕᓴᕐᕕᒃᑯᓐᓄᑦ ᑲᔪᓯᓯᒪᑦᑎᐊᕐᓂᖅᐹᖑᖃᑕᐅᒐᓗ -
ᐊᖅᑎᓪᓗᒋᑦ ᐱᓕᕆᐊᖏᑦ. ᐃᓄᖕᓂᒃ ᒪᒥᓴᐃᓂᓕᕆᓂᕐᒥᒃ ᓄᓇᕗᒻᒥ. 

ᐊᔾᔨᓕᐅᒐᖓ ᕗᕌᖕᑯ ᕗᓴᒥ

ᐃᓄᐃᑦ ᐊᕐᓇᐃᑦ ᓄᓇᓕᓪᓚᑑᓂᖅᓴᓃᓐᖔᖅᓱᑎᒃ ᐃᖃᓗᓐᓄᑦ ᐃᕐᓂᔭᖅᑐᐸᑦᑐᑦ
ᕿᑭᖅᑕᓂ ᐋᓐᓂᐊᕕᖓᓄᑦ. 

08

07 ᐊᕐᕋᒍᑕᒫᖅ ᐅᓂᒃᑳᓕᐊᑦ 
ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ

08

07

ᐃᓱᒪᖃᕐᓂᖅ ᓱᓇᑐᐃᓐᓇᒥᒃ ᐊᔾᔨᒌᖏᓐᓂᖃᕐᒪᑕ ᐋᓐᓂᐊᖅᑐᓕᕆᔨᐅᖃᑕᐅᔪᓂᒃ ᑲᓇᑕᒥ,
ᓯᓚᕐᔪᐊᕐᒥᓗ ᐱᔾᔪᑎᖃᖅᑐᓂᒃ ᖃᓄᖅ ᐊᒥᒐᖅᓯᖅᑐᑦ ᐊᑐᒐᒃᓴᐃᑦ ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ
ᐊᑐᖅᑕᐅᔭᕆᐊᖃᕐᒪᖔᑕ.  ᑕᒪᒃᑯᐊ ᐊᔾᔨᒌᖏᓐᓂᐅᔪᑦ ᓴᖅᑭᖃᑦᑕᖅᑐᑦ ᐱᔾᔪᑕᐅᓕᕌᖓᒥᒃ
ᐊᒥᒐᖅᓯᖅᑐᑦ ᐃᓱᖃᖅᑐᓪᓗ ᐊᑐᒐᒃᓴᐃᑦ ᐊᓯᖏᓐᓄᐊᖅᑕᐅᖔᕆᐊᖃᕐᒪᖔᑕ ᐋᓐᓂᐊᖅᑐᓕ ᕆᔾᔪ -
ᑎᓂᒃ, ᐊᒻᒪᓗ ᖃᐅᔨᓴᖅᑕᐅᖏᓐᓇᕆᐊᖃᖅᑐᓂᒃ ᐱᓂᕐᓗᒃᑕᐃᓕᒪᑎᑦᑎᓂᕐᒧᑦ ᐊᒻᒪᓗ
ᖃᓂᒪᓇᖏᓐᓂᖅᓴᐅᔪᓄᑦ ᑐᓴᐅᒪᔭᐅᓕᖅᑎᑦᑎᓂᕐᒧᑦ, ᑕᐃᒪᐃᓐᓂᖓᓄᓪᓗ ᐊᑐᖏᓐᓂᖅᓴᐅᓕᕈ ᑕ -
ᐅᓇᔭᕐᒪᑕ ᒪᒥᓴᖅᑕᐅᔭᕆᐊᖃᖅᑐᑦ ᐊᒻᒪᓗ ᖃᐅᔨᓴᖅᑕᐅᖏᓐᓇᕆᐊᖃᖅᑐᑦ. ᐱᓂᕐᓗᓕᖅᑕᐃ ᓕᒪ -
ᑎᑦᑎᓂᖅᒥᒃ ᐃᓱᒪᖃᕐᓂᖅ ᑕᐅᑐᒐᖃᕐᓂᖅᓴᐅᖕᒪᑦ ᐋᓂᐊᓕᖅᑎᑦᑎᑕᐃ ᓕᒪᖄᖃᑦᑕᕐᓂᕐᒥᒃ ᐊᒻᒪᓗ
ᐊᑐᖅᑕᐅᑎᑦᑎᓇᓱᐊᕐᓂᕐᒥᒃ ᐱᐅᓂᖅᓴᓂᒃ ᐃᓅᓯᕐᑲᕐᓂᕐᒥᒃ ᖃᓄᐃᖏᓪᓗᑎᒃ. ᓴᓂᐊᓂ ᐊᐅᓚᑦᑎ -
ᓂᐅᑉ ᐋᓐᓂᐊᕐᕕᖕᒥᒃ ᐊᒻᒪᓗ ᐊᐅᓪᓚᖅᑎᑕᐅᖃᑕᕐᓂᖏᓂ ᐃᓄᐃᑦ ᕼᐊᓇᓚᖏᓃᑦᑐᓂᒃ
ᒪᐃᓕᖕᓂᒃ ᐅᖓᓯᒃᑐᓄᑦ ᖃᐅᔨᓴᖅᑕᐅᔭᕆᐊᖃᕐᓂᖏᓐᓄᑦ/ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ,
ᐱᓂᕐᓗᒃᓯᒪᖏᓐᓂᖅ ᐊᑭᑭᑦᑑᖕᒪᑦ. ᑐᑭᖃᑦᑎᐊᕋᔭᖅᑐᖅ ᓄᓇᕗᑦ ᐊᑐᒐᒃᓴᒥᓂᒃ ᐊᑐᖔᕈᑎᓂ
ᐱᓂᕐᓗᖄᖅᑎᑦᑎᑕᐃᓕᒪᓂᕐᒧᑦ, ᑭᓯᐊᓂ ᐊᓯᔾᔨᖅᑕᐅᓂᐊᕈᑎᒃ ᐊᑐᖅᑕᐅᔪᒃᓴᐃᑦ ᒫᓐᓇᒥᒃ
ᖃᐅᔨᓴᖅᑕ ᐅᖏᓐᓇᕆᐊᖃᖅᑐᓂᒃ ᐊᑐᐃᓐᓇᖅᑐᓂᒃ, ᐃᑲᔪᖅᓱᖅᑕᐅᑦᑎᐊᕆᐊᖃᕐᓂᐊᖅᑐᑦ,
ᐱᓂᐊᕐᓂᖃᑦᑎᐊᕆᐊᖃᕐᓂᐊᖅᓱᑎᒡᓗ, ᐊᒻᒪᓗ ᑕᐱᕆᔭᐅᓗᑎᒃ ᓄᓇᕗᒻᒥ ᒐᕙᒪᒃᑯᑦ, ᐃᓄᐃᑦ
ᑲᑐᔾᔨᖃᑎᒌᒋᑦ ᐊᒻᒪᓗ ᓄᓇᓖᑦ. 

1) ᓯᕗᓪᓕᖅᐹᒥᒃ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ
ᑲᒪᔨᐅᓂᖅ

ᓯᕗᓪᓕᖅᐹᕐᒥᒃ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᑲᒪᔨᐅᓂᖅ ᐃᓱᒪᖃᖅᑳᖅᐳᖅ ᓄᓇᓕᖕᓂ,
ᐃᓱᐊᖅᓴᐃᔨᓂᐅᖏᑦᑐᖅ, ᐋᓐᓂᐊᓯᐅᖅᑎᒻᒪᕆᐅᖏᑦᑐᓂᒃ, ᐊᓯᖏᓐᓂᓗ ᐃᖅᑲᓇᐃᔭᖅᑎᓂᒃ,
ᕿᑎᐊᓃᑦᑎᑕᐅᓪᓗᑎᒃ ᐊᒻᒪᓗ ᐃᓚᐅᑎᑦᑎᑕᐃᓕᒪᖏᓱᓂ ᐃᓕᖅᑯᓯᑐᖃᒃᑯᑦ ᒪᒥᓴᐃᓂᐅᕙᓚ -
ᐅᖅᑐᓂᒃ.123 ᓯᕗᓪᓕᖅᐹᕐᒥᒃ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᑲᒪᔨᐅᓂᖅ ᐃᓱᒪᖃᖅᑳᖅᐳᖅ
ᓄᓇᓕᖕᓂ, ᐃᓱᐊᖅᓴᐃᔨᓂᐅᖏᑦᑐᖅ, ᐋᓐᓂᐊᓯᐅᖅᑎᒻᒪᕆᐅᖏᑦᑐᓂᒃ, ᐊᓯᖏᓐᓂᓗ ᐃᖅᑲᓇᐃ -
ᔭᖅᑎᓂᒃ, ᕿᑎᐊᓃᑦᑎᑕᐅᓪᓗᑎᒃ ᐊᒻᒪᓗ ᐃᓚᐅᑎᑦᑎᑕᐃᓕᒪᖏᓱᓂ ᐃᓕᖅᑯᓯᑐᖃᒃᑯᑦ
ᒪᒥᓴᐃᓂᐅᕙᓚᐅᖅᑐᓂᒃ. ᓯᕗᓪᓕᐹᓂᒃ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᑲᒪᒋᔭᖃᕐᓂᖅ ᐃᓱᒪᖃᕐᓂᖅ
ᑕᒪᐃᓐᓂᑦᑎᐊᖅ ᐱᖃᓯᐅᑎᓂᖅᓴᐅᓂᖏᓐᓄᑦ, ᒪᓕᖕᓂᖅᓴᐅᓇᔭᖅᑐᑦ ᐃᓄᐃᑦ ᐃᓱᒪᖃᕐᓂᖏᓐᓂᒃ.

ᐋᓐᓂᐊᖅᑐᓕᕆᔨᕐᔪᐊᒃᑯᑦ ᑲᓇᑕᒥ ᑐᑭᖃᖅᑎᑦᑎᔪᑦ ᓯᕗᓪᓕᖅᐹᓂᒃ ᐋᓐᓂᐊᖅᑕᐃᓕᒪ ᑎᑦᑎᓂᕐᒧᑦ
ᑲᒪᔨᐅᓂᕐᒥᒃ ᐃᒫᒃ “…ᐃᓱᒪᖃᕐᓂᖅ ᐋᓐᓂᐊᖅᑕᐃᓕᒪᑎᑦᑎᓂᕐᒥᒃ ᐊᒻᒪᓗ ᐊᒥᓱᓂᑦ
ᐊᔾᔨᒌᖏᑦᑐᓂᒃ ᐱᔨᑦᑎᕋᐅᑎᓂᒃ ᐊᓯᖏᓐᓂᒃ/ᐅᖓᑖᓃᑦᑐᓂᒃ ᐃᓕᖅᑯᓯᕆᔭᐅᖏᓐᓇᓕᖅᑐᐃᑦ

ᖃᓄᐃᓕᐅᕐᓂᕆᔭᐅᓲ ᑦ  
ᐋᓐᓂᐊᖅᑐᓕᕆᓂᕐᒥ ᒃ  ᑲᒪᒋᔭᖃᕐᓂ ᕐ ᒥ ᒃ  ᓄᓇᕗᒻᒥ

ᐊᔾᔨᓐᖑᐊᖃᖅᑎᑦᑎᔪᖅ ᐃᓄᓕᕆᔨᑐᖃᒃᑯᑦ - ᓄᓇᕗᑦ ᐊᕕᒃᑐᖅᓯᒪᓂᐊᓂ ᐊᒡᓚᕝᕕᖓᑦ

ᓄᓇᕗᑦ ᐅᓪᓗᖓᓐᓂ ᐅᖃᖅᑏᒃ ᐹᓪ ᐃᕐᖓᐅᑦ (ᓴᐅᒥᖅᓯᖅ) ᐊᒻᒪᓗ ᒫᑕᓕᓐ ᐊᓚᒃᑲᕆᐊᓪᓚᒃ (ᑕᓕᖅᐱᐊᓂ) ᓇᓗᓇᐃᖅᓯᔫᒃ ᐃᖃᓗᓐᓂ ᐃᓄᑐᖃᖓᓐᓂᒃ ᐃᓄᐊᐱᒃ ᓵᒋᐊᖅᑐᖅ.

ᓄᓇᕗ ᒻ ᒥ  ᐋ ᓐ ᓂ ᐊ ᖅ ᑐᓕᕆᓂ ᕐ ᒧ ᑦ  ᐱ ᖅ ᑯ ᓯᕆ ᔭ ᐅ ᓲ ᑦ  ᐊ ᑐ ᖅ ᑕ ᐅᓂᖏ ᑦ

ᐋᓐᓂᐊᖅᑐᓕᕆᔾᔪᑕᐅᔪᓂᒃ ᐊᑐᖅᑐᓂ. ᐃᓚᖃᕋᔭᖅᑐᖅ ᑕᒪᐃᓂᒃ ᐱᔨᑦᑎᕋᐅᑎᓂᒃ
ᐊᒃᑐᐊᓂᖃᖅᑐᓂᒃ ᐋᓐᓂᐊᓂᖃᖏᓐᓂᕐᒧᑦ, ᓲᕐᓗ ᑮᓇᐅᔭᓕᖅᐅᑎᒋᓂᖅ, ᐃᒡᓗᓕᕆᓂᖅ,
ᐃᓕᓐᓂᐊᖅᑐᓕᕆᓂᖅ, ᐊᒻᒪᓗ ᐊᕙᑎᓕᕆᓂᕐᒥᒃ. ᓯᕗᓪᓕᖅᐹᓂᒃ ᐋᓐᓂᐊᖅᑕᐃᓕᒪᑎᑦᑎ -
ᔪᓕᕆᓂᖅ ᐃᓚᒋᔭᐅᔪᖅ ᐃᓗᐊᓂ ᓯᕗᓪᓕᐅᓇᔭᖅᑐᓂᒃ ᐋᓐᓂᐊᖃᕐᓇᖏᓐᓂᕐᒧᑦ ᑲᒪᔨᐅᓂᕐᒥᒃ
ᑕᐅᑐᒐᖃᕋᔭᖅᑐᓂᒃ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᑲᒪᔨᐅᓂᕐᒥᒃ ᐱᔨᑦᑎᕋᐅᑎᓂᒃ, ᐃᓚᖃᕐᓗᑎᒃ
ᐋᓐᓂᓕᖅᑕᐃᓕᒪᖃᑦᑕᕐᓂᕐᒧᑦ ᐊᑐᕐᓂᖅᓴᐅᑎᑦᑎᕙᓪᓕᐊᓂᖅ, ᖃᓂᒻᒪᒃᑕᐃᓕᒪᔾᔪᑕᐅ ᔪᓐᓇᖅᑐᓂᒃ
ᐊᒻᒪᓗ ᐱᓂᕐᓗᒃᑕᐃᓕᒪᔾᔪᑕᐅᔪᓂᒃ, ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ ᐃᑲᔪᖅᑕ -
ᐅᖃᑦᑕᕐᓂᖏᓐᓂᓗ ᖃᓂᒻᒪᔪᑦ ᐋᓐᓂᖅᓯᒪᔪᓪᓗ."124

ᓄᓇᕗᒥ, ᐊᒥᓱᑦ ᐱᔾᔪᑎᐅᕗᑦ ᐃᓄᖕᓄᑦ ᖃᓂᒻᒪᒃᑖᕈᑕᐅᓯᒪᔪᑦ ᐊᒻᒪᓗ ᑲᒪᒋᔭᐅᔭᕆᐊᖃᕈᑎᐅ -
ᓕᖅᓯᒪᓪᓗᑎᒃ. ᐃᓚᖏᑦ ᐃᓄᓕᕆᓂᒃᑯᑦ ᓲᕐᓗ ᖁᐊᖅᓵᖅᓯᒪᔪᕕᓃᑦ ᐊᒥᓱᕈᖅᐸᓪᓕᐊᑐ -
ᐃᓐᓇᕐᓂᖏᑦ ᐃᓕᓐᓂᐊᕆᐊᖃᑦᑕᖅᓯᒪᔪᕕᓂᕐᓂᑦ, ᑎᒥᒃᑯᑦ ᓂᐱᒃᑯᓪᓘᓐᓃᑦ ᐱᓂᕐᓗᒃᑕᐅᖃᑦᑕᕐᑐᑦ,
ᐅᕝᕙᓘᓐᓃᑦ ᐅᐃᕆᓯᒪᓕᕐᓂᕐᒥᑦ. ᑕᒪᒃᑯᐊ ᐱᔾᔪᑕᐅᔪᑦ ᐊᓯᒋᔪᓐᓇᕐᒥᔭᖏᑦ, ᑭᓯᐊᓂ
ᑲᑐᔾᔨᖃᑎᒌᑦᑎᐊᕆᐊᖃᕋᔭᖅᑐᑦ ᖃᓄᐃᑦᑐᑐᐃᓇᐃᑦ ᐊᒥᓱᑦ ᐊᔾᔨᒌᖏᑦᑐᑦ ᑲᑐᔾᔨᖃᑎᒌᒐᓚᐃᑦ
ᐊᑯᓂᑲᓪᓚᐅᓇᔭᖅᑐᖅ, ᐱᐅᓯᕙᓪᓕᐊᓕᓵᖅᑐᑦ ᓴᖅᑭᑉᐸᓪᓕᐊᔪᓐᓇᖅᓯᓚᐅᖏᓐᓂᖏᓐᓂ. 

ᐊᑑᑎᖃᑦᑎᐊᕐᓂᖅᓴᒻᒪᕆᐅᓇᔭᖅᑐᖅ, ᐃᓱᒪᒋᓪᓗᒋᑦ ᐋᓐᓂᐊᖅᑐᓕᕆᓂᕐᒥᒃ ᑲᒪᔨᐅᓂᖅ,
ᐊᑲᐅᖏᓕᐅᕈᑕᐅᔪᑦ ᑲᑐᔾᔨᐊᖑᑦᑎᐊᕆᐊᖃᕐᓂᖏᓐᓂ ᐱᓕᕆᖃᑎᒌᖕᓂᒃᑯᑦ. ᑕᒪᓐᓇ ᑕᐃᒫᒃ
ᑕᐅᑐᒐᕆᔭᐅᓯᒪᔪᖅ ᓯᓚᕐᔪᐊᕐᒥ ᐋᓐᓂᐊᖅᑲᕐᓇᖏᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ,
ᐃᑲᔪᖅᓯᖅᑳᓚᐅᖅᓯᒪᔪᓂᒃ ᓯᕗᓪᓕᖅᐹᒥᒃ ᐋᓐᓂᐊᖃᕐᓇᖏᑦᑐᓂᒃ ᑲᒪᔨᐅᓂᕐᒥᒃ ᐃᓱᒪᒋᔭᐅᔪᓂᒃ
1978-ᖑᑎᓪᓗᒍ. ᒫᓐᓇᓕ ᐊᑐᐊᒐᕆᔭᐅᓕᖅᐳᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᑕᓪᓕᒪᐅᖕᒪᑕ ᓯᕗᓪᓕᖅᐹᓂᒃ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᑲᒪᒋᔭᖃᕐᓂᕐᒧᑦ 
ᐅᒃᐱᕆᔭᐅᔪᑦ ᑐᖓᕕᐅᓪᓗᑎᒃ:
• ᐱᓕᕆᖃᑎᒌᖕᓂᖏᑦ ᐊᔾᔨᒌᖏᑦᑑᑎᓂᒃ ᐱᓕᕆᐊᖃᖅᑐᑦ.
• ᐊᑐᖅᑕᐅᔪᓐᓇᕐᓂᖏᑦ. 
• ᐃᓄᓕᒫᑦ ᐃᓚᐅᑎᑕᐅᓂᖏᑦ. 
• ᐋᓂᐊᖃᕐᓇᖏᓐᓂᕐᒥᒃ/ᖃᓄᐃᖏᓐᓂᕐᒥᒃ ᐊᑐᓕᖅᑎᑦᑎᕙᓪᓕᐊᓇᓱᐊᕐᓂᖅ. 
• ᐊᑐᑦᑎᐊᖃᑦᑕᕐᓂᖅ ᓴᓇᕐᕈᑎᑖᓵᕆᔭᐅᕙᓪᓕᐊᔪᓂᒃ ᓈᒪᔪᓂᒃ.

2) ᐋᓐᓂᐊᕐᓂᖃᖏᓐᓂᕐᒥᒃ ᐊᑐᕈᒥᓇᖅᑐᓂᒃ
ᐊᑐᓕᖅᑎᑦᑎᕙᓪᓕᐊᓂᖅ ᐊᒻᒪᓗ
ᖃᓂᒻᒪᒃᑕᐃᓕᒪᔪᓐᓇᕐᓂᖅ

ᐅᔾᔨᕆᔭᐅᓯᒪᔪᖅ ᑲᓇᑕᒥ ᓯᕗᓕᐅᖅᑎᖏᓐᓄᑦ ᐃᒫᒃ, "ᐃᓄᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ
ᐱᓕᕆᐊᖑᔪᑦ ᐃᓅᓯᖃᑦᑎᐊᕋᓱᐊᖁᔨᕐᓂᒥᒃ ᐊᑐᓕᖅᑎᑦᑎᕙᓪᓕᐊᓂᖅ, ᐊᒻᒪᓗ ᐱᓂᕐᓗᒃᑕᐃ -
ᓕᒪᑎᑦᑎᓂᖅ ᐱᑕᖃᕐᓂᖏᑦ ᐱᒻᒪᕆᐊᓘᕗᑦ ᖃᓄᐃᖏᓐᓂᖅᓴᐅᖃᑦᑕᖁᓪᓗᒋᑦ ᑲᓇᑕᒥᐅᑕᐃᑦ
ᐊᒻᒪᓗ ᐊᑐᕐᓂᖃᕐᓂᐊᕐᒪᑕ ᐊᑯᓂᐅᔪᒧᑦ ᐋᓐᓂᐊᕐᕕᓕᐊᕈᑎᒃᓴᖃᐃᓐᓇᕈᓐᓇᕐᓂᖅ
ᐊᑐᖅᑕᐅᖏᓐᓂᖅᓴᐅᖃᑦᑕᓕᖅᐸᑕ ᐋᓐᓂᐊᖅᑐᓕᕆᔾᔪᑕᐅᕙᒃᑐᑦ."125

ᐃᓱᒪᒋᓪᓗᒋᑦ ᑕᒪᕐᒥᑲᓴᐃᑦ ᓄᓇᕗᒻᒥ ᐋᓐᓂᐊᖅᑐᓕᕆᓂᕐᒧᑦ ᖃᓄᐃᓕᖓᓂᖏᑦ
ᐊᑖᓃᓐᓂᖅᓴᐅᓂᖏᑦ ᑲᓇᑕᒥᐅᑦ ᓇᓛᓂ, ᑕᐸᐃᕐᓇᖅᑐᑦ 25 ᐳᓴᓐᑎᖏᓃᓐᓂᖏᑦ ᓄᓇᕗᒻᒥ
ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᑐᖅᑕᐅᖃᑦᑕᕐᓂᖏᑦ ᐋᓐᓂᐊᖅᑐᓄᑦ
ᐋᓐᓂᐊᕐᕕᓕᐊᕈᑎᒃᓴᓄᑦ ᐃᖃᓗᖕᓄᑦ, ᔭᓗᓇᐃᒧᑦ, ᐊᒻᒪᓗ ᖃᓗᓈᓄᑦ ᑕᑯᔭᐅᔭᖅᑐᖅᓱᑎᒃ,
ᑕᐃᒪᐃᓂᖏᓐᓄᓪᓗ ᐱᓂᕐᓗᓕᖅᓯᒪᑎᑦᑎᑕᐃᓕᒪᓂᖅ ᓯᕗᓪᓕᐅᔭᕆᐊᖃᖅᑐᖅ ᓄᓇᕗᒻᒥ, ᑭᓯᐊᓂ
ᑮᓇᐅᔭᖅᑖᖑᕙᒃᑐᑦ ᓇᓗᓇᐃᒃᑯᑕᐅᓐᓂᕈᑎᒃ, ᓯᕗᓪᓕᐅᑎᑕᐅᖏᑦᑐᑦ. 2007/08-ᒥ, ᐊᖏᓂᖏᑦ
ᓄᓇᕗᑦ ᒐᕙᒪᒃᑯᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᖏᓐᓄᓪᓗ ᑮᓇᐅᔭᐃᑦ ᐊᑐᖅᑐᒃᓴᐃᑦ
ᑐᕌᖓᔪᑦ ᐃᓄᓕᒫᕐᓄᑦ ᖃᓄᐃᖏᓐᓂᐅᑕᐅᔪᑦ ᓇᑲᑕᐅᓚᐅᖅᑐᑦ.126

ᑕᐃᒪᐃᓕᖓᒐᓗᐊᖅᑎᓪᓗᒋᑦ, ᒐᕙᒪᒃᑯᑦ ᐋᓐᓂᐊᖃᕐᓇᖏᒃᑐᓕᕆᔨᒃᑯᖏᑦ ᐃᓄᓕᕆᔨᒃᑯᖏᓪᓗ
ᐃᓕᑕᖅᓯᓯᒪᔪᑦ ᐱᒻᒪᕆᐅᓂᖏᓐᓂᒃ ᐋᓐᓂᐊᕐᓂᖃᖏᓐᓂᕐᒥᒃ ᐊᑐᖅᑕᐅᑎᑦᑎᕙᓪᓕᐊᓂᖅ ᐊᒻᒪᓗ
ᐱᓂᕐᓗᓕᖅᑕᐃᓕᒪᔾᔪᑎᒃᓴᓂᒃ ᓴᖅᑭᑦᑎᒐᒥᒃ ᐃᓄᓕᒫᑦ ᐋᓐᓂᐊᖅᑕᐃᓕᒪᓂᖏᓐᓄᑦ
ᖃᓄᐃᓕᐅᕈᑏᑦ.127 ᒪᒥᐊᓇᖅᑐᖅ ᑕᐃᒪ, ᒪᓕᒃᓱᒋᑦ ᒪᓘᓂᐅᑉ (Moloughney) ᐅᓂᒃᑳᓕᐊᖏᑦ,
ᐊᖏᔫᒻᒪᕆᖕᓂᒃ ᐊᒡᕕᐊᖅᑯᑕᖃᕐᓂᐊᖅᑐᑦ ᖄᖏᐅᑎᔭᐅᔭᕆᐊᖃᕐᓂᐊᖅᑐᑦ ᐊᑐᓕᖅᑎᑕᐅ -
ᔪᓐᓇᖅᓯ ᓂᐊᕈᑎᒃ ᑕᐃᒃᑯᐊ ᐃᓄᓕᒫᓄᑦ ᐋᓐᓂᐊᖅᑕᐃᓕᒪᓂᖏᓐᓄᑦ ᖃᓄᐃᓕᐅᕈᑏᑦ. "ᓄᓇᕗᒻᒥ
ᐃᓄᓕᒫᕐᓄᑦ ᐋᓐᓂᐊᖅᑕᐃᓕᒪᑎᑦᑎᓂᕐᒧᒃ ᑲᒪᒋᔭᐅᔾᔪᑎᖏᑦ ᓱᓕ ᐊᕕᒃᑐᖅᓯᒪᐅᓗᐊᖅᑐᑦ,
ᑐᑭᒻᒧᐊᒃᓯᒪᖏᓗᐊᖅᑐᑦ, ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᐃᓐᓇᓗᐊᖃᑦᑕᖅᑐᑦ ᐃᑲᔪᖅᓱᖅᑕ -
ᐅᖃᑦᑕᖏᓗᐊᖅᓱᑎᒡᓗ, ᐊᒻᒪᓗ ᑕᒪᒃᑯᐊ ᐊᔪᕐᓇᕋᔭᖏᑦᑑᒐᓗᐊᑦ ᑲᑎᖅᓱᐃᖃᑦᑕᕐᓂᐅᔪᑦ/
ᓄᐊᑦᑎᓂᐅᖃᑦᑕᖅᑐᑦ ᖃᐅᔨᒪᔾᔪᑎᒃᓴᐅᔪᓂᒃ ᒪᓕᒃᑕᐅᓂᖏᓐᓂᓗ ᐃᓄᐃᑦ
ᖃᓄᐃᓕᕙᓪᓕᐊᓂᖏᑦ ᑲᔪᓯᔪᓐᓇᖏᑦᑐᑦ." 128

ᒪᓕᒃᐸᓪᓕᐊᖏᓐᓇᕐᓂᖅ ᐃᓄᐃᑦ ᖃᓄᐃᓕᖓᓂᖏᓐᓂᒃ ᐱᑕᖃᕆᐊᖃᒻᒪᕆᒃᑐᑦ ᓴᖅᑭᑦᑎ -
ᔪᖃᕈᓐᓇᕐᓂᐊᖅᐸᑦ ᓈᒪᔪᓂᒃ ᐃᓄᓕᒫᓄᑦ ᐋᓐᓂᐊᖃᕐᓇᖏᒃᑐᓕᕆᓂᕐᒧᑦ ᐊᑐᐊᒐᓕᐅᕐᓂᐊᕐᓗᓂ.
13-ᖑᔪᑦ ᑲᓇᑕᒥ ᐊᕕᒃᑐᖅᓯᒪᓂᐅᔪᑦ ᐊᒻᒪᓗ ᐅᑭᐅᖅᑕᖅᑐᒥ ᐊᐅᓚᑦᑎᕕᐅᔪᑦ ᐊᒻᒪᓗ ᑲᓇᑕᐅᑉ
ᒐᕙᒪᒃᑯᖏᑦ ᐊᖏᖅᓯᒪᔪᑦ ᒪᓕᒃᐸᓪᓕᐊᓂᐊᕐᓂᖅ ᑐᑭᓯᐅᒪᔭᐅᓂᖏᓐᓂᒃ 67-ᖑᔪᐃᑦ
ᐋᓐᓂᐊᕐᓂᖃᖏᓐᓂᕐᒧᑦ ᓇᓗᓇᐃᒃᑯᑕᓕᐊᖑᓯᒪᔪᑦ, ᐱᔾᔪᑎᖃᖅᑐᑦ ᖃᓄᐃᓐᓂᖏᓐᓂᒃ ᑎᒥᒥᒍᑦ,
ᖃᓄᐃᓕᓯᒪᓂᖏᓐᓂᒃ ᑎᒥᒥᒍᑦ ᖃᓄᐃᓐᓂᖏᓐᓂ ᐊᒻᒪᓗ ᓈᒻᒪᖕᓂᖏᓐᓂᒃ ᐃᑲᔫᑏᑦ
ᐱᔨᑦᑎᕋᖅᑕᐅᔪᓂ, ᐊᔾᔨᒌᖏᓐᓂᖏᓐᓂᒃ ᖃᐅᔨᕙᓪᓕᐊᔾᔪᑕᐅᔪᓐᓇᖅᑐᑦ, ᓲᕐᓗ ᐆᒃᑑᑎᒋᓗᒋᑦ,
ᖃᓄᐃᓐᓂᖏᓐᓂᒃ ᓄᓇᕗᒻᒥᐅᑦ ᐊᓯᖏᓐᓃᑦᑐᓪᓗ ᐳᕌᕕᓐᓯᓂ ᐃᓄᖁᑎᒋᔭᐅᔪᑦ. 

ᒪᒥᐊᓇᖅᑐᖅ, ᐃᖅᑲᓇᐃᔭᖅᑎᑭᒃᓴᖃᑦᑕᕐᓂᖅ ᐱᔾᔪᑕᐅᖃᑦᑕᕐᓂᖓ ᓄᓇᕗᑦ ᒐᕙᒪᒃᑯᑦ
ᐊᑕᐅᓯᓐᓇᕐᒥᒃ ᐊᕐᕌᒍᑕᒫᖅ ᐅᓂᒃᑳᓕᐅᕈᓐᓇᖃᑦᑕᕐᓂᖏᓐᓂᒃ 2004-ᖑᑎᓪᓗᒍ. ᐊᔪᕐᓇᖅᑐᖅ
ᐃᑲᔪᖅᑎᓪᓚᕆᐅᔪᓂᒃ ᐋᓐᓂᐊᓯᐅᖅᑎᐅᖃᑕᐅᓂᕐᒥᒃ ᐱᓕᕆᔨᓂᒃ ᐊᒻᒪᓗ ᐊᖓᔪᖅᑲᐅᑎᓂᒃ
ᐃᓱᒪᒃᓴᖅᓯᐅᕈᑎᖃᑦᑎᐊᕐᓗᑎᒃ ᖃᐅᔨᒪᓂᖃᑦᑎᐊᕐᓗᑎᒡᓗ ᐃᓱᒪᓕᐅᕈᓐᓇᕐᓂᖏᓐᓂᒃ
ᐃᓄᓕᒫᕐᓅᖓᔪᓂᒃ ᐋᓐᓂᐊᖅᑐᓕᕆᔾᔪᑎᓂᒃ, ᐱᑕᖃᕈᓐᓇᖏᑦᑎᓪᓗᒋᑦ ᖃᐅᔨᒪᐃᕙᓪᓕᐊᔾᔪᑏᑦ
ᖃᓄᐃᓕᖓᓂᖏᓐᓂᒃ ᐊᒻᒪᓗ ᖃᓄᐃᓕᕙᓪᓕᐊᓂᖏᓐᓂᒃ ᐃᓄᖁᑎᒋᔭᐅᔪᓂ
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ. "ᓯᕗᓪᓕᖅᐹᑦ ᐃᓄᖁᑎᒋᔭᐅᔪᓂᒃ ᐋᓐᓂᐊᖅᑐᓕᕆᓂᕐᒧᒃ
ᖃᐅᔨᒪᔾᔪᑏᑦ ᐋᖅᑭᐅᒪᔭᐅᔪᑦ ᓴᖅᑭᑕᐅᓯᒪᒐᔪᒃᑐᑦ ᒪᓕᒃᑕᐅᓂᖏᓐᓂᒃ ᐊᒻᒪᓗ
ᐊᖑᒪᔭᐅᓂᖏᓐᓂᒃ ᖃᓄᐃᓕᕙᓪᓕᐊᓂᐊᔪᑦ ᐊᐃᑦᑐᖅᑕᐅᔪᓐᓇᖅᑐᓂ ᖃᓂᒻᒪᒍᑕᐅᕙᒃᑐᓂᒃ.
ᑕᐃᒃᑯᐊ ᐊᑐᖅᑕᐅᓲᑦ ᐊᐅᓚᑕᐅᔪᓐᓇᐃᓕᓯᒪᔪᑦ ᓄᓇᕗᒻᒥ ᒪᕐᕉᖕᓂᒃ ᐅᖓᑖᓂᓗᓐᓃᑦ
ᐊᕐᕌᒎᓕᖅᑐᓂ. ᐃᖅᑲᓇᐃᔭᖅᑎᖃᑦᑎᐊᖃᑦᑕᖏᓐᓂᕐᓂᖅ ᑎᑎᕋᖅᐸᓪᓕᐊᔪᓐᓇᕋᔭᖅᑐᓂᒃ
ᐃᓕᐅᖅᑲᐃᕙᓪᓕᐊᓗᑎᒡᓗ ᐱᓕᕐᕆᔨᓂᒃ ᓄᓇᕗᒻᒥ ᐱᔾᔪᑕᐅᓚᐅᖅᑐᑦ ᒪᑐᔭᐅᓂᖏᓐᓂᒃ
ᐊᐃᑦᑐᖅᑕᐅᓯᒪᔪᓐᓇᖅᑐᓂᒃ ᖃᓂᒪᓐᓇᕈᑕᐅᔪᓐᓇᖅᑐᓂᒃ ᖃᐅᔨᓴᖅᐸᓪᓕᐊᓂᕐᒥᒃ."129

3) ᐃᓄᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ
ᖃᓄᐃᓕᐅᕈᑎᑦ

ᓄᓇᕗᑦ ᒐᕙᒪᒃᑯᖏᓐᓂ ᐃᓄᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᓄᐃᓕᐅᕈᑎᖏᓐᓂ
ᑕᓪᓕᒪᓂᒃ ᐊᐅᓚᑦᑎᓂᖃᕐᕕᐅᓇᔭᖅᑐᑦ ᐃᓄᖕᓂᒃ ᐋᓐᓂᐊᖅᑐᓕᕆᔾᔪᑎᓂᒃ, ᐃᑲᔫᑕᐅᓂᐊᖅᑐᑦ
ᑐᖓᕕᐅᓗᑎᒃ ᓯᕗᓪᓕᖅᐹᒥᒃ ᐋᓐᓂᐊᖅᑲᕐᓇᖏᑦᑐᓕᕆᓂᒥᒃ ᑲᒪᔨᐅᓂᕐᒧᑦ ᐃᓱᒪᖃᕐᓂᕐᒧᑦ: 
• ᐃᓄᐃᑦ ᐋᓐᓂᐊᖃᖏᓐᓂᖏᑦ ᖃᐅᔨᓴᖅᑕᐅᓗᑎᒃ.
• ᐋᓐᓂᐊᕐᓂᖃᖏᓐᓂᖅ ᖃᐅᔨᓴᖅᑕᐅᕙᓪᓕᐊᓗᓂ.
• ᐋᓐᓂᐊᕐᓂᖅᑖᕐᓇᖏᓐᓂᖅᓴᓂᒃ ᑐᓴᐅᒪᔭᐅᑎᑦᑎᓂᖅ.
• ᖃᓂᒪᓇᖅᑐᓂᒃ ᐊᒪᓗ ᐋᓐᓂᕈᑕᐅᔪᓐᓇᖅᑐᓂᒃ ᐊᑐᓕᖅᑕᐃᓕᒪᓂᖅ.
• ᐋᓐᓂᐊᖃᕐᓇᖏᓐᓂᕐᒥᒃ ᓴᐳᓐᓂᐊᕐᓂᖅ.

ᖃᓄᐃᓕᐅᕈᑎᓂ ᐃᓕᑕᕆᔭᐅᓯᒪᔪᑦ ᐊᒥᓱᑦ ᑲᑐᔾᔨᖃᑎᒌᖑᔪᑦ ᐃᑲᔪᖅᑎᐅᖃᑕᐅᓂᖏᓐᓂᒃ
ᐃᓄᓕᒫᕐᓄᑦ ᐋᓐᓂᐊᖅᑐᓕᕆᓂᕐᒥᒃ, ᑕᐃᒪᐃᓐᓂᖏᓄᓪᓗ, ᓴᖅᑭᑕᐅᓯᒪᔪᑦ
ᐱᓕᕆᖃᑎᒋᖕᓂᖏᓐᓄᑦ ᐊᒻᒪᓗ ᐃᓚᒌᑎᐊᕐᓂᖏᓐᓄᑦ ᐊᓯᖏᑦ ᐃᖅᑲᓇᐃᔭᕐᕕᐅᔪᑦ ᐊᒻᒪᓗ
ᒐᕙᒪᐅᖏᑦᑐᑦ ᐃᖅᑲᓇᐃᔭᖅᑎᐅᖃᑕᐅᔪᑦ. ᑕᐃᒪ, ᖃᓄᐃᓕᐅᕈᑕᐅᔪᑦ ᓴᓇᔭᐅᓯᒪᖏᓐᓂᖏᓐᓂ

ᑲᑐᔾᔭᐅᓗᑎᒃ. ᑭᓯᐊᓂᓕ, ᐱᓗᐊᖅᑐᒥᒃ ᓴᓇᔭᐅᓯᒪᔪᑦ ᒪᓕᒃᑕᐅᓪᓗᑎᒃ ᕚᓐᑰᕙᐅᑕᐅᑉ
ᑐᑭᓯᓂᐅᖅᑎᐅᑉ ᐅᓂᒃᑳᓕᐊᕕᓂᖏᓐᓂᒃ,130 ᐊᒻᒪᓗ ᑐᑭᓯᓂᐊᕐᕕᐅᓯᒪᖏᒃᑐᐃᓐᓇᑲᓴᐅᓪᓗᑎᒃ
ᐊᓯᖏᑦ ᑲᑐᔾᔨᖃᑎᒌᖑᔪᑦ ᓄᓇᓖᓪᓗᓐᓃᑦ ᓴᓇᔭᐅᕙᓪᓕᐊᓂᖏᓐᓂ. ᓴᓇᔭᐅᓚᐅᕐᒥᔪᑦ
ᐃᓄᑑᓪᓗᑎᒃ ᐱᖓᓱᑦ ᑐᓐᖓᕕᒃᑰᓪᓗᑎᒃ, ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ
ᓴᖅᑭᑕᐅᓇᓱᐊᕐᓂᖏᓐᓂ ᐋᓐᓂᐊᖅᑐᓕᕆᓂᕐᒧᑦ ᑲᑎᑎᕆᓂᕐᒧᑦ ᐱᓕᕆᐊᒃᓴᐃᑦ
ᓇᓗᓇᐃᖅᑕᐅᓯᒪᔪᑦ ᐃᓗᓕᖏᓐᓂ ᐱᓕᕆᖃᑎᒌᖕᓂᖅ.131

ᒐᕙᒪᒃᑯᑦ ᐋᓐᓂᐊᖅᑐᓕᕆᔨᒃᑯᖏᑦ ᐃᓄᓕᕆᔨᒃᑯᖏᓪᓗ ᐃᓕᑕᖅᓯᓯᒪᔪᑦ ᐃᒫᒃ
ᐋᖅᑮᔪᓐᓇᖏᓐᓂᕐᒥᓂᒃ ᑕᒪᐃᓐᓂᒃ ᓄᓇᕗᑦ ᐊᑲᐅᖏᓕᐅᕈᑎᒋᔭᖏᓐᓂᒃ ᐊᑕᐅᑎᒃᑯᑦ,
ᕿᓚᒻᒥᐅᔪᒥᓘᓐᓃᑦ.132 ᑕᐃᒪᐃᓐᓂᖓᓄᑦ, ᖃᓄᐃᓕᐅᕈᑎᒃᓴᐃᑦ ᑕᓪᓕᒪᓄᑦ ᐊᕐᕌᒍᓄᑦ
ᐊᑐᕐᓂᐊᖅᑐᑦ, ᑕᒡᕘᓇᑦᓴᐃᓐᓇᖅ ᑲᔪᓯᑎᑕᐅᓯᓐᓈᕐᓗᑎᒃ ᓯᕗᓪᓕᐅᑎᑕᐅᔭᕆᐊᓖᑦ ᑕᓪᓕᒪᐅᔪᑦ
ᐊᐅᓚᑕᐅᔪᑦ ᐃᓄᓕᒫᕐᓄᑦ ᐋᓐᓂᐊᖅᑐᓕᕆᔾᔪᑎᓂ, ᒪᕐᕈᐃᓕᖃᖓᔪᓂᒃ ᓂᕈᑐᔫᓐᓂᒃ
ᐱᔾᔪᑎᖃᕐᓂᐊᖅᑐᑦ ᐊᖏᔪᒻᒪᕆᐊᓗᖕᒥᒃ ᐊᒃᑐᐃᓂᖃᕐᓂᐊᖅᑐᑦ ᓄᓇᕗᒻᒥ ᐃᓄᖁᑎᒋᔭᐅᔪᓂᒃ. 

ᐋᓐᓂᐊᕐᓂᖃᖏᑦᑐᑦ ᓱᕈᓰᑦ ᐃᓚᒋᓪᓗ
• ᐊᒥᓱᕈᕆᐊᖅᑕᐅᓂᖏᑦ ᖃᓄᐃᖏᑦᑐᑦ ᐃᓂᕐᐊᖑᔪᑦ.
• ᐊᒥᓱᕈᕆᐊᖅᑕᐅᓂᖏᑦ ᓱᕈᓰᑦ ᐅᑭᐅᖃᓕᖅᑐᑦ ᓈᒪᔪᓂᒃ ᐱᕈᖅᐸᓪᓕᐊᓯᒪᑦᑎᐊᕐᓂᖅ.
• ᐱᐅᓯᒋᐊᖅᑕᐅᓂᖏᑦ ᓂᕿᒃᓴᖃᑦᑎᐊᖏᓐᓇᕐᕈᓐᓇᕐᓂᖅ ᐃᓚᒌᒃᑐᓂ.
• ᖃᔅᓰᓐᓇᕈᕆᐊᖅᑕᐅᓂᖏᑦ ᐃᓄᐃᑦ ᐊᑐᖅᐸᒃᑐᑦ ᐃᓱᒪᓗᖕᓂᕐᒥᒃ, ᑎᒥᒃᑯᑦ

ᐋᓐᓂᖅᑎᖅᑕᐅᕙᖕᓂᖏᑦ, ᐃᒃᐱᖕᓂᐊᓂᒃᑯᑦ ᐅᕝᕙᓘᓐᓃᑦ ᐊᐃᑉᐸᕆᔭᐅᓂᒃᑯᑦ
ᐱᔮᕆᔭᐅᕙᒃᑐᑦ.

• ᖃᔅᓯᓐᓇᕈᕆᐊᖅᑕᐅᓂᖏᑦ ᒪᒃᑯᒃᑐᑦ ᐊᑐᖃᑕᐅᕙᒃᑐᑦ ᐅᓗᕆᐊᓇᖅᑐᓂᒃ
ᐃᓕᖅᑯᓯᕆᔭᐅᔪᓂᒃ.

ᐅᐃᕆᓯᒪᓇᖅᑐᓂᒃ ᒥᑭᒡᓕᑎᕆᓂᖅ
• ᓯᒐᓕᖅᑐᕈᓐᓃᖅᑎᑦᑎᕙᓪᓕᐊᓂᖅ.
• ᐊᔭᖔᕐᓇᖅᑐᓂᒃ ᐊᑐᓗᐊᖅᑕᐃᓕᒪᓂᖅ.
• ᐊᔪᕈᓐᓃᖅᐸᓪᓕᐊᓂᖏᑦ ᓄᓇᓖᑦ ᐊᑐᖅᑕᐅᓗᐊᖅᑕᐃᓕᒪᕙᓪᓕᐊᓂᖏᓐᓂ

ᐋᓐᓂᐊᖅᑖᕈᑕᐅᔪᓐᓇᖅᑐᓂᒃ ᐃᓅᓯᖃᕐᓂᖅ. 

ᓄᓇᕗᒻᒥ ᐃᓄᐃᑦ ᐊᖑᒻᒪᑎᙱᒃᑲᓗᐊᖅᑎᓪᓗᒋᑦ ᐊᓯᒥᓂᒃ ᑲᓇᑕᒥ ᐱᒻᒪᕆᐅᔪᓂᒃ
ᐋᓐᓂᐊᖃᕐᓇᖏᑦᑐᓕᕆᓂᕐᒥ, ᐊᒻᒪᓗ ᓴᓂᐊᓂ ᐊᓯᖏᑦ ᒐᕙᒪᖃᖅᑐᑦ ᑲᓇᑕᒥ ᐃᓄᓕᒫᓄᑦ
ᐋᓐᓂᐊᖅᑕᐃᓕᒪᑎᑦᑎᔾᔪᑎᖏᑦ ᐋᖅᑮᐅᒪᖏᓐᓂᖅᓴᐅᒐᓗᐊᖅᑎᓪᓗᒋᑦ ᐊᒻᒪᓗ
ᐊᔪᕈᑎᖃᕐᓂᖅᓴᐅᓪᓗᑎᒃ ᖃᓄᖅᑑᕈᓐᓇᕐᓂᖅ ᑕᒪᒃᑯᓂᖓ ᐃᓱᒪᓘᑕᐅᔪᓂᒃ, ᐊᑐᖅᑕᐅᔪᑦ ᒫᓐᓇᒥ
ᐃᓚᖏᓐᓂᒃ ᓴᖏᔫᕘᑦ. ᐱᓕᕆᔨᖃᐅᖅᑐᑦ ᐃᑲᔪᖅᑎᓪᓚᕆᖕᓂᒃ ᐃᑲᔪᕈᒪᑦᑎᐊᖅᑐᓂᒃ ᐊᒻᒪᓗ
ᐊᒃᓱᕈᕐᓇᖅᑐᓂᒃ ᐊᓃᒍᑎᔪᒪᑐᐃᓐᓇᖅᑐᑦ.133

ᐱᒻᒪᕆᐅᓂᖅᐹᒥᒃ, ᐃᓄᐃᑦ ᖃᐅᔨᒪᐃᓐᓇᖅᑐᑦ, ᐃᓕᖅᑯᓯᑐᖃᕐᒥᒍᑦ ᐊᒥᓱᓂᒃ ᐱᔾᔪᑕᐅᕙᒃᑐᓂᒃ
ᓄᓇᕗᒻᒥ ᐊᒃᑐᐊᓂᖃᖅᑐᓂᒃ ᓄᓇᓕᖕᓂ ᖃᓄᐃᖏᓐᓂᕐᒧᑦ. ᑕᐃᒪᐃᓐᓂᖓᓄᑦ, ᐃᓄᐃᑦ
ᐊᕕᒃᑐᖅᓯᒪᔪᓂ ᐊᒻᒪᓗ ᓄᓇᓕᖕᓂ ᑲᑐᔾᔨᑎᒌᖑᔪᑦ ᐊᑐᐃᓐᓇᐅᑎᑦᑎᓕᐊᓂᒃᐳᑦ
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᓄᐃᖏᓐᓂᕐᒧᓪᓗ ᐱᓕᕆᐊᒃᓴᓂᒃ ᐃᑲᔫᑕᐅᓂᐊᖅᑐᓂᒃ
ᐊᒃᓱᕈᕐᓇᕈᓐᓃᖅᐹᓪᓕᕈᑕᐅᓂᐊᖅᑐᓂᒃ ᐃᓄᓕᕆᓂᕐᒧᑦ-ᐋᓐᓂᐊᖅᑐᓕᕆᓂᕐᒧᓪᓗ
ᐊᑐᖅᑕᐅᔭᕆᐊᖃᖅᑐᓂᒃ. 

4) ᐱᓕᕆᖃᑎᒌᖕᓂᖅ ᐊᒻᒪᓗ ᑭᒃᑯᑐᐃᓐᓇᐃᑦ
ᐃᓚᐅᖃᑕᐅᓂᖏᑦ

ᒪᕐᕉᒃ ᓯᕗᓪᓕᖅᐹᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑲᒪᔨᐅᓂᕐᒧᑦ ᐅᒃᐱᕆᔭᐅᔪᑦ, ᐱᓕᕆᖃᑎ -
ᒌᒋᐊᖃᕐᓂᖏᑦ ᐊᔾᔨᒌᖏᑦᑐᓂᒃ ᐃᖃᓇᐃᔭᕐᕕᓖᑦ ᐊᒻᒪᓗ ᐃᓄᐃᑦ ᐃᓚᐅᑎ ᑕᐅᓂᖏᓐᓂᒃ,
ᐅᖃᐅᓯᐅᓗᐊᖅᑐᑦ ᑖᒃᑯᓇᓂ ᐅᓂᒃᑳᓕᐊᓂ. ᐋᓐᓂᐊᖅᑲᕐᓇᖏᑦᑐ ᓕᕆᓂᕐᒧᑦ ᑲᒪᔨᐅᓂᖅ
ᐃᓱᒪᖃᕈᑕᐅᔭᕆᐊᓕᒃ ᐊᒥᓲᓂᖅᓴᓂᒃ ᐃᓱᒪᓘᑏᑦ ᐃᓚᐅᑎᑕᐅᓗᑎᒃ ᐃᓄᐃᑦ ᒪᒥᓴᐃᔪᓐᓇᖅᑐᑦ,

ᐃᒃᐱᒋᔭᐅᑦᑎᐊᕆᐊᖃᖅᑐᑐᖃᐃᑦ ᐃᒃᐱᒋᔭᐅᑦᑎᐊᓕᖅᐸᑕ ᐱᓕᕆᖃᑎᒌᑦᑎ ᐊᒃᑲᓐᓂᕈᓐᓇᖅᑐᑦ
ᐊᒥᓱᑦ ᐃᖅᑲᓇᐃᔭᕐᕖᑦ, ᐃᓄᐃᑦ ᑲᑐᔾᔨᖃᑎᒋᖏᑦ, ᐃᑲᔪᖅᑎᑐᐃᓐᓇᐃᑦ, ᕼᐋᒪᓚᐃᑦ, ᒐᕙᒪᒃᑯᓪᓗ
ᐃᖃᓇᐃᔭᕐᕕᖏᑦ ᐱᓕᕆᐊᖃᖃᑕᐅᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐊᒻᒪᓗ ᖃᓄᐃᖏᓐᓂᕐᒥᒃ. 

ᓯᕗᓪᓕᖅᐹᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑲᒪᔨᐅᓂᕐᒧᑦ ᐱᓕᕆᐊᒃᓴᐃᑦ ᑲᔪᓯᑦᑎᐊᕐᓂᖅᓴᐅᓲᑦ
ᐊᐅᓚᑦᑎᔩᑦ ᓇᓗᓇᐃᖅᓯᓯᒪᒑᖓᒥᒃ ᐱᔾᔪᑕᐅᓂᖏᓐᓂᒃ ᐃᓅᓯᕐᒥ, ᑮᓇᐅᔭᓕᐅᓂᕐᒥᒃ
(ᐃᓅᓯᓕᐅᕈᑎᖃᖅᑎᒋᓂᕐᒥᒃ) ᐊᒻᒪᓗ ᐃᓄᐃᑦ ᐊᐅᓚᑕᐅᓂᖏᓐᓂᒃ ᐅᕙᓘᓐᓃᑦ ᖃᓄᐃᓐᓇᕈ ᑕᐅ -
ᕙᒃᑐᓂᒃ, ᐃᓚᐅᑎᑦᑎᓇᓱᐊᖃᑕᕐᓗᑎᒃ ᓄᓇᓕᖕᒥᐅᓂᒃ ᓇᖕᒥᓂᖅ ᑲᒪᑦᑎᐊᕋᓱᐊ ᕈᓐᓇᕐᓂᖏᓐᓂ
ᖃᓄᐃᓗᐊᖅᑕᐃᓕᒪᓂᖏᓐᓄᑦ, ᐊᒻᒪᓗ ᐊᔪᓐᖏᓂᖅᑖᖅᐸᓪᓕ ᐊᓂᖏᓐᓂ ᓄᓇᓕᖕᓂ
ᐋᓂᐊᖅᑐᓕᕆᓂᕐᒧᑦ ᐊᒻᒪᓗ ᖃᓄᐃᖏᓐᓂᕐᒧᑦ ᐃᖅᑲᓇᐃᔭᖅᑏᑦ, ᓄᓇᓕᖕᒥᐅᓪᓗ ᐊᐅᓚᑦᑎᔨ -
ᐅᖃᑦᑕᕆᐊᖃᕐᓂᖏᓐᓂᒃ ᓄᓇᒥᓂ ᐋᓐᓂᐊᖅᑐᓕᕆᓂᕐᒧᑦ ᐃᓱᒪᓘᑕᐅᔪᓂᒃ. 

ᐊᒥᓱᑦ ᐊᔾᔨᒌᖏᑦᑐᑦ ᑲᓇᑕᒥ ᓄᓇᕗᒻᒥᓗ ᐃᖅᑲᓇᐃᔭᕐᕕᐅᔪᑦ ᓲᕐᓗ ᐋᓐᓂᐊᖅᑐᓕᕆᔨᒃᑯᑦ,
ᐃᓕᓐᓂᐊᖅᓂᑐᓕᕆᔨᒃᑯᑦ, ᐃᖅᑲᖅᑐᐃᕕᓕᕆᔨᒃᑯᑦ, ᐸᓖᓯᒃᑯᑦ, ᐃᒡᓗᓕᕆᔨᒃᑯᓪᓗ,
ᐱᓕᕆᖃᑎᒌᒋᐊᖃᖅᑐᑦ ᐊᑕᖃᑎᒌᒡᔫᒥᓗᑎᒃ ᐱᓇᓱᐊᖅᑕᖏᓐᓂ. ᐃᓄᖕᓂᓕ, ᐃᓐᓇᑐᖃᐃᑦ
ᐃᓚᒋᔭᐅᔭᕆᐊᓖᑦ ᐅᖃᓪᓚᒡᕕᐅᔪᓐᓇᕐᓂᕐᒥᒃ ᓴᐃᒻᒪᖅᓴᐃᔨᐅᓂᕐᒧᑦ, ᐃᓄᐃᑦ ᐃᕐᓂᓱᒃᓰᔩᑦ
ᐃᓚᒌᖕᓂᓗ ᐃᑲᔪᖅᑏᑦ ᑲᒪᑦᑎᐊᕐᓂᕐᒥᒃ, ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᓄᓇᒦᓐᓂᕐᒧᓪᓗ
ᐊᑐᖅᑕᐅᔪᓐᓈᖅᑐᑦ ᐃᓚᑖᕆᔭᐅᔭᕆᖃᕐᒥᔪᑦ ᐋᖅᑭᒃᓱᖅᑕᐅᓯᒪᓂᖏᓐᓂ, ᐸᕐᓇᒃᑕᐅᓂᖏᓐᓂ
ᐊᑐᐃᓐᓇᐅᑎᑕᐅᔪᓂᓗ ᓯᕗᓪᓕᖅᐹᕐᒥᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᒪᒋᔭᐅᔪᒃᓴᓂᒃ ᓄᓇᕗᒻᒥ.
ᐱᓕᕆᖃᑎᒌᓂᖏᑦ ᑕᒪᕐᒥᒃ ᑖᒃᑯᐊ ᐃᓕᑕᖅᓯᓯᒪᓗᑎᒃ ᐋᓐᓂᐊᕐᓂᖃᖏᓐᓂᖅ ᐊᒻᒪᓗ
ᖃᓄᐃᖏᕚᓪᓕᕐᓂᖅ ᐊᒃᑐᖅᑕᐅᓯᒪᔪᓐᓇᕐᒪᑦ ᐃᓅᓯᓕᐅᕈᑎᒃᓴᖃᑦᑎᐊᕐᓂᕐᒧᑦ (ᑮᓇᐅᓕᐅᖃᑕᐅ -
ᔪᓐᓇᕐᓂᒃᑯᑦ) ᐊᒻᒪᓗ ᐃᓅᓯᓕᕆᓂᕐᒧᑦ ᐊᑐᐊᒐᐅᔪᓄᑦ, ᐊᒻᒪᓗ ᐊᑐᖅᑕᐅᔭᕆᐊᖃᕐᓂᖏᓐᓂ
ᓄᓇᕗᒻᒥ ᓄᓇᑖᕈᑎᓂ ᐊᖏᕈᑎᓃᑦᑐᓂᒃ ᐱᓕᕆᐊᒃᓴᓂᒃ ᐊᖏᖅᑕᐅᓯᒪᔪᓂ. 

ᓲᖃᐃᒻᒪᓗᓐᓃᑦ, ᐊᒥᓱᑦ ᑲᑐᔾᔨᖃᑎᒌᖑᔪᑦ ᓯᓚᑖᓃᑦᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐱᓕᕆᖃ -
ᑎᖃᕈᒪᔪᒻᒪᕆᐊᓗᐃᑦ ᒐᕙᒪᒃᑯᑦ ᐋᓐᓂᐊᖅᑐᓕᕆᔨᒃᑯᖏᓐᓂᒃ ᐃᓄᓕᕆᔨᒃᑯᖏᓐᓂᒡᓗ
ᐱᐅᓯᒋᐊᖅᑕᐅᔪᓐᓇᕐᓂᖏᓐᓄᑦ ᐃᓄᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᖅ. ᓄᓇᖃᖅᑳᖅᑐᐃᑦ
ᐃᓄᐃᓪᓗ ᐋᓐᓂᐊᖅᑐᓕᕆᓂᕐᒧᑦ ᑲᒪᔨᖏᑦ ᐅᑭᐅᖅᑕᖅᑐᒦᑦᑐᑦ ᑐᑭᓯᓇᑦᑎᐊᖅᑐᓂᒃ ᑎᓕᔭᐅ -
ᓯᒪᔪᑦ ᐃᓚᐅᖃᑦᑕᕆᐊᖃᕐᓂᖏᓐᓂᒃ, ᐊᒻᒪᓗ ᑐᓐᖓᕕᒃᑯᑦ, ᐃᓄᐃᑦ ᑲᑐᔾᔨᖃᑎᒋᖏᑦ ᐃᓄᐃᓪᓗ
ᑕᐱᕇᒃᑯᑦ ᐃᓚᒋᔭᐅᖃᑕᐅᑦᑎᐊᖅᓱᑎᒃ ᐊᒃᑐᖅᑕᐅᓯᒪᖃᑕᐅᒐᒥᒃ ᐃᓄᓕᒫᓄᑦ ᐋᓐᓂᐊᖅᑐᓕ -
ᕆᔾᔪᑎᓂᒃ. ᒐᕙᒪᐅᔪᓂᒃ ᓱᕐᓗ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒥᓱᒻᒪᕆᖕᓂᒃ ᐊᑲᐅᖏᓕᐅᕈ -
ᑎᖃᖅᑎᓪᓗᒋᑦ ᐊᐅᓚᑦᑎᓂᖃᕐᕕᒋᖏᑕᖏᓐᓂᒃ, ᐊᒥᒐᖅᓯᖅᑐᓂᒡᓗ ᑮᓇᐅᔭᓂᒃ, ᐱᐅᓯᒋᐊᕈ -
ᑎᖃᕈᓐᓇᖅᑐᑦ ᐊᑑᕐᓂᖃᑦᑎᐊᖅᑐᓂᒃ ᐋᓐᓂᐊᖅᑐᓕᕆᓂᕐᒧᑦ ᐋᖅᑭᐅᒪᔭᐅᔪᓂᒃ 
ᑭᓯᐊᓂ ᐱᓕᕆᖃᑎᖃᕐᓗᑎᒃ ᐊᓯᖏᓐᓂᒃ ᑎᒥᐅᔪᓂᒃ ᓴᖏᓂᖅᑖᖅᐸᓪᓕᐊᕝᕕᒋᓂᐊᕐᒪᒋᑦ
ᓴᖏᓂᕆᐊᓂᒃᑕᖏᓐᓄᑦ. 

ᑕᐃᒪᐃᓐᓂᖏᓐᓄᑦ ᐊᓱᐃᓛᒃ, ᓴᓐᖐᓗᐊᕐᓂᖏᑦ ᓄᓇᕗᒻᒥ ᐃᓱᒪᖃᕐᓂᖏᑦ ᓯᕗᓪᓕᖅᐹᕐᒥᒃ
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᒪᒋᔭᖃᕈᑎᖏᑦ ᐊᒻᒪᓗ ᐃᓄᓕᒫᓄᑦ ᐋᓐᓂᐊᖃᕐᓇᖏᑦᑐᓕ -
ᕆᓂᕐᒧᑦ ᖃᓄᐃᓕᐅᕈᑎᖏᑦ ᐱᔾᔪᑎᖃᖅᑐᑦ ᐃᓕᑕᖅᓯᓯᒪᖃᑦᑕᖏᓐᓂᖏᓐᓂᒃ ᐊᒻᒪᓗ
ᐱᓕᕆᖃᑎᖃᖃᑦᑕᖏᓐᓂᖏᓐᓂᒃ ᐊᕕᒃᑐᖅᓯᒪᔪᓂ ᓄᓇᓕᖕᓂᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ,
ᕼᐋᒻᒪᓚᐅᔪᓂᒃ ᓄᓇᓕᖕᓂ ᐃᑲᔪᖅᑎᐅᔪᓂᒃ, ᐋᖅᑭᐅᒪᖃᑎᒋᑦᑎᐊᕐᓗᓂᒋᑦ. Article 32,
ᑐᓐᖓᕕᒃᑯᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑐᓂ ᓇᓗᓇᐃᖅᑕᐅᓯᒪᑦᑎᐊᖅᑐᓂᒃ
ᐱᓕᕆᐊᒃᓴᖃᖅᑎᑕᐅᖕᒪᑕ ᐃᓕᔭᐅᓯᒪᔪᓂᒃ, ᓯᕗᒃᑲᑕᐃᔨᐅᖁᔭᐅᓪᓗᑎᒃ ᖃᓄᐃᖏᓐᓂᖏᓐᓂᒃ
ᐃᓄᐃᑦ ᓄᓇᕗᒻᒥ. ᐊᑖᓂ ᓄᓇᕗᒻᒥ ᓄᓇᑖᕈᑎᓂ ᐃᓗᓕᖏᓂ 32-ᖓᓂ, ᑲᓇᑕ ᐊᒻᒪᓗ ᓄᓇᕗᑦ
ᒐᕙᒪᖏᑦ ᒪᓕᒐᖃᖅᑎᑕᐅᔪᑦ ᐃᓚᐅᑎᑦᑎᖃᑦᑕᕆᐊᖃᕐᓂᕐᒥᒃ ᑖᒃᑯᐊ ᑎᒥᐅᔪᓂᒃ ᓴᓇᔭᐅᕙᓪᓕ -
ᐊᓂᖏᓐᓂ ᐃᓅᓯᕐᒧᑦ ᐊᒃᑐᐊᓂᐊᖅᑐᓂᒃ ᐊᑐᐊᒐᐅᓂᐊᖅᑐᓂᒃ. ᒪᒥᓇᐊᖅᐳᖅ ᑕᐃᒪ, ᓄᓇᕗᒻᒥ
ᐃᓄᓕᒫᕐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᓄᐃᓕᐅᕈᑎᒃᓴᖏᑦ ᐅᖃᐅᓯᖃᖅᓯᒪᖏᑦᑎᐊᖅᒪᑕ
ᑖᒃᑯᐊ ᑲᑐᔾᔨᖃᑎᒌᖑᔪᓂᒃ.

ᓱᓇᓂᒃ ᐊᑐᖏᓚᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᐋᓐᓂᐊᖅᑐᓕᕆᓂᒃᑯᑦ ᐃᓕᖅᑯᓯᕆᔭᖏᓐᓂ
ᐃᓚᐅᖏᓐᓂᖏᓐᓂ ᓄᓇᓕᖕᓂ ᐊᕕᒃᑐᖅᓯᒪᔪᓂᓗ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ
ᖃᓄᐃᖏᓐᓂᕐᒧᓪᓗ ᐱᓕᕆᔨᓂᒃ? ᖃᓄᖅ ᐃᓚᐅᓂᖅᓴᐅᓂᖏᑦ ᐃᓄᐃᑦ ᒪᒥᓴᐅᑎᖏᓐᓂ
ᖃᓄᐃᓕᐅᕈᑕᐅᓲᑦ ᐊᓯᔾᔨᖅᓯᔪᓐᓇᖅᐸᑦ ᐱᐅᓂᖅᓴᓂᒃ ᐃᓅᓯᓕᕆᓂᕐᒧᑦ-ᐋᓐᓂᐊᖅᑐᓕᕆᓂᕐᒧᓪᓗ
ᐊᑐᖅᑕᐅᕙᒃᑐᓂ? ᐊᑕᐅᓯᖅ ᐅᓂᒃᑲᓕᐊᕆᔭᐅᓯᒪᔪᖅ ᐅᖃᓚᐅᖅᑐᖅ ᐃᒫᒃ, "ᐱᔾᔪᑕᐅᓗᐊᖅᑐᑦ
ᐋᓐᓂᐊᕐᕖᑦ ᐊᑐᖅᑕᐅᖃᑦᑕᕐᓂᖏᑦ ᕿᑭᖅᑖᓘᖕᒥ, ᕿᑎᖅᒥᐅᓂ ᐊᒻᒪᓗ ᑭᕙᓪᓕᕐᒥᓗ ᓯᖓᐃᔪᓄᑦ,

ᓄᓇᕗ ᒻ ᒥ  ᐋ ᓐ ᓂ ᐊ ᖅ ᑐᓕᕆᓂ ᕐ ᒧ ᑦ  ᐱ ᖅ ᑯ ᓯᕆ ᔭ ᐅ ᓲ ᑦ  ᐊ ᑐ ᖅ ᑕ ᐅᓂᖏ ᑦ

(ᓄᑕᕋᖅᑖᕐᓂᐊᖅᑐᓄᑦ/ᓇᔾᔨᔪᓄᑦ) (26 ᐳᓴᓐᑎᖏᓃᑦᑐᑦ), ᐊᓐᓂᖅᓵᖅᑑᑎᒥᒍᑦ ᓱᕈᖅᓯᒪᓂᕐᒧᑦ 
 (18 ᐳᓴᓐᑏᑦ), ᓈᕐᒥᒍᑦ ᖃᓂᒪᓂᖃᕐᓂᕐᒧᑦ (10 ᐳᓴᓐᑏᑦ), ᐋᓐᓂᖅᓯᒪᓂᕐᒧᑦ (9 ᐳᓴᓐᑏᑦ) ᐊᒻᒪᓗ
ᐃᓱᒪᒃᑯᑦ ᐊᑲᐅᖏᓕᐅᕈᑎᖃᕐᓂᕐᒧᑦ (7 ᐅᓇᓐᑏᑦ)." 134 ᒪᕐᕉᒃ ᓱᓕ ᐃᓕᖅᑯᓯᑐᖃᕐᓂ ᒪᒥᓴᕐᓂᕐᒧᑦ
ᓴᖏᓂᖃᕆᔭᐅᔪᑦ ᐃᓄᖕᓂ - ᐃᕐᓂᓱᒃᓰᖃᑦᑕᕐᓂᖅ ᐊᒻᒪᓗ ᐅᖃᓪᓚᒡᕕᒃᓴᖃᖅᑎᑦᑎᖃᑦᑕᕐᓂᖅ
ᓴᐃᒻᒪᖅᓴᐃᔨᓂᒃ-ᐃᑲᔪᕈᓐᓇᖅᑐᑦ ᐃᕐᓂᓱᒃᓰᓂᕐᒧᑦ ᐊᒻᒪᓗ ᐃᓱᒪᒃᑯᑦ ᓈᒻᒪᖏᓕᐅᕈᑎᖃᕐᓂᕐᒧᑦ
ᐊᑲᐅᖏᓕᐅᕈᑕᐅᔪᓄᑦ ᐱᔾᔪᑕᐅᓂᖏᓐᓂᒃ ᐋᓐᓂᐊᕐᕖᑦ ᐊᑐᖅᑕᐅᓂᖏᓐᓂᒃ, ᓴᖏᔪᒻᒪᕆ -
ᐅᓪᓗᑎᒡᓗ ᐊᐃᕙᐅᑕᐅᔪᓐᓇᕐᓂᖏᑦ ᐊᑐᖅᑕᐅᓂᖅᓴᐅᖃᑦᑕᕆᐊᖃᕐᓂᖏᓐᓄᑦ ᐃᓄᐃᑦ ᒪᒥᓴᐃᔩᑦ
ᐊᑭᑭᓐᓂᖅᓴᐅᔾᔪᑕᐅᔪᓐᓇᕐᓂᖏᓐᓄᑦ. ᐊᑐᖅᑕᐅᔪᓂ ᓄᓇᕕᖕᒥ ᖃᐅᔨᒪᔭᐅᓕᖅᑐᑦ ᐃᓕᖅᑯᓯ -
ᑐᖃᕐᒥᒍᑦ ᐃᕐᓂᓱᒃᓰᕖᑦ ᖃᔅᓰᓐᓇᕈᕆᐊᕈᑕᐅᕐᔪᐊᕈᓐᓇᖅᑐᑦ ᐃᓄᐃᑦ ᐊᑐᖃᑦᑕᕐᓂᖏᓐᓂᒃ
ᐋᓐᓂᐊᕐᕕᖕᓂ ᐊᒻᒪᓗ ᑐᐊᕕᕐᓇᖅᑐᓄᑦ ᐊᐅᓛᖅᑎᑕᐅᔭᕆᐊᓕᖕᓄᑦ, ᐊᒻᒪᓗ ᑕᒡᕘᓇᓴᐃᓐᓇᖅ
ᓴᖏᓂᖅᓴᓂᒃ ᖃᓄᐃᖏᓐᓂᖃᕐᓂᖅᓴᐅᕙᒃᓱᑎᒃ ᓄᑕᕋᓛᖅᑖᕆᔭᐅᔪᑦ ᐊᓈᓇᐅᔪᓪᓗ."135

5) ᐃᓚᐅᑎᑦᑎᓂᖅ ᐊᒻᒪᓗ ᐃᑲᔪᖅᓱᐃᓂᖅ 
ᐃᓄᐃᑦ ᐋᓐᓂᐊᖅᑐᓕᕆᔨᐅᖃᑕᐅᓂᖏᓐᓂᒃ
ᖃᓄᐃᖏᓐᓂᕐᒥᒡᓗ ᐱᓕᕆᐊᖃᖅᑐᓂᒃ
ᐊᑐᐊᒐᓪᓗᐊᑕᕆᔭᐅᕗᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᒐᕆᔭᐅᔪᖅ ᐃᓄᖕᓂᑦ
ᓄᓇᓕᐅᔪᓂᓪᓗ ᐱᔪᓐᓇᐅᑎᒋᔭᐅᔪᓐᓇᕐᓗᓂ ᐊᒻᒪᓗ ᑲᒪᒋᔭᐅᔪᓐᓇᕐᓗᓂ ᑲᑐᔾᔨᖃᑕᐅᔪᓐᓇᕐᓂᒃᑯᑦ
ᐃᓱᒪᓕᐅᕆᓂᕐᒥᒃ ᐋᓐᓂᐊᖃᕐᓇᖏᑦᑐᓕᕆᓂᕆᕙᒃᑕᖏᓐᓂᒃ ᐊᒻᒪᓗ ᖃᓄᐃᖏᑦᑎᐊᖁᓪᓗᒋᑦ
ᓄᓇᓕᖏᑦ. ᑖᓐᓇ ᐱᓗᐊᖅᑐᒥᒃ ᐱᔾᔪᑎᐅᓯᒪᕗᖅ ᐃᓄᖕᓂᑦ, ᐊᒥᓱᑦ ᖃᓂᒻᒪᓯᕆᔭᐅᔪᑦ
ᐊᒃᑐᐊᓂᖃᓗᐊᖅᑎᓪᓗᒍ ᐊᔪᖅᓴᕐᓂᕐᒧᑦ ᐊᒻᒪᓗ ᐃᓗᐊᖏᔾᔪᖃᒐᔪᖃᑦᑕᖅᓯᒪᓪᓗᑎᒃ ᑲᓇᑕᐅᑉ
ᒐᕙᒪᒃᑯᖏᑕ ᐱᖁᔭᖏᓐᓄᑦ ᐊᑐᐊᒐᖏᓐᓄᓪᓗ. ᒪᓘᓂ ᑕᐃᒪ (Moloughney) ᐅᓂᒃᑳᓕᐅᓚ -
ᐅᖅᓯᒪᔪᖅ ᐅᖃᖅᓯᒪᔪᒥᒃ ᐃᒫᒃ, "ᓴᖅᑭᑦᑎᕙᓪᓕᐊᓂᖅ ᐊᓯᔾᔨᖅᓯᒪᔪᓂᒃ ᐃᑲᔪᖅᐹᓪᓕᓪᓚ ᕆᖕᓂ -
ᐊᖅᑐᖅ ᐃᓄᐃᑦ ᐅᒃᐱᕆᔭᖏᓐᓂᒃ ᐱᒻᒪᕆᐅᑎᑕᖏᓐᓂᓗ ᐃᓗᓕᖃᖅᑐᓂᒃ ᑐᑭᓯᐅᒪᓂᐅᔪᓂᒃ
ᐊᒥᓱᓂᒃ ᐱᔾᔪᑕᐅᖃᑦᑕᖅᑐᓂᒃ ᐊᒃᑐᐃᕙᒃᑐᓂᒃ ᖃᓄᐃᖏᓐᓂᖏᓐᓂᒃ ᐊᒻᒪᓗ ᐃᓚᒋᔭᐅᓂᖏᓐᓂ
ᐊᓯᖏᑦ ᒐᕙᒪᐃᑦ ᒐᕙᒪᐅᖏᑦᑐᓪᓗ ᑎᒥᖁᑎᖏᑦ ᐱᓕᕆᖃᑎᖃᖅᐸᒃᑯᑎᒃ ᓄᓇᕗᒻᒥ." 136

ᑕᒪᓐᓇ ᐃᓱᒪᒋᔭᐅᓪᓗᓂ, ᐃᓗᓕᖏᑦ ᓄᓇᕗᒻᒥ ᓄᓇᑖᕈᑎᓃᑦᑐᑦ 32-ᖓᓂ
ᐊᔩᖃᑎᒌᒎᑕᐅᓚᐅᖅᓯᒪᕗᑦ. "ᐃᓱᖃᖅᑎᑕᐅᖏᓪᓗᑎᒃ ᑕᒪᕐᒥᒃ ᐱᔪᓐᓇᐅᑎᖏᑦ ᐃᓄᐃᑦ
ᐅᕝᕙᓘᓐᓃᑦ ᐱᓕᕆᐊᕆᔭᕆ ᐊᖃᖅᑕᖏᑦ ᒐᕙᒪᒃᑯᑦ, ᓯᓚᑖᓂ ᐊᖏᕈᑎᓂ, ᐃᓄᐃᑦ
ᐱᔪᓐᓇᐅᑎᖃᖅᐳᑦ ᒪᓕᒃᑕᐅᓂᖏᓐᓂ ᑖᒃᑯᐊ ᐃᓗᓕᖏᑦ, ᐃᓚᐅᔪᓐᓇᖅᓂ ᓴᓇᔭᐅᓂᖏᓐᓂ
ᐃᓅᓯᖏᓐᓅᖓᔪᑦ ᐃᓕᖅᑯᓯᖏᓐᓂᒡᓗ ᐊᒃᑐᐃᓂᐊᖅᑐᑦ ᐊᑐᐊᒐᐃᑦ, ᐊᒻᒪᓗ ᓴᓇᔭᐅᓯᒪᓂᕆ -
ᓂᐊᖅᑕᖏᓐᓂᒃ ᐃᓅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐊᑐᒐᒃᓴᐃᑦ ᐱᔨᑦᑎᕋᐅᑎᓪᓗ,
ᐃᓚᖃᕐᓗᑎᒃ ᖃᓄᖅ ᐊᑐᐃᓐᓇᐅᑎᑕᐅᕙᖕᓂᐊᕐᒪᖔᑕ ᐃᑲᔫᑏᑦ, ᐃᓗᐊᓂ ᓄᓇᕗᑦ." 

ᑕᐃᒪᐃᓂᖏᓐᓄᑦ, ᓄᓇᕗᒻᒥ, ᐃᓄᐃᑦ ᐃᓚᐅᑎᑕᐅᓂᖏᑦ ᐱᐅᓂᑐᐃᓐᓇᐅᖏᓚᖅ
ᑐᖓᕕᐅᖃᑕᐅᓇᔭᖅᑐᓂ ᐱᐅᔫᓈᖅᑕᐅᒋᐊᕋᔭᖅᑐᓂ ᓯᕗᓪᓕᖅᐹᕐᒥ ᐋᓐᓂᐊᖃᕐᓇᖏᑦᑐ ᓕᕆ -
ᓂᕐᒧᑦ ᑲᒪᔨᐅᓂᕐᒧᑦ, ᒪᓕᒐᖅᑎᒍᑦᑕᐅᖅ ᑕᐃᒪᐃᓕᖓᒋᐊᖃᖅᑎᑕᐅᕗᑦ. ᑕᐃᒪᐃᒃᑲᓗ ᐊᖅᑎᓪᓗᒍ
ᑕᒡᕙ, ᑐᒡᓕᕆᔭᐅᔪᖅ ᑕᒪᓪᓕᒪᓄᑦ ᐊᕐᕌᒍᓄᑦ ᑐᕌᖓᔪᖅ ᕿᒥᕐᕈᐊᖅᑕᐅᓂᖏᑦ ᐊᑐᓕᖅᑎᑕᐅ -
ᓯᒪᓂᖏᓐᓂ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᑦ ᖃᐅᔨᓴᖅᑕᐅᓯᒪᔪᑦ Pricewaterhouse Coop-
ers-ᑯᑦ (PwC-ᑯᑦ) ᓇᖕᒥᓂᕆᔭᖓᓄᑦ 2006-ᒥ ᖃᐅᔨᓚᐅᖅᑐᑦ ᒪᑯᓂᖓ, "ᕿᒥᕐᕈᐊᖅᐸᓪᓕ  ᐊ -
ᓕᕐᓂᑦᑎᓐᓂ, ᑐᓴᖃᑦᑕᐃᓐᓇᓚᐅᖅᑐᒍᑦ ᐊᒥᓱᓂᒃ ᓄᓇᑖᖃᑕᐅᓯᒪᔪᓂᒃ ᐅᖃᖃᑦᑕᖅᑎᓪᓗᒋᑦ
ᐃᓱᒪᖃᓚᐅᕐᓂᕐᒥᓂᒃ ᐊᑐᓕᖅᐸᑕ ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑏᑦ, ᐃᓄᐃᑦ
ᐊᐅᓚᑦᑎᔨᐅᔪᓐᓇᖅᓯᓂᐊᕋᓱᒋᓚᐅᖅᑕᖏᑦ ᓇᖕᒥᓂᖅ ᓯᕗᓪᓕᐅᖁᔭᖏᓐᓂᒃ, ᓇᖕᒥᓂᖅ
ᓴᓇᔪᓐᓇᖅᓯᓗᑎᒃ ᐊᑐᐊᒐᕆᔪᒪᔭᒥᓂᒃ, ᐊᒻᒪᓗ ᐊᑐᓕᖅᑎᑦᑐᓐᓇᕐᓗᒋᑦ ᐃᓕᖅᑯᓯᕐᒥᓄᑦ
ᒪᓕᒃᓯᒪᓗᑎᒃ. ᐊᒥᓱᑦ ᐊᐱᖅᓱᖅᑕᐅᔪᑦ ᐃᓚᐅᔪᓪᓗ ᐅᖃᖃᑎᒋᒃᑎᑕᐅᔪᓂ ᑐᑭᓯᓂᐊᕐᕕᐅᓪᓗᑎᒃ
ᑎᒥᐅᔪᑦ ᐅᖃᐃᓐᓇᑦᑎᐊᓚᐅᖅᑐᑦ ᑕᐃᒪᐃᓕᖓᖏᓐᓂᕋᐃᓪᓗᑎᒃ. ᐅᖃᖃᑦᑕᓚᐅᖅᑐᑦ
ᐊᒥᓲᓕᕐᓂᖏᓐᓂᒃ ᒪᓕᒐᐃᑦ ᐋᖅᑭᐅᒪᔭᐅᔪᑦ, ᐊᒻᒪᓗ ᐱᖅᑯᓯᐅᖁᔭᐅᔪᑦ ᒪᓕᒋᐊᓖᑦ
ᐋᖅᑭᐅᒪᔭᐅᔪᑦ, ᐊᒻᒪᓗ ᐃᓚᐅᖃᑦᑕᖏᓐᓂᖏᓐᓂᒃ ᐃᓱᒪᓕᐅᕈᑕᐅᔪᓂᒃ, ᑐᑭᓯᓂᐊᕐᕕᐅᑦᑎ -
ᐊᖃᑦᑕᖏᓗ ᐊᕐᓂᖏᓐᓂᒡᓗ ᐅᓐᓂᕐᓘᑎᖃᑦᑕᓚᐅᖅᑐᑦ. ᐊᒻᒪ ᓱᓕ, ᐱᒻᒪᕆᐅᓂᖅᐹᖑᓪᓗᓂ
ᐃᓐᓇᑐᖃᕐᓄᑦ, ᐃᑲᔪᖅᑎᐅᔪᓐᓇᕐᒪᖔᑕ ᐊᐱᕆᔭᐅᔪᓐᓇᖏᑦᑐᑦ, ᐃᒃᐱᒋᔭᐅᑦᑎᐊᕋᑎᒡᓗ."137

ᒫᓐᓇᓵᖅ, PwC-ᑯᑦ ᐅᓂᒃᑳᕆᐊᖅᑐᖅᓯᒪᓚᐅᖅᑐᑦ ᓵᖓᓂ ᒪᓕᒐᕐᓂᒃ ᑲᓇᑕᒥ ᕿᒥᕐᕈᐊᖅᑏᑦ
ᑲᑎᒪᔨᕋᓛᖏᓐᓂ ᓄᓇᖃᖅᑳᖅᑐᓕᕆᓂᕐᒧᑦ, ᐅᖃᐅᓯᕆᒃᑲᓐᓂᓚᐅᖅᓱᓂᒋᑦ ᐃᓚᐅᑎᑕ -
ᐅᖃᑦᑕᖏᓐᓂᖏᑦ ᐃᓄᐃᑦ ᐊᑲᐅᖏᓕᐅᕈᑕᐅᓂᖏᓐᓂᒃ ᐊᖏᔪᒻᒪᕆᖕᒥᒃ.  ᐅᒃᐱᕆᔭᕋ
ᐱᒻᒪᕆᐅᓂᖅᐹᖑᔪᖅ ᑲᑕᒍᑕᐅᓯᒪᔪᖅ ᐊᑐᓕᖅᑎᑕᐅᓂᖏᓐᓂᒃ ᐱᔾᔪᑎᖃᖅᑐᖅ ᐃᓚᐅᑎᑕ -
ᐅᖃᑦᑕᖏᓗᐊᕐᓂᖏᓐᓂᒃ ᐃᓄᐃᑦ ᐃᓱᒪᓕᐅᕈᑕᐅᔭᕆᐊᖃᖅᑐᓂᒃ. ᐃᓄᖕᓂᒃ ᑲᑎᒪᑎᑦᑎᓪᓗᑕ
ᑐᑭᓯᓂᐊᕐᕕᒋᓪᓗᒋᑦ ᓄᓇᓕᖕᓂ, ᐊᒥᓱᒻᒪᕆᐅᖃᑦᑕᓚᐅᖅᑐᑦ ᐃᓄᐃᑦ ᓂᖓᐅᒪᖃᑦᑕᓚᐅᖅᑐᑦ
ᐃᓱᒪᒋᔭᐅᖏᓐᓂᕐᒥᓂᒃ ᐊᒻᒪᓗ ᓱᓇᐅᖏᑦᑑᑎᑕᐅᖏᓐᓇᕐᓂᖏᓐᓂᒃ, ᐃᓚᖏᑦ ᖁᕝᕕᐅᖃᑦᑕᒻᒪ -
ᕆᓚ ᐅᖅᑐᑦ ᓱᒃᑰᔫᔮᕆᓪᓗᑎᒃ ᐃᖕᒥᓂᒃ. ᐊᒥᓱᑦ ᐃᓄᐃᑦ ᐅᖃᖃᑦᑕᓚᐅᖅᑐᑦ 'ᐃᓐᓇᑐᖃᕗᑦ
ᐃᒃᐱᒋᔭᐅᖏᑦᑐᑦ", ᐊᒻᒪᓗ ᐅᖃᖃᑦᑕᖅᓱᑎᒃ 'ᐋᖅᑮᕙᒃᑑᒐᓗᐊᑦ ᐊᑐᐊᒐᕐᓂᒃ,
ᐊᐱᕆᔭᐅᔪᓐᓇᖏᑦᑐᒍᑦ ᖃᓄᖅ ᐃᓱᒪᖕᒪᖔᑦᑕ."138

ᐃᓚᖏᑦ ᑭᒡᒐᖅᑐᐃᔪᑦ ᓄᓇᕗᑦ ᒐᕙᒪᒃᑯᖏᓐᓂ ᐃᓕᑕᖅᓯᓯᒪᔫᒐᓗᐊᑦ ᐋᓐᓂᐊᖅᑐᓕᕆᔾᔪ ᑎᖃᕆ -
ᐊᖃᕐᓂᖏᓐᓂᒃ ᐃᓅᓕᕆᔨᖃᑦᑎᐊᕆᐊᖃᕐᓂᖏᓐᓂᓗ ᐃᓕᖅᑯᓯᕆᔭᐅᔪᓂᒃ ᐊᑐᕐᓂᖅᓴᐅᔪᓂᒃ
ᐊᒻᒪᓗ ᐃᒃᐱᒍᓱᑦᑎᐊᕐᓂᖅᓴᐅᔪᓂᒃ ᐃᑲᔪᖅᑕᐅᑦᑎᐊᕆᐊᖃᕐᓂᖏᓐᓂᒃ ᓄᓇᕗᒻᒥ ᐊᒥᓲᓂᖅᓴᐃᑦ
ᐃᓄᐃᑦ. ᑭᓯᐊᓂ, ᐊᒥᓲᓂᖅᓴᐃᑦ ᐋᓐᓂᐊᕐᕕᖕᓄᑦ ᑕᑯᔭᐅᕙᒃᑐᑦ ᐃᓄᒃᑎᑐᐃᓐᓇᖅ ᐅᖃᕈᓐᓇᖅᑐᑦ
ᐃᓄᒃᑎᑑᖔᕈᒪᔪᓘᓐᓃᑦ, ᑕᒪᕐᒥᑲᓴᐃᓪᓗ ᐋᓐᓂᐊᖅᑐᓕᕆᔨᒃᑯᓐᓂ ᐱᔨᑦᑎᕋᖅᑎᐅᔪᑦ
(ᐃᓱᐊᖅᓴᐃᔩᑦ, ᐋᓐᓂᐊᓯᐅᖅᑏᑦ, ᓯᕗᓪᓕᐅᓲᓪᓗ ᐃᖅᑲᓇᐃᔭᖅᑏᑦ) ᖃᓗᓇᐅᔭᖅᑐᐃᓐᓇᐅᕙᒃᑐᑦ.
ᑕᒪᓐᓇ ᐅᖃᐅᓯᖃᖃᑎᒌᖏᓐᓂᖅ ᑐᑭᓯᓂᕐᓘᑕᐅᓕᖃᑦᑕᖅᑐᖅ ᐊᒻᒪᓗ ᑕᒻᒪᖅᓯᒪᔪᓂᒃ
ᖃᐅᔨᒪᑎᑦᑎᔾᔪᑕᐅᖃᑦᑕᖅᓱᓂ ᐃᓱᐊᖅᓴᐃᔨᓂᒃ ᐋᓐᓂᐊᕐᕕᓕᐊᖅᓯᒪᔪᓂᓗ. 

"ᐃᓕᖅᑯᓯᖃᖃᑎᒌᖏᓐᓂᖅ ᐊᒻᒪᓗ ᖃᓄᐃᓕᐅᕆᐊᕈᓐᓇᖏᓐᓂᖏᑦ ᐋᓐᓂᐊᖅᑐᓕᕆᓂᕐᒥᒃ
ᐱᔨᑦᑎᕋᐃᔪᑦ ᐋᖅᑮᒍᑕᐅᓇᔭᖅᑐᓂᒃ ᐊᔾᔨᒌᖏᓐᓂᖏᓐᓂᒃ ᐱᔾᔪᑕᐅᖃᑦᑕᖅᑐᑦ ᐊᒥᓱᓄᑦ

ᐊᔾᔨᓕᐅᒐᖓ ᕗᕌᖕᑯ ᕗᓴᒥ

ᓄᓇᕗᑦ ᑐᓐᖓᕕᒃᑯᑦ ᐃᖅᑲᓇᐃᔭᖅᑎᖓᑦ ᕗᔨᓐᓂᐊ ᓗᐃᑦ (ᓴᐅᒥᖅᓯᖅ) ᑐᓂᓯᔪᖅ ᓵᓚᑦ
ᔭᕙᑎᔅᑭ-ᒧᑦ ᓄᓇᕗᒻᒥ ᐋᓐᓂᐊᓯᐅᖅᑎᐅᓂᕐᒧᖅ ᐃᓕᓐᓂᐊᕐᓂᕐᒧᑦ ᓯᕗᓕᕐᓂᕐᒧᑦ
ᐃᓕᑕᕆᔭᐅᔾᔪᑎᒥᒃ.

ᒪᓕᒍᓐᓃᕐᓂᖅ, ᑕᑯᓂᐊᕈᒪᖃᑦᑕᖏᓐᓂᖅ ᐋᓐᓂᐊᕐᕕᖕᓂ ᖃᓗᓈᓂ, ᐊᒻᒪᓗ ᐃᒃᐱᒋᔭᐅᑦᑎ -
ᐊᖅᑐᔮᖏᓐᓂᕐᒥᒃ ᐃᒃᐱᖕᓂᐊᖃᑦᑕᖅᓱᑎᒃ, ᐃᓄᑑᔮᖃᑦᑕᖅᓱᑎᒡᓗ. ᐃᓕᖅᑯᓯᕐᒥᓂᒃ
ᐊᑐᖅᑐᖃᖅᑎᓪᓗᒋᑦ ᑲᒪᒋᔭᐅᓂᖏᓐᓂ, ᐋᓐᓂᐊᕐᕕᓕᐊᖅᓯᒪᔪᑦ ᖃᓄᐃᑦᑐᓃᕐᓂᖅᓴᐅᖃᑦᑕᖅᑐᑦ,
ᑕᒪᓐᓇᓗ ᐊᖏᔪᒻᒪᕆᖕᒥᒃ ᐊᒃᑐᐊᓂᖃᕈᓐᓇᖅᑐᖅ ᒪᒥᑉᐸᓪᓕᐊᔪᓐᓇᕐᓂᖓᓄᑦ ᐃᓅᑉ."139

ᑕᐃᒪᓕ ᐱᕕᒃᓴᖃᖅᐳᖅ ᑕᒡᕘᓇ ᐊᔪᕐᓇᕈᑕᐅᔪᒧᑦ ᐃᒫᒃ, ᐃᖅᑲᓇᐃᔭᕐᕕᖓᑦ ᐋᓐᓂᐊᖅᑐᓕᕆᓂᕐᒧᑦ
ᐃᓄᓕᕆᓂᕐᒧᓪᓗ ᐃᑲᔪᖅᓱᐃᔭᕆᐊᖃᖅᑐᖅ ᐱᐅᓂᖅᓴᓂᒃ ᓄᓇᓕᖕᓂ ᐱᒋᐊᖅᑎᑕᐅᔪᒪᔪᓂᒃ
ᐊᑐᖅᑕᐅᓂᖏᓐᓂᒃ ᐃᓚᒋᔭᐅᓂᖏᓐᓂᓗ ᐃᓄᐃᑦ ᖃᐅᔨᒪᔭᑐᖃᖏᑦ ᓄᓇᓕᖕᓂ, ᐊᒻᒪᓗ
ᓄᓇᓕᖕᓂ ᖃᓄᖅ ᐱᐅᓯᒋᐊᕈᑕᐅᔪᓐᓇᖅᑐᓂᒃ ᐊᑐᕐᓗᑎᒃ. ᐱᖓᓲᖕᒪᑕ ᓴᖏᔪᑦ ᐃᓄᐃᑦ
ᒪᒥᓴᐃᓂᕐᒧᑦ ᐱᖅᑯᓯᕆᕙᒃᑕᖏᑦ ᐃᓱᒪᒋᔭᐅᓂᖅᐹᖑᔭᕆᐊᓖᑦ, ᐃᑲᔫᑕᐅᔪᓐᓇᕐᒪᑕ
ᐃᓅᓯᓕᕆᓂᕐᒧᑦ-ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐊᑐᖅᑕᐅᓕᖅᑐᓂ, ᐊᒻᒪᓗ ᐊᑐᖅᑕᐅᕙᓪᓕ -
ᐊᖃᑦᑕᓕᐊᓂᒃᓱᑎᒃ ᐃᑲᔪᖅᑎᐅᔪᓄᑦ ᑎᒥᐅᔪᓄᑦ, ᐃᓄᖕᓄᑦ ᑲᑐᔾᔨᖃᑎᒌᖕᓄᑦ ᕼᐋᒻᒪᓚᑦᑯᓐᓄᓪᓗ
(ᐱᓗᐊᖅᑐᒥᒃ ᐃᑲᔫᓯᐊᖅᑖᖃᑦᑕᖅᓱᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ) ᐊᒥᓱᒐᓴᖕᓂ ᓄᓇᓕᖕᓂ
ᓄᓇᕗᒻᒥ. ᑖᒃᑯᐊ ᐱᖓᓲᐃᓕᖃᖓᔪᑦ ᐃᓄᐃᑦ ᖃᓄᐃᓐᓂᐅᑎᖏᑦ ᐊᒻᒪᓗ ᒪᒥᓴᐅᑎᖏᑦ
ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥᐅᓄᑦ ᐃᓐᓇᑐᖃᕐᓄᑦ, ᐊᒥᓲᔪᓂ ᖃᐅᔨᓴᖅᑕᐅᓯᒪᔪᓂ140 ᐃᓚᒋᔭᐅᔪᑦ
ᒐᕙᒪᒃᑯᓐᓄᑦ ᐃᓕᑕᕆᔭᐅᔭᕆᐊᓖᑦ, ᐃᒃᐱᒋᔭᐅᑦᑎᐊᕐᓗᑎᒃ, ᐊᑐᖅᑕᐅᓗᑎᒡᓗ. 

ᐱᖓᓱᐃᓕᖅᑲᖓᔪᑦ ᐃᓄᐃᑦ ᐋᓐᓂᐊᖅᑐᓕᕆᔾᔪᑎᖏᑦ ᖃᓄᐃᖏᓐᓂᕐᒧᓪᓗ ᑲᒪᒋᔭᖃᕈᑎᖏᑦ
ᐃᒪᐃᓕᖓᔪᑦ: 
• ᐃᓄᐃᑦ ᐃᑲᔪᕐᓂᖏᑦ.
• ᓄᓇᐃᓐᓇᕐᒧᐊᕐᓗᑎᒃ ᒪᒥᓴᕐᓂᖅ ᐊᒻᒪᓗ ᐃᓄᐃᑦ ᓂᕿᒋᕙᒃᑕᑐᖃᖏᑦ (ᐃᓄᐃᑦ ᓂᕿᖏᑦ).
• ᐃᓄᐃᑦ ᐃᕐᓂᓱᒃᓰᔨᑦ ᐊᒻᒪᓗ ᓇᔾᔨᔪᓂᒃ ᐃᓚᒌᓄᓪᓗ ᑲᒪᓂᖅ.

ᐃᓄᐃᑦ ᐅᖃᓪᓚᒡᕕᐅᖃᑦᑕᕐᓂᖏᑦ/ᓴᐃᒻᒪᖅᓴᖅᑕ ᐅᖃᑦᑕᕐᓂᖏᑦ

ᐃᓄᐃᑦ ᓴᐃᒻᒪᖅᓴᐃᔾᔪᑎᖏᑦ ᐃᓚᖃᕐᒪᑕ ᐅᖃᖃᑎᖃᖃᑦᑕᕐᓂᕐᒥᒃ, ᐊᑭᕋᕇᒍᑎᖃᖅᑐᓂᒃ
ᐋᖅᑮᖃᑎᒌᒃᑎᑦᑎᓇᓱᐊᕐᓂᕐᒥᒃ, ᐃᒃᐱᖕᓂᐊᓂᕐᒥᒃ ᐆᒻᒪᑎᒃᑯᑦ ᐃᑲᔪᖅᓱᖅᑕᐅᓇᓱᐊᕐᓂᕐᒥᒃ,
ᐃᖅᑲᖅᑐᐃᕕᓕᕆᓂᖅ, ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒥᒃ. "ᐊᔪᕐᓇᕐᒪᑦ ᐃᖕᒥᒎᖅᑎᑦᑎᖃᑦᑕᕐᓂᕐᒥ
ᐃᓐᓇᕐᓂᒃ ᐃᓄᖕᓂ ᒪᒥᓴᐃᔨᐅᖃᑕᐅᔪᓂ, ᑕᒪᕐᒥᒡᓗ ᐃᓄᐃᑦ ᓄᓇᓖᑦ ᑲᓇᑕᒥ ᐃᓐᓇᑐᖃᓖᑦ
ᓱᓕᔪᕆᔭᐅᓪᓗᑎᒃ ᐅᖃᓪᓚᒃᑎᐅᔪᓐᓇᕐᓂᖏᓐᓄᑦ ᐅᖃᐅᔾᔨᒋᐊᖅᑎᐅᔪᓐᓇᕐᓂᖏᓐᓄᓪᓗ, ᐊᒻᒪᓗ
ᐃᑲᔪᖅᑎᐅᔪᓐᓇᖅᑐᓂᒃ ᐃᓄᐃᑦ ᒪᒥᓴᐃᔨᐅᖃᑕᐅᓂᖏᓐᓂᒃ ᐱᔨᑦᑎᕋᖅᑎᐅᓂᕐᒥᒃ."141 ᓲᕐᓗ
ᐆᒃᑑᑎᒋᓗᒍ, ᐃᓕᓴᕐᕕᖕᒥ ᑲᑐᔾᔨᖃᑎᒌᒃᑯᓐᓂ, ᐅᖃᓪᓚᒡᕕᐅᑎᑦᑎᖃᑦᑕᕐᒪᑕ ᓄᓇᓕᖕᒥᐅᓂᒃ
ᑲᖏᖅᑐᒑᐱᖕᒥ. ᐃᓕᓴᕐᕕᒃᑯᓐᓂ, "ᐃᓐᓇᑐᖃᕐᓄᑦ ᐅᖄᓪᓚᒡᕕᐅᔪᓐᓇᖅᑐᑦ ᐊᑐᐃᓐᓇᐅᔪᑦ
ᐃᓄᖕᓄᑦ ᐃᑲᔪᖅᑕᐅᔪᒪᔪᓄᑦ ᐅᖃᕐᕕᒃᓴᖅᓯᐅᖅᑐᓄᓪᓗ, ᐃᓚᐅᔪᒪᔪᓂᓗ ᐃᓄᐃᑦ ᐃᓕᖅᑯᓯ -
ᑐᖃᖓᒍᑦ ᐃᑲᔪᖅᑕᐅᔾᔪᑕᐅᕙᒃᑐᓂᒃ."142 ᐊᒻᒪᓗᑦᑕᐅᖅ, ᐃᓕᓴᕐᕕᒃᑯᑦ ᐊᐅᓚᑦᑎᕙᖕᒥᔪᑦ ᐃᓄᐃᑦ
ᐃᓅᖃᑎᒌᖕᓂᖏᓐᓂ ᐱᒻᒪᕆᐅᔪᓂᒃ ᐊᑐᒐᒃᓴᓂᒃ. "ᑐᕌᒑᖃᖅᑐᑦ (ᐃᓄᐃᑦ ᐃᓅᖃᑎᒌᒃᑐᓂ
ᐱᒻᒪᕆᖁᑎᖏᓐᓂᒃ) ᐊᑐᒐᒃᓴᓂ ᐱᔾᔪᑎᖃᖅᑐᖅ ᓴᖏᓂᖅᑖᖅᑎᑦᑎᓂᖅ ᐃᓐᓇᑐᖃᐃᑦ
ᐃᓚᐅᓂᖏᓐᓂᒃ ᓄᓇᓕᖕᓂ ᑲᑐᔾᔨᖃᑎᒋᖕᓂ ᑲᒪᒋᔭᖃᖅᑐᓂ ᐃᓅᓯᓕᕆᓂᕐᒧᑦ ᐃᓱᒪᓘᑕᐅᔪᓂᒃ
- ᓲᕐᓗ ᐸᐃᕆᕕᖕᓂᒃ, ᐃᓕᓐᓂᐊᕐᕕᖕᓂᒃ, ᐸᓖᓯᒃᑯᓐᓂᒡᓗ. ᐃᑲᔪᖅᑎᐅᖃᑦᑕᖅᑐᑦ ᑲᑐᔾᔨᖃᑎᒌᖕᓂᒃ
ᐊᑲᐅᖏᓕᐅᕈᑎᖃᖅᑐᓂᒃ ᖃᓄᖅᑑᕐᓂᕐᒥᒃ, ᐃᓄᐃᑦ ᐱᒻᒪᕆᐅᑏᓐᓇᖅᑕᖏᑦ ᐊᑐᖅᓱᒋᑦ."143
"ᐅᖃᐅᓯᐅᓂᖏᓐᓂ ᐃᓕᖅᑯᓯᑐᖃᒃᑯᑦ ᒪᒥᓴᐃᓂᖅ ᐊᒻᒪᓗ ᐋᓐᓂᐊᖅᑐᓂᒃ ᐃᑲᔪᕈᑎᓂᒃ
ᖃᐅᔨᒪᔭᐅᔪᓂᒃ, ᐃᓐᓇᑐᖃᐃᑦ ᐱᐅᓂᖅᐹᓂᒃ ᖃᐅᔨᒪᔭᖃᕐᒪᑕ ᒪᒥᓴᐃᓂᕐᒧᑦ ᖃᓂᒪᔪᓂᒃ...
ᖃᓄᐃᓕᐅᕐᓂᖅ ᐊᔪᐊᖅᑐᖃᖅᐸᑦ, ᓄᕙᓕᖅᑐᖃᖅᐸᑦ, ᐆᓇᖅᑐᖃᖅᐸᑦ, ᐃᔨᓗᒃᑐᖃᖅᐸᑦ,
ᐃᒡᒋᐊᕐᓗᒃᑐᖃᖅᐸᑦ, ᓴᐅᓂᔮᖅᓯᒪᔪᖃᖅᐸᑦ, ᐃᒫᖅᑐᖃᖅᐸᑦ, ᐊᓯᖏᓐᓂᒡᓗ. ᑭᓯᐊᓂ, ᐃᓄᐃᑦ
ᐃᓱᒪᖃᕐᓂᖏᑦ ᑕᒪᒃᑯᓂᖓ ᐊᒥᓱᓂᒃ ᐊᓯᖏᓐᓂᒃ ᐃᓚᖃᖃᑦᑕᖅᐳᑦ. ᐃᓚᒋᔭᐅᒐᓗᐊᖅᓱᑎᒃᑕᐅᖅ
ᖃᓄᖅ ᒪᒥᓴᐃᔪᓐᓇᕐᓂᖅ ᑭᓕᒃᓯᒪᔪᓂᒃ, ᐋᓐᓂᖅᓯᒪᔪᓂᒡᓗᓐᓃᑦ, ᐊᒻᒪᓗ ᒪᒥᓴᐃᓂᕐᒥᒃ
ᐋᓐᓂᐊᖅᑐᓂᒃ, ᐃᓐᓇᑐᖃᐃᑦ ᐅᖃᐅᓯᖃᖃᑦᑕᖅᓯᒪᔪᑦ ᐃᖅᑲᐅᒪᔭᒥᓂᒃ ᖃᓄᖅ ᓴᖏᔪᒥᒃ
ᐃᓱᒪᖃᕆᐊᖃᕐᓂᕐᒥᒃ ᐊᒻᒪᓗ ᓴᖏᔪᒥᒃ ᖃᓐᓂᒻᒪᒃᓴᕋᐃᖏᑦᑐᒥᒃ ᑎᒥᖃᕆᐊᖃᕐᓂᕐᒥᒃ." 144

ᐃᓐᓇᑐᖃᐃᑦ ᐱᓂᖅᐹᓂᒃ ᐊᑐᕐᓂᖃᓲᑦ ᐃᓄᒃᑎᑐᑦ ᐅᖃᐅᓯᖓᓂᒃ. ᐅᖃᐅᓯᖏᓐᓂ ᒥᐊᕆᔮᓄ
ᐊᐅᐱᓛᕐᔫᑉ, "ᐅᖃᐅᓯᕗᑦ ᐃᓄᒃᑎᑐᑦ ᓴᖏᔪᐊᓘᖕᒪᑦ. ᐅᖃᐅᓯᖏᑦ ᓴᖏᓂᖃᖅᑐᑦ. ᐃᓄᒃᑎᑐᑦ
ᐅᖃᐅᓰᑦ ᒪᒥᓴᐃᔪᓐᓇᖅᑐᑦ."145 ᑲᒪᒋᔭᐅᔪᓂᓗᓐᓃᑦ ᓇᖕᒥᓂᖅ ᐅᖃᐅᓯᓱᑲᒃᓂᐳᖅ ᐃᓱᐊᖅᓴᐅ -
ᑕᐅᖕᒥᔪᖅ.146 ᐃᓐᓇᑐᖃᐃᑦ ᐅᒡᒍᐊᓂᖃᖃᑦᑕᖅᑐᑦ ᒪᑯᓂᖓ, "ᐃᓄᐃᑦ ᖃᐅᔨᒪᔭᑐᖃᖏᑦ
ᐃᓕᑕᕆᔭᐅᒪᖏᔪᓐᓃᕐᓂᖓ. ᑕᒪᕐᒥᑲᓴᐃᑦ ᐋᓐᓂᐊᖅᓯᐅᑏᑦ, ᐃᓄᓕᕆᔩᑦ, ᐃᓕᓴᐃᔩᓪᓗ
ᖃᐅᔨᒪᖏᑦᑐᓗᓐᓃᑦ ᐃᓐᓇᑐᖃᐃᑦ ᖃᐅᔨᒪᔭᑐᖃᖏᓐᓂᒃ." 147

ᓄᓇᓕᖕᓃᑎᑕᐅᓂᕐᒥᒃ ᒪᒥᓴᖅᐸᓪᓕᐊᓂᖅ ᐊᒻᒪᓗ ᐃᓄᐃᑦ ᓂᕿᖏᑦ ᓂᕿᑦᑎᐊᕙᐃᑦ
(ᓄᓇᒥᖔᖅᑐᑦ/ᑕᕆᐅᕐᒥᖔᖅᑐᑦ)

ᐃᓄᐃᑦ ᖃᐅᔨᒪᔪᑦ ᓄᓇᒦᓐᓂᖅ ᒪᒥᓴᕈᑕᐅᔪᓐᓇᕐᓂᖓᓂᒃ, ᓄᓇᒥᒃ ᐊᒃᑐᐊᓕᕐᓗᑎᒃ.
ᐊᖑᓇᓱᖕᓂᖅ, ᐊᒻᒪᓗ "ᐊᐅᓛᕐᓂᖅ ᓄᓇᒃᑯᑦ, ᐃᓄᖕᓄᑦ, ᕼᐋᓚᑏᕈᑎᑐᐃᓐᓇᐅᖏᒻᒪᑦ
ᐅᕝᕙᓘᓐᓃᑦ ᕿᑲᕆᐊᕐᑐᕐᓂᐅᓂᖅ, ᑭᓯᐊᓂ ᐱᐅᓯᕚᓪᓕᕈᑎᓪᓚᕆᐅᔪᖅ ᐃᒃᐱᖕᓂᐊᓂᖃᕐᓂᕐᒧᑦ
ᐃᓱᒪᒧᓪᓗ ᖃᓄᐃᖏᓐᓂᕐᒧᑦ, ᐊᖅᑯᑎᓪᓚᕆᐅᓪᓗᓂ ᒪᑐᐃᖅᓯᔾᔪᑕᐅᔪᖅ
ᖃᓄᐃᖏᓐᓂᕐᑲᕐᓂᕐᒧᑦ." 148 ᑕᒪᓇ ᐱᓇᓱᐊᕈᒪᓪᓗᒍ, ᑭᕙᓪᓕᕐᒥᐅᑦ ᐊᕐᕌᒍᑕᒫᖅ ᐱᔪᓐᓇᖅᓯᓂᖅᒥᒃ
ᓄᓇᒦᑦᑎᑦᑎᓲᑦ ᐃᓐᓇᑐᖃᕐᓂᒃ ᒪᒃᑯᒃᑐᓂᒡᓗ ᒪᕐᕈᖕᓄᑦ ᐱᓇᓱᐊᕈᓰᖕᓄᑦ, ᐱᖃᑎᒌᒃᑎᑕᐅᓪᓗᑎᒃ
ᖃᐅᔨᓂᐊᕐᒪᑕ ᖃᐅᔨᒪᔭᐅᔪᑐᖃᕐᓂᒃ, ᐃᓄᓯᕐᒥ ᐊᔪᖏᓐᓂᕐᒥᒃ ᐊᒻᒪᓗ ᓄᓇᓕᖕᓂ
ᓴᖏᓂᖅᑖᖅᑎᑦᑎ ᕙᓪᓕᐊᓂᕐᒥᒃ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑐᖅᑕᐅᒃᑲᐃᖃᑦᑕᕐᒥᔪᑦ
ᐃᓕᖅᑯᓯᑐᖃᕐᒥᒍᑦ ᐊᐅᓛᖅᑎᑦᑎᔾᔪᑎᓂᒃ ᓄᓇᒥ 13-ᓂ ᓄᓇᓕᖕᓂ ᕿᑭᖅᑕᓂ. 

ᐊᔾᔨᓕᐅᒐᖓ ᐃᓄᓕᕆᔨᑐᖃᒃᑯᑦ - ᓄᓇᕗᒻᒥ ᐊᓪᓚᕝᕕᖓᓐᓂ

ᐃᖃᓗᒻᒥᐅᑦ ᓂᕆᖃᑎᒌᒋᐊᑦᓴᖅ ᖁᕕᐊᓱᑦᑐᑦ ᓄᓇᕗᑦ ᐅᓪᓗᖓᓂ. 

ᓄᓇᕗ ᒻ ᒥ  ᐋ ᓐ ᓂ ᐊ ᖅ ᑐᓕᕆᓂ ᕐ ᒧ ᑦ  ᐱ ᖅ ᑯ ᓯᕆ ᔭ ᐅ ᓲ ᑦ  ᐊ ᑐ ᖅ ᑕ ᐅᓂᖏ ᑦ

ᐃᓕᓴᕐᕕᒃᑯᑦ ᑲᑐᔾᔨᖃᑎᒌᖏᑦ ᑲᖏᖅᑐᒑᐱᖕᒥ ᓄᓇᒦᑦᑎᑦᑎᓪᓗᑎᒃ ᒪᒥᓴᐃᓂᕐᒥᒃ
ᐊᑐᖅᑕᐅᑎᑦᑎᕙᒃᑐᑦ ᐃᓚᐅᖃᑦᑕᖅᓱᑎᒃ ᐅᖓᑖᓂ 60 ᐃᓄᐃᑦ, ᒪᕐᕉᖕᓂᒃ ᐱᓇᓱᐊᕈᓰᖕᓂᒃ
ᓄᓇᒦᑎᑕᐅᓪᓗᑎᒃ. "ᐃᑲᔪᖅᑕᐅᓪᓗᑎᒃ ᐃᓄᐃᑦ ᓄᓇᒦᖃᑕᐅᓂᕐᒧᑦ ᐊᑐᒃᑲᓐᓂᕈᓐᓇᖅᓯᓪᓗᑎᒡᓗ
ᐃᓕᖅᑯᓯᑐᖃᕐᒥᓂᒃ ᐱᓕᕆᐊᓂᒃ ᐃᓂᒋᔭᐅᔪᓂᓗ, ᒪᒥᓴᕈᓐᓇᕐᓂᐊᕐᒪᑕ ᓄᓇᒦᓐᓂᕐᒥᓂ, ᓄᓇᒥᒃ
ᐊᑐᖃᑕᐅᓂᕐᒥᓂ. ᐊᒥᓱᑦ ᓄᓇᒦᑎᑕᐅᔪᓂ ᐃᓚᖃᖃᑦᑕᖅᑐᑦ ᓱᕈᓯᕐᓂᒃ ᒪᒃᑯᒃᑐᓂᒡᓗ,
ᐃᓕᓐᓂᐊᖃᑦᑕᖅᑐᓂᒃ ᐃᓕᖅᑯᓯᑐᖃᕐᓂᒃ ᐊᔪᖏᓐᓂᕆᔭᐅᔪᓂᒃ.149 ᓄᓇᒦᓐᓂᖏᓐᓂ
ᐱᓕᕆᑎᑕᐅᖃᑦᑕᖅᑐᑦ ᐊᖑᓇᓱᒋᐅᖅᓴᓂᕐᒥᒃ, ᓂᕿᓕᐅᕐᓂᕐᒥᒃ, ᐱᕈᔭᒃᓴᓂᕐᒥᒃ, ᕿᑐᖓᐅᔭᓕ -
ᐅᕐᓂᕐᒥᒃ ᐃᓅᔭᓂᒃ, ᓴᓇᕐᕈᑎᓕᐅᓂᕐᒥᒃ, ᒥᖅᓱᕐᓂᕐᒥᒃ ᐊᒻᒪᓗ ᐊᑐᕐᓂᕐᒥᒃ ᓄᓇᒥᒃ ᐱᕐᕈᖅᑐᓂᒃ. ᒨᓴ
ᐋᑲᕙᒃ, ᐃᑲᔪᖅᑎᐅᔪᖅ ᕿᑭᖅᑖᓗᖕᒥ ᑎᒍᔭᐅᒪᕕᖕᒥ ᐃᖃᓗᖕᓂ, ᐳᐃᒍᖅᑕᐅᖁᔨᖏᓗᐊᖅᑐᖅ
ᐱᒻᒪᕆᐅᓂᖏᓐᓂᒃ ᐃᓄᐃᑦ ᓂᕿᖏᑦ ᒪᒥᓴᕐᓂᒧᑦ. ᐊᖑᑏᑦ ᐊᖑᓇᓱᒋᐊᖅᑎᒃᑯᒃᑭᑦ, ᓂᕆᖁᔭᒃᑲ
ᓇᑦᑎᕕᓂᕐᒥᒃ ᑐᒃᑐᒥᒡᓗᓐᓃᑦ ᐅᓪᓗᒐᓴᖕᓂᒃ ᓯᕗᓂᐊᓂ ᐊᐅᓚᓚᐅᖏᓐᓂᑦᑎᓐᓂ. ᐱᓗᐊᖅᑐᒥᒃ
ᓇᑦᑎᕐᒥᒃ ᐅᐃᒪᔮᕈᓐᓃᕈᑕᐅᖃᕐᒪᑕ, ᓱᑲᖓᔪᓐᓃᕐᔫᔾᔪᑕᐅᖃᑦᑕᕐᒪᑕ. ᖅᑭᐅᓐᓇᖏᓂᖅᓴᐅᕙᖕᒪᑕ
ᓴᖏᔫᓇᖅᓱᓂᓗ ᓄᓇᒦᓐᓂᕐᒧᑦ. . . ᐃᓄᐃᑦ ᖃᐅᔨᒪᔪᑦ ᑕᒪᒃᑯᓂᖓ ᓇᑦᑏᑦ ᓂᕿᐊᓂᒃ
ᓄᓇᒥᖔᖅᑐᓂᒡᓗ ᓂᕿᓂᒃ. ᑕᒪᓐᓇ ᓂᕿ ᐃᓱᐊᖅᓴᐅᑕᐅᖕᒪᑦ. ᓂᕿᒋᖏᓪᓗᒋᑦ
ᓂᖓᐅᒪᓕᖃᑦᑕᕋᑦᑕ ᐊᒻᒪᓗ ᐃᓱᒪᒃᑯᑦ ᑕᖃᓯᒪᓕᖅᖃᑦᑕᖅᓱᑕ."150

ᐃᓄᐃᑦ ᐃᕐᓂᓱᒃᓰᓂᖏᑦ ᓯᖓᐃᔪᓂᒡᓗ/ᓇᔾᔨᔪᓂᒃ ᐃᓚᒋᔭᖏᓐᓂᒡᓗ ᑲᒪᑦᑎᐊᕐᓂᖅ

ᐱᖁᓯᑐᖃᕐᓂᖅ, ᐃᕐᓂᓱᒃᓰᓂᖅ ᐱᒻᒪᕆᐊᓘᖕᒪᑦ ᐊᑐᖅᑕᐅᕙᖕᓂᖅ ᐃᓄᖕᓄᑦ ᐊᕐᓇᓄᑦ.
"ᐃᕐᓂᓱᒃᓰᔩᑦ ᐃᓕᑕᕆᔭᐅᓂᖃᖅᒪᑕ ᐱᐅᔪᒥᒃ ᐃᓄᐃᑦ ᓄᓇᖏᓐᓂ, ᐅᐱᒋᔭᐅᓪᓗᑎᒡᓗ
ᐃᓕᑕᕆᔭᐅᓯᒪᓪᓗᑎᒡᓗ ᐊᔪᖏᓐᓂᖏᓐᓄᑦ."151 ᐃᓄᐃᑦ ᐃᕐᓂᓱᒃᓰᖃᑦᑕᕐᓂᖏᑦ ᓱᓕ
ᐱᒻᒪᕆᐊᓘᕗᑦ ᓄᓇᕗᒻᒥ ᐅᓪᓗᒥ. ᒫᓐᓇᓵᖅ ᐊᐱᖅᓱᖅᑕᐅᔪᓂ 75-ᖑᓚᐅᖅᑐᑦ ᐃᕐᓂᓱᒃᓰᔨᑐᖃᐃᑦ
ᐊᑐᖅᑕᐅᕙᒃᑐᑦ/ᐃᑲᔪᖅᑎᐅᖃᑦᑕᖅᑐᑦ 516-ᓂᒃ ᐃᕐᓂᔪᓂ.152 ᓄᓇᕗᒻᒥ ᐃᓐᓇᑐᖃᖅ
ᐃᕐᓂᓱᒃᓰᔨᐅᔪᕐᓗ ᐃᓕᓴᐱ ᐆᑦᑐᕙᒃ ᐃᓱᒪᖁᔨᓯᒪᔪᖅ ᐃᓄᐃᑦ ᐃᕐᓂᓱᒃᓰᔩᑦ ᐅᑎᖅᑎᑕᐅᔭᕆᐊᓖᑦ
ᑮᓇᐅᔭᖅᑐᖏᓐᓂᖅᓴᐅᓂᐊᕐᒪᑕ ᒫᓐᓇᐅᔪᖅ ᒐᕙᒪᒃᑯᑦ ᐊᑐᖅᐸᒃᑕᖏᓐᓂᒃ ᐊᐅᓪᓚᖅᑎᑦᑎᔭᕆ -
ᐊᖃᖏᑎᓪᓗᒋᑦ ᐊᐅᓪᓚᖅᑎᑦᑎᖃᑦᑕᕐᓂᖏᓐᓂᒃ, ᐊᒻᒪᓗ ᑮᓇᐅᔭᐃᑦ ᐊᑐᖅᑕᐅᔪᓐᓃᖅᑐᑦ
ᐃᓕᐅᖅᑲᖅᑕᐅᖔᕈᓐᓇᖅᓱᑎᒃ ᓄᖑᔪᐃᑦᑐᖃᓕᖅᑐᓄᑦ ᐋᖅᑭᒃᑕᐅᔪᓐᓇᐃᓕᔪᓄᑦ (ᑳᓐᓴᓄᑦ)
ᐊᓯᖏᓄᓪᓗ ᐃᑲᔪᖅᑕᐅᓂᖅᓴᐅᔭᕆᐊᖃᖅᑐᓄᑦ.153 ᐱᒻᒪᕆᐅᑎᑕᐅᓯᒪᓪᓗᓂ ᐃᓄᐃᑦ
ᐃᕐᓂᓱᒃᓰᔨᐅᕙᒃᑐᑦ ᐱᑕᖃᓕᖅᑎᑕᐅᒃᑲᓐᓂᖁᓪᓗᒋᑦ, ᓈᒻᒪᓐᖏᓚᖅ ᐃᓚᒋᔭᐅᔪᑦ ᓄᑖᖅ ᓄᓇᕗᑦ
ᒐᕙᒪᒃᑯᖏᑕ ᐃᕐᓂᓱᒃᓰᔨᐅᕙᖕᓂᕐᒧᑦ ᐱᖁᔭᐅᑉ ᐃᓗᐊᓃᑦᑐᖅ ᐱᕋᔭᓐᖑᕐᑎᑦᑎᕙᒻᒪᑦ ᐃᓄᖕᓂᒃ
ᐃᕐᓂᓱᒃᓰᔨᐅᔪᓂᒃ, ᐱᑕᖃᕈᓐᓃᕐᑎᑦᑎᓪᓗᓂ ᐃᓄᐃᑦ ᐱᔪᓐᓇᐅᑎᖃᕐᓂᖏᓐᓄᑦ
ᐱᓕᒻᒪᒃᓴᕈᓐᓇᕐᓂᕐᒥᒃ ᑖᔅᓱᒥᖓ ᐃᓕᖅᑯᓯᑐᖃᕆᔭᐅᔪᒥᒃ ᐃᓄᐃᑦ ᐃᓕᖅᑯᓯᑐᖃᒃᑯᑦ
ᐃᕐᓂᓱᒃᓰᔨᐅᕙᒃᑐᑦ ᐃᓕᓴᕆᔭᐅᓐᖏᖔᖅᑎᓪᓗᒋᑦ ᐊᒻᒪᓗ ᐃᒃᐱᒋᔭᐅᓕᖅᓯᒪᓇᑎᒃ.

ᐃᓚᖏᑦ ᐱᒻᒪᕆᐅᓂᖅᐹᖑᔪᑦ ᐋᓐᓂᐊᖅᑐᓕᕆᓂᕐᒥᒃ ᑲᒪᑦᑎᐊᓂᕐᒥᕐᒃ ᓇᓂᓕᒫᖅ ᐃᓄᖃᕐᕕᐅᔪᓂ
ᐱᔾᔪᑎᖃᖅᑐᖅ ᓯᖓᐃᔪᓕᕆᓂᕐᒥᒃ ᐊᒻᒪᓗ ᓄᑕᕋᓛᓂᒃ ᑲᒪᑦᑎᐊᕐᓂᕐᒥᒃ. "ᐱᐅᓂᖅᓴᐃᑦ
ᓯᖓᐃᔪᓂᒃ ᐃᑲᔫᑏᑦ ᐊᒻᒪᓗ ᓄᑕᕋᓛᓂᒃ ᐃᓅᓵᖅᑐᓂᒃ ᑲᒪᑦᑎᐊᕈᑏᑦ ᐱᒻᒪᕆᐊᓘᕗᑦ
ᓴᖏᓂᖅᑖᖅᐸᓪᓕᐊᓂᐊᖅᑐᓄᑦ ᖃᓄᐃᖏᑦᑐᓄᑦ ᓄᓇᓕᖕᓄᑦ ᓄᓇᕗᒻᒥ. ᑕᒪᑦᑕᑦᑎᐊᖅ
ᐅᔾᔨᖅᑐᖃᑕᐅᔭᕆᐊᖃᖅᑐᒍᑦ ᓱᕈᓯᕗᑦ ᑲᔪᑦᑎᐊᕈᑎᒃᓴᖃᕈᓐᓇᕐᓂᓕᒫᖏᓐᓂᒃ
ᐃᓅᓯᕆᓂᐊᖅᑕᒥᓂᒃ."154

ᑎᑭᓪᓗᒋᑦ 1970 ᕿᑎᐊᓄᑦ, 70 ᐳᓴᓐᑎᖏᓃᓚᐅᖅᑐᑦ ᐃᕐᓂᓱᒃᓯᐊᕆᔭᐅᔪᑦ ᓄᓇᓕᖕᓂ ᐃᓄᖕᓄᑦ
ᐃᕐᓂᓱᒃᓰᓄᑦ ᐊᑐᖅᑕᐅᓪᓚᕆᓚᐅᖅᓯᒪᖕᒪᑕ ᐃᕐᓂᔪᖃᕐᓂᐊᓕᖅᑎᓪᓗᒋᑦ ᓄᑕᕋᓛᓪᓗ ᐸᐃᕆᔭ -
ᐅᓂᖏᓐᓄᑦ.155 ᑭᓯᐊᓂ, ᒐᕙᒪᒃᑯᑦ ᐊᑐᐊᒐᖏᑦ ᐱᕙᓪᓕᐊᔾᔪᑕᐅᓕᓚᐅᖅᑐᑦ "ᐊᑐᖅᑕᐅᖃᑦᑕᖁ -
ᔪᓐᓃᕐᓂᖅ ᐃᕐᓂᓱᒃᓰᓂᑐᖃᐃᑦ ᐊᑐᖅᑕᐅᖔᖁᓪᓗᒋᑦ ᐋᓐᓂᐊᕐᕕᕋᓛᑦ ᐅᕝᕙᓘᓐᓃᑦ
ᑐᐊᕕᕐᓇᖅᑐᓂᒃ ᐊᐅᓪᓚᖅᑎᑕᐅᓂᖏᑦ ᖃᓗᓈᓄᑦ ᐋᓐᓂᐊᕐᕕᖕᓄᑦ ᐃᕐᓂᓂᐊᕐᒪᑕ ᑕᐃᑲᓂ,"
ᐊᑯᓂᐅᓂᖃᕈᓐᓇᖅᓱᑎᒃ ᓯᕗᓂᐊᒍᑦ 6-ᓂᒃ ᐱᓇᓱᐊᕈᓯᕐᓂᒃ ᐃᕐᓂᕕᒃᓴᕆᖏᑕᖏᓐᓂᒃ ᓱᓕ. 156

ᐊᕐᓇᐃᑦ ᐊᐅᓪᓚᖅᑎᑕᐅᕙᒃᑐᑦ ᐃᕐᓂᔭᖅᑐᖅᓱᑎᒃ ᐃᓚᒥᓂᒃ ᕿᒪᐃᖃᑦᑕᖅᑐᑦ ᓄᓇᒥᓂᒡᓗ,
ᐊᕙᓗᔭᐅᓯᒪᓕᖅᓱᑎᒃ ᐋᓪᓚᓄᑦ, ᐃᓂᖃᖃᑕᐅᓪᓗᑎᒡᓗ ᐊᓯᒥᓂᒃ ᐋᓐᓂᐊᖅᑐᓂᒃ
ᐃᓱᒪᕐᓗᒃᑐᓂᒡᓗᓐᓃᑦ.157 ᐱᓕᕆᓕᖅᑐᖓ ᐊᑯᓂᒻᒪᕆᐊᓗᒃ ᐋᓐᓂᐊᕐᕕᒃᑎᓐᓂ ᓄᓇᑦᑎᓐᓂ,
ᐅᖃᓚᐅᖅᑐᖅ ᐋᓂ ᐱᐅᑲᓐ ᑕᓗᕐᔪᐊᓂ. "ᐃᕐᓂᔪᖃᖅᐸᑦ ᐊᖏᕐᕋᒥᓂ, ᐊᖑᑏᑦ
ᐃᓚᐅᓂᖅᓴᐅᕙᒃᑐᑦ, ᐊᖑᑏᓪᓗ ᑕᐃᑲᓃᖃᑕᐅᓂᑯᐃᑦ ᕿᑐᖓᑖᖅᑎᓪᓗᒍ ᓄᓕᐊᖓ
ᐱᐅᓂᖅᓴᓂᒃ ᐊᐃᐸᕆᔭᐅᔪᔮᖃᑦᑕᖅᑐᑦ. ᓇᒡᓕᒍᓱᖕᓂᖅᓴᐅᔪᔮᖃᑦᑕᖅᑐᑦ ᐊᓈᓇᐅᔪᒥᒃ
ᕿᑐᖓᑖᖓᓂᒡᓗ. ᐊᖑᑏᑦ ᐊᐃᑉᐸᕆᔭᐅᔪᑦ ᐃᓚᐅᒑᖓᒥᒃ ᐃᕐᓂᔪᖃᖅᑐᓂ, ᐱᐅᓯᕚᓪᓕᕈᑕ -
ᐅᕙᒃᑐᖅ, ᓇᒡᓕᖕᓂᖃᖃᑕᐅᓂᖅᓴᐅᕙᒃᑐᑦ ᓄᓇᖏᓐᓂ."158

ᓇᐃᓈᕐᓗᒋᑦ, ᐅᓗᕆᐊᓇᖅᑐᒦᑦᑐᖃᓕᖅᑐᖅ ᓯᖓᐃᔪᓕᕆᓂᕐᒥ/ᓇᔾᔨᔪᓕᕆᓂᕐᒥᒃ ᓄᓇᕗᒻᒥ
ᓄᓇᓕᖕᓂ.159. ᑕᐃᒪᐃᓚᖅᑭᔪᑦ ᔭᒐᐃᓯᒪᓂᕐᒧᑦ ᓄᓇᓕᖕᓂ ᐊᔪᖏᓐᓂᕐᒥᒃ ᐊᒻᒪᓗ
ᐊᕕᒃᓯᒪᖃᑦᑕᕐᓂᖏᓐᓂ ᐃᓚᖏᑦ ᓄᓇᓕᖕᒥᐅᓂᒡᓗ ᕿᑐᖏᐅᕐᓂᕐᒥᒃ. ᑕᐃᒪᐃᓐᓂᖓᓄᑦ,
ᓇᔾᔨᔪᓕᕆᓂᖅ/ᓯᖓᐃᔪᓕᕆᓂᖅ ᓱᕋᖅᑎᖅᓯᒪᕗᖅ ᐊᒻᒪᓗ ᐊᔾᔨᒌᖏᓐᓇᕈᓐᓇᕋᓂ. 

ᖃᔅᓰᓐᓇᕈᕆᐊᖅᓯᒪᕐᔪᐊᖅᑐᑦ ᓯᖓᐃᔪᓂᒃ ᐊᐅᓪᓚᖅᑎᑦᑎᖃᑦᑕᕆᐊᖃᕐᓂᖅ ᑲᖏᖅᖠᓂᕐᒥ,
ᐃᕐᓂᓱᒃᓰᕕᖃᑦᑎᐊᕐᓂᖏᓐᓄᑦ ᑕᐃᑲᓂ. ᐅᐱᓐᓇᕐᒃᓂᖅᓴᑦᑎᐊᒻᒪᕆᐅᕗᖅ ᓇᓗᓇᕈᓃᕐᓂᖓ
ᓄᓇᕕᖕᒥ ᐃᓅᓕᖅᓯᕕᖓᓐᓂ ᐃᕐᓂᓱᒃᓰᕕᖕᒥᒃ ᐳᕕᕐᓂᖅᑑᕐᒥ ᐊᒻᒪᓗ ᐃᕐᓂᓱᒃᓰᕕᖓᓂᒃ ᓴᓪᓗᓂ,
ᒪᓕᒍᒥᓇᖅᑐᓪᓚᕆᐅᓪᓗᑎᒃ ᑕᐃᒪᐃᓕᐅᕐᓂᖏᑦ ᓄᓇᕗᒻᒥ. ᓄᓇᕕᖕᒥ ᐊᑐᖅᑕᐅᔪᑦ ᓴᖅᑭᑦᑎᓯᒪᔪᑦ
90 ᐳᓴᓐᑎᒥᒃ ᐊᒥᓲᔪᓐᓃᖅᓯᒪᓂᖏᓐᓂᒃ ᖃᓗᓈᓄᐊᖅᑕᐅᖃᑦᑕᕆᐊᓖᑦ, ᐊᑐᕐᓂᖏᓐᓄᑦ
ᐃᓐᓇᕐᓂᒃ ᐃᓄᖕᓂᒃ ᐃᕐᓂᓱᒃᓰᔨᓂᒃ, ᐃᑲᔪᖅᑲᑎᒌᒃᓱᑎᒃ ᓂᑭᑦᑖᖅᓱᑎᒃ ᐃᕐᓂᓱᒃᓰᔩᑦ ᖃᓗᓈᓂ,
ᑕᒡᕙᐅᑐᐃᓐᓇᖅᓱᑎᒃ ᓱᔪᕋᕋᔭᖅᐸᑦ ᐊᒻᒪᓗ ᐃᓕᓐᓂᐊᖅᑎᑦᑎᓯᒪᓪᓗᑎᒃ."160

ᐃᕐᓂᓱᒃᓰᕕᒃ ᒪᑐᐃᖅᑕᐅᓚᐅᖅᑐᖅ ᑲᖏᖅᖠᓂᕐᒥ 1996-ᖑᑎᓪᓗᒍ, ᒪᑐᐃᖅᓯᓂᐊᕐᕆᓗᑎᒃ
ᐃᖃᓗᖕᓂ.  ᐱᖓᔪᑖᕐᓂᐊᕐᒥᔪᑦ ᐃᖃᓗᒃᑑᑦᑎᐊᓂ. 2005-ᒥ ᐃᕐᓂᓱᒃᓰᕐᒃᓂᕐᒧᑦ
ᐃᓕᓐᓂᐊᕈᑎᒃᓴᐃᑦ ᓄᐃᑕᐅᓚᐅᖅᑐᑦ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ. ᑭᓯᐊᓂ ᔫᓐ 2008-ᒥ,
ᕿᑭᖅᑕᓂ ᐋᓐᓂᐊᕐᕕᒃ ᐃᖃᓗᖕᓂ ᓱᓕ ᐃᕐᓂᓱᒃᓰᔨᓂᒃ ᐃᓄᖕᓂᒡᓗᓐᓃᑦ ᐃᕐᓂᓱᒃᓰᔨᓂᒃ
ᒥᐊᓂᕆᔭᐅᑎᑦᑎᖃᑦᑕᖏᑦᑐᑦ ᐃᕐᓂᓱᒃᓰᕐᓂᕐᒧᑦ ᐃᓕᓐᓂᐊᖅᑐᓂᒃ ᐱᓪᓚᑦᑖᕐᓂᖏᓐᓂ
ᐋᓐᓂᐊᕐᕕᖕᒥ. ᑭᓯᐊᓂ, ᒥᐊᓂᕆᔭᐅᖔᕆᐊᖃᖅᑎᑕᐅᔪᑦ ᐋᓐᓂᐊᓯᐅᖅᑎᓄᑦ ᐃᓱᐊᖅᓴᐃᔨ -
ᓄᓪᓗᓐᓃᑦ ᐊᑐᓪᓚᑖᕆᐊᓕᕐᓂᖏᓐᓂ, ᓴᖏᓂᖃᕈᑕᐅᑐᐃᓐᓇᓕᖅᓱᓂᓗ ᑕᒪᓐᓇ ᐱᖅᑯᓯᕆᔭᐅᔪᖅ
ᕿᒪᒃᑕᐅᕙᓪᓕᐊᓇᓱᐊᖅᑐᓂᒃ. 

ᐅᑯᐊ ᐅᓂᒃᑳᓕᐊᑦ ᑎᑎᕋᐅᑎᖃᖅᑐᑦ ᐱᒻᒪᕆᐊᓗᖕᓂᒃ ᐋᓐᓂᐊᖅᑐᓕᕆᓂᕐᒧᑦ ᐃᓱᒪᓘᑕᐅᔪᓂᒃ
ᓵᖓᔭᐅᔪᓂᒃ ᐃᓄᖕᓄᑦ ᓄᓇᕗᒻᒥ. ᑕᐃᒪᐃᓐᓂᖏᓐᓄᑦ, ᑐᑭᖃᑦᑎᐊᖅᑐᓂᒃ ᓯᕗᓪᓕᐅᑎᑦᑎᓂᖅ
ᓯᓚᑐᔪᑎᒍᓪᓗ ᐊᒡᒍᖅᑕᐅᓂᖏᑦ ᐊᑐᐃᓐᓇᐅᕙᒃᑐᑦ ᑮᓇᐅᔭᐃᑦ ᐋᓐᓂᐊᖅᑐᓕᕆᓂᕐᒧᑦ
ᐱᑕᖃᕆᐊᖃᓪᓚᕆᒃᐳᑦ ᖃᓄᐃᖁᓇᒋᑦ ᐃᓄᐃᑦ. 

ᐱᓗᐊᖅᑐᒥᒃ ᐃᓚᒋᔭᐅᔪᖅ ᐃᓗᓕᖏᑦ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑏᑦ ᐃᓗᓕᐊᓃᑦᑐᖅ 32-ᒥ,
ᒪᓕᒐᐅᖕᒪᑦ ᐃᓄᐃᑦ ᖃᓄᖅ ᐃᓚᐅᔭᕆᐊᖃᕐᓂᖏᓐᓂᒃ ᐃᓅᓯᓕᕆᓂᕐᒧᑦ ᐊᑐᕐᓂᐊᖅᑐᓂᒃ,
ᐃᓚᖃᕐᓗᑎᒃ ᐊᑐᐃᓐᓇᐅᓂᕆᓂᐊᖅᑕᖏᓐᓂᒃ. ᐃᓄᐃᑦ ᑕᐃᒪᐃᓐᓂᖏᓐᓄᑦ, ᐃᓚᐅᖃᑦᑕᕆ -
ᐊᖃᖅᐳᑦ ᐋᖅᑭᐅᒪᔭᐅᓂᖏᓐᓂᒃ ᐊᑐᐃᓐᓇᐅᓂᖏᓐᓂᓗ ᐸᕐᓇᐃᓂᖅ ᑕᒪᐃᓐᓂᒃ
ᑲᓇᑕᒦᖔᖅᑐᓂᒃ ᓄᓇᕗᒻᒦᖔᖅᑐᓂᓗ ᐋᓐᓂᐊᖅᑐᓕᕆᓂᒃᑯᑦ ᐊᑐᖅᑕᐅᓂᐊᖅᑐᓂᒃ ᓄᓇᕗᒻᒥ. 

ᐅᑯᐊ ᐅᓂᒃᑳᓕᐊᑦ ᑕᒪᐃᓐᓂᒃ ᐅᖃᐅᓯᖃᖅᑐᑦ ᐊᒥᓱᓂᒃ ᐋᓐᓂᐊᖅᑐᓕᕆᓂᕐᒧᑦ ᐊᑐᒐᒃᓴᓂᒃ
ᒪᒥᓴᐅᑎᓂᒃ, ᖃᓄᐃᖏᓐᓂᐅᔾᔪᑎᒃᓴᓂᒡᓗ ᑲᔪᓯᔪᓂᒃ ᓄᓇᕗᒻᒥ. ᐊᒥᓱᑦ ᑖᒃᑯᐊ ᐊᑐᒐᒃᓴᐃᑦ
ᐊᐅᓚᑕᐅᖕᒪᑕ ᐊᕕᒃᑕᐅᓯᒪᓪᓗᑎᒃ ᐃᖕᒥᒃᑰᖅᓱᑎᒃ ᑕᒪᐃᓐᓂᒃ ᐊᓯᖏᓐᓂᒃ ᑐᑭᓕᐅᖅᑕᐅᓯᒪᔪᓂᒃ
ᐸᕐᓇᐅᑎᓂᒃ; ᓯᖁᒥᑎᖅᓯᒪᓪᓗᑎᒃ ᐊᒻᒪᓗ ᑐᑭᓕᐅᖅᑕᐅᓯᒪᖏᓱᑎᒃ. ᑖᒃᑯᐊ ᐅᓂᒃᑳᓕᐊᑦ
ᑕᑯᑎᑦᑎᔪᑦ ᐱᖁᓯᖃᕐᓂᖏᓐᓂᒃ ᐱᓕᕆᔪᓂᒃ ᓯᓚᑖᓂᒃ ᓄᓇᕗᑦ ᒐᕙᒪᒃᑯᖏᑦ
ᐃᓄᓕᕆᔾᔪᑎᖏᓐᓂᒃ-ᐋᓐᓂᐊᖅᑐᓕᕆᔾᔪᑎᖏᓄᓪᓗ ᐊᑐᖅᑕᐅᔪᓂᒃ, ᐊᐅᓚᑕᐅᓪᓗᑎᒃ
ᑮᓇᐅᔭᖅᑲᖅᑎᑕᐅᓪᓗᑎᒡᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᐊᒃᑐᖅᑕᐅᓯᒪᓪᓗᑎᒃ ᐊᔾᔨᒌᖏᑦᑑᑎᓂᒃ

ᐃᓄᖕᓄᑦ ᑲᑐᔾᔨᖃᑎᒋᖕᓄᑦ ᑭᒡᒐᖅᑐᐃᔨᐅᔪᓄᑦ, ᐊᒻᒪᓗ ᐊᑐᐃᓐᓇᐅᑎᑕᐅᓪᓗᑎᒃ ᐃᓚᖏᑦ
ᐃᓄᖕᓄᑦ ᓄᓇᓕᖕᒥᐅᓄᓪᓗ ᑎᒥᖁᑎᒋᔭᐅᔪᓄᑦ, ᐃᓕᑕᕆᔭᐅᓯᒪᓇᑎᒃ ᓇᓕᒧᒋᔭᐅᔪᑎᑐᑦ
ᐊᔪᖏᓐᓂᖃᕐᓂᕐᒥᒃ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᔨᐅᖃᑕᐅᓂᕐᒧᑦ. 

ᑖᓐᓇ ᐅᓂᒃᑳᓕᐊᖅ ᐱᒻᒪᕆᐅᑎᑦᑎᓯᒪᒋᕗᖅ ᑕᒪᕐᒥᐸᓗᒃ ᑮᓇᐅᔭᖃᖅᑎᑕᐅᓂᐅᔪᓄᑦ
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᓇᕗᒥ, ᓄᓇᓕᖕᓂ ᖃᓄᐃᖏᑦᑎᐊᕆᐊᖃᕐᓂᕐᒧᑦ ᑎᑭᓪᓗᒍ
ᐊᕕᒃᑐᖅᓯᒪᓂᐊᓂ ᐋᖅᑭᒃᑕᐅᓯᒪᔪᑎᒍᑦ ᑮᓇᐅᔭᖃᖅᑎᑕᐅᓂᕐᒧᑦ, ᓴᖅᑭᑕᐅᓯᒪᓪᓗᓂ
ᒐᕙᒪᑐᖃᒃᑯᓐᓂᑦ. ᑲᓇᑕᒥ ᓄᓇᕗᒻᒥᓗ ᐃᓚᒋᔭᐅᓂᖏᑦ ᑖᒃᑯᓇᓂ ᐱᖅᑯᓯᐅᔪᓂ
ᑮᓇᐅᔭᖅᑲᖅᑎᑕᐅᕙᒃᑐᑦ ᐊᐅᓚᑦᑎᔾᔪᑎᒃᓴᓄᑦ ᐊᒻᒪᓗ ᓯᕗᓪᓕᐅᓂᖅᓴᐅᔪᑎᑐᑦ ᑕᐅᑐᒃᑕᐅᓪᓗᑎᒃ,
ᓴᓂᐊᓂ ᐃᓄᐃᑦ ᓄᓇᓖᖕᒥᐅᓪᓗ, ᐱᓇᓱᐊᒡᒐᐃᓐᓇᕆᐊᖃᖅᓱᑎᒃ ᐃᓕᑕᕆᔭᐅᓂᕐᒥᒃ ᑮᓇᐅᔭᓂᒡᓗ
ᑕᒪᐃᓐᓂᒃ.  ᐃᓄᐃᑦ ᓄᓇᓖᓪᓗ ᖃᓄᐃᖏᓐᓂᖏᓐᓄᑦ ᒪᒥᓴᐅᑎᖏᓄᓪᓗ ᐊᑐᒐᒃᓴᐃᑦ
ᐊᑯᓂᐅᔪᒧᑦ ᐋᖅᑭᒋᐊᕈᓐᓇᖅᑐᓂᒃ ᐊᐅᓚᑦᑎᔾᔪᑎᒃᓴᖃᕆᐊᖃᖅᐳᑦ ᑮᓇᐅᔭᒃᓴᖃᕐᓗᑎᒃ,
ᑕᐃᒫᒃᓴᐃᓐᓇᖅ ᐊᔾᔨᒋᓗᓂᒋᑦ ᓄᓇᕗᑦ ᒐᕙᒪᒃᑯᑦ ᐋᓐᓂᐊᖅᑐᓕᕆᓂᕆᕙᒃᑕᖏᓐᓂᒃ
ᐊᑐᖅᑕᐅᑦᑎᐊᕐᓂᖅᐹᖑᓇᓱᐊᕐᓗᑎᒃ ᐊᒻᒪᓗ ᑲᔪᓰᓐᓇᑦᑎᐊᕈᓐᓇᖁᓪᓗᒋᑦ.

ᐋᓐᓂᐊᖅᑐᓕᕆᓂᕐᒥᒃ ᖃᐅᔨᓴᖅᐸᓪᓕᐊᓂᖅ ᐃᓚᒋᖓᒍᑦ ᐊᑐᖅᑕᐅᔪᓂ ᐊᐅᓚᑦᑎᔾᔪᑎᒃᓴᖏᑦ
ᑮᓇᐅᔭᖃᖅᑎᑕᐅᒐᓗᐊᖅᓱᑎᒃ, ᑮᓇᐅᔭᖁᑎᖏᑦ ᓈᒻᒪᖏᓗᐊᖃᑦᑕᖅᑐᑦ ᐊᑭᓕᐅᑎᒃᓴᓄᑦ
ᐱᖁᓯᕆᔭᐅᓕᖅᑐᓄᑦ ᓇᓂᓕᒫᖅ ᐊᑐᖅᑕᐅᓗᐊᓕᖅᑐᓂ, ᐊᒻᒪᓗ ᐊᑐᕆᐊᖃᓗᐊᖅᑐᒻᒪᕆᐅᔪᓂᒃ
ᖃᓗᓈᓃᑦᑐᓂ ᐋᓐᓂᐊᕐᕕᖕᓂ ᐋᓐᓂᐊᖅᑐᓕᕆᔨᖏᓐᓂᒡᓗ. ᑕᒪᓐᓇ ᓇᓂᑐᐃᓐᓈᕐᓂᖓ,
ᐊᕕᒃᑐᖅᓯᒪᓗᐊᕐᓂᖓ ᐊᒻᒪᓗ ᐅᖓᓰᓗᐊᓂᖏᑦ ᐋᓐᓂᐊᖅᑐᓕᕆᓂᐅᓕᖅᑐᖅ
ᑲᔪᓰᓐᓇᕈᓐᓇᖏᒻᒪᑦ. ᑲᓇᑕᐅᑉ ᒐᕙᒪᒃᑯᖏᑦ  ᑭᓇᐅᔭᓂᒃ ᑐᓂᓯᒃᑲᓐᓂᕆᐊᖃᖅᑐᑦ ᓄᓇᕗᒻᒥ
ᐋᓐᓂᐊᖅᑐᓕᕆᓂᕐᒧᒃ ᖃᐅᔨᓴᕈᑎᒃᓴᓂᒃ ᐊᑐᖅᑕᐅᓕᖅᑐᓂᒃ, ᐱᕈᖅᐸᓪᓕᐊᔭᕆᐊᖃᓪᓚᕆᒃᓱᓂ
ᓄᓇᕗᒻᒥᖔᓪᓚᕆᕐᑐᒥᒃ ᐱᒋᐊᖄᕐᓗᓂᓗ. 

ᐋᓐᓂᐊᖅᑐᓕᕆᓂᕐᒧᑦ ᐱᖅᑯᓯᕆᔭᐅᔪᓂ, ᐃᓄᒃᑕᑲᐅᕐᒪᑦ ᑕᒪᐃᓐᓂᑦᑎᐊᖅ ᓄᓇᓕᖕᓂ
ᐱᓕᕆᔨᐅᔪᓂᒃ ᐃᑲᔪᑦᑎᐊᕋᓱᐊᖅᑐᓂᒃ. ᑕᒪᒃᑯᐊ ᐋᓐᓂᕐᓇᖅᑐᒻᒪᕇᑦ ᐃᓄᐃᑦ ᐊᑐᖅᑕᐅᔪᓐᓇᖅᑐᑦ
ᐃᓚᖃᖅᑐᑦ ᓄᓇᓕᖕᓂ ᐋᓐᓂᐊᖅᑲᕐᓇᖏᑦᑐᓕᕆᓂᕐᒧᑦ ᐱᓕᕆᔨᓂᒃ, ᐃᓱᐊᖅᓴᐃᔨᓂᒃ, ᓄᓇᓕᖕᓂ
ᖃᓄᐃᖏᑎᑦᑎᓇᓱᐊᖅᑎᐅᔪᓂᒃ, ᐋᖓᔮᕐᓇᖅᑐᓕᕆᔨᓂᒃ ᐊᒻᒪᓗ ᐃᓱᒪᒃᑯᑦ ᐃᑲᔪᖅᑎᓂᒃ, 
ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖏᓐᓂᒃ ᕼᐋᒻᒪᓚᑦᑯᑦ ᑲᑎᒪᔨᖏᓐᓂ. ᑕᒪᒃᑯᐊ
ᐱᓕᕆᔪᒪᓂᖃᑦᑎᐊᖅᑐᑦ ᓈᒪᔪᒥᒃ ᐃᑲᔪᖅᓱᖅᑕᐅᖃᑦᑕᕆᐊᖃᖅᑐᑦ. ᐊᑭᓕᖅᑐᖅᑕᐅᑦᑎᐊ -
ᕆᐊᖃᖅᑐᓂᒃ ᓈᒻᒪᒃᑐᓂᒃ ᐊᒻᒪᓗ ᐃᓕᓐᓂᐊᖅᑎᑕᐅᓯᒪᑦᑎᐊᒃᑲᓐᓂᕐᓗᑎᒃ, ᐊᒻᒪᓗ
ᐊᒥᓲᓂᖅᓴᐅᔭᕆᐊᓖᑦ ᐃᓄᐃᑦ ᐃᓕᓐᓂᐊᑎᖅᑕᐅᓯᒪᔪᑦ, ᑕᐃᒪᐃᒋᐊᖃᖅᑎᑕᐅᒐᒥᒃ ᒪᓕᒃᑕᐅᓗᑎᒃ
ᐃᓗᓕᖏᑦ 23-ᒦᑐᑦ ᓄᓇᕗᒻᒥ ᓄᓇᑖᕈᑎᓂ ᐊᖏᖅᑕᐅᓯᒪᔪᓂ. ᓯᕗᓪᓕᖅᐹᒥᒃ ᐋᓐᓂᐊᖅᑐ -
ᓕᕆᓂᒥᒃ ᐱᓕᕆᔾᔪᑏᑦ ᓇᓗᓇᐃᔭᐃᔭᕆᐊᖃᖅᐳᑦ ᓴᖅᑭᑕᐅᕙᓪᓕᐊᓗᑎᒃ ᑕᒪᕐᒥᒃ ᐱᐅᓂᖅᓴᐃᑦ
ᐋᓐᓂᐊᖅᑐᓂᒃ ᐃᑲᔫᑏᑦ ᓄᓇᕗᒻᒥ. ᑕᐃᒪᐃᓕᖓᓂᒃᑯᑦ ᒪᒥᓴᕈᓐᓇᕐᓂᖏᑦ ᖃᓄᐃᑦᑐᓃᖅᐸᓪᓕ -
ᐊᔪᓐᓇᕐᓂᖏᓪᓗ ᐃᓕᖅᑯᓯᑐᖃᑦᑎᓐᓂ ᐃᓅᖃᑎᒋᖕᓂᖏᓐᓂᓗ ᐃᓕᑕᕆᔭᐅᑦᑎᐊᕈᓐᓇᕐᓂᐊᖅᑐᑦ
ᐃᒃᐱᒋᔭᐅᑦᑎᐊᓕᕐᓗᑎᒡᓗ. ᐃᓄᐃᑦ ᐊᒻᒪᓗ ᓄᓇᓖᑦ ᐃᓚᐅᑦᑎᐊᕈᓐᓇᕐᓂᐊᖅᑐᑦ ᓇᖕᒥᓂᖅ
ᐋᓐᓂᐊᖅᑐᓂᒃ ᑲᒪᔨᐅᖃᑕᐅᔪᓐᓇᕐᓂᕐᒥᒃ, ᓇᓗᓇᐃᔭᐅᔨᐅᓗᑎᒡᓗ ᐊᐅᓚᑦᑎᔨᐅᓗᑎᒡᓗ
ᐋᓐᓂᐊᖅᑐᓕᕆᓂᕐᒧᑦ ᓯᕗᓪᓕᐅᑎᑕᐅᔭᕆᐊᖃᕐᓂᐊᖅᑐᓂᒃ ᐊᒻᒪᓗ ᐱᔾᔪᑎᒃᓴᖃᖅᑎᑕᐅᓗᑎᒃ
ᐊᔪᖏᓐᓂᖃᕐᓗᑎᒡᓗ ᐊᑐᓪᓚᕆᒋᐊᓕᕈᓐᓇᕐᓂᖅ. ᐊᐅᓚᑕᐅᒍᑎᒃ ᐋᓐᓂᐊᖅᑐᓕᕆᔾᔪᑕᐅᔪᑦ
ᑕᒪᒃᑭᖅᑑᓂᓴᐅᓗᑎᒃ ᐊᒻᒪᓗ ᐃᓚᐅᑎᑦᑎᔪᐃᓐᓇᐅᓂᖅᓴᐅᓗᑎᒃ ᓴᖅᑭᑦᑎᔾᔪᑕᐅᔪᓐᓇᖅᑐᑦ
ᒐᕙᒪᒃᑯᓐᓄᑦ ᐊᔪᖏᓐᓂᖃᕐᓂᖏᓐᓂᒃ ᖃᐅᔨᒪᓂᕐᒥᒃ ᓇᖕᒥᓂᖅ ᐃᓄᖁᑎᒥᓂᒃ
ᐃᓕᖅᑯᓯᑐᖃᕆᔭᖏᓐᓂᒡᓗ.

ᐃᓱᓕᑎᔾ ᔪᑏ ᑦ

ᐊᔾᔨᓕᐅᒐᖓ ᕕᓕ ᕚᕐᓐᔅ

ᐃᖃᓗᓐᓂ ᓱᕈᑦᓯᑦ ᕋᐃᓕ ᕙᕐᓐᔅ (ᓴᐅᒥᖅᓯᖅ) ᐊᒻᒪᓗ ᑎᐅᕋᓐᔅ ᖃᓐᖑ ᓂᕿᑦᓯᐊᕙᒻᒥᒃ
ᐊᒥᖅᑳᖅᑑᒃ. 

ᓄᓇᕗ ᒻ ᒥ  ᐋ ᓐ ᓂ ᐊ ᖅ ᑐᓕᕆᓂ ᕐ ᒧ ᑦ  ᐱ ᖅ ᑯ ᓯᕆ ᔭ ᐅ ᓲ ᑦ  ᐊ ᑐ ᖅ ᑕ ᐅᓂᖏ ᑦ

1) ᐃᑲᔪᖅᓱᖅᑕᐅᓗᑎᒃ ᓯᕗᓪᓕᖅᐹᖅᓯᐅᑎᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ
ᐱᓕᕆᓂᖅ

a. ᐃᓱᒪᒋᔭᐅᓗᑎᒃ ᓇᔾᔨᔪᓕᕆᓂᖅ/ᓯᖓᐃᔪᓕᕆᓂᖅ ᐊᒻᒪᓗ ᓄᑖᕋᓛᓕᕆᓂᖅ.

b. ᐅᑎᖅᑎᑕᐅᓗᑎᒃ ᑲᔪᓯᑎᑕᐅᓗᑎᒡᓗ ᐃᓄᓕᒫᓂᒃ ᐋᓐᓂᐊᖅᑐᓕᕆᓂᕐᒥᒃ
ᖃᐅᔨᓴᖅᑕᐅᕙᓪᓕᐊᔾᔪᑏᑦ.

c. ᐅᓂᒃᑳᖅᑕᐅᖃᑦᑕᕐᓗᑎᒃ ᐊᔾᔨᒌᖏᓂᖏᑦ ᓄᓇᕗᒻᒥ ᑲᓇᑕᒥᓗ, ᐊᑐᕐᓗᑎᒃ
ᓈᓴᐅᓯᕆᓂᕐᒥᒃ ᐊᕕᒃᑐᖅᑕᐅᓯᒪᔪᓂᒃ ᐃᓄᐃᑦ ᐃᓄᓪᓚᕆᐅᖏᑦᑐᓪᓗ ᒥᒃᓵᓄᑦ
ᖃᐅᔨᒪᑎᑦᑎᔾᔪᑏᑦ.

d. ᐃᓄᐃᑦ ᐃᓕᖅᑯᓯᖏᓐᓂᒃ ᐊᑐᖅᑐᓂᒃ ᐋᓐᓂᐊᖅᑐᓕᕆᓂᕐᒥᒃ ᐱᔾᔪᑎᖃᖅᑐᓂᒃ
ᑐᑭᓯᐅᒪᔾᔪᑎᓂᒃ.

e. ᐋᓐᓂᐊᖅᓕᕆᔨᓄᑦ ᐃᑲᔪᖅᑕᐅᖃᑦᑕᕐᓗᑎᒃ ᐃᓄᒃᑎᑐᑦ ᐅᖃᐅᓯᒃᑯᑦ.

f. ᐊᑐᖅᑕᐅᑦᑎᐊᕈᓐᓇᖅᑐᓂᒃ ᓴᖅᑭᑦᑎᓯᒪᓗᑎᒃ ᒪᓕᒃᑕᐅᓇᔭᖅᑐᓂᒃ ᐱᔾᔪᑎᖃᖅᑐᓂᒃ
ᓄᓇᓕᖕᓂ ᖃᓄᐃᖏᓐᓂᕐᒧᑦ ᐊᑐᖅᑕᐅᔪᓂᒃ ᐊᒻᒪᓗ ᖃᓄᐃᓕᐅᖅᑎᐅᓂᖏᓐᓂᒃ
ᐃᑲᔪᕐᓂᕐᒧᑦ ᐃᖕᒥᓃᖅᑎᑦᑎᑕᐃᓕᒪᕐᓂᒧᑦ.

g. ᓴᖅᑭᑦᑎᓗᑎᒃ ᐊᑕᐅᓯᕐᒥᒃ ᑕᒪᐃᓃᑦᑐᓂᒃ ᐃᖕᒥᓃᖅᑎᑦᑎᑕᐃᓕᒪᔾᔪᑕᐅᖃᑦᑕᓂᐊᕐᑐᓂᒃ.

2) ᓄᓇᕗᒻᒥ ᑲᓇᑕᒥᓗ ᒐᕙᒪᐃᑦ ᑐᓴᐅᒪᔭᐅᑎᑦᑎᔭᕆᐊᓖᑦ ᐃᓚᐅᑎᑦᑎᖃᑦᑕᕐᓗᑎᒡᓗ
ᐃᓄᖕᓂᒃ ᓴþᑭᐅᒪᔭᐅᓂᖏᓐᓂᒃ ᐊᑐᐃᓐᓇᐅᓂᖏᓐᓂᓗ ᐋᓐᓂᐊᖅᑐᓕᕆᓂᐅᓂᐊᖅᑐᑦ

a. ᑐᓂᔭᐅᓗᑎᒃ ᐊᐅᓚᑕᐅᓂᖏᑦ ᐃᓄᖕᓅᖓᔪᑦ ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᐃᑦ, ᐃᓄᐃᑦ
ᑎᒥᖁᑎᖏᓐᓄᑦ, ᐅᕝᕙᓘᓐᓃᑦ ᐃᓄᖕᓄᑦ ᐊᖏᖅᑕᐅᓯᒪᖄᖃᑦᑕᕐᓗᑎᒃ ᐃᓄᖕᓅᖓᔪᑦ
ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᐃᑦ ᐊᐅᓚᑕᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

b. ᐱᔾᔪᑎᒋᓪᓗᒍ ᐃᓚᖓᓃᑦᑐᖅ 32.2.1 ᓄᓇᕗᒥᒃ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᒥ,
ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐱᑕᖃᖅᑎᑦᑎᔭᕆᐊᖃᖅᐳᑦ ᐃᓄᖕᓄᑦ
ᐃᓚᐅᓂᖃᕈᓐᓇᖁᓪᓗᒋᑦ ᐱᕙᓪᓕᐊᑎᑦᑎᓂᕐᒥᒃ ᐃᓄᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ
ᐊᑐᐊᒐᓕᕆᓂᐅᔪᓂ, ᐊᒻᒪᓗ ᐋᖅᑭᒃᓱᕐᓯᒪᓂᕆᔭᖓᒍᑦ ᐃᓄᓕᕆᓂᕐᒧᑦ
ᐱᖅᑯᓯᓕᕆᓂᕐᒧᓪᓗ ᐱᓇᓱᐊᖅᑕᐅᔪᓂ ᐱᔨᑦᓯᕈᑕᐅᕙᒃᑐᓂᓪᓗ, ᐃᓚᒋᔭᐅᓪᓗᓂ ᐱᔾᔪᓯᖏᑦ
ᑐᓂᓯᕙᖕᓂᕐᒧᑦ.

c. ᒐᕙᒪᒃᑯᑦ ᐅᓂᒃᑳᖃᑦᑕᕆᐊᖃᖅᑐᑦ ᐊᕐᕌᒍᑕᒫᖅ ᖃᓄᖅ ᐊᒥᓲᑎᒋᔪᑦ ᐃᓄᐃᑦ
ᐊᐅᓪᓚᕆᐊᖃᖅᓯᒪᖕᒪᖔᑕ ᐋᓐᓂᐊᕐᕕᖕᓄᑦ ᑭᒍᓯᕆᔨᓄᓪᓗᓐᓃᑦ ᐊᒻᒪᓗ ᖃᓄᖅ
ᐊᑭᖃᓚᐅᕐᒪᖔᑕ;  ᐊᒻᒪᓗᑦᑕᐅᖅ ᐅᓂᒃᑳᖅᑕᐅᓗᑎᒃ ᐊᔾᔨᒌᖏᓐᓂᖏᑦ ᓴᓂᐊᓂ
ᐊᑭᒋᔭᐅᓇᔭᖅᑐᐃᑦ ᓅᑕᐅᓇᔭᖅᐸᑕ ᐋᓐᓂᐊᕐᕖᑦ ᐋᓐᓂᐊᓯᐅᖅᑏᓪᓗ ᖃᓗᓈᓂᒃ
ᓄᓇᕗᒧᑦ. 

d. ᓄᓇᕗᑦ ᒐᕙᒪᒃᑯᑦ ᐃᑲᔪᖅᓱᐃᑦᑎᐊᕆᐊᖃᖅᑐᑦ ᐱᕙᓪᓕᐊᑎᑦᑎᓗᑎᒡᓗ ᓄᓇᓕᖕᓂ
ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᓂᒃ.

3) ᐃᒃᐱᒋᔭᐅᑦᑎᐊᕐᓂᖏᑦ ᐊᒻᒪᓗ ᐊᐅᓚᑦᑎᔾᔪᑎᒃᓴᓂᒃ ᑮᓇᐅᔭᖃᖅᑎᑕᐅᓂᖏᑦ ᐃᓄᐃᑦ
ᓄᓇᓖᓪᓗ ᑲᑐᔾᔨᖃᑎᒌᖑᔪᑦ ᐋᓐᓂᐊᖅᑐᓕᕆᓂᕐᒥᒃ ᐱᓕᕆᖃᑕᐅᔪᑦ

a. ᒐᕙᒪᒃᑯᑦ ᐊᑐᐃᓐᓇᐅᑎᑦᑎᔭᕆᐊᓖᑦ ᐊᒥᓱᓄᑦ ᐊᕐᕌᒍᓄᑦ ᐊᑐᖅᑐᒃᓴᓂᒃ ᐃᓄᖕᓄᑦ
ᓄᓇᓕᖕᓂᓗ ᒪᒥᓴᐃᓂᓕᕆᔨᐅᔪᓄᑦ ᖃᓄᐃᖏᓐᓂᓕᕆᔨᐅᔪᓄᓪᓗ ᑲᑐᔾᔨᖃᑎᒌᖕᓄᑦ
ᑕᐃᒫᒃ ᒪᑭᑕᑦᑎᐊᕈᓐᓇᕐᓂᐊᕐᒪᑕ ᑲᔪᓰᓐᓇᕈᓐᓇᕐᓂᐊᕐᒪᑕᓗ ᐃᖅᑲᓇᐃᔭᖅᑏᑦ ᐊᒻᒪᓗ
ᐊᑐᒐᒃᓴᓂᒃ ᐊᑐᐃᓐᓇᐅᑎᑦᑎᓂᖏᑦ. 

b. ᐃᓕᑕᕆᔭᐅᓗᑎᒃ ᐃᒃᐱᒋᔭᐅᑦᑎᐊᕐᓗᑎᒡᓗ ᐃᓚᒋᔭᐅᓂᖏᑦ ᐃᓄᐃᑦ ᐃᓐᓇᑐᖃᐃᑦ,
ᒪᒥᓴᐃᔩᑦ, ᐃᕐᓂᓱᒃᓰᔩᓪᓗ, ᐊᑭᓕᖅᑐᖅᑕᐅᑦᑎᐊᖃᑦᑕᕐᓂᐊᕐᓗᑎᒃ ᐊᒻᒪᓗ
ᑮᓇᐅᔭᒃᓴᖃᖅᑎᑕᐅᓗᑎᒃ ᐃᓕᓐᓂᐊᖅᑎᑦᑎᔾᔪᑎᒃᓴᖏᓐᓄᑦ ᐃᓕᓐᓂᐊᕈᒪᔪᓂᒃ.

c. ᒐᕙᒪᒃᑯᑦ ᐃᓕᑕᖅᓯᓯᒪᔭᕆᐊᓖᑦ ᐊᐅᓚᑦᑎᔾᔪᑎᒃᓴᓄᓪᓗ ᑮᓇᐅᔭᖃᖅᑎᑦᑎᓗᑎᒃ
ᐱᖓᓱᓂᒃ ᐃᓕᖅᑯᓯᑐᖃᕐᓂ ᓴᖏᔫᔪᓂ ᐱᖓᓱᓂᒃ ᐃᓄᐃᑦ ᒪᒥᓴᕐᓂᕆᕙᒃᑕᑐᖃᖏᓐᓂ;
ᐃᓄᐃᑦ ᖃᓄᐃᑦᑑᓃᖅᑎᑦᑎᕙᓪᓕᐊᓂᕐᒧᑦ ᐅᖃᕐᕕᒃᓴᖃᖅᑎᑕᐅᓂᖏᑦ, ᐃᓄᐃᑦ
ᐃᕐᓂᓱᒃᓰᓂᖏᑦ, ᐊᒻᒪᓗ ᓯᖓᐃᔪᓕᕆᓂᖅ/ᓇᔾᔨᔪᓕᕆᓂᖅ/ᓄᑕᕋᒃᓴᖃᓕᕐᓂᕐᒥᒃ
ᐃᓚᒌᖕᓂᓗ ᑲᒪᒋᔭᐅᓂᐅᕙᒃᑐᓂᒃ, ᐊᒻᒪᓗ ᓂᕿᑦᑎᐊᕙᓕᕆᓂᖅ (ᐃᓄᐃᑦ ᓂᕿᐊᓂᒃ)
ᐊᒻᒪᓗ ᓄᓇᒦᑎᑦᑎᔾᔪᑕᐅᖃᑦᑕᖅᑐᓂᒃ ᐊᑐᖅᐸᒃᑐᓂᒃ. 

d. ᓴᓇᔭᐅᓗᑎᒃ ᐃᓄᖕᓄᑦ ᖃᓄᐃᖏᓐᓂᓕᕆᕕᐅᓂᐊᖅᑐᑦ.

e. ᐊᒥᓱᓕᐊᕆᔭᐅᓗᑎᒃ ᐃᓄᐃᑦ ᒪᒥᓴᐃᓂᕐᒧᑦ ᐅᖃᓕᒫᒐᓕᐊᖏᑦ.

4) ᐱᐅᓯᒋᐊᖅᑕᐅᓂᖏᑦ ᐃþᑲᓇᐃᔭᖅᑎᖃᕈᓐᓇᕐᓂᖅ ᐋᓐᓂᐊᕐᕕᕋᓛᓂ

a. ᐃᓱᐊᖅᓴᐃᔩᑦ ᐊᑭᓕᖅᑐᖅᑕᐅᖃᑕᐅᑦᑎᐊᖅᑐᓂᒃ ᐊᑭᓕᖅᑐᖅᑕᐅᖃᑦᑕᕐᓗᑎᒃ ᐊᒻᒪᓗ
ᐃᓕᓐᓂᐊᕈᑎᒃᓴᖃᖅᑎᑕᐅᓗᑎᒃ, ᐊᒻᒪᓗ ᐱᐅᔪᓂᒃ ᐃᖅᑲᓇᐃᔭᕐᕕᖅᑲᖅᑎᑕᐅᓗᑎᒃ
ᐊᖏᕐᕋᖃᖅᑎᑕᐅᑦᑎᐊᕐᓗᑎᒡᓗ ᓇᔭᖑᐊᑦ. ᐅᔾᔨᖅᑐᖅᑕᐅᓗᑎᒃ ᓄᓇᕗᑦ ᒐᕙᒪᒃᑯᖏᓐᓂ
ᐃᓱᐊᖅᓴᐃᔩᑦ ᒥᑭᓂᖅᓴᓂᒃ ᐊᑭᓕᖅᑐᖅᑕᐅᖏᓐᓂᖏᑦ ᓇᖕᒥᓂᖃᖅᑐᓂᖔᖅᑐᓂᒃ
ᐃᓱᐊᖅᓴᐃᔨᓂᒃ. 

b. ᐃᖅᑲᓇᐃᔭᓕᖅᑎᑦᑎᓗᑎᒃ ᖁᓕᓂᒃ (10-ᓂᒃ) ᓄᓇᓕᖕᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ
ᐱᓕᕆᔨᓂᒃ, ᐃᓐᓄᒃᑕᐅᓗᑎᒃ ᐃᓄᖃᖏᓐᓂᖏᑦ.

c. ᓄᓇᓕᖕᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᖏᑦ ᐊᑐᕐᓗᑎᒃ ᐃᓄᒃᑎᑐᑦ
ᐅᖃᐅᓯᕐᒥᒃ, ᐊᒻᒪᓗ ᐊᖏᓪᓕᒋᐊᖅᑕᐅᓗᑎᒃ ᐱᓕᕆᔩᑦ ᐃᓕᓐᓂᐊᖅᓯᒪᓂᖏᑦ
ᑐᐊᕕᕐᓇᖅᑐᓕᕆᔨᐅᔪᓐᓇᕐᓂᕐᒧᑦ, ᐃᓱᒪᓕᕆᔨᐅᖃᑕᐅᔪᓐᓇᕐᓂᕐᒧᑦ, ᓯᕗᓪᓕᖅᐹᓂᒃ ᑎᒥᒥ
ᖃᐅᔨᓴᖅᑕᐅᖃᑦᑕᖅᑐᓂᒃ ᖃᐅᔨᓴᐃᔪᓐᓇᕐᓂᕐᒥᒃ ᐊᒻᒪᓗ ᐃᑲᔪᖅᑕᐅᓂᖏᓐᓂᒃ
ᐃᑲᔪᕈᓐᓇᕐᓂᖅ.

d. ᐃᓱᒪᓘᒃᑐᓄᑦ ᐃᑲᔪᖅᑎᐅᓂᕐᒥᒃ ᐃᓕᓐᓂᐊᕈᑎᒃᓴᖃᕐᓗᑎᒃ ᐃᓄᒃᑎᑑᖅᑐᓂᒃ.

ᐊᑐᓕᖁᔭᓕᐊᑦ

08

07 ᐊᕐᕋᒍᑕᒫᖅ ᐅᓂᒃᑳᓕᐊᑦ 
ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ

08

07

1 ᑲᓇᑕᒥ. ᓈᓴᖅᑐᓕᕆᔨᒃᑯᑦ ᑲᓇᑕᒥ. 2007. 2006 ᓈᓴᖅᑐᓕᕆᔨᒃᑯᑦ ᑲᓇᑕᒥ. ᐋᑐᕚ:

